
Пасля майскіх святаў у аднаго са студэнтаў Еўрапейскага гуманітарнага універсітэта 

здарыліся дзіўныя прыгоды. Малады чалавек вяртаўся на вучобу, аднак на мяжы 

даведаўся, што даехаць туды яму ніяк не выпадае, бо ягонае прозвішча — 

Да цэнтральнай падзеі 
мінулага тыдня аналітыкі 
і журналісты аднеслі 
пасяджэнне Савета кіраўнікоў 
урадаў краін СНД. Хаця нічога 
асабліва значнага, яркага 
на гэтым пасяджэнні 
не адбылося. 

Але, як ні парадаксальна, у тым 
і адметнасць саміта: гэта паказ-
чык канчатковай смерці былой 
імперыі, немагчымасці яе рэаніма-
цыі, яе другога выдання. Кожная 
з дзяржаў былога СССР ідзе сваім 
шляхам, але не адмаўляецца ад 
рэдкіх сустрэч на вышэйшым 
узроўні, якія ні да чаго не абавязва-
юць. Аднак жывой інфармацыяй, 
адчуваннем настрояў і намераў 
сяброў-сапернікаў узбагачаюць. 
Як казаў адзін старадаўні вялікі 
палітык: поза, позірк, жэст, выпад-
ковы прагавор і нават маўчанне 
даюць яму больш інфармацыі, 
чым сотні старонак данясенняў.

Тым не менш, саміт выявіў 
і пэўныя новыя прыкметы прэ-
тэнзій самага магутнага з сяброў 
Садружнасці — Расіі — не толькі 
на ўтрыманне, але і на ўзмацнен-

не свайго лідэрства. Няяснымі 
пакуль застаюцца толькі форма і 
змест самой канцэпцыі лідэрства 
ў разуменні расійскай кіроўнай 
эліты. Тэндэнцыя ж вядомыя: 
старая імперская і новая — дэ-
макратычная. Відавочны баланс, 
аднак, яскрава на карысць пер-
шай. А тая, што нараджалася як 
дэмакратычная, амаль цалкам 
перарадзілася ў алігархічную. 

Але што ў развіцці? Адказ 
расійскіх дэмакратаў песімістыч-
ны: узмацненне аўтарытарызму, 
а значыць, і вялікадзяржаўных 
палітычных традыцый, знешне-
палітычнай экспансіі. 

План «калектыўнага Пуціна» 
паспяхова даведзены да вызна-
чанай раней мяжы: Пуцін сышоў 
і Пуцін застаўся, прызначаны 
прэзідэнтам Мядзведзеў — прэзі-
дэнтам абраны. Падвойны про-
філь — новы сімвал расійскай 
улады, пэўнага адзінства яе кіроў-
най эліты. Але гэты ж профіль 
ёсць і сімвалам яе ўнутраных 
супярэчнасцей: паміж групоўкамі 
бюракратыі, капіталу, сілавікоў. 

Мяжа аказалася раздарожжам, 
з якога, у адрозненні ад казкі, не 
тры, а толькі два шляхі: вяртанне 
да поўнафарматнай прэзідэнцкай 
сістэмы або да парламенцкай з 
канцэнтрацыяй усіх асноўных 
уладных паўнамоцтваў у кабіне-

та міністраў. У прэм’ера. У канц-
лера. Падвойны профіль абяцае 
барацьбу. Прычым як адзін, так 
і другі шлях можа быць шляхам 
як да дэмакратыі, так і да аўта-
рытарызму. 

І менавіта ад яе зыходу, ад вы-
бару Расіяй таго ці іншага шляху 
залежыць у значнай ступені і лёс 
Беларусі. Мадэль для Беларусі 
расійскай кіроўнай элітай кан-
чаткова яшчэ не вызначана, бо 
не вызначаны шлях. А значыць, 
шанцы для захавання і нават ума-
цавання суверэнітэту ў Беларусі 
яшчэ захоўваюцца. Прычым знач-
ныя. Іншая справа, ці здольная 
сама Беларусь іх выкарыстаць 
напоўніцу. І якая Беларусь? Аў-
тарытарная ці дэмакратычная? 
Уладная ці апазіцыйная? 

Па сутнасці, Беларусі ўсё роў-
на, на якую мадэль выйдзе Расія, 
— галоўнае, каб яна была дэмак-
ратычнай. Аўтарытарны вы-
бар Расіі непазбежна абернецца 
імкненнем да інкарпарацыі на-
шай краіны ў склад Расіі. У мяк-
кай ці жорсткай форме — не істот-
на. Гэтак жа, як і выкарыстанне 
шанца захаваць дзяржаўны су-
верэнітэт залежыць ад прарыву 
Беларусі да дэмакратыі. 

Залежнасць розных краін, што 
ўваходзяць у Садружнасць, ад 
расійскай палітыкі розная. Бела-

русі, можа, найбольшая. Менавіта 
з-за аўтарытарызму яе палітычнай 
сістэмы, адна з вызначальных 
рысаў якой — адміністраванне 
замест палітыкі. Гэта звужае 
магчымасці знешнепалітычных 
ініцыятыў, пазбаўляе даверу, пад-
вышае падазронасць з боку магчы-
мых партнёраў. Для Беларусі, як 
у межах гістарычнай традыцыі 
— паміж Захадам і Усходам, так і 
ў кантэксце сучасных тэндэнцый 
глабалізацыі, гэта асабліва харак-
тэрна. Што з відавочнасцю і выявіў 
правал празаходніх манеўраў бела-
рускага рэжыму. І што ў дадатак 
некалькімі бачнымі штрыхамі 
падкрэсліў мінскі саміт кіраўні-
коў урадаў краін СНД. Найперш 
тое, што залежнасць беларускага 
рэжыму ад Масквы ўзрасла. На 
фоне саміта словы расійскага 
пасла пра пашырэнне «расійскага 
свету» прагучалі як кодавае вызна-
чэнне мадэлі для Беларусі.

Супраціў аўтарытарнай улады 
ў любой краіне, але асабліва невя-
лікай, да знешняга ціску вельмі 
няўстойлівы. Прыпёртая да сця-
ны, а гэта значыць, пастаўленая 
перад выбарам: быць скінутай ці 
стаць сатэлітам, аж да ўваходжан-
ня ў склад вялікай дзяржавы, яна 
заўсёды абірае апошні варыянт. 
Бо для аўтарытарнага кіраўніка 
яго асабістая ўлада, нават абкар-

наная, — найвышэйшая каштоў-
насць. Гэта ілюзія асобных апазі-
цыйных палітыкаў — спадзяван-
не на аўтарытарнага ўладара як 
на гаранта незалежнасці. Ілюзія, 
якая можа абярнуцца драмай 
страты суверэнітэту Беларусі. 

Як ні парадаксальна, пры та-
кой залежнасці Беларусі ад расій-
скай знешняй палітыкі, асноўным 
сродкам захавання дзяржаўнага 
суверэнітэту выступае не расій-
скі, а заходні вектар. Менавіта 
па той прычыне, што Расія з ма-
дэллю для Беларусі яшчэ не вы-
значылася, аднак асобныя ўплы-
вовыя групоўкі яе эліты цалкам 
знаходзяцца ў палоне імперскай 
традыцыі. Калі яны і шукаюць 
фігуру пад магчымую замену 
дзеючаму беларускаму кіраўніку, 
то толькі больш прадказальную і 
кіруемую. Тыя ж групоўкі, што 
арыентуюцца на супрацоўніцтва 
з захадам, на дэмакратычны шлях 
развіцця самой Расіі, заняты 
іншымі праблемамі. Але абодва 
лагера ўпэўнены, што Беларусь 
ад іх нікуды не дзенецца. 

Для першых выразны праза-
ходні выбар беларускай эліты ста-
не стрымліваючым сігналам. Для 
другіх — сігналам да дыялогу. 
Зразумела, што гэты сігнал паві-
нен прагучаць з вуснаў апазіцыі.

Найлепшая форма існавання 
для дзяржаў на межах двух сусве-
таў даўно падказана і апрабавана 
гісторыяй — нейтралітэт, які даз-
воліў многім дзяржавам ацалець 
нават у віхурах войнаў, аж да 
апошняй, другой сусветнай. 

2ФАКТЫ, ПАДЗЕI, ЛЮДЗI

�ПРЫСУД

�ПАДРАБЯЗНАСЦІ

�НАВІНЫ ЭКАНОМІКІ

КУПЛЯЙЦЕ БЕЛАРУСКАЕ

Прэм’ер-міністр Беларусі Сяргей Сідорскі раскрытыкаваў 
Міністэрства гандлю за рост імпарту кандытарскіх вырабаў 
і электрабытавых прыбораў, у тым ліку халадзільнікаў. 

Пра гэта, як паведамляюць афіцыйныя крыніцы, ён заявіў 27 мая на 
пасяджэнні Савета міністраў.

Паводле слоў С. Сідорскага, у 2008 годзе ў Беларусь увезена шакаладу 
на 15 мільёнаў долараў, пячэння — на 12 мільёнаў, а халадзільнікаў ім-
партавана на 23 мільёна долараў. Пры гэтым, падкрэсліў прэм’ер-міністр, 
аналагічная прадукцыя вырабляецца ў Беларусі. С. Сідорскі таксама ўказаў 
на недапрацоўку Мінгандлю і аблвыканкамаў па захоўванні агародніны 
і садавіны. За сакавік 2008 года, падкрэсліў прэм’ер, адмоўнае сальда ў 
Беларусі павялічылася да 200 мільёнаў долараў. 

БелаПАН

ВЫНІКІ КВАРТАЛА

Згодна з паведамленнем прэс-службы ўрада, па выніках 
чатырох месяцаў у Беларусі выкананы 16 з 19 важнейшых 
параметраў прагнозу сацыяльна-эканамічнага развіцця на 
2008 год. 

У першым квартале не ўдалося выйсці на прагнозныя параметры па 
абмежаванні імпарту тавараў і паслуг (тэмп росту склаў 156% да такога ж 
перыяду мінулага года пры прагнозе на 2008 год 112,5–113,5%). Энергаёміс-
тасць валавога ўнутранага прадукту зніжана на 5,2% пры прагнозе на год 
7–8%. Апрача таго, у студзені-красавіку не выканана прагнознае заданне 
па вытворчасці прадукцыі сельскай гаспадаркі (тэмп росту 106,5% пры 
прагнозе на год 107–108%). 

У студзені-красавіку гэтага года прырост ВУП склаў 10,4% супраць 
8,5% у студзені-красавіку 2007 года, што абумоўлена высокімі тэмпамі 
развіцця прамысловасці (машынабудавання, лясной, дрэваапрацоўчай і 
цэлюлозна-папяровай прамысловасці, вытворчасці будаўнічых матэры-
ялаў, харчовай галіны), а таксама значным спажывецкім і інвестыцыйным 
попытам, зазначае прэс-служба ўрада. Удзельная вага ў ВУП дададзенага 
кошту ў прамысловасці склала ў студзені красавіку 31,4%. Вытворчасць 
прамысловай прадукцыі ўзрасла ў параўнанні з узроўнем адпаведнага 
перыяду мінулага года на 13,3%. Прырост інвестыцый у асноўны капітал 
за чатыры месяцы склаў 24,4%.

ПЕНСІЯ

У студзені-красавіку 2008 года сярэднямесячны памер 
пенсіі па ўзросце павялічыўся на 23,6 працэнта ў параўнанні 
з адпаведным перыядам 2007 года і склаў 361,1 тысячы 
рублёў, паведамілі ў Міністэрстве эканомікі. 

Прагноз на год — рост на 18,3 працэнта. У красавіку сярэдняя пенсія 
склала 366,3 тысячы рублёў.

ЦАНА НАФТЫ

У сувязі з ростам цэн на нафту эфектыўнасць нафтаперапра цоў-
кі ў Беларусі паменшылася. Пра гэта паведаміў журналіс там 
намеснік старшыні канцэрна «Белнафтахім» Міхаіл Асіпенка. 

Паводле яго слоў, «толькі за апошні месяц цэны на нафту ўзняліся на 
140 долараў». Тым не менш, «у Беларусі ні аптовыя, ні рознічныя цэны не 
павышаліся». Разам з тым, падкрэсліў М. Асіпенка, перапрацоўка нафты 
на НПЗ у студзені–красавіку мае станоўчую рэнтабельнасць. Пры гэтым 
ён адмовіўся адказаць на пытанне, ці будуць сёлета павышаны аптовыя і 
рознічныя цэны на нафтапрадукты.

Міхаіл Асіпенка паведаміў таксама, што беларускі бок не атрымліваў 
прапаноў удзельнічаць у праекце па прапампоўванню нафты па нафта-
праводзе «Адэса—Броды». «Рашэнне пра ўдзеле або няўдзел у гэтым 
праекце, — сказаў ён, — Беларусь будзе прымаць пасля кансультацыі з 
Расіяй». «На першым этапе рэалізацыі гэтага праекта ідзе абмеркаванне 
будаўніцтва ніткі ў напрамку Гданьска, але гэта міма нас», — зазначыў 
намеснік старшыні канцэрна. 

�УЗНАГАРОДА

�СКАРГА

«ПЕРАЖЫВАЮ З ТОЙ НАГОДЫ, 
ШТО АДБЫВАЕЦЦА Ў КРАІНЕ» 

ЦЭНЫ — ЕЎРАПЕЙСКІЯ, 
ЗАРПЛАТЫ І ПЕНСІІ — БЕЛАРУСКІЯ

МАЦІ РАТУЕ 
СЫНА
Маці асуджанага Сяргея 
Парсюкевіча накіравала 
скаргу ў Камітэт ААН па 
правах чалавека. Падставай 
для звароту Веры 
Парсюкевіч у незалежны 
міжнародны орган стала 
парушэнне ў адносінах да 
яе сына права на свабоду і 
ўласную недатыкальнасць, 
што прадугледжана 
артыкулам 9 міжнароднага 
Пакта аб грамадзянскіх і 
палітычных правах. 

У сваёй скарзе Вера Пар-
сюкевіч зазначае, што яе сын 
4 сакавіка быў затрыманы 
пасля допыту ў пракуратуры 
Маскоўскага раёна Мінска, а 
потым з санкцыі пракурора 
раёна арыштаваны. І толькі 
22 красавіка ён паўстаў перад 
суддзёй. Між тым, згодна з 
артыкулам 9 узгаданага пак-
та, С. Парсюкевіч меў права 
ў тэрміновым парадку быць 
дастаўленым да суддзі, які 
павінен прымаць рашэнне пра 
арышт або вызваленне. 

Нагадаем, што індывіду-
альны прадпрымальнік з Ві-
цебска Сяргей Парсюкевіч быў 
асуджаны 23 красавіка на два 
з паловай гады пазбаўлення 
волі па абвінавачанні ў збі-
ванні супрацоўніка сталічнага 
цэнтра ізаляцыі правапару-
шальнікаў. Там асуджаны 
адбываў адміністрацыйны 
арышт за ўдзел у несанкцыяна-
вай акцыі прадпрымальнікаў 
10 студзеня ў Мінску. Сяргей 
Парсюкевіч сцвярджае, што 
не ён збіваў, а яго збівалі ў 
пастарунку. У сувязі з акцыямі 
пратэсту прадпрымальнікаў 
была ўзбуджана так званая 
«справа 14», па выніках якой 
Андрэй Кім быў асуджаны на 
1,5 гады зняволення, астатнія 
13 чалавек атрымалі ўмоўныя 
тэрміны і штрафы.

БелаПАН

Сяргей Парсюкевіч даслаў ліст 
на волю.

«Для мяне адсутнасць свабо-
ды, элементарная немагчымасць 
проста ісці куды табе хочацца, 
сустракацца з блізкімі людзьмі 
і сябрамі моцна цісне на псіхіку. 
Канешне, стараешся не паказваць 
выгляду. Але сумныя і раздраж-
няючыя думкі ў галаве паста-
янна. Да іх трэба дадаць клопат 
пра тое, як цяжка сям’і і блізкім. 
Акрамя маральных пакутаў на 
іх зваліліся справы і праблемы, 
якімі раней займаўся я сам, фі-
нансавыя пытанні. Калі раней 
асноўны даход у сям’і быў зароб-
лены мной, то цяпер яны трацяць 
сродкі на мае ўтрыманне.

Перажываю з той нагоды, што 
адбываецца ў краіне. Апошнія 
рэпрэсіі і адсутнасць адэкватна-
га адказу з боку цывілізаванага 
чалавецтва на іх настрою не 
павышаюць. Адсутнасць ліс-
тоў, аб’ектыўнай інфармацыі 
раздражняе. Я ўпэўнены, што 
мая жонка Наташа піша мне 
практычна кожны дзень. Ёсць 
прычыны, па якіх лісты да мяне 
не даходзяць, няма і газет.

У с я  с і с т э м а  т у р э м н а г а 
жыцця краіны накіравана на 
прыніжэнне чалавека, які сюды 
патрапіў. Жодзіна ў гэтым на-
прамку мае «лепшыя» вынікі. 
Да асобы ставяцца горш, як 
да быдла. Я сам не магу так 
ставіцца ні да каго. І ўсё гэта на 

маіх вачах, і я нічога не магу з 
гэтым зрабіць.

Да побытавых праблемаў мож-
на ставіцца па-філасофску. Ну, 
нічога, што на 12 месцаў — 20 ча-
лавек, і суткі ўвогуле няма ніякай 
вады. Бывае, усю ноч сядзіш у це-
мры, а легчы спаць няма куды.

На сняданак — суп з кіслай 
капусты, а на вячэру — вараная 
кіслая капуста. Хапае прыступ 
астмы, а ты 20 хвілінаў грукаеш 
у дзверы — мець у камеры інга-
лятар нельга.

Галоўнае — застацца чалаве-
кам, калі з цябе ўсімі сродкамі 
хочуць зрабіць быдла».

З ліста Сяргея Парсюкевіча 
ў Камітэт абароны рэпрэсаваных 

«Салідарнасць»

Сярэдняя зарплата ў Беларусі 
за апошні год склала 700 
тысяч рублёў у месяц (каля 
350 долараў, або прыкладна 
230 еўра). У Германіі яна 
складае прыкладна 2250 
еўра, у Швецыі — 2200 еўра, у 
Францыі — 2100 еўра, у Італіі 
— 1600 еўра, у Аўстрыі — каля 
2000 еўра.

Сярэдняя зарплата ў Польшчы 
і Чэхіі каля 1200 долараў у месяц, 
у Літве — каля 800 долараў.

Куды большыя ў Еўрапейскім 
Саюзе і пенсіі, чым у нас. Так, у 
Польшчы сярэдняя пенсія больш 
за 500 долараў, у Германіі — 1200 
еўра, у Францыі — 1120 еўра. У Чэхіі 
сярэдняя пенсія складае 350 еўра. 
У жніўні яе збіраюцца павялічыць 
яшчэ на 18,6 еўра. У нас сярэдняя 
пенсія складае недзе 165 долараў, 
ці крыху больш за 100 еўра.

Аднак на-
конт росту за-
рплат і пенсій 
у сувязі з рос-
там цэн па-
куль нічога 
канкрэтнага 
не сказана. Ці 
ўлады лічаць, 
што мы павін-
н ы  ж ы ц ь  з 
еўрапейскімі 
цэнамі і бе-
ларускімі за-
р п л а т а м і  і 
пенсіямі?

АХОЎНІКІ ПОМНІКАЎ 
ЗАСТАЛІСЯ БЕЗ ОФІСА

Беларускае добраахвотнае 
таварыства аховы помнікаў 
гісторыі і культуры будзе 
працягваць сваю дзейнасць 
нават пры пазбаўленні 
рэгістрацыі. 

Як адзначаецца ў  заяве 
аб’яднання, у 2004 годзе ў таварыс-
тва «незаконна нацыяналізавалі» 
на карысць дзяржавы будынак 
па Старажоўскай, 5, адроджаны 
ў Траецкім прадмесці Мінска 
за сродкі арганізацыі. Былога 
інвестара зрабілі арандатарам, а 
потым дамову не пралангіравалі. 
Арганізацыі прапанавана 15 мая 
да 15.00 пакінуць свае памяшкан-
ні. Таварыства не згадзілася гэта 

зрабіць. У адказ арэндадавец КУП 
«Мінская спадчына», падпарадка-
ванае Мінскаму гарвыканкаму, без 
афіцыйнага папярэджання, у адсут-
насць прадстаўнікоў таварыства, 
апячатала офіс рэспубліканскай і 
Мінскай гарадской рад грамадска-
га аб’яднання, гаворыцца ў заяве. 

Гэтыя дзеянні кіраўніцтва 
таварыства разглядае «як помсту 
дзяржаўных органаў грамадска-
му аб’яднанню, якое за апошні 
год актывізавала сваю працу 
ў галіне маніторынгу за выка-
наннем заканадаўства па ахове 
помнікаў, інфармавання беларус-
кага грамадства і міжнароднай 
супольнасці па фактах яго па-
рушэння, якое ў Беларусі і Мінску 
набыло татальны характар». 

БелаПАН

�ПРАВЫ ЧАЛАВЕКА

�ТЫДНЁВЫ АГЛЯД

Сяргей САЛАЎЁЎ

Цэнтральнай падзеяй 
мінулага тыдня можна 
лічыць пасяджэнне Савета 
кіраўнікоў урадаў краін 
СНД. І не толькі таму, што 
яно прайшло ў Мінску, а 
гэта надало гораду каларыт 
— фігуры міліцыянтаў праз 
кожныя сто метраў уздоўж 
дарог, перакрыццё руху, збоі 
ў сістэме транспарту... На 
гэтае пасяджэнне прыехаў 
Уладзімір Пуцін — упершыню 
ў якасці прэм’ера Расіі.

Пуцін пачуваўся ў Беларусі як 
гаспадар. Ён прыляцеў самым апош-
нім, прымусіўшы чакаць усіх астатніх 
прэм’ераў. Ён доўга вагаўся, ці сустра-
кацца яму з Юляй Цімашэнка. І вельмі 
сціпла, нават з нейкай няўпэўненасцю, 
сустрэўся з Аляксандрам Лукашэнкам. 
Было відавочна, што гэтая сустрэча 
яму мала прыемная.

На думку прэм’ер-міністра Расіі 
Уладзіміра Пуціна, найбольш важнымі 
сёння для СНД з’яўляюцца праекты 
ў сферах транспарту, энергетыкі і 
міграцыі. Пра гэта ён заявіў падчас 
сустрэчы 23 мая ў Мінску з прэзідэн-
там Беларусі Аляксандрам Лукашэн-
кам. Пуцін зазначыў, што ўзаемад-

зеянне ўрадаў краін СНД дапаможа 
эфектыўна выкарыстаць эканамічны 
патэнцыял постсавецкай прасторы. 
«Я маю на ўвазе нашы эканамічныя 
сувязі, транспартную сістэму, а такса-
ма ваенна-тэхнічнае супрацоўніцтва», 
— падкрэсліў ён. 

Гэта, фактычна, усё, што мы ведаем 
пра сустрэчу Лукашэнкі і Пуціна. Але, 
калі прыняць пад увагу вынікі пасяд-
жэння Савета кіраўнікоў урадаў краін 
СНД, напрошваецца вывад, што «высо-
кія бакі» паміж сабой не дамовіліся.

Паглядзім самі. Падчас пасяджэн-
ня прыняты праект Канвенцыі аб 
прыгранічным супрацоўніцтве краін-
удзельніц СНД і Канвенцыя аб пра-
вавым статусе працоўных-мігрантаў. 
Апошняя прадугледжвае стварэнне 
ўмоў для ўрэгулявання прававога 
становішча працоўных-мігрантаў і 
членаў іх сем’яў, рэалізацыю прынцы-
пу роўнага абыходжання ў дачыненні 
да працоўных-мігрантаў і грамадзян 
дзяржавы, што прымае. 

Савет ухваліў план асноўных ме-
рапрыемстваў па падрыхтоўцы і 
святкаванні 65-й гадавіны перамогі ў 
Вялікай Айчыннай вайне і рашэнне аб 
адзіным юбілейным медалі «65 гадоў 
Перамогі ў Вялікай Айчыннай вайне 
1941–1945 гадоў». 

Прынята таксама рашэнне пра 
наданне Акадэміі МУС Рэспублікі 
Беларусь статусу базавай арганізацыі 
дзяржаў — удзельніц СНД па падрых-
тоўцы, павышэнні кваліфікацыі, пера-
падрыхтоўцы кадраў у сферы міграцыі 
і супрацьдзеяння гандлю людзьмі. 

Апрача гэтага, Савет кіраўнікоў 
урадаў абмеркаваў пытанні павы-
шэння эфектыўнасці працы міжд-
зяржаўнай тэлерадыёкампаніі «Мір» у 
перыяд пераходу на поўнамаштабнае 
тэле- і радыёвяшчанне каналаў на тэ-
рыторыі СНД; Канцэпцыю павышэння 
эксплуатацыйнай надзейнасці маста-
вых збудаванняў на аўтамабільных 
дарогах краін СНД на 2008–2015 гады; 
пытанні папаўнення, мадэрнізацыі і 
рамонту парку грузавых вагонаў су-
меснага выкарыстання краін СНД. 

Удзельнікі пасяджэння таксама раз-
гледзелі ход выканання даручэнняў Са-
вета кіраўнікоў дзяржаў СНД ад 5 кас-
трычніка 2007 года і Савета кіраўнікоў 
урадаў СНД ад 22 лістапада 2007 года 
па выпрацоўцы праекта Стратэгіі эка-
намічнага развіцця СНД. Як паведаміў 
журналістам прэм’ер-міністр Беларусі 
Сяргей Сідорскі, падрыхтаваны праект 
стратэгіі павінен быць прадстаўлены 
на разгляд кіраўнікоў дзяржаў СНД у 
лістападзе 2008 года.

Узнікае пытанне: дзе энергетычнае 
супрацоўніцтва? Дзе ваенна-тэхнічнае 
супрацоўніцтва? Зразумела, гэты 
бізнес не падлягае агучванню, але… 
Калі б «высокія бакі» дамовіліся, хаця 
б адным радком пра гэта б паведамілі. 
Значыць, не дамовіліся?

Не дапамагло нават тое, што стар-
шыня Вышэйшага дзяржаўнага савета 
Саюзнай дзяржавы Аляксандр Лу-
кашэнка 27 мая падпісаў пастанову 
пра прызначэнне Уладзіміра Пуціна 
старшынёй Савета міністраў Саюзнай 
дзяржавы.

Адметна, дарэчы, што падчас візі-
ту ў Беларусь Уладзіміра Пуціна тут 
праходзіў «круглы стол» на тэму «Аб 
становішчы расійскіх суайчыннікаў 
у Беларусі, Украіне і Малдове. Спры-
янне працэсам інтэграцыі на постса-
вецкай прасторы». Адкрываючы гэтае 
мерапрыемства, пасол Расіі ў Беларусі 
Аляксандр Сурыкаў зазначыў: «Шмат 
ужо зроблена, але яшчэ больш трэба 
зрабіць на шляху стварэння рускага 
свету».

П а в од л е  с л оў  А .  Су р ы к а в а , 
«кіраўніцтва Расіі аказвае і будзе 
аказваць усебаковую падтрымку 
суайчыннікам за мяжой, захаванню 
самабытнасці, прасоўванню рускай 
мовы і рускай культуры за мяжой». Па-
сол падкрэсліў, што «ўзаемадзеянне з 
дыяспарай, падтрымка і абарона пра-
воў суайчыннікаў з’яўляюцца адным з 
прыярытэтаў нацыянальнай палітыкі 
Расіі». Важнейшым кірункам гэтай 
дзейнасці, паводле яго меркавання, 
«робяцца намаганні па стварэнні 
суайчыннікам умоў, аднолькавых з 
карэннымі жыхарамі краіны».

Падтрымка дыяспары — гэта фай-
на. Але стварэнне «рускага свету» на 
постсавецкай прасторы — гэта ўжо 
непрыемна патыхае. Таму так упэўне-
ны Пуцін, таму і робіць такія заявы Су-
рыкаў, што Беларусь яны разглядаюць 
не як суверэнную дзяржаву, а як «рускі 
свет». І калі з Украінай ці Прыбалтыкай 
узнікаюць пытанні, то, відавочна, 
расійскае кіраўніцтва па-ранейшаму 
разглядае Беларусь як «вотчину», 
якая толькі па недарэчнасці апыну-
лася незалежнай.

Менавіта гэта павінна турбаваць 
не толькі грамадзян, але і «гаранта 
Канстытуцыі». За такія заявы ў той 
жа Украіне ўведзена забарона на 

наведванне краіны Лужкову і Жыры-
ноўскаму. А мы так... Уцерліся...

А тым часам Беларусь пачынае 
паціху паміраць. Радыенукліды выяў-
лены ў арганізме 100% абследаваных 
грамадзян, якія жывуць на тэрыторыі 
Пінска (Брэсцкая вобласць) і Пінскага 
раёна. Пра гэта паведаміў член-карэс-
пандэнт Нацыянальнай акадэміі навук 
Беларусі Іван Нікітчанка. Такія вынікі 
рэалізацыі грамадскага праекта па 
інфармацыйным забеспячэнні сістэ-
мы радыяцыйнай абароны людзей у 
Пінскім раёне. 

Ён расказаў, што радыенукліды 
выяўлены ў арганізме ўсіх 34 вы-
падкова выбраных і абследаваных 
жыхароў Пінска і  навакольных 
вёсак. «Прычым усе абследаваныя 
скардзяцца на хранічныя захвор-
ванні. Падобныя вынікі былі нядаўна 
атрыманы ў Валожынскім раёне 
Мінскай вобласці, Лельчыцкім раё-
не Гомельскай вобласці, Мінскім 
раёне і Мінску. Гэта сведчыць пра 
тое, што на ўсёй тэрыторыі краіны 
захоўваецца небяспека радыяцый-
нага забруджвання арганізму праз 
прадукты харчавання», — падкрэс-
ліў вучоны.

Жахлівую статыстыку агучыла 
Міністэрства той самай статыстыкі 
і аналізу. У першым квартале гэтага 
года скончылі жыццё самагубствам 
635 беларускіх грамадзян. Гэта штод-
зённа — сем чалавек. У параўнанні з 
мінулым годам колькасць самагубцаў 
узрасла на 8,7 працэнта. Беларусь 
— у пяцёрцы сусветных лідэраў па 
колькасці самагубцаў.

Такім чынам, можна канстатаваць 
поўны правал «сінявокай» на ўсіх 
франтах — міжнародным і ўнутра-
ным.

ПОЎНЫ ПРАВАЛ

ЧОРНЫ СПІС НЕВЫЯЗДНЫХ
Вольга ЛІСІЧОНАК

Пасля майскіх святаў у аднаго 
са студэнтаў Еўрапейскага 
гуманітарнага універсітэта 
здарыліся дзіўныя прыгоды. 
Малады чалавек вяртаўся 
на вучобу, аднак на мяжы 
даведаўся, што даехаць туды 
яму ніяк не выпадае, бо ягонае 
прозвішча — Алег Грубіч 
— значыцца ў так званым 
спісе невыяздных. 

Па тлумачэнні малады чалавек 
звярнуўся ў РУУС па месцы свайго 
жыхарства, адкуль яго з-за адсут-
насці інфармацыі перанакіравалі 
ў АВІР. Супрацоўнікі АВІРу ведалі 
ўжо больш, а таму змаглі давесці, 
што ў «чорны» спіс ён патрапіў з-
за праблемаў з ваенкаматам. У ва-
енкамаце супрацоўніца з пэўнай 
папкі дастала паперку, на якой 
чорным па беламу было напісана, 
што на Алега Грубіча не проста 
заведзена крымінальная справа за 
ўхіленне ад службы ва ўзброеных 
войсках РБ, але ўзбуджана яна 
ажно ў 2006 годзе. 

Пра сваё ўхіленне Алег не ведаў, 
тым не менш 2006 год памятаў 
добра: тады з-за актыўнага ўдзелу 
ў падзеях Плошчы, яго, студэнта 
Акадэміі мастацтваў, з гэтай уста-

новы выключылі пад афіцыйнай 
фармулёўкай — «акадэмічная не-
паспяховасць». І гэта пры тым, што 
ягоны тагачасны сярэдні бал быў 
вышэй за дзевятку! Памятаючы 
запаветы Ілліча, Алег вырашыў 
— на мой погляд, цалкам слушна 
— не ставіць на сабе крыж, а па-
ехаць вучыцца туды, дзе такую 
магчымасць пакуль даюць. Так 
ён патрапіў спачатку ў Польшчу, 
а пасля ўжо ў Літву. 

Ад ваеннай службы Алег не 
ўхіляўся, а знаходзіўся, як таго 
і патрабавалі прадпісанні, на 
мясцовым уліку ў консульстве 
Беларусі. Пра тое, што гэта нор-
ма ўліку была ў пэўны момант 
адмененая, студэнтаў папросту 
забылі праінфармаваць. Напэўна, 

у беларускага консульства ёсць і 
больш важныя заняткі. Як бы там 
ні было, па той жа прычыне ў спіс 
невыяздных патрапілі і яшчэ не-
калькі студэнтаў ЕГУ, аднак іх, на 
іх шчасце, у адрозненні ад Алега, 
адтуль хутка выкраслілі. 

Алегам жа, апроч усяго астатня-
га, зацікавіліся яшчэ і «людзі ў чор-
ным». Супрацоўнікі КДБ, як гэта 
часта бывае, з’явіліся знянацку 
там, дзе іх ніхто не чакае. У выпад-
ку з нашым героем — у ваенкамаце. 
Зранку Алегу патэлефанавалі суп-
рацоўнікі КДБ і папрасілі прыйсці 
ў ваенкамат крыху раней. Алег ад 
заманлівай прапановы адмовіўся 
і прыйшоў у прызначаны час. На 
ганку яго сустракалі чатыры ча-
лавекі: супрацоўніца ваенкамата, 

хтосьці з мясцовага начальства, 
а таксама дзве таямнічыя асобы 
ў штацкім. Прадставіліся яны 
як супрацоўнікі Першамайскага 
аддзела КДБ, аднак ніякіх па-
сведчанняў не прад’явілі. Пакуль 
ананімныя супрацоўнікі перакон-
валі Алега, што яны надзелены 
правам «беседовать для получения 
информации с любым человеком 
в любом месте», прапануючы 
праехаць з імі ў аддзяленне для 
выпіскі афіцыйнай павесткі, суп-
рацоўніца ваенкамата выдала яго 
сяброўцы на рукі паперу пра тое, 
што Алег Грубіч выключаны са 
спісу невыяздных. Паперка, праў-
да, была без штампа. Праявіўшы 
вытрымку, Алег давёў людзям у 
штацкім, што мама забараняе яму 

ездзіць з незнаёмымі дзядзькамі 
ў незнаёмым накірунку, на што 
апошнія пагрозліва паабяцалі пры-
несці афіцыйны выклік самі-веда-
еце-куды «по месту жительства в 
течение получаса».

З Алегам у мяне атрымалася 
паразмаўляць праз некалькі дзён. 
Ніякіх навін па гэтай справе ў яго 
не было. Па каментары я звярну-
лася да піяр-менеджэра Еўрапей-
скага гуманітарнага універсітэта 
спадарыні Кацярыны Радзько. Яна 
пацвердзіла, што гэты факт сап-
раўды меў месца, і да сённяшняга 
моманту Алег чакае выключэння 
яго са спісу невыяздных. Акрамя 
таго, распавяла, што ў дачыненні 
да такіх студэнтаў, якія маюць 
пэўныя цяжкасці самі-ведаеце-з-
кім, адміністрацыя ЕГУ ставіцца 
вельмі лаяльна, імкнецца ства-
рыць ім гнуткі графік навучання. 
Некаторыя са студэнтаў ЕГУ, 
што знаходзяцца на кантролі ў 
беларускіх праваахоўных органаў 
за грамадзянскую актыўнасць, 
атрымліваюць прыватную сістэму 
навучання. Цімафею Дранчуку, 
напрыклад, падчас адбывання 
пакарання ў месцах пазбаўлення 
волі было дазволена перадаваць 
працы праз знаёмых і сваякоў. 
Такую ж лаяльнасць і разуменне 
спадарыня Кацярына гарантавала 
і на будучыню. Усё натуральна. 
Што яшчэ застаецца, калі жыць 
выпала ў краіне, дзе самі-ведаеце-
хто мае права на ўсё?

Аляксандр Казулін: «Я ІДУ З НАРОДАМ 
ШЛЯХАМ СВАБОДЫ»

Аўстрыйскае выданне «Der 
Standard» у нумары ад 14 
мая змясціла спецыяльны 
выпуск, прысвечаны Беларусі. 
Адна старонка выпуску 
цалкам прысвечана палітыку 
Аляксандру Казуліну, які 
адбывае турэмнае пакаранне 
ў калоніі «Віцьба–3». Змест 
старонкі склалі біяграфія 
палітыка і інтэрв’ю з ім 
журналісткі Таццяны 
Монцік, фотаздымак акцыі 
дэмакратычных актывістаў. 
Пытанні «Der Standard» былі 
перададзены палітвязню праз 
яго дачок у часе наведвання 
імі бацькі. Пад фармат газеты 
інтэрв’ю было змешчана ў 
крыху скарочаным выглядзе. 
Прэс-служба Аляксанда 
Казуліна перадала ў беларускія 
незалежныя СМІ яго поўную 
версію.

— Якія ў Вас у турме ўмовы 

жыцця?

— Дзе б я ні быў, я адчуваю 
сябе вольным чалавекам. Шмат 
людзей, якія знаходзяцца на волі, 
насамрэч, увогуле не свабодныя. 
Я кажу пра духоўны палон.

Умовы жыцця ў турме нармаль-
ныя для карнай сістэмы Беларусі. 
Калі б сюды трапілі людзі з Заха-
ду, яны б былі шакаваныя ўсім.

— Чаму Вы не прынялі пра-

пановы паехаць у Нямеччыну, 

каб там змаглі лячыць вашу 

жонку? У прынцыпе, гэта быў 

дакладны дазвол пакінуць 

Вашу радзіму, каб прасіць пры-

тулку за мяжой?

— Трэба зразумець сутнасць 
гэтай прапановы і ведаць яе пе-
радгісторыю. За некалькі месяцаў 
да прапановы пасол Германіі ў 
Беларусі спадар Вайс настойліва 
рэкамендаваў маёй сям’і, каб мяне 
пераканалі напісаць прашэнне 
пра памілаванне. Не выключаю, 
што ён рабіў тое з самых лепшых 
меркаванняў, бо лічыў галоўным 
маё вызваленне любым коштам. 
Але тут ён памыляўся. Бо гэта 
была б — я і тады казаў, і зараз 
сцвярджаю — абраза мяне, маёй 
сям’і, майго народу і майго зма-
гання. Гэта азначала б стаць на 
калені. Публічна патаптаць ма-
ральнасць, духоўнасць — тое ба-
завае і найістотнейшае, што ёсць 
у чалавеку і ў грамадстве і чаго 
больш за ўсё баіцца Лукашэнка, бо 
цалкам гэтага пазбаўлены.

Затым я атрымаў прапанову 
з’ехаць у Германію. Замест безу-
моўнага вызвалення мне фактыч-
на прапанавалі таемныя ўцёкі з 
краіны або прыгожа абстаўленую 
дэпартацыю. Улада, што гуляла 
на самых святых пачуццях, пры-
крывалася здароўем маёй каханай 
жонкі, спрабавала патаптаць усё 
тое самае каштоўнае і святое, 
што ёсць у чалавеку, і ў чарговы 
раз паказаць: у гэтым свеце ўсё 
прадаецца і купляецца. 

Аднак ні я, ні мая сям’я не маглі 
на тое пайсці. Я кажу гэта ўслых, 
бо прайшло ўжо дастаткова часу, 
а Германія, як і раней, выразна 
не агучвае сваю пазіцыю, хоць і 
з’яўляецца адным са слупоў ЕС. 
Мне вельмі цікава, што ўсё ж 
пераможа: мараль, фундаменталь-
ныя чалавечыя каштоўнасці або 
жорсткі прагматызм. Шмат у чым 
ад гэтага залежыць і будучыня 
самой Еўропы. Бо менавіта ў такія 
крытычныя моманты і выяўляецца 
сапраўдная сутнасць. Трэба задаць 
пытанне ўраду Германіі пра маты-
вацыю такой прапановы, каму ён 
хацеў дапамагчы — мне або каму-
небудзь іншаму? Дарэчы, на паха-
ванні маёй жонкі да мяне падышоў 
спадар Вайс і сказаў, што зараз усё 
будзе добра. Цікава, што пад сло-
вам «добра» разумеў спадар Вайс, 
і для каго «добра»? Спадзяюся, што 
Вайс, як і я, меў на ўвазе безумоўнае 
вызваленне ўсіх палітычных зняво-
леных — нас зараз ужо зноў трое — і 
дэмакратызацыю Беларусі.

Атрымалася, што мяне і волі 
пазбавілі, і забралі самае дарагое, 
што было ў нашай сям’і, — жонку і 
маці. Як вы разумееце, па-першае, 
у той перыяд маёй жонцы лячэнне 
ў Германіі ўжо не дапамагло б, што 
і пацвердзіла яе хуткая смерць. Па-
другое, у Германіі мне паабяцалі 
ўсе зямныя даброты і залатыя горы, 
калі я не вярнуся ў сваю краіну.

Але, абраўшы шлях змагання, 
я дапускаў, што магу быць зняво-
лены. Калі б я хацеў збегчы, каб 
не патрапіць у турму, я б даўно 
гэта зрабіў, бо мяне папярэджвалі 
пра арышт. Аднак я — сын майго 
народу і буду ісці разам з бела-
рускім народам шляхам свабоды, 
якім бы цяжкім гэты шлях ні быў. 
Дзеля будучыні сваёй краіны і 
свайго народу. Мне асабіста ні-
чога не трэба.

— Чаму прэзідэнт Лукашэн-

ка пасля няўдалай рэвалюцый-

най спробы так злуецца ме-

навіта на Вас? Бо ёсць іншыя 

лідэры апазіцыі…

— Лукашэнка можа злавацца 
толькі на тых, ад каго для яго сы-
ходзіць сапраўдная небяспека. Ён 
цудоўна ведае, на што я здольны. 
Ён вельмі добра ўсведамляе, што 
ніколі не вытрымае ў адкрытай 
канфрантацыі са мной.

— Чаму Лукашэнка і нада-

лей трымаецца ва ўладзе, хаця 

Масква яго відавочна болей не 

падтрымлівае?

— На жаль, непасрэдная дапа-
мога Масквы Мінску ніколі не 
спынялася. 1,5 мільярда крэдыту, 
а таксама газавыя кошты, значна 
ніжэйшыя за еўрапейскія, даказ-
ваюць гэта.

Інтарэсы расiйскага бізнесу ў 
Беларусі — гэта толькі вяршы-
ня айсбергу. Акрамя таго, ёсць 
еўрапейцы, якія са сваім прагма-
тызмам падтрымліваюць рэжым 
Лукашэнкі.

— Можа, сапраўды жыццё 

пры Лукашэнку не такое ўжо і 

кепскае? У Расіі ды ва Украіне 

распаўсюджана меркаванне, 

што Беларусь — гэта апош-

няя выспа сацыялістычнага 

дабрабыту…

— Жыццё ў Беларусі не на-
столькі кепскае, але яно значна 
горшае, чым магло б быць (мы не 
параўноўваем наша жыццё з Літ-
вой і Польшчай, таму што паміж 
намі бездань па ўзроўню жыцця). 
Жыццё ў Беларусі значна горшае, 
чым у Расіі ці на Украіне — у пры-
ватнасці, што тычыцца правоў 
чалавека і вяршэнства закону. 

Цяпер наша кіраўніцтва за-
нятае тым, што ажыццяўляе 
генацыд уласнага народу. У нас 
нават апошнім часам можна 
пачуць такую прымаўку: «Калі 
хочаш трапіць за краты, едзь у 
Беларусь. Калі хочаш трапіць за 
краты хутка, едзь у Мінск».

Так, Беларусь — гэта адзіная 
выспа шчасця, калі глядзець 
дзяржаўнае тэлебачанне і чытаць 
дзяржаўную прэсу. У сапраўднасці, 
Беларусь — гэта апошні запаведнік 
затухлай мінуўшчыны ў стракатай 
прапагандысцкай упакоўцы.

Каму тут жывецца добра? Ча-
сова добра жывецца шматлікім 
высокім чыноўнікам, асабліва на-

бліжаным да Лукашэнкі. Высока-
пастаўленым прадстаўнікам сіла-
вых структураў. Усёдазволенасць 
і беспакаранасць разбэшчваюць, 
ствараюць ілюзію квітнення і 
дабрабыту. Але ні ў каго з дзярж-
службоўцаў няма будучыні, і яны 
гэта цудоўна ўсведамляюць. Таму 
і імкнуцца жыць, быццам у апош-
ні дзень, беручы ад жыцця ўсё, 
што можна, і нават што нельга. 
Тым больш, ніхто з іх не можа ні 
на хвіліну быць упэўненым, што 
заўтра не апынецца ў турме.

— Што прапануе апазіцыя 

ў якасці альтэрнатывы Лу-

кашэнку?

— Самасвядомасць нашага 
народу становіцца больш спелай. 
Лукашэнка быў дадзены нам дзе-
ля таго, каб мы адчулі прарыў у 
нашай свядомасці.

Апазіцыя вельмі хутка пера-
робіць сябе. Тут ёсць шмат пераду-
моў. У адрозненні ад рэжыму, мы 
прапануем нашым суайчыннікам 
не кансервацыю мінулага, а хуткі, 
рашучы скачок у будучыню.

— Ці адчуваеце Вы і Вашы 

сябры па справе падтрымку з 

боку Захаду?

— Падтрымку адчуваю. Мне 
дасылаюць лісты фактычна з уся-
го свету. І іх нават больш, чым ад 
беларусаў. Што да падтрымкі, дык 
Захад павінен вызначыцца і зра-
зумець: Лукашэнка — гэта выклік 
усёй еўрапейскай цывілізацыі. 
Лукашэнка — гэта гітлераўскі 
парадак, які ён ацаніў у адным 
са сваіх першых інтэрв’ю нямец-
кай газеце як ідэал прэзідэнцкай 
рэспублікі для Беларусі.

Ідэалогія лукашызму вель-
мі небяспечная. Еўропа ніяк не 
можа гэта зразумець і не спыняе 
свае заігрыванні з Лукашэнкам. 
Падобнае здаралася і ў 30-я гады 
з вядомай усім змрочнай асобай. 
Калі Лукашэнка будзе ўспрыняты 
як выклік усёй цывілізацыі і ўсім 
фундаментальным асновам чала-
вечага грамадства — толькі тады 
еўрапейцы змогуць знайсці рашэн-
не. ЗША хутчэй зразумелі сутнасць 
Лукашэнкі. З ім можна размаўляць 
толькі з пазіцыі сілы, інакш ён 
абвядзе ўсіх вакол пальца.

Мая крымінальная справа 
нарэшце была перададзена для 
разгляду ў Раду Еўропы. Прэзідэнт 
ПАРЭ спадар ван дэр Ліндэн паа-
бяцаў, што правядзе незалежную 
экспертызу. Ад лістападу 2007 года 
мы не атрымалі аніякага адказу.

— Што могуць зрабіць сус-

ветныя дэмакратыі дзеля таго, 

каб падтрымаць працэс дэмак-

ратызацыі ў Вашай краіне?

— Лукашэнка панічна баіцца 
каардынацыі дзеянняў паміж ЕЗ 
і ЗША. Увядзенне эканамічных 
санкцый цалкам паралізавала б 
рэжым Лукашэнкі. Прэзідэнт сам 
патлумачыў, што Еўропа не ўвядзе 
аніякіх эканамічных санкцыяў суп-
раць Беларусі, бо канчаткова ўсё ж 
перамагае прагматызм. Аднак еўра-
пейцы павінны самі прадэманстра-
ваць, што ёсць рэчы больш важныя 
за эканоміку. І на гэтым трымаецца 
чалавецтва. Гэта фундаментальныя 
каштоўнасці, якія ніхто не мае пра-
ва чапаць: мараль, чалавечнасць, 
спачуванне і міласэрнасць.

БЕЛАРУСЬ НА РАСПРОДАЖ: 
ОПТАМ І Ў РОЗНІЦУ

ШАБАШКА: ДРУГОЕ З’ЯЎЛЕННЕ
�ЭКАНОМІКА ВЫЖЫВАННЯ

Язэп ПАЛУБЯТКА

Ужо больш за дзесяць гадоў 
сотні тысяч беларусаў розных 
спецыяльнасцей па волі лёсу 
падаліся ў будаўнікі. Быў час, 
калі заходнікі адбудоўвалі 
асабнякі «новых польскіх», 
а ўсходнікі аднаўлялі Маскву. 

З уступленнем Польшчы ў 
Еўрасаюз заходні будаўнічы ары-
енцір саслаб. Расійскі будаўнічы 
рынак зараз заняты рабочай сілай 
краін СНД, што працуюць тут не 
адзін год і займелі сталыя сувязі 
з тутэйшымі работадаўцамі. Па-
шырэнне беспрацоўя ў РБ, якое 
ўтойвае дзяржаўная статыстыка, 
вымушае людзей, якія не могуць 
паехаць працаваць у Расію, шука-
ць працу на радзіме. 

Выйсцем для многіх з іх ста-
ла знаёмая з савецкіх часоў 
шабашка. Каму, нашто і на якіх 
умовах яна спатрэбілася? Хто 
наймальнікі, хто работнікі? 
У чым іх інтарэс? Чаму дзеля 
добраўпарадкавання свайго 
жылля першыя звяртаюцца не 
ў будаўнічыя арганізацыі, а да 
вольных, нідзе не зарэгістрава-
ных брыгад будаўнікоў? Чаму 
будаўнікі аддаюць перавагу ша-
башцы, а не працы ў будаўнічых 
арганізацыях? 

Падчас даследавання гэтай 
праблемы я прыйшоў да канчат-
ковай высновы: шабашка ў на-
шых умовах — усім на карысць: 
і наймальнікам, і работнікам. І 
высокім чыноўнікам, і людзям з 
пэўным дабрабытам, і прафесія-
налам-будаўнікам. Адным яна 
дае магчымасць зэканоміць, 
другім адносна нядрэнна зара-
біць. Дзяржава губляе на падат-
ках, аднак захоўвае сацыяльную 
стабільнасць. І таму заплюшвае 
вочы на існаванне шабашкі 
— ценявой эканомікі і ценявога 
рынку працы. Вось найбольш 
тыповыя адказы на мае пытанні 
ад прадстаўнікоў усіх бакоў.

М., супрацоўнік райвыкан-

кама з Ваўкавыску:

— Дзеці раз’ехаліся. Зрабіць 
якасны рамонт кватэры сам не 
здолею. «Левакоў» хапае. Нават 
не тых, хто робіць за пляшку. 
Дастаткова тых, хто робіць якас-
на, за аплату. Такое было і ў 
савецкія часы.

С., будаўнік са Стаўбцоў:

— Чатыры гады таму абрыдла 
на доўгі час з’язджаць на заробкі 
з хаты. Вырашыў крыху адпачы-
ць, пабыць з жонкай, дзецьмі. 
Тут нечакана тэлефонны званок. 
Сябра па шабашцы ў Раменскім 
з Падмаскоўя: «Тут адзін нова-
прызначаны высокі міністэрскі 
чыноўнік жадае зрабіць еўрара-
монт. Грошы, як у Расіі». Про-

Сяргей САЛАЎЁЎ

Падобна на тое, што ўлады 
Беларусі пачалі распрадаваць 
краіну. Оптам і ў розніцу, на 
Захад і на Усход. Гэта вельмі 
небяспечная тэндэнцыя 
высветлілася апошнім часам у 
шматлікіх заявах беларускага 
кіраўніцтва.

Першай ластаўкай сталі заявы 
з нагоды продажу дзяржаўнага 
аператара сувязі «БеСТ». Чуткі 
пра гэта хадзілі даўно. Але зараз 
яны былі агучаныя такім чынам, 
што Беларусь згодная на ягоны 
продаж.

Яшчэ 22 красавіка міністр су-
вязі і інфарматызацыі Мікалай 
Панцялей заявіў журналістам, 
што для рэалізацыі сваёй інвесты-
цыйнай праграмы «БеСТ» у пабоч-
ным інвестары не мае патрэбы. 
Ён, у прыватнасці, зазначыў, што 
«БеСТ» выконвае інвестпраграму 
і да чэрвеня 2008 года павінен мець 
1130 базавых станцый ва ўласнай 
сетцы. «Пад гэты аб’ём пабочны 
інвестар аператару сотавай сувязі 
не патрэбны», — патлумачыў М. 
Панцялей.

Але 19 мая міністр эканомікі 
Беларусі Мікалай Зайчанка за-
явіў, што Беларусь разлічвае ат-
рымаць не менш за 500 мільёнаў 

долараў ад продажу аператара 
сотавай сувязі «Беларуская сет-
ка тэлекамунікацый» («БеСТ») 
турэцкай кампаніі Turkcell. 

І як гэта разумець?
20 мая на прэс-канферэнцыі на-

меснік старшыні канцэрна Міхаіл 
Асіпенка паведаміў, што да канца 
2008 года канцэрн «Белнафтахім» 
унясе ва ўрад прапанову пра 
продаж акцый прадпрыемстваў 
ААТ «Палімір» і ААТ «Нафтан». 
Паводле яго слоў, продаж акцый 
будзе ажыццяўляцца «адзіным 
пакетам». «Мы лічым мэтазгод-
ным разглядаць «Палімір» разам 
з «Нафтанам», бо гэтыя два прад-
прыемствы будаваліся ў пэўнай 
ступені адно дзеля аднаго», — ска-
заў М. Асіпенка. 

Намеснік старшыні канцэрна 
праінфармаваў, што вядзецца 
падрыхтоўка да аб’яднання гэтых 
прадпрыемстваў «для наступнага 
інвеставання адзіным гаспадар-
чым комплексам». Ён таксама 
зазначыў, што «Палімір» менш 
цікавы для інвестараў, чым «На-
фтан». М. Асіпенка паведаміў, 
што ацэнку прадпрыемстваў бу-
дуць ажыццяўляць міжнародныя 
ацэншчыкі. Паводле яго слоў, 
згодна з праграмамі развіцця, у 
«Палімір» неабходна інвеставаць 
1,8 мільярда долараў, а ў «На-
фтан» — звыш 600 мільёнаў.

А потым у Мінск прыляцеў ад-
зін з найбагацейшых людзей Расіі 
— кіраўнік холдынгу «Базавы 

элемент», кіраўнік ААТ «Рускія 
машыны» Алег Дзерыпаска. Ён 
сустрэўся наўпрост з Аляксанд-
рам Лукашэнкам.

Паводле афіцыйных крыніц, 
на сустрэчы А. Лукашэнка заявіў: 
«Мне даўно вядомы вашы прапано-
вы, цікавасць расійскіх кампаній 
да беларускага машынабуда-
вання. І для таго, каб атрымаць 
найбольшую выгаду ад праектаў, 
каб выстаяць ва ўмовах жорсткай 
канкурэнцыі, трэба працаваць 
разам, аб’яднаць намаганні зы-
ходзячы з агульных інтарэсаў. 
Мы гатовы будаваць адносіны на 
аснове рыначных, цывілізаваных 
метадаў. Мяне вабяць прапановы, 
якія вы зрабілі яшчэ год таму». 
Паводле слоў А. Лукашэнкі, тады 
фактарам стрымлівання ў развіц-
ці адносінаў было тое, што ана-
лагічныя прапановы Беларусь 
атрымала і ад КамАЗа. «Я гатовы 
прымаць рашэнні, калі мы ўзгод-
нім падыходы, агульнае бачанне 
перспектыў», — сказаў прэзідэнт. 

Відавочна, размова ішла пра 
продаж Дзерыпаску МАЗу — на 
гэтым сыходзяцца шматлікія 
эксперты. Але што меў на ўвазе 
сам А. Лукашэнка?

Звычайна, такія фразы пачуеш 
на рынку, дзе людзі гандлююц-
ца. Узнікае ўражанне, што ідзе 
маштабны гандаль МАЗам. І бе-
ларуская ўлада імкнецца як мага 
больш падвысіць кошт гэтага 
прадпрыемства.

Што было «за кулісамі» афі-
цыйных паведамленняў, мы не 
ведаем. Але спадар Дзерыпаска 
хуткім чынам пакінуў хлеба-
сольную Беларусь, хаця меўся 
застацца яшчэ на дзень. Не было 
нават абяцанага брыфінгу для 
журналістаў. Падобна на тое, 
што бакі проста не дамовіліся 
ў кошце. Але, далібог, можна 
прадбачыць, што гэта не апошняя 
сустрэча беларускага прэзідэнта 
і расійскага алігарха.

Выступаючы 21 мая ў Палаце 
прадстаўнікоў, старшыня Дзярж-
каммаёмасці Георгій Кузняцоў 
заявіў, што спіс прадпрыемстваў, 
якія плануецца прыватызаваць, 
будзе ўнесены Дзяржаўным ка-
мітэтам па маёмасці ва ўрад да 
28 мая. Ён паведаміў, што гэты 
спіс фарміруецца на трохгадовы 
перыяд. Спіс будзе тычыцца рэс-
публіканскіх унітарных прадп-
рыемстваў, што падлягаюць пры-
ватызацыі шляхам пераўтварэння 
іх у адкрытыя акцыянерныя тава-
рыствы. Апрача таго, Г. Кузняцоў 
паведаміў, што таксама на трохга-
довы перыяд фармуецца і спіс 
акцыянерных таварыстваў, акцыі 
якіх будуць падлягаць продажу.

Уладзе вельмі не хапае грошай. 
Нягледзячы на рэжым «жорсткай 
эканоміі», па якім, як казаў прэзі-
дэнт, «спрос будет жесточайшим». 
Нягледзячы на адмену льгот. Няг-
ледзячы на продаж акцый «Бел-
трансгаза» «Газпраму» і даволі ніз-
кія кошты на газ. Вядома ж, хутка 
— выбары ў парламент. Да іх трэба 
любым чынам захаваць «беларускі 
цуд». Як кажуць, хоць тушкай, хоць 
чучалам. А потым можна ўсе хібы 
зваліць на мінулы парламент…

А тым часам Беларусь уліпла 
ў чарговы «збройны» скандал. 
Іспанская газета «Эль Паіс» апуб-
лікавала матэрыял, у якім ішла 
размова пра тое, што Венесуэла з 

дапамогай Беларусі мела намер 
пастаўляць зброю паўстанцам 
з Рэвалюцыйных узброеных сіл 
Калумбіі (FARC). Выданне па-
ведамляе пра ліст, знойдзены ў 
кампутары аднаго з лідэраў баеві-
коў Рауля Рэеса, які быў забіты 1 
сакавіка ў выніку спецаперацыі 
калумбійскай арміі. Гэты ліст 
датаваны 8 лютага і падпісаны 
адным з членаў сакратарыята 
FARC Іванам Маркесам, які па-
ведамляе, што прэзідэнт Вене-
суэлы Уга Чавес «разгледзеў з 
беларускімі ўладамі магчымасць 
паставак узбраення». «Наш бела-
рускі сябар працягвае працаваць 
над пакетам (магчыма, маецца 
на ўвазе пакет дакументаў) аб 
шляхах да чорнага рынку, каб 
вырашыць праблемы, — цытуе 
газета вытрымкі з ліста. — 17-га 
чысла гэтага месяца (лютага) 
у Каракас прыбудзе дэлегацыя 
высокіх прадстаўнікоў ад гэтага 
сябра, каб удакладніць спіс. Анёл 
прасіў, каб мы былі тут і асабіста 
дамовіліся з дэлегацыяй». 

Паводле звестак «Эль Паіс», 
Анёл — гэта псеўданім У. Чавеса. 
«А сябар — гэта Віктар Шэйман, 
дзяржсакратар Савета бяспекі 
Беларусі, чалавек вельмі наблі-
жаны да Аляксандра Лукашэнкі. 
Шэйман быў адным з тых, хто 
прасоўваў кантракты на пастаўку 
зброі ў Венесуэлу на суму ў 720 
мільёнаў еўра, якія былі падпіса-
ны летась», — сцвярджае газета. 

Інтэрпол пацвердзіў сапраўд-
насць дакументаў, што сведчаць 
пра фінансавыя ўзаемаадносіны 
прэзідэнта Венесуэлы Уга Чавеса 
і ўрада гэтай краіны з групоўкай 
«Рэвалюцыйныя ўзброеныя сілы 
Калумбіі», паведаміла агенцтва 
«Рэйтар» са спасылкай на заяву 
спецыялістаў арганізацыі.

Беларускім уладам вельмі не 
хапае грошай...

звішча чыноўніка называць не 
буду. Адно скажу, жонка ягоная 
несупынна плакалася, што ад-
зін квадратны метр рамонту ім 
абыходзіцца ў тысячу долараў. 
Адкуль яны ўзялі 160 тысяч на 
гэтую справу, не ведаю. Пэўна, не 
са сваёй кішэні. Зараз я на Бела-
русі запатрабаваны спецыяліст. 
Навошта мне кудысьці ехаць?

Н., служачы дзяржустано-

вы з Мінску:

— Будую катэдж. Узяў учас-
так пад будаўніцтва — заплаціў. 
Праект зрабілі — заплаціў. Роз-
ныя ўзгадненні — плата. Бачу, 
што абдзіраюць як ліпку. Калі 
замовіць яшчэ арганізацыю для 
будаўніцтва дома, дык у што 
гэта абыдзецца!? Найперш будзе 
складзены каштарыс. Матэры-
ялы ў будаўнічай арганізацыі 
— па іх коштах, транспартныя вы-
даткі, накладныя. Адным словам, 
я павінен карміць іх начальніка, 
бухгалтара, эканаміста і яшчэ 
мноства дармаедаў. Хіба разум-
ны чалавек пагодзіцца на гэта? 
Што тут казаць, каго я толькі 
ведаю з нашых, усе наймаюць для 
пабудовы і рамонту шабашнікаў, 
а не будаўнічыя арганізацыі.

К., будаўнік з Баранавічаў:

— Горад хоць і вялікі, аднак 
сталую працу з прыстойным за-
робкам знайсці цяжка. Шабашу 
з 2000 года. Кладу плітку. Адразу 
вызначаемся з аб’ёмам працы 
і аплатай. Заказчыкаў хапае. У 

асноўным гэта камерсанты ды 
чыноўнікі.

 Ж., чыноўнік з Барысава:

— Мы даем ім магчымасць 
зарабляць. Дзе яны знойдуць такі 
заробак на прадпрыемстве? Хто 
ім заплаціць 500–800 долараў у 
месяц? Ды я са смеху паміраю ад 
рэкламы пра заробак будаўніка ў 
паўтары мільёна рублёў, асабліва 
ў правінцыі. Мы плацім налам, 
каб не плаціць розныя падаткі. 
Між іншым, паслугамі шабаш-
нікаў зараз паўсюдна карыста-
юцца арганізацыі. Напрыклад, 
кіраўнік райспажыўгандлю пе-
рад нейкай праверкай мае намер 
зрабіць касметычны рамонт кра-
мы. Звязацца з якой-небудзь БМУ 
— пустое марнаванне часу. Па 
афіцыйнай дамове са знаёмымі 
тое здзяйсняецца за адзін дзень. 
Марафет наведзены. Правяра-
ючыя задаволены. Але аб’ёмы 
выкананых работ завышаныя, а 

лішне сплачаныя грошы падзе-
лены. Усе задаволены. Яшчэ адна 
асаблівасць: калі я буду мець ста-
сункі з будаўнічай арганізацыяй, 
то я павінен аплаціць ёй замоўле-
ныя работы згодна па каштарысе 
наперад. А тут я плачу па факту. 
Зрабіў якасна — атрымай. Не 
— будзь здароў.

В., будаўнік з Мастоў:

— Мы ў Беларусі сталі за-
патрабаваны. Нягледзячы на 
тое, што працую ў будаўнічай 
арганізацыі, іду падзарабляць, 
бо зарплата малая. Нас запраша-
юць у асноўным камерсанты, а 
таксама чыноўнікі — не свае, а з 
бліжэйшых рэгіёнаў ці тыя, хто 
давярае табе. Я раб. І той, хто мне 
плаціць, не нясе за мяне ніякай 
адказнасці. У працоўныя дні 
падзарабляю ўвечары, у выход-
ныя — па 18 гадзінаў. Работнікі 
афіцыйных арганізацый на такі 
графік працы не пагодзяцца.

�ПАМЯЦЬ

�СПАДЧЫНА

ПАСЛЯ ПАЖАРАЎ ПОМНІКІ РАТУЮЦЬ АД БАМЖОЎ

Уладзімір Раманоўскі: «Я НАРАДЗІЎСЯ Ў ГУЛАГУ»
Уладзімір Іванавіч Раманоўскі 
нарадзіўся ў ГУЛАГу, зараз 
працуе ў секцыі «Мемарыял» 
Беларускага добраахвотнага 
таварыства аховы помнікаў. 
Вяртанне з нябыту і захаванне 
памяці пра ахвяраў сталінскіх 
рэпрэсій сталася галоўнай 
справай яго жыцця. Ён 
уганараваны дэмакратычнай 
грамадскасцю медалём 
«Абаронцам пакутнікаў 
Беларусі». З Уладзімірам 
Іванавічам сустрэлася 
карэспандэнт «Новага часу» 
Эла Дзвінская. 

— У Вашай сям’і захоўваюцца 

светлыя ўспаміны пра бацькоў. 

Раскажыце пра іх, калі ласка.

— Мая мама, Валянціна Мікала-
еўна Даброва, родам з Уладзіміра. 
Вельмі інтэлігентная, музычна 
адораная асоба — клавіятурнае 
сапрана, выключная памяць. Яе 
цікавілі літаратура, гісторыя, 
геаграфія. Ёй былі ўласцівы чулас-
ць, далікатнасць, выхаванасць. 

У 16 гадоў яна ўцякла з дому 
з-за дрэнных адносін з мачахай, 
школу скончыла пры дзіцячым 
доме, потым, у 1937 годзе, — педа-
гагічнае вучылішча. Накіраванне 
атрымала на Сахалін. Там праца-
вала настаўніцай. Праз год маму 
«выдаў» адзін малады выкладчык, 
якому яна абмовілася: «Не хвалюй-
ся, Сталін доўга не працягне…» За 
гэтыя шэсць слоў маме прысудзілі 
8 гадоў лагераў і 5 гадоў пазбаўлен-
ня ў правах. З Сахаліна па этапу 

— у жаночы лагеры «Эльген» у 200 
кіламетрах ад Магадана.

Бацька, Іван Раманоўскі, быў 
арыштаваны ў 1936 годзе і асуд-
жаны па 58-м артыкуле за анты-
савецкую дзейнасць. Прычынай 
быў выступ на камсамольскім 
сходзе, у якім ён расказаў пра го-
лад у Ніжнім Паволжы, у казацкіх 
хутарах, дзе гінулі родныя. Бацька 
апынуўся на прыіску, яго вырата-
валі ад хваробы і голаду фельчар 
і чатыры зэкі. Тата заставаўся 
ў 1940 годзе пад Магаданам, дзе 
пазнаёміўся з маці. Па сутнасці, я 
нарадзіўся ў ГУЛАГу ў 1941 годзе, 
гадаваўся на руках у людзей. 

— Гучыць драматычна: 

нарадзіўся ў ГУЛАГу. У няволі 

з першага дня з’яўлення на 

свет. Жахлівы знак таталі-

тарызму. Якім помніцца Вам 

дзяцінства?

— Ведаеце, можа, мне так паш-
часціла, ці ўсё ж такі, сапраў-
ды, добрых людзей больш, чым 
дрэнных. Ну а асуджаныя па 
палітычных артыкулах — гэта ж 
былі лепшыя людзі адной шостай 
планеты Зямля. Таму на фоне 
побытавых цяжкасцей мне пом-
ніцца іх клопат пра мяне. А яшчэ 
— прыгажосць суровай прыроды.

Дзяцінства маё прайшло на 
беразе Ахоцкага мора. Седзячы 
на беразе мора і ласуючыся брус-
ніцамі, часам разважаў, за што 
арыштавалі маіх бацькоў. Думаў, 
вырасту — і знайду гэтых злачын-
цаў, якія іх пакрыўдзілі. Потым 
зразумеў, што вінавата сістэма. 

У 1945 годзе маму вызвалілі. 
Ёй выдалі працоўную кніжку, 
дзе зрабілі запіс: «Прызначыць 
спявачкай». Памятаю, як тата 
казаў, вось зараз мама будзе па 
радыё выступаць, давай паслуха-
ем. Мама ў далейшым часе была 
занятая пры клубе, пры бібліятэ-

цы. Тату даводзілася працаваць 
конюхам, грузчыкам. Пазней яны 
былі цалкам рэабілітаваны. Тата 
пражыў 86 гадоў, а мама — 88. 

Пасля дзесяцігодкі я некаторы 
час працаваў слесарам па рамон-
ту бульдозераў. Потым паступіў 
вучыцца завочна ў політэхнічны 
інстытут у Магадане. Аднойчы бе-
ларусы, якія працавалі ў тых краях 
па камсамольскіх накіраваннях, 
параілі мне перавесціся ў Мінск на 
стацыянарную вучобу. Я перавёўся 
ў Мінскі радыётэхнічны інстытут 
і скончыў яго ў 1964 годзе. З 1965-га 
сорак гадоў адпрацаваў у Наву-
кова-даследчым інстытуце ЭВМ, 
займаўся вылічальнай тэхнікай, 
сістэмамі ЕС і іншымі машынамі.

З канца 1980-х гадоў мы ўдзель-
нічалі ў спробах дэмакратыза-
цыі КПБ-КПСС, стварылі клуб 
«Дэмакратычная платформа». З 
кампартыі я выйшаў у 1990 годзе. 
Зараз з’яўляюся сябрам Аб’яднанай 
грамадзянскай партыі. 

— Вас абралі ў свой час сакра-

таром Аргкамітэта па ўшана-

ванню памяці ахвяраў рэпрэсій?

— Аргкамітэт па ўшанаванню 
памяці ахвяраў сталінскіх рэпрэс-
ій быў створаны напярэдадні 2007 
года. У яго склад увайшлі пісьмен-
нікі, гісторыкі, грамадскія дзеячы. 
Яго ўзначалілі сустаршыні Радзім 
Гарэцкі, Уладзімір Колас, Васіль 
Якавенка, Ігар Кузняцоў.

У канцы 2006 года Аргкамітэт 
звярнуўся да ўраду з заклікам 
пра пакаянне. Быў накіраваны 
шэраг зваротаў да ветэранскіх і 
іншых грамадскіх арганізацый. 
Кожны месяц 29-га чысла правод-
зіліся варты памяці ў Курапатах, 
Лошыцы. Удалося захаваць экс-
панаты Бабруйскага музея, які 
стварылі адданыя прыхільнікі 
справы. Мы хочам падсумаваць 
нашу дзейнасць выданнем кнігі 

пра тое, што ўдалося здзейсніць. 
У канцы Года памяці аргкамітэт 
сваю работу завяршыў.

Пераемнікамі яго сталі Інсты-
тут Нацыянальнай памяці, у 
складзе якога працуюць гісторыкі 
і даследчыкі Ігар Кузняцоў і Ле-
анід Маракоў. У яго ўвайшла так-
сама і секцыя «Мемарыял» пры 
Добраахвотным грамадскім тава-
рыстве аховы помнікаў. Інстытут 
займаецца навуковай ацэнкай, 
падтрымкай даследаванняў, за-
беспячэннем музейнага будаўніц-
тва. Секцыя «Мемарыял» будзе 
ўсталёўваць мемарыяльныя знакі 
на месцах масавых рэпрэсій.

— У нашай краіне жыццё ча-

лавека мае малую вартасць… 

Вам даводзілася знаёміцца з 

досведам Еўрасаюза? Ці можа-

це Вы параўнаць стаўленне да 

асобы ў замежжы?

 — Нядаўна па запрашэнню Са-
юза пенсіянераў Бельгіі я наведаў 
гэту краіну.

Там меў магчымасць бачыць, 
як жывуць людзі сталага веку, як 
яны арганізуюць побыт і вольны 
час. Уразіла самакіраванне ў 
грамадстве. Усе пытанні выра-
шаюцца на ўзроўні грамадскіх 
арганізацый і мясцовага парла-
мента.Так званая «адрасная дапа-
мога» арганізуецца не на падставе 
індывідуальных хаджэнняў па 
пакутах за даведкамі, як у нас.

Дзяржава не прыніжае чалавека 
да ролі прасіцеля міласціны, які да 
таго ж павінен пацвердзіць сваю 
беднасць дзесяткамі паперак.

У Бельгіі як толькі чалавек 
выходзіць на пенсію, да яго адразу 
накіроўваецца сацыяльны работ-
нік, які высвятляе стан яго здароўя, 
побытавыя ўмовы, інтарэсы, запат-
рабаванні. Пажылы чалавек аказва-
ецца агорнутым клопатам і ўвагай. 
У Бельгіі створана развітая сістэма 
клубаў па інтарэсах, дзейнічаюць 
моцныя хрысціянскія суполкі. 
Пенсіянеры распрацоўваюць сваю 
праграму культурнага адпачын-
ку, плануюць выставы, экскурсіі, 
вандроўкі, у тым ліку за мяжу. 
Пад такога кшталту сацыяльныя і 
культурныя праекты муніцыпалі-
тэт выдзяляе сродкі, накіроўвае 
менеджэра для іх ажыццяўлення. 
Дарэчы, паслухаўшы нас, яны 
выказалі пажаданне прыехаць і ў 
Беларусь, але засцерагаюцца.

— Ціск на асобу, ганенні, 

рэпрэсіі — усё гэта наступст-

вы сталінскіх чаcоў, войнаў. 

Якія ўрокі з тых трагічных 

старонак нашай гісторыі 

падаюцца Вам найбольш важ-

нымі? Дзеля ачышчэння на-

шай рэчаіснасці ад жахлівых 

прывідаў мінулага, спакойнага 

жыцця кожнага і ўсіх?

— Агульны адказ даўно вядо-
мы, практыкай еўрапейскіх краін 
пацверджаны: дэмакратызацыя 
грамадства. Але я думаю і пра маг-
чымасць індывідуальнага адказу 
кожнага з нас. Тут і зараз, не чака-
ючы агульных перамен. Больш за 
тое, лічу, што гэтыя адказы будуць 
працаваць на агульную справу 
пераадолення таталітарных на-
ступстваў і тэндэнцый.

Адным з наступстваў — у тым 
ліку ў нашай свядомасці, у выха-
ванні — лічу стэрэатып рэвалю-
цыйнага, вайсковага гераізму. 
У магчымасцях кожнага з нас 
зрабіць наш патрыятызм не мілі-
тарызаваным, а заснаваным на лю-
бові да сям’і. Каб адчуваць спакой, 
абароненасць, цяпло і ўтульнасць. 
Перш за ўсё, клапаціцца пра сваю 
сям’ю, родных, берагчы іх. 

Мая сям’я, мая школа, мая царк-
ва, мой горад, мой край, мая краіна 
— з гэтага пачынаецца, у гэтым ася-
родку нараджаецца любоў да свайго 
кута, павага да гісторыі, жаданне 
зрабіць яго прыгожым, утульным. 
Я нарадзіўся ў няволі, але ў сям’і 
вольналюбівых людзей і, можа, 
таму так абвострана ўспрымаю су-
вязь мінулага з будучым. І разумею, 
як важна ведаць і паважаць свае ка-
рані, аднаўляць і назапашваць сваю 
і грамадства гістарычную памяць. 
Гісторыя — гэты станавы хрыбет 
культуры. Адным з галоўных прад-
метаў павінна быць гісторыя сваёй 
дзяржавы, свайго роду. 

Калі гасцяваў у сваіх родных 
у Англіі, імкнуўся зразумець, з 
якімі адчуваннямі сябе самога ў 
атуляючым яго свеце выходзіць 
малады чалавек у жыццё? І зразу-
меў: ён пачынае жыццё вольным, 
абароненым, з веданнем сваіх пра-
воў, творчым, крэатыўным. У нас 
жа пакуль пераважвае стэрэатып: 
«Не высоўвайся! Засцерагайся».

— Як Вашы дзеці здзейснілі 

свае жыццёвыя накіраванні? 

— Дачка — праграміст высо-
кага ўзроўню, сын скончыў Вы-
шэйшую каралеўскую акадэмію 
мастацтва ў Швецыі. Унук пазбег 
уступлення ў БРСМ праз абгрун-
таваную свядомую пазіцыю і 
працягвае вучыцца далей.

Мікола КАНАНОВІЧ

Нядаўна на Савецкай і 
прылеглай да яе вуліцы 
Чкалава ў Слоніме пачаліся 
будаўнічыя работы каля сумна 
вядомых там будынкаў былой 
інфекцыйнай бальніцы. 

Дзве драўляныя пабудовы, 
што месцяцца на гэтых вуліцах, 
з’яўляюцца помнікамі архітэкту-
ры пачатку ХХ стагоддзя: асабняк 
на Савецкай вуліцы значыцца як 
помнік «Пабудова. Тып гарад-
скога асабняка (1923)», а дом на 

вуліцы Чкалава — «Пабудова. 
Тып гарадскога асабняка (пачатак 
XX стагоддзя)». Фармальна гэтыя 
помнікі знаходзяцца пад аховай 
дзяржавы. Але калі асабнякі пакі-
нулі іх апошнія насельнікі, там 
пачалося сапраўднае разбурэнне. 

Пра гэтыя аб’екты ўжо не раз 
пісала «Газета Слонімская». На-
годай для публікацый з’яўляліся 
факты разбурэння і расцягвання 
пакінутых ранейшымі гаспа-
дарамі будынкаў ды некалькі 
пажараў у асабняку на Савецкай 
вуліцы. Яшчэ зімой на тэрыторыі 
каля асабнякоў прыбралі смецце. 
Гарадскія ўлады абвясцілі тады, 
што гэтыя аб’екты яны рыхтуюць 
выставіць на аўкцыён. 

Аўкцыён не аб’яўляўся. Затое 
напрыканцы красавіка ў двары 

каля асабнякоў рабочыя пачалі 
заліваць падмурак. «Што будую-

ць на Савецкай вуліцы? Што там 
будзе? Ці не дзіцячую паліклініку 
пачалі ўжо будаваць?» — пы-
таліся слонімцы. Пра тое, што 
адбываецца апошнім часам каля 
помнікаў архітэктуры на Савец-
кай вуліцы, аўтар гэтых радкоў 
пацікавіўся ў начальніка аддзела 
архітэктуры райвыканкама Вік-
тара Бялько. 

«Мы агароджваем два гэтыя 
асабнякі — помнікі архітэктуры 
— ад розных бамжоў, каб яны 
канчаткова не спалілі будынкі. 
Доступ туды проста будзе закры-
ты», — сказаў Віктар Бялько.

Па замове райвыканкама, рабо-
ты на аб’ектах выконваюць спецы-
ялісты мясцовых ГУП ЖКГ і КУП 
ЖРЭА. Ці ўратуе такая «кітайская 
сцяна» па-слонімску архітэктурныя 
помнікі пачатку мінулага стагод-
дзя ад канчатковага разбурэння, 
застаецца толькі гадаць. 

7 ТЭЛЕТЫДЗЕНЬ
TV

05.25 Пазнавальны серыял «Зоркі кіно». 
Жан-Франсуа Лепці (Францыя). Закл. серыя.
06.20, 07.05 Добрай раніцы, Беларусь!
06.45, 07.45 Зона Х.
06.50 Гатуем разам.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 08.15, 11.50 Дзелавое жыццё.
08.20 У свеце матораў.
08.50 Выпускны іспыт па беларускай і 
рускай мовах за перыяд навучання на 
ўзроўні агульнай сярэдняй адукацыі ў 
агульнаадукацыйных установах.
09.05 Постаці.
09.35 Здароўе.
10.00 Жаночае ток-шоў «Жыццё як жыццё». 
«Як мы перажылі страшны дыягназ дзіцяці».
11.00 Серыял «Сэрцу не загадаеш».
12.15 Фільм- казка «Садко» (СССР).
13.50 Гістарычны дак. цыкл «Летапіс часоў».
14.30 Nota Bene.
15.15, 19.20 Навіны рэгіёна.
15.30 Культурныя людзі.
16.00 Час кіно.
16.30 Меладраматычны серыял «Родныя 
людзі» (Украіна).
17.35 Серыял «Сэрцу не загадаеш».
18.50, 00.40 Зона Х.
19.35 Хранікальна-дакументальны цыкл 
«Нябачны фронт» (Беларусь).
20.00 Ток-шоў «Ход у адказ».
21.00 Панарама.
21.45, 00.45 Камедыйны серыял «Адчай-
ныя хатнія гаспадыні-3» (ЗША).
22.45 Крымінальная камедыя «Аналізуй 
гэта» (ЗША-Аўстралія).

06.00, 06.30, 07.00, 07.30, 08.00, 08.30, 09.00, 
11.00, 13.00, 16.00, 18.00, 20.30, 23.10, 03.00, 
05.00 Нашы навіны.

06.05 АНТ прадстаўляе: «Наша раніца».
09.05 Контуры.
10.10 «Дыханне планеты».
10.40 Ералаш.
11.05, 13.05, 16.10, 18.15, 21.00, 03.20 
Навіны спорту.
11.10 «Адзін супраць усіх».
12.00 «Малахаў+».
13.10 Серыял «Не нарадзіся прыгожай».
14.10 «Кантрольны закуп».
14.40 «Людзі ў чорным».
15.05 «Дачка садоўніка». Шматсер. фільм.
16.15 «Агонь кахання». Шматсер. фільм.
17.05 «Пісьменнік і правадыр. Аляксандр 
Фадзееў».
18.20 «Шчаслівыя разам». Камедыйны 
серыял.
18.55 Чакай мяне.
20.00 Час.
21.05 Ток-шоў «Выбар».
22.00 Шматсер. фільм «Турэцкі гамбіт».
23.25 Навіны спорту.
23.30 «Злачынствы стагоддзя».
00.05 «Яўген Матвееў. Апошнія 24 гадзіны».
01.00 «Футбол. Чэмпіянат Бразіліі. Сантас 
- Сан Паула».
03.30 Прафілактыка.
05.05 «Хай кажуць» з Андрэем Малахавым.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «Вялікі сняданак».
08.15 «Горад дзяцінства».
08.30 «Афрамасквіч 2». Камедыйны серыял.
09.00 «Тыдзень». 
10.00 «Спартыўны тыдзень».
10.40 «Наша хата».
11.00 «Відавочца прадстаўляе: самае 
смешнае».
11.10 «Жыццё працягваецца». Тэленавэла.
12.00 «Танга ўтрох». Тэлесерыял.

12.50 «Наша справа».
13.00 «Ёсць кантакт».
13.50 «Народжаныя ў СССР».
14.30 «Культурнае жыццё».
15.00 «Гаргульі». Мультсерыял.
15.30 «Крутыя хлопцы». Народнае шоў.
16.50 «Афрамасквіч 2». Камедыйны серыял.
17.20 «Міншчына».
17.30 «Званая вячэра».
18.25 «Танга ўтрох». Тэлесерыял.
20.00 «СТБ-спорт».
20.10 «Добры вечар, маляня».
20.25 Фільм «Дурная зорка». Украіна.
22.55 «СТБ-спорт».
23.00 «Крутыя хлопцы». Дзённік.
23.10 «Баец. Нараджэнне легенды». Тэле-
серыял.
00.05 «Закон і крымінал».
00.10 «Сталічны футбол».
00.40 «Гучная справа».
01.30 «Уваскрасенне класікі» з Аляксанд-
рам Анісімавым. Дыялогі пра музыку.
02.25 «Кіно»: «Развод і сямёра дзяцей».

06.45 Мультсерыял «Прыгоды Цітома».
07.10 Ранішняя падзарадка.
08.10 Кулінарная праграма «Смачна з 
Барысам Бурдой».
08.45 Невытлумачальна, але факт.
09.35 У гэты дзень.
09.40 Гадзіна суду з Паўлам Астахавым.
10.25 Святло далёкай зоркі. Міхась Даўгяла.
10.55 Серыял «Жанчына з водарам кавы».
11.50 Добрыя навіны.
12.20 Усё пра бяспеку.
12.45 Доктарскія таямніцы з доктарам 
А.Цярэшчанка.
13.15 Школа рамонту.
14.15 Тэлебарометр.
14.30 Мультсерыял «Прыгоды Цітома».
15.00 Пазакласная гадзіна.
15.10 Няня спяшаецца на дапамогу.
16.05 «Смачна з Барысам Бурдой».

16.35 Гадзіна суду з Паўлам Астахавым.
17.30 Серыял «Жанчына з водарам кавы».
18.35 Навіны культуры.
18.50 Шпіёнскі серыял «Лічыльнік зорак».
19.55 Калыханка.
20.15 Беларускае «времечко».
21.20 Камедыя «Цуды ў Рэшатаве» (Расія).
23.10 Містычны серыял «Начны паляўнічы».
00.10 Проста праграма.

07.00 Добрай раніцы, Расія!
09.10 «Зорнае каханне Віталя Саломіна».
10.00 «Рэвізор».
10.30 «Спецыяльны карэспандэнт».
11.05, 14.00, 17.00, 19.00 Навіны спорту.
11.25 Мясцовы час. Весці-Масква.
11.45 «Кнот». Сатырычны тэлечасопіс.
12.55 Тэлесерыял «Зацьменне», 2007 г.
13.50 Весці - Беларусь.
14.20 Фільм «Стажор» (ЗША). 2001г.
15.55 Серыял «Рамэа і Джульета».
16.50 Весці - Беларусь.
17.30 Мясцовы час. Весці-Маскоўская 
вобласць.
17.50 «Жанчына без мінулага». Тэлесерыял.
18.50 Весці-Беларусь.
19.25 Мясцовы час. Весці-Масква.
19.45 Серыял «Сямейныя таямніцы».
20.50 Дабранач, маляняты!
21.00 Тэлесерыял «Крот», Расія, 2001 г.
22.05 Прэм’ера. «Гарадок».
23.00 Весці-Беларусь.
23.10 «Весці+».
23.30 «Дзяжурны па краіне». Міхаіл Жва-
нецкі.

06.00 «Сёння раніцай».
08.00, 10.00, 13.00, 16.00, 19.00 Сёння.
09.00 «Агляд».
09.25 «Надзвычайнае здарэнне. Агляд за 
тыдзень».

10.20 «Кулінарны паядынак».
11.15 «Кватэрнае пытанне».
12.15 «Следства вялі...».
13.30 Дэтэктыўны серыял «Адвакат».
15.15 «Прафесія-рэпарцёр».
15.35 «Агляд. Надзвычайнае здарэнне».
16.25 Серыял «Вяртанне Мухтара-2».
18.30 «Агляд. Надзвычайнае здарэнне».
19.40 Крымінальны серыял «Вуліцы пабі-
тых ліхтароў-8».
22.00 «Сёння».
22.30 Вострасюжэтны дэтэктыўны серыял 
«Свой-чужы».
23.40 Вострасюжэтны серыял «Пагоня за 
анёлам».

09.30 Тэніс. «Гейм, сэт і Матч».
09.45 Аўтагонкі. Чэмпіянат свету ў класе 
«Турынг» (По, Францыя). 2-я гонка.
10.45 Матагонкі. Гран-пры Італіі. Гонка ў 
«Каралеўскім» класе.
11.45 Алімпійскія гульні. «Місія. Пекін».
12.00 Веславанне. Кубак свету ў Швейца-
рыі (Люцэрнаў).
13.00 Тэніс. Турнір «Вялікага шлему». 
Адкрыты чэмпіянат Францыі. 9-ы дзень. 
Прамая трансляцыя.
20.00 Тэніс. Турнір «Вялікага шлему». Ад-
крыты чэмпіянат Францыі. 9-ы дзень.
21.15 Футбол. «На шляху да «Еўра-2008».
21.30 Тэніс. «Гейм, сэт і Матч». Прамая 
трансляцыя.
21.45 Футбол. «Еўра-2008». Таварыскі матч. 
Польшча - Данія.
22.30 «Вікінг» (бег з перашкодамі).
23.00 Футбол. «Еўра-2008». Таварыскі матч. 
Агляд.
00.00 Тэніс. Турнір «Вялікага шлему». Адкры-
ты чэмпіянат Францыі. 9-ы дзень. Агляд.
01.00 Футбол. «Еўра-2008». Таварыскі матч. 
Польшча - Данія.
02.00 Алімпійскія гульні. «Місія. Пекін».
02.15 Тэніс. «Гейм, сэт і Матч».

2 ЧЭРВЕНЯ, ПАНЯДЗЕЛАК

05.25 Дэтэктыўны серыял «Таямніцы следс-
тва». Фільм «Чужы крыж» (Расія). 2-я серыя.
06.20, 07.10, 08.10 Добрай раніцы, Беларусь!
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00,19.00, 23.55 Навіны.
07.30, 11.50 Дзелавое жыццё.
08.20 Гатуем разам.
08.25 Хранікальна-дакументальны цыкл 
«Нябачны фронт» (Беларусь).
08.50 Выпускны іспыт па беларускай і рус-
кай мовах за перыяд навучання на ўзроўні 
агульнай базавай адукацыі ў агульнаадука-
цыйных і адмысловых установах.
09.10 Гістарычны серыял «Доктар Жывага» 
(Расія). Заключная серыя.
10.05 Серыял «Родныя людзі» (Украіна).
11.00 Серыял «Сэрцу не загадаеш».
12.15 Прыгодніцкі фільм «Д’Артаньян і тры 
мушкецёры» (СССР). 1-я серыя.
13.50 Мультфільм.
14.05 Гадзіна суду. Справы сямейныя.
14.45 Nota Bene.
15.15, 19.20 Навіны рэгіёна.
15.25 Камедыйны серыял «Вось так!».
15.50 Дэтэктыўны серыял «Таямніцы следс-
тва». Фільм «Практыкантка» (Расія). 1-я серыя.
16.50 Серыял «Родныя людзі» (Украіна).
17.45 Серыял «Сэрцу не загадаеш».
18.50, 00.45 Зона Х.
19.35 Сфера інтарэсаў.
19.55 Прэм’ера. Дэтэктыўны серыял «Пра-
цяг будзе» (Расія). 1-я серыя.
21.00 Панарама.
21.45, 01.30 Камедыйны серыял «Адчай-
ныя хатнія гаспадыні-3» (ЗША).
22.50 Крымінальны баявік «Адплата» 
(Францыя).
00.55 Дзень спорту.
01.05 Камедыйны серыял «Вось так!».

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 Чакай мяне.
10.00 Камедыйны серыял «Мая цудоўная 
няня», 2004 год.
11.00 Нашы навіны.

11.05 Навіны спорту.
11.10 «Модны прысуд».
12.00 «Малахаў+».
13.00 Нашы навіны.
13.05 Навіны спорту.
13.10 Серыял «Не нарадзіся прыгожай».
14.10 «Кантрольны закуп».
14.40 «Людзі ў чорным».
15.05 «Дачка садоўніка». Шматсерыйны 
фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.00 Нашы навіны.
18.15 Навіны спорту.
18.20 «Шчаслівыя разам». Камедыйны 
серыял.
18.55 «Таццянін дзень». Шматсер. фільм
20.00 Час.
20.30 Нашы навіны.
21.00 Навіны спорту.
21.05 Шматсерыйны фільм «Турэцкі гам-
біт». Расія, 2005 год.
22.15 Прыгодніцкі баявік «Максімальная 
рызыка». ЗША, 1996 год.
00.05 Нашы навіны.
00.20 Навіны спорту.
00.25 Прэм’ера. Праект «Аднапавярховая 
Амерыка».
01.25 Фільм «Вар’яцкае лета».
03.00 Нашы навіны.
03.20 Навіны спорту.
03.25 Шматсерыйны фільм «Сабачая спра-
ва». Італія-ЗША, 2000 год.
04.15 «Маё жыццё і я». Шматсер. фільм.
05.00 Нашы навіны.
05.05 «Хай кажуць» з Андрэем Малахавым.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Афрамасквіч 2». Камедыйны серыял.
09.00 «Прачніся і спявай» з Ларысай Гры-
балёвай.
09.30 «Ессе homo».
10.00 «Сталічны футбол».
10.30 «24 гадзіны».
10.40 Анфас. Ваенна-патрыятычная праг-
рама.

11.00 «Крутыя хлопцы». Дзённік.
11.10 «Жыццё працягваецца». Тэленавэла.
12.00 «Танга ўтрох». Тэлесерыял.
12.50 «Відавочца прадстаўляе: самае 
смешнае».
13.00 Часопіс шукальнікаў «Сталкер».
13.30 «24 гадзіны».
13.50 «Паветраныя гонкі». Вугоршчына.
14.40 «Студэнты 2». Тэлесерыял.
15.30 «Крутыя хлопцы». Дзённік.
15.40 «Чуткі. Скандалы. Сенсацыі. Рассле-
даванні».
16.30 «24 гадзіны».
16.50 «Афрамасквіч 2». Камедыйны серыял.
17.20 «Міншчына».
17.30 «Званая вячэра».
18.25 «Танга ўтрох». Тэлесерыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 «Аўтапанарама».
20.50 «Салдаты 14». Тэлесерыял.
22.00 «Рэпарцёр СТБ».
22.30 «24 гадзіны».
22.55 «СТБ-спорт».
23.00 «Крутыя хлопцы». Дзённік.
23.10 «Баец. Нараджэнне легенды». Тэле-
серыял. Заключная серыя.
00.05 «Закон і крымінал».
00.10 «Ва ўладзе шторму». Дак. фільм.
00.40 «Надзвычайныя гісторыі».
01.30 «Сакрэтныя матэрыялы». Серыял.

06.40 Мультсерыял «Прыгоды Цітома».
07.10 Ранішняя падзарадка.
08.10 Кулінарная праграма «Смачна з 
Барысам Бурдой».
08.35 Шпіёнскі серыял «Лічыльнік зорак».
09.25 У гэты дзень.
09.30 Гадзіна суду з Паўлам Астахавым.
10.20 Слова пісьменніка.
10.50 Серыял «Жанчына з водарам кавы» 
(Мексіка).
11.45 Дакументальна-пазнавальны фільм 
«Біятэхналогіі. Прадукты і здароўе» (Фран-
цыя).
12.40 Школа рамонту.
13.35 Прасоўванне +.
14.00 Мультсерыял «Прыгоды Цітома».
14.25 Мультфільмы.
15.00 Пазакласная гадзіна.
15.10 Невытлумачальна, але факт.

16.05 Кулінарная праграма «Смачна з 
Барысам Бурдой».
16.35 Гадзіна суду з Паўлам Астахавым.
17.30 Серыял «Жанчына з водарам кавы» 
(Мексіка).
18.35 Навіны культуры.
18.50 Шпіёнскі серыял «Лічыльнік зорак» 
(Расія).
19.55 Калыханка.
20.15 Беларускае «времечко».
21.20 Спорт-кадр.
21.55 «Іншыя». «Смяротны грэх».
22.30 Містычны серыял «Начны паляўнічы» 
(ЗША).
23.25 Хакей. НХЛ. Фінал Кубка Стэнлі.

07.00 Добрай раніцы, Расія!
09.00 «Ва ўсім прашу вінаваціць Бітлз».
09.50 Руская серыя. Серыял «Сямейныя 
таямніцы», Расія, 2001 г.
10.45 Весці. Дзяжурная частка.
11.00 Весці.
11.25 Мясцовы час. Весці- Масква.
11.40 Тэлесерыял «Крот», Расія, 2001 г.
12.45 «У Гарадку».
12.55 Тэлесерыял «Зацьменне», Расія, 2007 
г.
13.50 Весці - Беларусь.
14.00 Весці.
14.20 «Кулагін і партнёры».
14.55 Суд ідзе.
15.50 Моладзевы серыял «Рамэа і Джуль-
ета», Аргенціна, 2007 г.
16.50 Весці - Беларусь.
17.00 Весці.
17.30 Мясцовы час. Весці-Маскоўская 
вобласць.
17.50 «Жанчына без мінулага». Тэлесеры-
ял.
18.50 Весці-Беларусь.
19.00 Весці.
19.25 Мясцовы час. Весці-Масква.
19.45 Руская серыя. Серыял «Сямейныя 
таямніцы», Расія, 2001 г.
20.50 Дабранач, маляняты!
21.00 Тэлесерыял «Крот», Расія, 2001 г.
22.05 Тэлесерыял «Закон і парадак» 
(ЗША).
23.00 Весці-Беларусь.
23.10 «Весці+».
23.30 «Сусветны патоп як прадчуванне».
00.20 Заканчэнне эфіру.

06.00 «Сёння раніцай».
08.00 Сёння.
09.00 Крымінальны серыял «Вуліцы пабі-
тых ліхтароў-8».
10.00 Сёння.
10.20 «Чыстасардэчнае прызнанне».
10.50 «Quattroruote». Праграма пра аўта-
мабілі.
11.15 Дэтэктыўны серыял «Шпікі-3».
13.00 Сёння.
13.35 Дэтэктыўны серыял «Ускосныя 
доказы».
15.35 «Агляд. Надзвычайнае здарэнне».
16.00 Сёння.
16.25 Дэтэктыўны серыял «Вяртанне Мух-
тара-2».
18.30 «Агляд. Надзвычайнае здарэнне».
19.00 Сёння.
19.40 Крымінальны серыял «Вуліцы пабі-
тых ліхтароў-8».
22.00 «Сёння».
22.30 Вострасюжэтны дэтэктыўны серыял 
«Свой-чужы».
23.40 Вострасюжэтны серыял «Пагоня за 
анёлам».

09.30 Футбол. «Еўра-2008». Таварыскі матч. 
Польшча - Данія.
10.15 Тэніс. «Гейм, сэт і Матч».
10.30 Футбол. «На шляху да «Еўра-2008».
10.45 Футбол. «Еўра-2008». Таварыскі матч.
11.45 Тэніс. «Гейм, сэт і Матч».
12.00 Тэніс. Турнір «Вялікага шлему». Ад-
крыты чэмпіянат Францыі. 9-ы дзень.
13.00 Тэніс. Турнір «Вялікага шлему». Ад-
крыты чэмпіянат Францыі. Чвэрцьфінал. 
Прамая трансляцыя.
20.15 Футбол. «Еўра-2008». Таварыскі матч.
21.15 Футбол. «На шляху да «Еўра-2008».
21.30 Тэніс. «Гейм, сэт і Матч». Прамая 
трансляцыя.
21.45 Вось дык так!!!
22.15 Бокс. Прамая трансляцыя.
00.00 Тэніс. Турнір «Вялікага шлему». Адкры-
ты чэмпіянат Францыі. Чвэрцьфінал. Агляд.
01.00 Аўтаспорт. Чэмпіянат свету ў класе 
«Турынг». Часопіс.
01.30 Ралі. Чэмпіянат свету. «Ралі Акро-
паліса». Агляд.

3 ЧЭРВЕНЯ, АЎТОРАК

05.30 Дэтэктыўны серыял «Таямніцы 
следства». Фільм «Практыкантка» (Расія). 
2-я серыя.
06.20, 07.10, 08.10 Добрай раніцы, Беларусь!
06.30, 07.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 08.25, 11.50 Дзелавое жыццё.
08.20 Гатуем разам.
08.25 Зямельнае пытанне.
08.50 Выпускны іспыт па матэматыцы за 
перыяд навучання на ўзроўні агульнай 
базавай адукацыі ў агульнаадукацыйных 
установах.
09.05 Слова Мітрапаліта Філарэта на свята 
Ўшэсця Гасподня.
09.15 Дэтэктыўны серыял «Працяг будзе» 
(Расія). 2-я серыя.
10.05 Серыял «Родныя людзі» (Украіна).
11.00 Серыял «Сэрцу не загадаеш».
12.10 Сямейны экран. Прыгодніцкі фільм 
«Д’Артаньян і тры мушкецёры» (СССР). 3-я 
серыя.
13.35 Час кіно.
14.00 Гадзіна суду. Справы сямейныя.
14.45 Nota Bene.
15.15, 19.20 Навіны рэгіёна.
15.25 Моладзевы камедыйны серыял 
«Вось так!» (Францыя).
15.55 Дэтэктыўны серыял «Таямніцы следс-
тва-2». Фільм «Заказчык» (Расія). 1-я серыя.
16.50 Серыял «Родныя людзі» (Украіна).
17.45 Серыял «Сэрцу не загадаеш».
18.50, 00.40 Зона Х.
19.35 Сфера інтарэсаў.
19.55 Дэтэктыўны серыял «Працяг будзе» 
(Расія). 3-я серыя.
21.00 Панарама.
21.45, 01.30 Камедыйны серыял «Адчай-
ныя хатнія гаспадыні-3» (ЗША).
22.50 Прыгодніцкі баявік «Рыцары неба» 
(Францыя).
00.50 Дзень спорту.
01.00 Моладзевы камедыйны серыял 
«Вось так!» (Францыя).

06.00, 06.30, 07.00, 07.30, 08.00, 08.30, 09.00 
Нашы навіны.

06.05 АНТ прадстаўляе: «Наша раніца».
09.05 «Таццянін дзень». Шматсер. фільм.
10.00 Камедыйны серыял «Мая цудоўная 
няня», 2004 год.
11.00 Нашы навіны.
11.05 Навіны спорту.
11.10 «Модны прысуд».
12.00 «Малахаў+».
13.00 Нашы навіны.
13.05 Навіны спорту.
13.10 Серыял «Не нарадзіся прыгожай».
14.10 «Кантрольны закуп».
14.40 «Людзі ў чорным».
15.05 «Дачка садоўніка». Шматсер. фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.00 Нашы навіны.
18.15 Навіны спорту.
18.20 «Шчаслівыя разам». Камедыйны 
серыял.
18.55 «Таццянін дзень». Шматсер. фільм. 
20.00 Час.
20.30 Нашы навіны.
21.00 Навіны спорту.
21.05 Шматсерыйны фільм «Турэцкі гам-
біт». Расія, 2005 год. Заключная серыя.
22.15 Фільм «Ваяр Поўначы». Кітай, Эс-
тонія, Нідэрланды, Фінляндыя, 2006 год.
00.00 Нашы навіны.
00.15 Навіны спорту.
00.20 «Зваротны адлік».  «1939 год. 
Уз’яднанне».
00.55 Камедыя «Пачаткоўца». ЗША, 1990 г.
03.00 Нашы навіны.
03.20 Навіны спорту.
03.30 Прафілактыка.
05.00 Нашы навіны.
05.05 «Хай кажуць» з Андрэем Малахавым.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Афрамасквіч 2». Камедыйны серыял.
09.00 «Салдаты 14». Тэлесерыял.
10.00 «Рэактыўны бокс».
10.30 «24 гадзіны».
10.40 «Калі ласка, скардзіцеся».
11.00 «Крутыя хлопцы». Дзённік.

11.10 «Жыццё працягваецца». Тэленавэла.
12.00 «Танга ўтрох». Тэлесерыял.
12.50 «Відавочца прадстаўляе: самае 
смешнае».
13.00 «Добры дзень, доктар!».
13.30 «24 гадзіны».
13.50 «Паспець усё». Тэлегульня.
14.40 «Студэнты 2». Тэлесерыял.
15.30 «Крутыя хлопцы». Дзённік.
15.40 «Фантастычныя гісторыі».
16.30 «24 гадзіны».
16.50 «Афрамасквіч 2». Камедыйны серыял.
17.20 «Міншчына».
17.30 «Званая вячэра».
18.25 «Танга ўтрох». Тэлесерыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 «Аўтапанарама».
20.50 «Салдаты 14». Тэлесерыял.
22.00 «Асабіс ты інтарэс»  з  Паўлам 
Карэнеўскім.
22.30 «24 гадзіны».
22.55 «СТБ-спорт».
23.00 «Крутыя хлопцы». Дзённік.
23.10 «Рэха з мінулага». Тэлесерыял.
00.05 «Закон і крымінал».
00.10 Часопіс шукальнікаў «Сталкер».
00.40 «Сакрэтныя гісторыі».
01.30 «Сакрэтныя матэрыялы». Серыял.

06.45 Мультсерыял «Прыгоды Цітома».
07.10 Ранішняя падзарадка.
08.10 Кулінарная праграма «Смачна з 
Барысам Бурдой».
08.35 Шпіёнскі серыял «Лічыльнік зорак».
09.30 У гэты дзень.
09.35 Гадзіна суду з Паўлам Астахавым.
10.25 Серыял «Жанчына з водарам кавы».
11.20 Дак. серыял «Апошнія дні чалавека-
легенды» (Францыя). Фільм «Эдзіт Піяф».
12.15 Футбол. Кубак Лібертадорэс-2008. 
1/2 фіналу.
14.05 «Іншыя». «Смяротны грэх».
14.35 «Спорт, спорт, спорт...» Юры Вяргей-
чык.
15.05 Мультсерыял «Прыгоды Цітома».
15.35 Мультфільм.
15.45 Пазакласная гадзіна.
16.00 «Касмаполітэн». Відэаверсія.
16.55 Кулінарная праграма «Смачна з 
Барысам Бурдой».

17.25 Серыял «Жанчына з водарам кавы».
18.35 Навіны культуры.
18.50 Шпіёнскі серыял «Лічыльнік зорак».
20.00 Калыханка.
20.20 Беларускае «времечко».
21.20 Невытлумачальна, але факт.
22.20 Містычны серыял «Начны паляўнічы» 
(ЗША). Заключная серыя.
23.20 Хакей. НХЛ. Фінал Кубка Стэнлі.
01.00 Футбол. Кубак Лібертадорэс-2008. 
1/2 фіналу.

07.00 Добрай раніцы, Расія!
09.00 «Сіндром Кашпіроўскага».
09.50 Руская серыя. Серыял «Сямейныя 
таямніцы», Расія, 2001 г.
10.45 Весці. Дзяжурная частка.
11.00 Весці.
11.25 Мясцовы час. Весці- Масква.
11.45 Тэлесерыял «Крот», Расія, 2001 г.
12.45 «У Гарадку».
12.55 Тэлесерыял «Зацьменне», Расія, 2007 г.
13.50 Весці - Беларусь.
14.00 Весці.
14.20 «Кулагін і партнёры».
14.55 Суд ідзе.
15.50 Моладзевы серыял «Рамэа і Джуль-
ета», Аргенціна, 2007 г.
16.50 Весці - Беларусь.
17.00 Весці.
17.30 Мясцовы час. Весці-Маскоўская 
вобласць.
17.50 «Жанчына без мінулага». Тэлесерыял.
18.50 Весці-Беларусь.
19.00 Весці.
19.25 Мясцовы час. Весці-Масква.
19.45 Руская серыя. Серыял «Сямейныя 
таямніцы», Расія, 2001 г.
20.50 Дабранач, маляняты!
21.00 Тэлесерыял «Крот», Расія, 2001 г.
22.05 Тэлесерыял «Закон і парадак».
23.00 Весці-Беларусь.
23.10 «Весці+».
23.30 Планета праваслаўя. Прэм’ера. 
«Аўстралія і Інданэзія».

06.00 «Сёння раніцай».
08.00 Сёння.
09.00 Крымінальны серыял «Вуліцы пабі-
тых ліхтароў-8».

10.00 Сёння.
10.20 «Адзін дзень. Новая версія».
10.50 «Барацьба за ўласнасць».
11.15 Дэтэктыўны серыял «Шпікі-3».
13.00 Сёння.
13.35 Дэтэктыўны серыял «Ускосныя 
доказы».
15.35 «Агляд. Надзвычайнае здарэнне».
16.00 Сёння.
16.25 Дэтэктыўны серыял «Вяртанне Мух-
тара-2».
18.30 «Агляд. Надзвычайнае здарэнне».
19.00 Сёння.
19.40 Крымінальны серыял «Вуліцы пабі-
тых ліхтароў-7».
22.00 Сёння.
22.30 Вострасюжэтны дэтэктыўны серыял 
«Свой-чужы».
23.40 «Да бар’ера!».

09.30 Тэніс. «Гейм, сэт і Матч».
09.45 Футбол. «На шляху да «Еўра-2008».
10.00 Конны спорт. Суперліга ў Італіі 
(Рым).
11.00 Конны спорт. Суперліга ў Швейцарыі 
(Сант-Гален).
12.00 Футбол. «На шляху да «Еўра-2008».
12.15 Футбол. «Еўра-2008». Таварыскі 
матч.
13.00 Футбол. «Еўра-2008». Таварыскі матч. 
Францыя - Калумбія.
13.45 Тэніс. «Гейм, сэт і Матч».
14.00 Тэніс. Турнір «Вялікага шлему». Ад-
крыты чэмпіянат Францыі. Чвэрцьфінал.
15.00 Тэніс. Турнір «Вялікага шлему». 
Адкрыты чэмпіянат Францыі. Паўфінал. 
Прамая трансляцыя.
19.00 Тэніс. «Гейм, сэт і Матч». Прамая 
трансляцыя.
19.15 Футбол. «Еўра-2008». Таварыскі матч.
20.00 Футбол. «Еўра-2008». Таварыскі матч. 
Францыя - Калумбія.
20.45 Футбол. «Еўра-2008». Прэв’ю.
21.15 Футбол. «На шляху да «Еўра-2008».
21.30 Тэніс. «Гейм, сэт і Матч».
21.45 Футбол. «Еўра-2008». Прэв’ю.
22.15 Бокс.
00.00 Тэніс. Турнір «Вялікага шлему». Адкры-
ты чэмпіянат Францыі. Паўфінал. Агляд.
01.00 Баявыя мастацтвы. Байцоўскі клуб. 
Final Elimination (Японія).
02.15 Тэніс. «Гейм, сэт і Матч».

05.30 Дэтэктыўны серыял «Таямніцы следс-
тва». Фільм «Практыкантка» (Расія). 1-я серыя.
06.20, 07.10, 08.10 Добрай раніцы, Бела-
русь!
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 11.50 Дзелавое жыццё.
08.20 Гатуем разам.
08.25 Сфера інтарэсаў.
08.50 Выпускны іспыт па матэматыцы за 
перыяд навучання на ўзроўні агульнай 
сярэдняй адукацыі ў агульнаадукацыйных 
установах.
09.10 Дэтэктыўны серыял «Працяг будзе» 
(Расія). 1-я серыя.
10.00 Серыял «Родныя людзі» (Украіна).
10.55 Серыял «Сэрцу не загадаеш».
12.15 Прыгодніцкі фільм «Д’Артаньян і тры 
мушкецёры» (СССР). 2-я серыя.
14.05 Гадзіна суду. Справы сямейныя.
14.45 Nota Bene.
15.15, 19.20 Навіны рэгіёна.
15.25 Камедыйны серыял «Вось так!».
15.55 Дэтэктыўны серыял «Таямніцы следс-
тва». Фільм «Практыкантка» (Расія). 2-я серыя.
16.50 Меладраматычны серыял «Родныя 
людзі» (Украіна).
17.45 Серыял «Сэрцу не загадаеш».
18.50, 00.50 Зона Х.
19.35 Зямельнае пытанне.
19.55 Дэтэктыўны серыял «Працяг будзе» 
(Расія). 2-я серыя.
21.00 Панарама.
21.45, 01.35 Камедыйны серыял «Адчай-
ныя хатнія гаспадыні-3» (ЗША).
22.50 Крымінальны трылер «Бывай, каха-
ная» (Італія).
01.00 Дзень спорту.
01.10 Камедыйны серыял «Вось так!».

06.00, 06.30, 07.00, 07.30, 08.00, 08.30, 09.00, 
11.00, 13.00, 16.00, 18.00, 20.30, 00.00, 03.00, 
05.00 Нашы навіны.

06.05 АНТ прадстаўляе: «Наша раніца».
09.05 «Таццянін дзень». Шматсер. фільм.
10.00 Камедыйны серыял «Мая цудоўная 
няня», 2004 год.
11.05, 13.05, 16.10, 18.15, 21.00, 03.20 
Навіны спорту.
11.10 «Модны прысуд».
12.00 «Малахаў+».
13.10 Серыял «Не нарадзіся прыгожай».
14.10 «Кантрольны закуп».
14.40 «Людзі ў чорным».
15.05 «Дачка садоўніка». Шматсер. фільм.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.20 «Шчаслівыя разам». Камедыйны 
серыял.
18.55 «Таццянін дзень». Шматсер. фільм. 
20.00 Час.
21.05 Шматсерыйны фільм «Турэцкі гамбіт».
22.15 Драма «Жорсткія гульні». ЗША, 1999 г.
00.15 Навіны спорту.
00.20 «Прафесійны бокс. Лепшыя баі».
01.20 Прыгодніцкі баявік «Два дні ў далі-
не». ЗША, 1996 год.
03.25 Шматсерыйны фільм «Сабачая справа».
04.15 «Маё жыццё і я». Шматсер. фільм.
05.05 «Хай кажуць» з Андрэем Малахавым.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «Раніца. Студыя добрага настрою».
08.30 «Афрамасквіч 2». Камедыйны серыял.
09.00 «Салдаты 14». Тэлесерыял.
10.00 «Ва ўладзе шторму». Дак. фільм.
10.40 «Аўтапанарама».
11.00 «Крутыя хлопцы». Дзённік.
11.10 «Жыццё працягваецца». Тэленавэла.
12.00 «Танга ўтрох». Тэлесерыял.
12.50 «Відавочца прадстаўляе: самае 
смешнае».
13.00 «Рэпарцёр СТБ».
13.50 «Відавочца прадстаўляе: самае 
смешнае».
14.40 «Студэнты 2». Тэлесерыял.
15.30 «Крутыя хлопцы». Дзённік.
15.40 «Прыватныя гісторыі».

16.50 «Афрамасквіч 2». Камедыйны серыял.
17.20 «Міншчына».
17.30 «Званая вячэра».
18.25 «Танга ўтрох». Тэлесерыял.
20.00 «СТБ-спорт».
20.10 «Добры вечар, маляня».
20.25 «Калі ласка, скардзіцеся».
20.50 «Салдаты 14». Тэлесерыял.
22.00 «Мінск і мінчане».
22.55 «СТБ-спорт».
23.00 «Крутыя хлопцы». Дзённік.
23.10 «Рэха з мінулага». Тэлесерыял.
00.05 «Закон і крымінал».
00.10 «Рэактыўны бокс».
00.40 «Дэтэктыўныя гісторыі».
01.30 «Сакрэтныя матэрыялы». Серыял.

06.45 Мультсерыял «Прыгоды Цітома».
07.10 Ранішняя падзарадка.
08.10 «Смачна з Барысам Бурдой».
08.40 Шпіёнскі серыял «Лічыльнік зорак.
09.30 У гэты дзень.
09.35 Гадзіна суду з Паўлам Астахавым.
10.20 «Лабірынты: культавыя камяні». 
Фільм 1-ы.
10.50 Серыял «Жанчына з водарам кавы».
11.50 Дакументальны серыял «Апошнія 
дні чалавека-легенды» (Францыя). Фільм 
«Шарль дэ Голь».
12.40 Спорт-кадр.
13.10 «Цудоўная сямёрка». Эпізод сёмы.
13.40 «Тэатр. Абранае...» «Мара, Мара, 
Мар...».
14.10 Мультсерыял «Прыгоды Цітома».
14.35 Мультфільм.
15.00 Пазакласная гадзіна.
15.10 Невытлумачальна, але факт.
16.10 Кулінарная праграма «Смачна з 
Барысам Бурдой».
16.35 Гадзіна суду з Паўлам Астахавым.
17.30 Серыял «Жанчына з водарам кавы».
18.35 Навіны культуры.
18.50 Шпіёнскі серыял «Лічыльнік зорак».
19.55 Калыханка.
20.15 Беларускае «времечко».
21.20 Няня спяшаецца на дапамогу.
22.20 Містычны серыял «Начны паляўнічы».
23.20 Баявік «Па мянушцы «Звер» (СССР).

07.00 Добрай раніцы, Расія!
09.00 «Код казначэйства».
09.50 Руская серыя. Серыял «Сямейныя 
таямніцы», Расія, 2001 г.
10.45 Весці. Дзяжурная частка.
11.00, 14.00, 17.00, 19.00 Весці.
11.25 Мясцовы час. Весці- Масква.
11.45 Тэлесерыял «Крот», Расія, 2001 г.
12.45 «У Гарадку».
12.55 Тэлесерыял «Зацьменне», 2007 г.
13.50 Весці - Беларусь.
14.20 «Кулагін і партнёры».
14.55 Суд ідзе.
15.50 Моладзевы серыял «Рамэа і Джуль-
ета», Аргенціна, 2007 г.
16.50 Весці - Беларусь.
17.30 Мясцовы час. Весці-Маскоўская 
вобласць.
17.50 «Жанчына без мінулага». Тэлесерыял.
18.50 Весці-Беларусь.
19.25 Мясцовы час. Весці-Масква.
19.45 Руская серыя. Серыял «Сямейныя 
таямніцы», Расія, 2001 г.
20.50 Дабранач, маляняты!
21.00 Тэлесерыял «Крот», Расія, 2001 г.
22.05 Тэлесерыял «Закон і парадак» (ЗША).
23.00 Весці-Беларусь.
23.10 «Весці+».
23.30 «Таблетка праўды. З гісторыі атруты».

06.00 «Сёння раніцай».
08.00 Сёння.
09.00 Крымінальны серыял «Вуліцы пабі-
тых ліхтароў-8».
10.00 Сёння.
10.20 «Пакой адпачынку» з Людмілай 
Нарусавай.
10.45 «Галоўная дарога».
11.15 Дэтэктыўны серыял «Шпікі-3».
13.00 Сёння.
13.35 Дэтэктыўны серыял «Ускосныя 
доказы».
15.35 «Агляд. Надзвычайнае здарэнне».
16.00 Сёння.
16.25 Дэтэктыўны серыял «Вяртанне Мух-

тара-2».
18.30 «Агляд. Надзвычайнае здарэнне».
19.00 Сёння.
19.40 Крымінальны серыял «Вуліцы пабі-
тых ліхтароў-8».
22.00 Сёння.
22.30 Вострасюжэтны дэтэктыўны серыял 
«Свой-чужы».
23.40 Вострасюжэтны серыял «Пагоня за 
анёлам».

09.30 Тэніс. «Гейм, сэт і Матч».
09.45 Экстрэмальны спорт. Моладзевая 
зона.
10.15 Футбол. «Еўра-2008». Таварыскі матч. 
Францыя - Калумбія.
11.15 Футбол. «На шляху да «Еўра-2008».
11.30 Алімпійскія гульні. «Місія. Пекін».
11.45 Тэніс. «Гейм, сэт і Матч».
12.00 Тэніс. Турнір «Вялікага шлему». Ад-
крыты чэмпіянат Францыі. Чвэрцьфінал.
13.00 Тэніс. Турнір «Вялікага шлему». Ад-
крыты чэмпіянат Францыі. Чвэрцьфінал. 
Прамая трансляцыя.
19.30 Тэніс. «Гейм, сэт і Матч». Прамая 
трансляцыя.
19.45 Футбол. «Еўра-2008». Таварыскі матч. 
Францыя - Калумбія.
20.30 Футбол. «Еўра-2008». Таварыскі 
матч.
21.15 Футбол. «На шляху да «Еўра-2008».
21.30 Тэніс. «Гейм, сэт і Матч».
21.45 Абранае па серадах.
21.55 Конны спорт. Суперліга ў Італіі 
(Рым).
22.55 Конны спорт. Суперліга ў Швейцарыі 
(Сант-Гален).
23.55 Навіны коннага спорту.
00.00 Гольф-клуб.
00.05 Яхт-клуб.
00.10 Абранае па серадах.
00.15 Тэніс. Турнір «Вялікага шлему». Ад-
крыты чэмпіянат Францыі. Чвэрцьфінал. 
Агляд.
01.00 «Алімпійскія гульні». Тэлечасопіс.
01.30 Футбол. «Еўра-2008». Таварыскі матч. 
Францыя - Калумбія.
02.15 Тэніс. «Гейм, сэт і Матч».

4 ЧЭРВЕНЯ, СЕРАДА

ТЭЛЕТЫДЗЕНЬ

5 ЧЭРВЕНЯ, ЧАЦВЕР

АРЫШТ 
МЕСЯЦА

15 траўня літара-
тар, журналіст, 

кнігавыдавец і краяз-
наўца Віктар Хурсік 
быў асуджаны судом 
Старадарожскага раё-
на да адміністрацыйна-
га арышту на 15 сутак 
па артыкуле 23.34 КАП 
(парушэнне парадку 
арганізацыі або пра-
вядзення масавага мерапрыемства або пікетавання).

Як паведаміў БелаПАН суддзя суду Старадарожска-
га раёна Сяргей Епіхаў, В.Хурсік падвергнуты адмініст-
рацыйнаму арышту «за ўдзел у несанкцыянаваным мі-
тынгу». Пры гэтым суддзя адмовіўся паведаміць тэрмін 
утрымання журналіста пад арыштам.

Прычына беспрэцэдэнтнага гневу ўладаў (асудзіць 
за ўдзел ва ўсталяванні крыжа!) палягае ў наступным:  
Віктар Хурсік адкрыў праўду аб трагедыі вёскі Дражна. 
19 красавіка па ініцыятыве мемарыяльнай секцыі Бе-
ларускага добраахвотнага таварыства аховы помнікаў 
гісторыі і культуры побач з каталіцкімі могілкамі вёскі 
Дражна быў усталяваны і асвечаны праваслаўным свя-
таром памятны шасціканцовы крыж нябеснай заступ-
ніцы Беларусі святой Еўфрасінні Полацкай у памяць 25 
мірных жыхароў, забітых партызанамі 2-й Мінскай пар-
тызанскай брыгады 15 красавіка 1943 года. Імёны за-
гінулых былі пералічаныя на мемарыяльнай шыльдзе, 
прымацаванай да крыжа. У цырымоніі ўдзельнічалі 
і відавочцы трагедыі. Праз некалькі дзён рашэннем 
мясцовых уладаў памятны крыж быў дэмантаваны.

20 траўня на сваім паседжанні Рада СБП адзінага-
лосна прыняла Заяву ў падтрымку свайго калегі.

(Падрабязней аб тым — на с.4 «Ь» 
ды на нашым сайце www.litbel.org). 

КОНКУРС МЕСЯЦА

18 траўня ў Горадні ў мясцовай філіі Таварыства 
беларускай школы ўзнагародзілі ўдзельнікаў 

конкурсу «З Быкавым у сэрцы». Школьнікі, студэн-
ты, а таксама некаторыя настаўнікі пісалі сачыненні, 
прысвечаныя жыццю і творчасці пісьменніка. Конкурс 
арганізаваў грамадскі музей Васіля Быкава ў Горадні.

У якасці ўзнагароды лаўрэаты конкурса атрымалі 
ад Саюза беларускіх пісьменнікаў першыя выдадзеныя 
шэсць тамоў Поўнага збора твораў Васіля Быкава. 

У сустрэчы бралі ўдзел стваральнікі Музея В.Быкава 
ў Горадні пісьменнік, ветэран Вялікай Айчыннай вайны 
Мікалай Мельнікаў, Аляксей Дземідовіч, сын пісьменніка 
Васіль Быкаў, удава Быкава Ірына Міхайлаўна, паэтка Да-
нута Бічэль, літаратуразнаўца прафесар Ігар Жук ды стар-
шыня Саюза беларускіх пісьменнікаў Алесь Пашкевіч.

ЮБІЛЕІ МЕСЯЦА

У траўні адзначалася 125-годдзе вядомага беларус-
кага пісьменніка Янкі Маўра (сапраўдныя імя і 

прозвішча — Іван Фёдараў). Творца нарадзіўся 10 траў-
ня 1883 года ў горадзе Лібава (цяпер Ліепая Латвійскай 
Рэспублікі). Ён — аўтар культавых кніг дзіцячай прозы 
«Чалавек ідзе», «У краіне райскай птушкі», «Амок», «Сын 
вады», «Палескія рабінзоны». Член Саюза беларускіх 
пісьменнікаў ад моманту ягонага заснавання — з 1934 
г. Лаўрэат Дзяржаўнай прэміі Беларусі. Памёр 3 жніўня 
1971 года ў Мінску, пахаваны на Усходніх могілках.  

Свае новыя юбілеі сустрэлі Фёдар Яфімаў (споўніла-
ся 75 гадоў), Франц Сіўко (55 гадоў) і Уладзімір Сіўчы-
каў (50 гадоў).

Фёдар Яфімаў нарадзіўся 5 траўня 1933 года ў вёсцы 
Наватроіцкае Варонежскай вобласці (Расія). Паэт, перак-
ладчык, крытык. У 1968 г. быў выключаны з кампартыі за 
выступленне на аб’яднаным партсхо дзе творчых саюзаў 
БССР супраць савецкага ўмяшання ва ўнутраныя справы 
сацыялістычных краін і супраць цэнзуры. У часы ганен-
няў на А.Салжаніцына публічна выступіў у ягоную пад-
трымку. Член Саюза беларускіх пісьменнікаў з 1962 г.

Франц Сіўко нарадзіўся 3 траўня 1953 года ў вёс-
цы Вята Міёрскага раёна. Празаік, член СБП з 1993 г. 
Настаўнічаў, працаваў у бюро прапаганды мастацкай 
літаратуры Саюза пісьменнікаў, у рэдакцыях газет. Уз-
начальвае Віцебскае абласное аддзяленне Саюза бе-
ларускіх пісьменнікаў.

Уладзімір Сіўчыкаў нарадзіўся 3 траўня 1958 года 
ў г.Жодзіна Мінскай вобл. Перакладчык, празаік, паэт, 
драматург, выдавец. З 1992 ачольваў Беларускую аса-
цыяцыю дэтэктыўнага, прыгодніцкага і палітычнага ра-
мана (БАДППР), з 1994 г. кіраўнік выдавецтва «Радыё-
ла-плюс». Сябра Саюза беларускіх пісьменнікаў з 1990, 
Беларускага ПЭН-Цэнтра з 2004 г.

Сакратарыят Саюза беларускіх пісьменнікаў і «Ь» 
шчыра віншуюць сваіх сяброў з юбілеямі ды сардэчна 
жадаюць ім новых публікацый, здароўя і багацця.

КУЛЬТУРА СЁНЬНЯ 
— ГЭТА ТЭРЫТОРЫЯ 
СУВЭРЭНІТЭТУ НАЦЫІ

Сяргей АБЛАМЕЙКА

У юбілейныя дні 90-годзьдзя 
абвяшчэньня незалежнасьці 
Беларускай Народнай Рэспублікі 
мне думаецца не аб беларускай 
палітыцы, а аб беларускай 
культуры.

Сёньня, калі ў сьвеце гавораць і 
пішуць аб Беларусі, практычна ўсе 
згаджаюцца з тым, што беларускі 
рэжым — аўтарытарны, што ў нашай 
краіне парушаюцца асноўныя правы 
чалавека. Многія ўплывовыя міжна-
родныя структуры, як АБСЭ, Эўразьвяз, 
а таксама праваабарончыя арганізацыі 
дамагаюцца ад беларускага рэжыму 
выкананьня міжнародна прызнаных 
правоў чалавека: права на свабоду сло-
ва, сходаў, асацыяцыяў і гэтак далей. 
Але сёньня ў сьвеце мала гавораць або 
практычна не гавораць аб тым, што ў 
Беларусі брутальна парушаецца права 
цэлага народу і яго кожнага асобнага 
прадстаўніка на карыстаньне сваёй 
роднай мовай і сваёй нацыянальнай 
культурай, на выхаваньне дзяцей у 
роднай мове і нацыянальным асяро-
дзьдзі.

На маю думку, можна сьмела казаць, 
што сёньня ў Эўропе і ЗША мае месца 
трагічная недаацэнка важнасьці нацы-
янальнай культуры для дэмакратыза-
цыі Беларусі.

Захад сёньня як бы не заўважае, што ў 
Беларусі адбываецца татальная гвалтоў-
ная русыфікацыя. Лепшыя прадстаўнікі 
нацыянальнай эліты выкінутыя з пра-
цы ў дзяржаўных газэтах, часопісах і 
дзяржаўных выдавецтвах, звольненыя 
з інстытутаў Акадэміі навук і з унівэр-
сытэтаў. Любая праява нацыянальнага 
духу разглядаецца ўладамі як апазы-
цыйная, падазроная або варожая. У 
краіне дзейнічае жорсткая ідэалягічная 
цэнзура, са старонак газэтаў і часопісаў, 
з экранаў тэлевізараў і з дынамікаў ра-
дыё беларусаў пераконваюць, што яны 
нічым не адрозьніваюцца ад расейцаў. 
Менш за 25 працэнтаў школьнікаў 
вучацца па-беларуску. Людзей, часам, 
арыштоўваюць і зьбіваюць на вуліцах 
толькі за тое, што яны размаўляюць 
па-беларуску. Можна гаварыць пра 
татальны разгром нацыянальных зда-
быткаў пачатку 90-х гадоў ХХ стагодзь-
дзя. Фактычна, сёньня беларускі народ 
пастаўлены на мяжу выжываньня.

І вось у такіх умовах на першы 
плян выходзяць пытаньні культуры. 

Беларуская культура гістарычна 
— бясспрэчна, заходняя, эўрапейская і 
хрысьціянская. Калі б кожны беларус 
добра ведаў нацыянальную гісторыю 
і здабыткі нацыянальнай культуры, у 
яго б не паўставала пытаньня выбару 
— куды кіравацца яго краіне: на захад 
або на ўсход. Менавіта таму тыя, хто 
зацікаўлены ва ўсходнім кірунку разь-
віцьця Беларусі, змагаюцца зь бела-
рускай мовай, культурай і беларускай 
гістарычнай спадчынай. 

Сувязь тут да прымітыўнасьці про-
стая. Правы чалавека — гэта павага да 
чалавечай годнасьці кожнага асобнага 
індывіда.Чалавек, які ня мае нацыяналь-
най годнасьці, часьцей за ўсё ня мае і 
чалавечай годнасьці, ня дбае пра яе. Мы 
назіраем гэта спрэс у Беларусі — там на 
кожным кроку можна ўбачыць дэнацы-
яналізаваных, зьнявераных, забітых, 
абыякавых да палітыкі і сваіх правоў 
людзей. Калі беларусам не дапамагчы 
застацца беларусамі, калі ім не дапамаг-
чы болей уведаць пра сваю гісторыю і 
сваю культурную спадчыну, праз пэўны 
час зьнікне і краіна Беларусь, а Расея 
набудзе новую тэрыторыю на захадзе і 
10 мільёнаў новых грамадзянаў, якія, як 
і астатнія расейцы, будуць цьвердзіць, 
што яны — гэта асобная цывілізацыя, і 
што нейкія эўрапейскія каштоўнасьці да 
іх ня маюць ніякага дачыненьня.

На гэтым тле дзіўна выглядае палі-
тычная актыўнасьць беларускіх апазы-

цыйных палітыкаў, якія таксама як бы 
не заўважаюць праблемаў беларускай 
культуры, гістарычнай спадчыны і 
культурнай самаідэнтыфікацыі наро-
ду. Натуральна, што палітыка — пер-
шасная, без дасягненьня палітычнай 
перамогі нельга дамагчыся зьменаў і 
ў культурнай палітыцы дзяржавы. Але 
ці адбудзецца палітычная перамога 
беларускіх палітыкаў у небеларускім, 
у нацыянальна індыфэрэнтным, ру-
сыфікаваным, фактычна, расейскім 
грамадзтве?

У Менску адбылася канфэрэнцыя 
прадстаўнікоў аб’яднаных дэмакратыч-
ных сілаў. Яе мэтай была выпрацоўка 
прапановаў для беларускіх уладаў што 
да дэмакратызацыі выбарчага закана-
даўства. Мне асабіста — а, магчыма, і 
самім удзельнікам той канфэрэнцыі — 
было няёмка чытаць паведамленьні аб 
яе ходзе і выніках. Ну сапраўды — хто 
сёньня не разумее, што беларускія ўла-
ды ніякія прапановы апазыцыі ні пры-
маць, ні разглядаць і нават чытаць ня 
будуць? І ўсё ж такія людзі ёсьць — гэта 
тыя, хто фінансуе правядзеньне такіх 
канфэрэнцыяў на Захадзе. Гэта ўсё тое 
ж трагічнае не разуменьне беларускіх 
праблемаў і беларускай сытуацыі 
— наша краіна мела дэмакратычнае 
выбарчае заканадаўства ў пачатку 90-х 
гадоў ХХ стагодзьдзя.

Працяг на стар. 4 �

�ЛІТІНФАРМ

ОРДЭНЫ АДРАДЖЭННЯ 
ПОЛЬШЧЫ — У БЕЛАРУСАЎ

СУСТРЭЧА СЯБРОЎ
У Доме міжцаркоўных зносін 
пад патранажам дырэктара 
інфармацыйнага цэнтра 
Беларускай Праваслаўнай 
царквы айца  Аляксандра 
(Якуціка) адбылася сустрэча 
сяброў і прыхільнікаў 
творчасці паэта Алеся 
Клышкі. Фармат і змест 
вечарыны быў вельмі цікавы 
і ў нечым нават незвычайны.

 За свой жыццёвы і творчы 
шлях, своеасаблівы падрахунак 
якога рабіўся падчас гэтай суст-
рэчы (Алесю Клышку споўніла-
ся 60 гадоў), ён зрабіў шмат і ў 
навуцы, і ў спорце, і ў паэзіі, і ў 
грамадскім жыцці Беларусі. Пра 
ўсё гэта ішла шчырая добрая га-
ворка на вечарыне. Пра творчыя 
поспехі паэта гаварылі Генадзь 
Бураўкін і Міхась Скобла.

 Вельмі добрую ацэнку збор-
ніку вершаў «Абярог», прэзен-
тацыя якога адбылася на гэтай 
вечарыне, даў Сяргей Чыгрын. 
У зборніку ў паэтычнай форме 
адлюстравана грамадзянская 
пазіцыя аўтара.

Пра вялікую працу паэта і 
грамадзяніна Алеся Клышкі 
ў галіне духоўнага адраджэн-
ня нашай краіны распавялі 
святары айцец Юрый Залоска 
і інак Мікалай (Бембель), які 
перадаў ікону Жыровіцкай 

Божай Маці, падпісаную ад імя 
насельнікаў Жыровіцкага ма-
настыра епіскапам Навагруд-
скім і Лідскім.

 Пра вельмі патрэбную ў пра-
мысловай вытворчасці працу 
навукоўца Алеся Клышкі (ён мае 
адметную ў Беларусі прафесію 
інжынера-ліцейшчыка) распа-
вядаў загадчык кафедры хіміі 
БДУ Уладзімір Сімірокі. З удзяч-
насцю пра цёплыя, сяброўскія, 
шчырыя адносіны ў сям’і паэта 
гаварылі яго жонка, сын і дачка. 
Нават прыехалі з Санкт-Пецяр-
бургу ягоныя зроднікі Генадзь 
і Ларыса Малухіны (таксама 
навукоўцы і выкладчыкі тэхніч-
ных дысцыплін). 

На вечарыне адбылася прэзен-
тацыя кампакт-дыска з вершамі 
і інтэрв’ю інака Мікалая і Алеся 
Клышкі, якія прагучалі ў начной 
чытанцы радыё «Свабода».

Сапраўдным упрыгожаннем 
вечарыны сталася выкананне 
вершаў Алеся Клышкі гуртом 
«Сустрэча» пад кіраўніцтвам 
Маргарыты Тарасавай.

Своеасаблівы дабразычлівы 
і спагадлівы каларыт сустрэчы 
падтрымаў паэт і выканаўца бар-
даўскай песні Алесь Камоцкі.

Застаецца пажадаць грама-
дзяніну, паэту, навукоўцу Але-
сю Клышку моцнага здароўя і 
творчага плёну, а беларускаму 
інтэлектуальнаму асяродку 
больш такіх сустрэч.

Алесь ДАНІЛЬЧЫК

�ГРАМАДА

Штогод, пачынаючы з 
1921 года, 3 траўня ў дзень 
Канстытуцыі Рэчы Паспалітай 
адбываецца ўганараванне 
Кавалерскім крыжам Ордэна 
Адраджэння Польшчы 
найбольш выбітных асобаў 
гэтай краіны. 

Ордэн Адраджэння Польшчы 
(Orden Odrodzenia Polski Polonia 
Restituta) — адна з найвышэй-
шых польскіх адзнакаў, якой 
узнагароджваюць за дасягненні 
ў галіне асветы, навукі, культу-
ры, мастацтва, спорту, гаспадар-
кі, аховы краіны, грамадскай 
дзейнасці, дзяржаўнай служ-
бы, а таксама развіцця добрых 
стасункаў з іншымі краінамі. 
Быў зацверджаны 4 лютага 1921 
года.   У 1944 годзе Ордэн Адра-

джэння Польшчы быў прызнаны 
найвышэйшай грамадзянскай 
адзнакай краіны. 

Сёлета ўпершыню ў гісторыі 
ў ліку ардэнаносцаў — двое 
беларусаў:  старшыня Беларус-
кага Саюза ў Польшчы, галоўны 
рэдактар штотыднёвіка «Ніва» 
Яўген Вапа і старшыня Беларус-
кага гістарычнага таварыства 
Алег Латышонак.

Пачэсныя ўзнагароды яны 
атрымалі ў Прэзідэнцкім палацы 
ў Варшаве з рук прэзідэнта Поль-
шчы Леха Качыньскага. Абодва 
лаўрэаты ўзнагароджаныя за ак-
тыўную дзейнасць у беларускім 
студэнцкім руху і змаганне за дэ-
макратыю ў васьмідзесятыя гады 
мінулага стагоддзя, а таксама за 
грамадскую і прафесійную дзей-
насць падчас грамадска-палітыч-
ных зменаў у Польшчы.

Н.К. 

Злева направа: А.Клышка, Г.Бураўкін, айцец Аляксандр і М.Скобла.

У АБАРОНУ ПОМНІКА БАГДАНОВІЧУ

ГУЧЫЦЬ БЕЛАРУСКАЯ 
ЛІТАРАТУРА

ДНІ КУЛЬТУРЫ 
ШВЕЦЫІ Ў БЕЛАРУСІ
З 21 мая па 5 чэрвеня 
ў Беларусi ў сёмы раз 
праходзяць Днi культуры 
Швецыi. Культурнiцкiя 
мерапрыемствы адбываюцца 
па чатырох напрамках: 
лiтаратура, кiно, фота i 
музыка. 

Як адзначыў кiраўнiк ад-
дзялення Пасольства Швецыi 
ў Мiнску Стэфан Эрыксан, у 
Беларусi будуць прадстаўленыя 
сучасныя культурныя праекты, 
якiя выклiкаюць цікавасць у 
самой Швецыi. «Адметнай ры-
сай сёлетнiх Дзён мне падаецца 
вялiкае прадстаўнiцтва ў нашых 
праектах жанчын. Мажлiва, 
гэта атрымалася выпадкова, але 
шведская палiтыка заўсёды была 
скiраваная да раўнапраўя мужчы-
наў i жанчын ва ўсiх грамадскiх 
сферах», — азначыў дыпламат.

Лiтаратурныя Днi Швецыi 
прайшлі ў Полацку (21 траўня, 
Музей-бiблiятэка Сiмяона Полац-
кага), Мiнску (22 траўня, Палац 
мастацтва), Лунiнцы (23 траўня, 
Прафесiйны лiцэй прыборабуда-
вання) i Баранавiчах (24 траўня, 
Цэнтральная гарадская бiблiятэ-
ка iм. Таўлая). У  iмпрэзах бралі 
ўдзел пiсьменнiца i журналiстка 
найбуйнейшай шведскай што-
дзённай газеты Dagens Nyheter 
Iда Бёр’ель (Ida Borjel), паэткi 
Сiла Наўман (Cilla Naumann) i 
Солья Крапу (Solja Krapu). 

У Мінску прайшла акцыя 
супраць пераносу помніка 
Максіму Багдановічу. 

Ён знаходзіўся на тэрыто-
рыі парку каля будынка Нацы-
янальнага акадэмічнага Вялікага 
тэатра оперы і балета. Перанос 
21 сакавіка санкцыянаваў прэзі-
дэнт. Плануецца, што ў будучыні 
помнік размесцяць на тэрыторыі 
парка, прылеглага да тэатра, які 
выходзіць на вуліцу Максіма 
Багдановіча. 

Каля 40 маладых людзей 
прайшлі ад помніка Янку Купале 
ў аднайменным парку да будынка 
тэатра. Удзельнікі акцыі ўсклалі 
да агароджы ямы, на месцы якой 
стаяў помнік Максіму Багда-
новічу, кветкі і прымацавалі да 
агароджы фатаздымкі помніка 
класіку беларускай літаратуры. 

Супрацоўнікі міліцыі папярэ-
дзілі аднаго з арганізатараў ак-
цыі кіраўніка камісіі Партыі БНФ 
па культуры Франака Вячорку аб 
тым, што акцыя не санкцыяна-
ваная, аднак у працэс шэсця не 
ўмешваліся. 

Удзельнікі акцыі арганізавалі 
каля агароджы перформанс з 

чытаннем вершаў Максіма Баг-
дановіча і выкананнем музычных 
твораў на дудзе. 

Як заявіў БелаПАН Ф.Вячорка, 
беларуская грамадскасць абура-
ная пераносам помніка. «Гэта не 
толькі абраза памяці вялікага 
беларускага паэта. Гэта яшчэ 
і парушае ўвесь архітэктурны 
ансамбль перад тэатрам», — ска-
заў ён. Акрамя таго, Ф.Вячорка 
адзначыў, што помнік Максіму 
Багдановічу і пляцоўка перад 
тэатрам з’яўляюцца знакавымі 
для беларускай дэмакратычнай 
грамадскасці. «У гэтым месцы ў 
90-х гадах мінулага стагоддзя ад-
былася значная колькасць акцый 
у абарону беларускага суверэнітэ-
ту і незалежнасці. Яно ўжо стала 
адным з месцаў, каштоўных для 
найноўшай гісторыі Беларусі. І 
таму мы б хацелі, каб дадзенае 
месца захавалася ў тым выглядзе, 
якім мы яго памятаем», — заявіў 
прадстаўнік Партыі БНФ. 

Старшыня Беларускага доб-
раахвотнага таварыства аховы 
помнікаў гісторыі і культуры 
Антон Астаповіч падкрэсліў, 
што перанос помніка па рашэнні 
аднаго чалавека — прэзідэнта 
Беларусі — недапушчальны. 

«Гэты архітэктурны ансамбль 
з’яўляецца гістарычным помні-
кам другой катэгорыі. Каб яго 
пераносіць, трэба адмысловы 
дазвол, і наогул такія помнікі пе-
раносяцца ў строга вызначаных 
заканадаўствам выпадках: пад-
час вайны, стыхійных бедстваў, 
надзвычайных становішчаў і 
іншых рызыка-мажорных акаліч-
насцяў. Таму няма ніякіх падстаў 
для пераносу помніка», — заявіў 
А.Астаповіч. 

БЕЛАРУСКА-НЯМЕЦКІ ФЕСТЫВАЛЬ
23 траўня ў Мiнску прайшоў 
лiтаратурны фестываль 
Lesebühne Deutsch з удзелам 
аўтараў з Нямеччыны i 
Беларусi, арганiзаваны 
Iнстытутам iмя Гётэ.

Фестываль меў форму герма-
на-беларускага дыялогу. Паэтка 
Монiка Рынк з Берлiна, мiнскiя 
паэтка i перакладчык Вера Бур-
лак i мастак, пiсьменнiк, выдавец 
часопiса сучаснага мастацтва Бе-
ларусi «пАРТызан» Артур Клiнаў 
прачыталі ўрыўкi сваiх твораў. 

З пачатку мінулага года 
сталічнае прыватнае 
ўнітарнае прадпрыемства 
«БелТонМедыя», якое 
ўзначальвае Алесь Калоша, 
выдала каля 15 аўдыёкніжак 
на беларускай мове. Аб гэтым 
у інтэрв’ю БелаПАН паведаміў 
рэжысёр праекту заслужаны 
дзеяч мастацтваў Беларусі 
Валерый Мазынскі.

У рэалізацыі праекту ўдзель-
нічаюць шматлікія прадстаўнікі 
беларускай інтэлігенцыі розных 
узростаў і прафесій, у тым ліку 
пенсіянеры і моладзь, літара-
туразнаўцы, гукааператары, 
рэдактары, акцёры і мастакі. 
«Мы вырашылі без усякіх купюр 
агучыць на беларускай мове 
класічныя творы сусветнай і 
беларускай літаратуры, і ў пер-
шую чаргу тыя, якія ўваходзяць 
у праграму сярэдняй агульна-
адукацыйнай школы», — сказаў 
В.Мазынскі.

Сярод агучаных твораў ён 
назваў раманы ангельскага пісь-
менніка Джорджа Оруэла «Фер-
ма» і «1984», кнігі беларускіх 
літаратараў, у тым ліку: паэмы 
«Новая зямля» і «Сымон-музыка» 
Якуба Коласа; невядомыя шыро-

кай грамадскасці вершы і паэ-
мы Янкі Купалы; публіцыстыч-
ны нарыс Уладзіміра Някляева 
«Шлях», прысвечаны асвятленню 
лёсу Я.Купалы; дзве кнігі народ-
нага пісьменніка Беларусі Янкі 
Мележа з яго «Палескай хронікі» 
(«Людзі на балоце» і «Подых 
навальніцы»); «150 пытанняў і 
адказаў па гісторыі Беларусі» 
Міхася Чарняўскага, Івана Савер-
чанкі і Зміцера Санько; зборнік 
літаратурных твораў гісторыка 
Міколы Ермаловіча «Чатыры 
стагоддзі яго чакала Беларусь», 
а таксама проза Уладзіміра Ар-
лова, які сам начытаў свае тэкс-
ты. Сярод іншых чытальнікаў 
аўдыёкніжак — акцёры Андрэй 
Каляда, Галіна Кухальская, Ва-
лер Будзевіч, Мікалай Рабычын 
і Алег Гарбуз, мастацтвазнавец 
Сяргей Харэўскі, паэт Уладзімір 
Някляеў і В.Мазынскі. 

Сярод запланаваных аўдыёвы-
данняў рэжысёр праекту назваў 
серыю «Голас паэта», у якой 
свае вершы і паэмы прачытаюць 
аўтары, у тым ліку народныя 
паэты Беларусі Рыгор Барадулін 
і Ніл Гілевіч, Генадзь Бураўкін і 
Сяргей Законнікаў.

Кампакт-дыскі з аўдыёкніж-
камі можна набыць у кнігарнях 
і ў прыватных распаўсюднікаў 
кніжнай прадукцыі.

Марат ГАРАВЫ

�ДУМКА

БАДАЙ
ПАРАДОКСЫ МЕСТАЧКОВАСЦІ Ў СУЧАСНАЙ 
РУСКАЙ ЛІТАРАТУРЫ НА БЕЛАРУСІ

Ігар ЗАПРУДСКІ

Хачу патлумачыць сэнс 
назвы маіх крытычных 
развагаў. Слова «бадай» 
— шматзначнае. Чытач на 
свой густ можа выбіраць 
адпаведную семантыку. Я 
ж схіляюся да такога сэнсу: 
«Выказвае дапушчэнне 
якой-небудзь магчымасці, 
схільнасць згадзіцца з чым-
небудзь». Мне падабаецца 
некатэгарычнасць уводнага 
слова «бадай». Рускі 
эквівалент — «пожалуй». 
Ветліва запрашаю да 
размовы, што не азначае 
намер кагосьці «жаловать» або 
незаслужана ўганароўваць. 
Бадай, я не ва ўсім маю 
рацыю і пагаджуся, калі нехта 
абгрунтавана запярэчыць.

...Гэта водгук на «Не магу 
маўчаць» гомельскага 

паэта Юрыя Фатнева («Не шумі-
це, афіняне») і мінскага празаіка 
Анатоля Андрэева («Бессвядомае 
не хлусіць»), надрукаваныя пад 
рубрыкай «Палеміка» ў «ЛіМе» ў 
сярэдзіне сакавіка. Розныя допісы 
аб’яднаныя адной ідэяй: канста-
тацыяй факта «дыскрымінацыі» 
творчасці рускамоўных пісьмен-
нікаў на Беларусі.

Першы аўтар дэкларуе, што пра-
пануе «беглы погляд па старонках 
кніг», але насамрэч гэта непрыха-
ваны панегірык паэту Анатолю 
Аўруціну. Фатнеў піша: «Пры вы-
хадзе такой кнігі (маецца на ўвазе 
зборнік «Сам-насам з маўчаннем» 
А.Аўруціна. — І.З.) трэба бегчы 
паблізу Дома друку, узняўшы рукі 
да неба і ўсклікаць: «Здарылася!» І 
рэцэнзент па-прыяцельску бярэцца 
выконваць абавязкі вестуна. Вось 
некаторыя з Фатнеўскіх «канцэп-
туальных» закідаў: «рускай мовай 
карыстаецца больш як 80 % на-
сельніцтва гэтай рэспублікі»; «твор-
часць найбуйнейшых рускіх паэтаў 
замоўчваецца гадамі»; «класікі яе 
(беларускай літаратуры. — І.З.) 
ледзь дацягваюць да ўзроўню сярэд-
ніх абласных паэтаў Расіі»... Атрым-
ліваецца займальная арыфметыка. 
«Тутэйшы» паэтычны дэцэмвірат 
па-фатнеўску — шэсць-сем рускіх 
(цікава б даведацца іх імёны!), да 
якіх, бадай, «дацягваюць» тры-ча-
тыры беларускія паэты...

Свет не складана перамяніць ва 
ўласнай свядомасці, уяўленні. Але 
ці зменіцца ён ад гэтага? Фатнеў 
вястуе: «А. Андрэеў у прадмове 
да кнігі «Сам-насам з маўчаннем» 
упэўнівае, што Аўруцін не саступае 
ў таленце лаўрэату Нобелеўскай 
прэміі Іосіфу Бродскаму, і тым 
міжволі прыніжае арыгінальны та-
лент нашага паэта...». Як рэагаваць 
на такое «откровение»? Мы, бадай, 

маем справу, не раўнуючы, з Богам 
рускай паэзіі. «Па ўмаўчанні» бляк-
нуць еўтушэнкі. Падумалася пра 
расійскіх крытыкаў і іх рэакцыю... 
Бадай, яны, не вагаючыся, вынеслі 
б прысуд: бред...

Фатнеў прамаўляе: Руская па-
эзія ў Беларусі — Няміга, загнаная 
ў трубы. Даўно не быў у Мінску. 
Ці выпусцілі раку з каменнага 
палона? Выпусцілі нашы кнігі ў 
свет?» Кнігі выдалі! Але чым абу-
моўлены выключна «местачковы» 
тытул часопіса «Немига»? Назва 
ўключае адмоўную часціцу. Яна 
ёсць даўні сімвал братазабойчых 
войнаў паміж усходнеславянскімі 
плямёнамі і «крывавы» сімвал у 
нашай найноўшай гісторыі. Няўжо 
ніхто не думаў, што як назавешся, 
так і нажывешся?..

«Каталізатар-раздражняль-
нік», якім Фатнеў завяршае 

свой «ліслівы» допіс, другі па-
леміст ставіць у пачатак. Андрэеў, 
адчуваючы веліч задач, робіць 
ласку і нібыта ўступае ў палеміку 
з ЛеГАЛам-Галубовічам толькі 
таму, што апанентавы «адкрыцці» 
ўяўляюць пэўную цікавасць» для 
характарыстыкі «калектыўнага 
бессвядомага»...

Мяне больш цікавяць «каверзы 
дыялектычнага мыслення» па-Ан-
дрэеўску. Літаратуразнаўца ў раз-
дражнёным запале прамаўляе: «У 
культуры няма чаго рабіць з «нацы-
янальным інстынктам»: галоўным 
тут з’яўляецца «агульначалавечы 
код». І вы сапраўды так думаеце? 
Ці так думаць вам, тэарэтыку, было 
зручна ў дадзеным канкрэтным 
выпадку? Мы і нашая літаратура 
каштоўныя для агульнай культу-
ры зямной супольнасці народаў не 
як носьбіты нейкага стэрыльнага 
агульналюдскага, а менавіта на-
цыянальнай адметнасцю. У свеце 
няма натуральных літаратур не 
нацыянальных па форме. Спробы 
стварэння штучнай, «агульна-
чалавечай», літаратуры на мове 
эсперанта, мелі вядомыя вынікі. 
Ці не так? І пісаць па-руску не можа 
азначаць адда ваць прыярытэт 
агульначалавечым каштоўнас-
цям. Руская літаратура, дзе б яна 
не стваралася, у Расіі, Беларусі 
ці на Гавайскіх астравах, як і ўсе 
іншыя, не можа не быць не нацы-
янальнай. А агульначалавечае 
— толькі ў змесце. Пастулат. І таму 
за тэарэтыка літаратуры Андрэева, 
«за таварыша, чамусьці няёмка»...

Як Андрэеў мае права на «ўлас-
нае прачытанне», так і некаторыя 
многія маюць права на сваё мерка-
ванне. Хто такі Анатоль Андрэеў? 
Мы працуем на філфаку БДУ і 
знаёмыя пятнаццаць гадоў. У пры-
ватных стасунках са мною —най-
мілейшы чалавек. І ў далейшым 
хацелася б захаваць прыязныя ад-
носіны. Іпастась другая — тэарэтык. 
І няслушна гаварыць пра «Бессвя-
домае не хлусіць» без праекцыі на 
мінулагоднюю публікацыю Андрэ-
ева ў «ЛіМе» — «Руская літаратура 
Беларусі» (№47), дзе ён выступае 
як «ідэолаг». Тут, бадай, прэтэнзія 

на «вучэнне»... На ўсіх прыступках 
мусіць прысутнічаць аб’яднаўчая 
ідэя і вобраз ворага. Андрэеў за-
кранае не столькі культуралагіч-
ныя і не зусім літаратуразнаўчыя 
праблемы. І хацелася б, каб ён не 
закрываў на гэта вочы: Беларусь 
— шматнацыянальная, а не федэра-
тыўная, унітарная дзяржава, у якой 
беларусы складаюць 81,2%. Паводле 
апошняга перапісу ў 1999 годзе бела-
рускую мову назвалі роднай 73,7% 
насельніцтва краіны. І гэта пры 
тым, што 62,8% жыхароў рэспублікі 
пацвердзілі, што размаўляюць дома 
па-руску. Гэта абумоўлена ў тым 
ліку істотным культуралагічным 
уплывам беларускай літаратуры, 
якая з’яўляецца адным з чыннікаў 
нацыянальнай самаіндэнтыфіка-
цыі. Не існуе заканадаўчага акта, 
якую літаратуру лічыць роднай. 
Гэта «па ўмаўчанні». І так, як праві-
ла, ва ўсім свеце...

Цяпер пра «вобраз ворага». У 
«Бессвядомае не хлусіць» «вора-
гі» збольшага канкрэтызуюцца 
і персаніфікуюцца. Гэта частка 
«нацыянальна-арыентаванай» 
інтэлігенцыі», якая з’яўляецца 
«найбольш прасунутай назад, у 
пячору». Аднак не ЛеГАЛ, а, бадай, 
Андрэеў займае «кругавую абаро-
ну», выступае як арганізатар «руху 
супраціву». Псіхолагі даказалі, 
што пошукі «ворагаў» напрамую 
звязаныя з адчуваннем няўпэнена-
сці, хісткасці становішча. Нешта не 
так, калега Андрэеў?..

У Беларусі, як нідзе, надзвычай 
спрыяльныя ўмовы для рускай 
культуры. Канкрэтныя прыклады: 
у «Мастацкай літаратуры» актыў-
на друкуюцца кнігі рускіх пісьмен-
нікаў, на старонках «ЛіМа» яны 
рэгулярна рэцэнзуюцца, і апошні 
зборнік Фатнева не абмінулі так-
сама. Што не ймецца? «Няма «пра-
піскі» ў грамадскай свядомасці», 
— цытую Андрэева. Дык яе няма 
не таму, што вы пішаце па-руску, 
а таму, што і як пішаце!

Іпастась трэцяя майго апанента 
— белетрыст. Андрэеў — «аўтар 
васьмі раманаў, дзвюх аповесцяў, 
апавяданняў, п’ес». Ён надзвычай 
увішны і працавіты чалавек, які 
ўсяго за сем гадоў! столькі напісаў і 
выдаў. Але так і не заваяваў чытац-

кай сімпатыі ні ў «правінцыйным» 
Мінску, ні, бадай, у Маскве. Яго, 
вазьму смеласць сцвярджаць, — не 
чытаюць. Мае спробы высветліць 
«папулярнасць» Андрэева-празаіка 
ў альма-матэр, на філалагічным 
факультэце БДУ, далі такія вынікі: 
пераважна — «не чытала», «не чы-
таў», а калі нехта чытаў штосьці, то 
ўражанне не назавеш станоўчым. 
Таму выдатна разумею прыватны 
падтэкст пафасу, заключанага ў 
артыкуле «Руская літаратура Бела-
русі»: «Літаратура ёсць, а крытыкі 
няма...». Зноў жа, справа не ў «ста-
тусе», і раздражняцца трэба на сябе, 
а не на міфічную сёння ў краіне бе-
ларускую «манаполію». Ні беларус-
кая, ні руская мова тут ні пры чым. 
Зірніце ў люстэрка. Час аб’ектыўна 
ацаніць творчы патэнцыял...

І колькі штрыхоў да характа-
рыстыкі асобы. Артыкул «Руская 
літаратура Беларусі» ёсць прамое 
накладванне на бягучы літаратур-
ны працэс тэарэтычнай матрыцы, 
выпрацаванай беларускімі літарату-
разнаўцамі. Між тым аўтар не згадаў 
ніводнага імя! Відавочна, гэтага не 
дазволіў аб’ём газетнай публікацыі. 
Таму ўсё ж назаву даследчыкаў Н. 
Перкіна, А. Коршунава, А. Лойку, А. 
Мальдзіса, Г. Кісялёва, В. Чамярыц-
кага, В. Дарашкевіча, У. Мархеля, С. 
Букчына, С. Кузняеву, Л. Званарову, 
У. Кароткага, І. Штэйнера, М. Хаўс-
товіча, І. Саверчанку, С. Кавалёва, 
шматгадовая праца якіх абгрун-
тавала шматмоўнасць беларускай 
літаратуры ў даўні і новы час, калі 
з дзяржаўнасцю было праблематыч-
на. У вашай публікацыі — прамое 
выкарыстанне элементаў нявашай 
навуковай канцэпцыі.

Цытую з артыкула «Вярнуць 
прадмету «Літаратура» яго ра-
нейшы статус», нядаўна надрука-
ванага ў «Настаўніцкай газеце»: 
«Літаратуразнавец, прафесар БДУ 
А. Андрэеў у адной з тэлеперадач 
адкрыта заявіў, што рускае літа-
ратуразнаўства ў Беларусі зна-
ходзіцца ў крызісным становіш-
чы». Мне цяжка ацэньваць стан у 
краіне, аднак пра кафедру рускай 
літаратуры БДУ і яе працу магу 
сцвярджаць кампетэнтна. Гэта 
аўтарытэтны навуковы калектыў 
са шматгадовымі традыцыямі. 
Спецыялісты кафедры, як ніхто 
ў нас, уяўляюць рэальную вагу і 
творчы патэнцыял рускай літара-
туры Беларусі на «кантыненце» 
ўсяго рускага прыгожага пісьменс-
тва. Ці не тут хаваецца прычына 
«крызісу»? Бадай, у «недастатко-
вай» увазе да мясцовых рускіх 
творцаў?!. Аўруцін з Андрэевым 
узяліся «апекаваць». Каб быць пас-
лядоўным, трэба было найперш 
перайменаваць гэтую структуру 
ў «Кафедру рускай літаратуры ў 
Беларусі», а не «рэпрэсіраваць», 
скажам, творчасць Івана Буніна, 
да чаго спрычыніліся лагодныя і 
рахманыя «апекуны». Андрэеў так 
характарызуе пазіцыю апанентаў: 
«на нашай глебе нам не патрэбны 
чужыя шэдэўры». Але ж яго кло-
патам спадчына рускага класіка 
апынулася па-за праграмай. Дык 
хто ж з’яўляецца носьбітам мес-
тачковай псіхалогіі? Хто вымагае 
даследаваць творчы даробак «ху-
таранаў»? І вы думаеце, калега 
Андрэеў, гэта нармальна?!.

Вашыя амбіцыі — ухвальныя, 
але метады і прыёмы самасцвяр-
джэння і дасягнення «поспеху» 
— не! Вы назвалі шэраг вядомых 
імёнаў рускіх паэтаў Беларусі. 
Затым, праз колькі абзацаў, гаво-
рыце пра дэфіцыт «яркіх, знакавых 
постацяў» у рускай літаратуры 
Беларусі і, нарэшце, пішаце як 
пра «заканамернасць». І як вас ра-
зумець, каб, па вашым жа выразе, 

«не заблытацца самім і не ўводзіць 
у зман грамадскасць»? Бадай, вы 
зноў несвядома «прагаварыліся». 
Вы пладавіты празаік, які прый-
шоў пасля названых вамі паэтаў А. 
Аўруціна, В. Блажэннага, К. Міхее-
ва, Ю. Сапажкова, Л. Турбіной, Дз. 
Строцава, У. Карпава, І. Катлярова, 
Ю. Фатнева ды іншых. Застаецца 
пафасна выгукнуць: «Глядзіце, 
хто прыйшоў?» Але як вы рэальна 
ставіцеся, нягледзячы на дыфірам-
бы ў адрас некаторых, да рускамоў-
ных калегаў па пяры? Па вашай 
логіцы яны, бадай, своеасаблівы 
«літаратурны перагной» для ней-
кага белетрыстычнага «трыумфу»? 
Да ўсяго, у вашым артыкуле «Рус-
кая літаратура Беларусі» не ідзе 
гаворка пра драматургію. А між 
тым бясспрэчны поспех драма-
турга Андрэя Курэйчыка цалкам 
супярэчыць вашым схемам і аргу-
ментам пра «безабароннасць»... 

І не трэба нас гвалтоўна прыму-
шаць чытаць сябе, «тэарэтыч-

на» абгрунтоўваючы, чаму мы 
гэта павінны рабіць. Смешна, калі 
некаторыя дзеячы ад літаратуры, 
з невялічкім творчым стажам і 
сумнеўным прызнаннем, дзякую-
чы пэўнай «пасадзе», намагаюцца 
ўвесці сваё імя ў школьную ды 
внушную праграму. Літаратура не 
дзеўка, яе не ачмурыш, як бацькоў, 
толькі віртуозным плетением сло-
вес. Временщики прыходзяць і сы-
ходзяць, а літаратура застаецца.

І яшчэ пра местачковасць. «Прас-
тора» ў першым рамане Андрэева 
— пераважна Мінск, «наш сціплы 
горад, які чакае вялікая будучыня». 
Аднак калі думаеце, што вас чакае 
нейкая канкрэтыка, то памыляеце-
ся. Калі б аўтар замест Мінск напісаў 
«у сталіцы N», нічога прынцыпова 
не змянілася б. Гламурная Уліцкая 
хоча і па-мастацку «добра думае» 
пра Маскву, бо шчыра яе любіць. 
А ў Андрэева пра Мінск у рамане 
далей дэкларацыі справа не ідзе. 
Мяркую, прычына ў яго тутэйшас-
ці, якая ператварылася ў комплекс 
непаўнавартаснасці для асобных 
рускіх пісьменнікаў, што даўно (па 
волі лёсу) жывуць у Беларусі. 

Не дзіва, што нацыянальны 
інстынкт па-Андрэеўску — дрэнна. 
Бо ён сам, пішучы «Лёгкі мужчын-
скі раман», «камерцыйны» твор, 
прываблівае мажлівых чытачоў 
інстынкам агульначалавечым 
— сэксуальным. Але сэксуальнай 
культуры там і блізка няма. Прэ-
валююць разлічаныя на неразвіты 
эстэтычны густ і фізіялагічныя 
рэфлексы (моладзі перыяду гіпер?) 
натуралістычныя апісанні: эў-
фемістычна — у духу неарэалізму, 
насамрэч — у традыцыях бульвар-
най цынічнай парнаграфіі. Андрэ-
еў неарыгінальны. Амаль у адна-
чассе — Глобус, Някляеў і жменя 
беларускіх пачаткоўцаў. Не шмат 
спатрэбілася часу, каб зразумець, 
што гэта — малакаштоўнае літара-
турнае лушпінне. Але літаратурны 
дэбют пра многае сведчыць. Таму 
на ім і засяроджваюся. Нішто не 
стаіць на месцы. Але ж... Калі пісь-
меннік, як гейша, шукаючы грошы, 
імкнецца з-за іх, падмасліўшы 
«інтэлектуалізмам», задаволіць 
любую пачварную і толькі імавер-
ную прыхамаць чытача-кліента... 
абаронцам якой культуры ён можа 
напышліва выступаць?

Засведчана палемістамі: прыг-
нечана ў творчым плане адчувае 
сябе Ю.Фатнеў, некамфортна і 
А.Андрэеву... Чаго не было ў Канс-
танціна Тарасава ці Андрэя Курэй-
чыка. Справа не ў статусах...

Друкуецца ў скароце. Цалкам 
тэкст можна прачытаць на нашым 

сайце www.litbel.org.

�РАДА

КУЛЬТУРА СЁНЬНЯ — ГЭТА ТЭРЫТОРЫЯ 
СУВЭРЭНІТЭТУ НАЦЫІ*

ЗАЯВА РАДЫ ГА «САЮЗ 
БЕЛАРУСКІХ ПІСЬМЕННІКАЎ»

У САЮЗЕ БЕЛАРУСКІХ ПІСЬМЕННІКАЎ — ПАПАЎНЕННЕ

�СЛОВА

�Працяг. 

Пачатак на стар. 1.

У Беларусі разгромлены Саюз 
пісьменьнікаў. Пяць сотняў ак-
тыўных творцаў, часта ў творчым 
росквіце, пазбавілі магчымасьці 
друкавацца і выкінулі на маргінэс 
грамадзкага жыцьця. Пісьмень-
нікі, аднак, змагаюцца. Стварылі 
незалежны часопіс «Дзеяслоў» і 
газэту «Літаратурная Беларусь». 
Часопіс выходзіць раз на два 
месяцы, газэта — раз на месяц як 
укладзень у газэту «Новы час». 
Магчыма, патрачаныя на тую 
палітычную канфэрэнцыю грошы 
маглі б дапамагчы зрабіць пісь-
меньніцкі часопіс штомесячным, 
а газэту — штотыднёвай!..

Зрэшты, у апошнія гады бела-
рускія апазыцыйныя палітыкі 
пачалі болей зьвяртаць увагі на 
праблемы культуры. Сярод заха-
даў за апошнія год-два я назаву 
клопат КХП БНФ аб народным 
мэмарыяле ў Курапатах і ліст 
да чыноўнікаў аб адказнасьці за 
русыфікацыю, заяву партыі БНФ 
аб разбурэньні гістарычнага цэн-
тру Менску, зварот Аляксандра 
Мілінкевіча да міжнародных 
структураў з заклікам дапамагчы 
ўратаваць гістарычны цэнтар 
Горадні і ліст кіраўніцтва пар-
тыі БНФ да міністра адукацыі 
Радзькова аб праблемах беларус-
камоўнай адукацыі і абароны 
палітычна актыўных студэнтаў. 
Зь міжнародна падтрыманых 
акцыяў — сёлетняя агульнанацы-
янальная дыктоўка.

Але гэтага сёньня катастрафіч-
на не хапае. І ў беларускім грамад-

зтве, у тым ліку і ў апазыцыйных 
партыях, і на Захадзе існуе тра-
гічнае неразуменьне важнасьці 
беларускай гістарычнай і куль-
турнай спадчыны для эўрапейс-
кай пэрспэктывы Беларусі. А тут 
пытаньне стаіць проста: беларусы 
пойдуць у Эўропу, калі ў іх заста-
нуцца матэрыяльныя і духоўныя 
сьведчаньні прыналежнасьці іх 
культуры да Эўропы. А сёньня 
гэтыя сьведчаньні катастрафічна 
хутка зьнікаюць: у беларускіх га-
радах разгарнулася грандыёзная 
па сваіх маштабах акцыя зьніш-
чэньня забудовы гістарычных 
цэнтраў, а падручнікі гісторыі 
перапісваюць духоўныя спадка-
емцы прафэсара Лаўрэна Абэцэ-
дарскага.

Сёньня ў сьвеце, ва ўмовах 
глябалізацыі, размываньня або 
зьнікненьня дзяржаўных межаў, 
культура — гэта тэрыторыя сувэ-
рэнітэту нацыі.

Тое, што цяпер адбываецца ў 
Беларусі зь беларускай мовай, 
культурай і гістарычнай спад-
чынай, неверагодным чынам 
нагадвае падзеі 60-х і 70-х гадоў 
ХІХ стагодзьдзя, калі Паўночна-
Заходнім краем кіраваў генэ-
рал-губэрнатар Міхаіл Мураўёў. 
Мураўёў быў правадыром «за-
падно-руссизма» — ідэалягічнай 
плыні ў расейскай грамадзкай 
думцы, якая мела на мэце таталь-
нае і канчатковае «абрусеньне» 
Беларусі. Вельмі паказальна, што 
найбольш дасканалае дасьледа-
ваньне «западно-руссизма» — яго 
падрабязная характарыстыка і 
ацэнка яго згубнай ролі для на-
шага народу — належыць пяру 

апошняга прэм’ер-міністра БНР, 
выдатнага беларускага інтэлек-
туала Аляксандра Цьвікевіча. 
Цьвікевіч быў зьнішчаны НКВД у 
1937 годзе. Сёлета спаўняецца 120 
гадоў зь дня нараджэньня Аляк-
сандра Цьвікевіча, і выданьне 
яго фундамэнтальнай працы аб 
«западно-руссизме», а таксама 
іншых твораў, магло б стаць вы-
датным міжнародным праектам, 
які таксама мог бы дапамагчы 
дэмакратызацыі Беларусі.

Як вядома, галоўнай зброяй 
«западноруссов» была расейская 
школа ў Беларусі, а таксама знос 
і перабудова помнікаў беларускай 
архітэктуры. Мураўёў ня толькі 
вешаў паўстанцаў, ён яшчэ буда-
ваў па ўсёй Беларусі праваслаў-
ныя цэрквы ў жахлівым для эўра-
пейскага вока стылі расейскага 
казённага праваслаўя. Зрэшты, 
падтрымлівалі яго ў гэтым толькі 
славянафільскія колы ў Маскве. 
Арыстакратычнае кола Санкт-Пе-
цярбурга Мураўёвым пагарджала 
і дало яму мянушку «людаед». 
Пагарджалі адукаваныя расейцы 
і мураўёўскімі цэрквамі. Тым ня 
менш, пры падтрымцы імпэрата-
ра справу сваю ён зрабіў добра. 
Беларусь і сёньня пакрытая со-
тнямі тых спарудаў, а беларусы 
цяпер ужо і забыліся, што некалі 
будавалі гатычныя, рэнэсансныя і 
барочныя праваслаўныя цэрквы.

С ё н ь н я ш н і я  б е л а р у с к і я 
кіраўнікі таксама зьяўляюцца 
тыповымі прадстаўнікамі «запад-
но-руссизма». Розьніца толькі ў 
тым, што старыя «западноруссы» 
дзейнічалі ў Расейскай імпэрыі, 
а цяперашнія — у дзяржаўным 

15 траўня быў асуджа-
ны судом Старадарожскага 
раёна да адміністрацыйнага 
арышту на 15 сутак па арты-
куле 23.34 КаАП (парушэнне 
парадку арганізацыі або пра-
вядзення масавага мерапры-
емства або пікетавання) наш 
калега, літаратар, журналіст, 
кнігавыдавец, архівіст, кра-
язнаўца, сябар Рады Саюза 
беларускіх пісьменнікаў Вік-
тар Хурсік. 

Прычына беспрэцэдэнт-
нага гневу ўладнай Феміды 
(асудзіць за ўдзел ва ўста-
ляванні крыжа!) палягае ў 
наступным: Віктар Хурсік 
адкрыў праўду аб трагедыі 
вёскі Дражна Старадарожска-
га раёна. Некалькі гадоў таму 
ў сваім нарысе на падставе 
сабраных матэрыялаў ён 
напісаў аб жахлівым забойс-
тве партызанамі жыхароў 
беларускай вёскі. Тэкст двой-
чы публікаваўся ў ягоных 
кнігах.

19 красавіка па ініцыяты-
ве мемарыяльнай секцыі 
Беларускага дабраахвотнага 
таварыства аховы помнікаў 

гісторыі і культуры побач з 
могілкамі вёскі Дражна быў 
усталяваны і асвечаны пра-
васлаўным святаром памят-
ны шасціканцовы крыж ня-
беснай заступніцы Беларусі 
святой Еўфрасінні Полацкай 
у памяць 25 мірных жыхароў, 
забітых партызанамі 2-й Мін-
скай партызанскай брыгады 
15 красавіка 1943 года. Імёны 
загінулых пералічаныя на 
мемарыяльнай шыльдзе, 
прымацаванай да крыжа. 
У цырымоніі ўдзельнічалі 
і відавочцы трагедыі. Праз 
некалькі дзён рашэннем мяс-
цовых уладаў памятны крыж 
быў дэмантаваны. 

Мы абураныя з прычыны 
ганебнага пераследу пісьмен-
ніка Віктара Хурсіка за ягонае 
бескампраміснае асвятленне 
нашага мінулага і выказваем 
сваю салідарнасць з ім. 

Прысуд Віктару Хурсіку 
— з’ява беспрэцэдэнтная. 
Гэта першае ў нашай гісторыі 
пакаранне жывых за памяць 
пра мёртвых. 

20 траўня 2008 года. 

На паседжанні Рады Са-
юза беларускіх пісьмен-
нікаў 20 траўня ў сябры 
літаратурнага грамадскага 
аб’яднання прынятыя 18 лі-
таратараў. Кнігі і асобныя 
публікацыі новых сяброў 
паспелі знайсці свайго чы-
тача ў многіх кутках Бе-
ларусі, былі заўважаныя 
крытыкамі і рэцэнзентамі. 

«Ь» знаёміць чытачоў з 
кароткімі біяграфіямі нова-
прынятых сяброў СБП. Пад-
рабязную інфармацыю пра 
іх можна знайсці на нашым 
сайце www.litbel.org.

Адамовіч Яўген Кузь-

міч нарадзіўся 25.10.1934 у в. 
Малая Вольга Клічаўскага 
раёна Магілёўскай вобласці. 
Літаратуразнаўца, крытык. 

Бардоўскі Аляксандр 

Міхайлавіч нарадзіўся 3 
мая 1946 года ў в. Бялын-
кавічы Касцюковіцкага 
раёна Магілёўскай воблас-
ці. Аўтар збоніка вершаў 
«На крыжы тваіх рук».

Барыс Сымон Вікенць-

евіч нарадзіўся 20 мая 1937 г. 
у в. Касічы Вілейскага раё-
на. Апублікаваў некалькі 
кніг па гісторыі Беларусі. 

Белая Святлана Анато-

льеўна нарадзілася 16 люта-
га 1967 г. Аўтар кніг «Максі-

мава Яраславія», «Максім Ба-
гадановіч — крытык» (1989), 
«Яраслаўль у лёсе Максіма 
Багдановіча» (2006).

Варабей Ірына Пятроў-

на нарадзілася 15 кастрыч-
ніка 1959 года ў Мінску. 
Аўтар кніг эсэ «Там, дзе сэ-
рца маё» (2005) і «Упартасць 
кветак» (2007).

Гайваронскі Іван Іва-

навіч нарадзіўся 21 каст-
рычніка 1955 года у в. Ба-
яры Гродзенскага раёна. 
Аўтар паэтычнага зборніка 
«Кветкі правінцыі» (2007).

Гарэлік Любоў Мікала-

еўна нарадзілася 16 сакавіка 
1941 года ў в. Хацянаў шчына 
Мінскага раёна. Мае тры ма-
награфіі, шэраг артыкулаў у 
калектыўных зборніках. 

Г р а к о в і ч  Э д у а р д 

Браніслававіч нарадзіўся 
ў 1951 годзе ў Мінску. Аўтар 
кнігі «Няхай гарыць свечка 
ў святліцы» (2006).

Дашына Ярына (Ірына 

Іванаўна) нарадзілася 4 кас-
трычніка 1978 года ў в. Ставы 
Камянецкага раёна Брэсцкай 
вобласці. Вершы друкаваліся 
ў абласной і рэспубліканскай 
перыёдыцы, калектыўных 
зборніках паэзіі. Падрых-
таваны рукапіс да выхаду 
паэтычнага зборніка.

Ж м і н ь к о  К а с т у с ь 

(Канстанцін Фёдаравіч) 

нарадзіўся 17.02.1941г. у 
в.Пугачова ( з 1979 г. у межах 
Брэста). Аўтар кнігі вершаў 
«Між вамі» (1999г.); «Скерца 
душы» (у калектыўным 
зборніку «Дзядзінец» 1999г. 
паэзіі Берасцейшчыны).

І л ь ю ч ы к  М і к а л а й 

Антонавіч  нарадзіўся 
10 красавіка 1966 года ў 
в.Багданаўка Лунінецкага 
раёна Брэсцкай вобласці. 
Аўтар зборнікаў вершаў 
«Дзе жыве душа» (Лунінец, 
2004), «Шматкроп’е кропель» 
(Мінск, 2006), прозы «Роспач 
і надзея» (Лунінец, 2007).

Кажэра Ала Васіль-

еўна нарадзілася 18 каст-
рычніка 1938 года ў г. Орша 
Віцебскай вобласці. Аўтар 
зборніка вершаў «Літасць 
надзеі».

Калінін Вальдэмар 

Ілліч нарадзіўся 30 мая 
1946 года ў г. Віцебск. Піша 
на цыганскай, беларускай 
і англійскай мовах. Аўтар 
кнігі «Загадка балтыйскіх 
цыган» (2005).

Кудраўцоў Яўген Аляк-

сандравіч (Кастусь Тра-
вень) нарадзіўся 15 верас-
ня 1947 года ў в.Суботнікі 
Іўеўскага раёна Гродзенс-

кай вобласці. Аўтар кнігі 
апавяданняў «Маўчы і 
будзь хітрым» (2007).

Кузняцоў Аляксей 

Васільевіч нарадзіўся ў 
1956 годзе ў в.Кугоўна Го-
мельскай вобласці. У 2003 
годзе выйшаў раман «За-
піскі эратамана». У 2007 
— аповесць «Гастарбайтэ-
ры».

Ляшчун Мікалай на-
радзіўся 8 студзеня 1955 
года на ў в.Губаравічы 
Хойніцкага раёна. Аўтар 
паэтычнага зборніка «Па-
лескія сны» (2007).

М у ш т э н к а  Л е а н і д 

Антонавіч нарадзіўся 15 
снежня 1944 года ў Гомелі. 
Аўтар зборніка вершаў «По-
пел сэрца».

Цялічка Мікалай Ры-

горавіч нарадзіўся 20 лю-
тага 1923 года на хутары 
Аляксееўшчына Казялец-
кага раёна Чарнігаўскай 
вобласці Украіны. Ветэран 
Вялікай Айчыннай вайны. 
Аўтар зборніка «Добрый 
ливень» (1963), кніг «Де-
рево в бору» (1971), «Ве-
щий свет» (1980), «Следы 
времён» (1994), «Соль на кас-
ках» (1994), «Рубеж» (2002), 
«Стэжына додому» (2005), 
на ўкраінскай мове.

утварэньні пад назвай Рэспубліка 
Беларусь. Менавіта таму сёньня ў 
Менску пабудавана або будуецца 
каля 20 цэркваў у мураўёўскім 
стылі. Тое самае адбываецца і ў 
іншых гарадах, і па ўсёй краіне. 
Архітэктура, як вядома, ёсьць вы-
яўленьнем цывілізацыйнай ары-
ентацыі народу, які яе стварыў. 
Яна зьяўляецца своеасаблівым 
носьбітам і захавальнікам на-
цыянальнага коду. І вось сёньня 
адзін код мяняецца на іншы.

Летась у Дзяржаўным мастац-
кім музэі адчынілі новы корпус. 
Знайшлося там, нарэшце, месца 
і для старога беларускага мас-
тацтва — абразоў, сармацкага 
партрэту, гатычнай скульптуры. 
Наведніка, які там пабывае, зь-
дзівіць зусім малая колькасьць 
экспанатаў — сармацкіх пар-
трэтаў штук 10, скульптураў з 
XIV–XV–XVI стагодзьдзяў усяго 
некалькі. Можна сьмела сьцьвяр-
джаць, што ў Эўропе няма больш 
беднага нацыянальнага музэя, 
чым беларускі... І няма, відаць, і 
больш абрабаванай суседзямі (у 
культурным сэнсе) нацыі.

У XVIII стагодзьдзі ў Слуцку 
было выраблена некалькі тысяч 
слуцкіх паясоў. Яны набылі агуль-
наэўрапейскую вядомасьць і лі-
чацца вяршыняй беларускага на-
роднага мастацтва часоў позьняга 
барока. На славутай міжнароднай 
выставе 1936 году Іран з гонарам 
экспанаваў слуцкія паясы як 
прыклад іранскага (!) мастацтва 
на той, відаць, падставе, што рад-
зівілаўская мануфактура ў Слуц-
ку называлася «Пэрсіярняй». А 
сёньня ў Дзяржаўным мастацкім 

музэі экспануецца два паўмэтро-
выя кавалкі — гэта ўсё (!), чым 
цяпер валодае Беларусь.

Барацьба за дэмакратычную 
Беларусь сёньня — гэта бараць-
ба за беларускую культуру, за 
захаваньне рэшткаў беларускай 
гістарычнай спадчыны. Любы 
культурны праект, фінансаваны 
на міжнародныя грошы, які мае 
на мэце вяртаньне беларусам іх 
страчанай спадчыны (хаця б у вы-
глядзе копіяў) або зноў хаванай ад 
народу гістарычнай праўды, будзе 
мець большае значэньне для дэ-
макратызацыі Беларусі, чым ута-
пічныя канфэрэнцыі аб зьменах 
выбарчага заканадаўства, якія 
ня могуць адбыцца ў прынцыпе. 
Зьмены адбудуцца, калі гэтага за-
хоча народ. А народ захоча тады, 
калі будзе здольны дацаніць вар-
тасьць свайго эўрапейскага міну-
лага і эўрапейскай пэрспэктывы ў 
будучым, а значыць... дэмакратыі 
і правоў чалавека.

Ня даць страціць апошнія ста-
рыя камяні ў беларускіх гарадах 
— за кожную цану і ў любы спосаб 
— задача ўсіх, каму беларушчына 
дарагая. Народ, які зьнішчае пом-
нікі мінулага, ня варты будучыні. 
Вярнуць у Беларусь — за кожную 
цану і ў любы спосаб (хаця б у 
выглядзе копіяў) — вывезенае, 
скрадзенае, страчанае і схаванае 
— задача для ўсіх, хто марыць аб 
вольнай і незалежнай Беларусі 
адпаведна ідэалам 25 Сакавіка.

Жыве Беларусь!
Прага,

22.03.2008

* Друкуецца ў правапісе арыгінала

�ВОДГУК�ГУЛЬНІ З КЛАСІКАМІ

ГАДЗІНШЧЫКІ 
МІНУЛАГА ЧАСУ

Аляксандр ФЯДУТА

Выданне чарговага савецкага 
класіка ў Беларусі — справа звы-
клая. «Іншых класікаў» — занадта 
мала: усё дзевятнаццатае стагод-
дзе (калі гаварыць аб тых, хто пі-
саў па-беларуску) укладваецца, у 
лепшым выпадку, у чатырохтом-
нік. Два тамы — Дунін-Марцін-
кевіч, яшчэ адзін — Янка Лучына 
з «літаратарамі польскімі», якія 
зрэдку пісалі на беларускай мове. 
Ды томік — танчэй іншых, але 
важкі ў гістарычным даляглядзе 
— нацыянальна-рэвалюцыйнай 
публіцыстыкі. Вялікую частку 
нашых інтэлектуалаў у свой час 
расцягнулі на дзве культуры, 
узбагаціўшы і польскую, і расій-
скую славеснасць. Таму ролю 
культурных прашчураў міжволі 
адыгрываюць тыя, хто атрымаў 
прызнанне ў не так ужо далёкія 
савецкія гады.

Я трымаю ў руках дыхтоўна вы-
дадзены том у шэсцьсот з лішнім 
старонак, падрыхтаваны адным з 
самых знакамітых літаратурных 
крытыкаў Беларусі і які выйшаў 
у ці не самай прэстыжнай сёння 
нацыянальнай кніжнай серыі 
— том «Выбраных твораў» народ-
нага паэта Беларусі, лаўрэата трох 
Дзяржаўных прэмій СССР і Дзярж-
прэміі БССР, Героя Сацыялістыч-
най Працы, акадэміка Кандрата 
Крапівы. Прачытайце ўступны 
артыкул — і вы ўбачыце, з якім 
выбітным майстрам сатырычна-
га жанру маеце справу. Баечнік 
і драматург, масціты публіцыст, 
паэт Крапіва ўсё сваё жыццё ад-
стойваў высокія ідэалы, служыў 
ідэям гуманізму і асветы.

Толькі паглядзіш уважлівей 
на даты пад творамі гэтага класі-
ка — і пачынаеш здзіўляцца. 
Скажам, байка «Жаба ў каляiне» 
напісаная ў 1927 годзе. Менавіта 
ў гэтым годзе ў ВКПБ вядзец-
ца масіраваны напад на ўнут-
рыпартыйную апазіцыю, які 
завяршаецца ў лістападзе таго 
ж года выключэннем з партыі 
членаў так званага «трацкістска-
зіноўеўскага блока». І словы аб 
«крыві і брудзе» выглядаюць як 
злавеснае вяшчунства — крыві 
вельмі хутка будзе многа.

Дарэчы, Кандрата Атраховіча 
можна назваць прарокам у сваёй 
сацыялістычнай айчыне. У ня-
даўна апублікаваных фрагментах 
успамінаў мастака Яўгена Ціха-
новіча, зяця Уладзіслава Галубка, 
распавядаецца пра Крапіву, які 

жыў у сям’і выбітнага дзеяча 
беларускай культуры і стала-
ваўся ў гаспадароў, а затым, не 
развітаўшыся, проста знік з іхняй 
хаты і іх жыцця — за двое сутак 
да арышту гасціннага гаспадара. 
Што гэта: веданне пра будучы 
арышт або ўсяго толькі дар прад-
бачання? Але, у любым выпадку, 
красамоўны факт.

Апісваючы заслугі акадэміка, 
высока адзначаныя Радзімай, 
крытык ні разу не згадвае аб 
праўдзівым назове яго ўзнагаро-
даў: дзве з трох атрыманых Кан-
дратам Кандратавічам прэмій 
агульнасаюзнага значэння былі 
Сталінскімі, а зусім не Дзяржаў-
нымі. Пры гэтым папрацаваць 
яму давялося нямала. Скажам, 
першая прэмія атрыманая за п’есу 
«Хто смяецца апошнiм», апубліка-
ваную ў 1939 годзе. Можна паду-
маць: які адважны драматург, як 
рашуча ваюе ён з двурушніцтвам, 
са спробамі наляпіць цэтлікі сум-
ленным людзям, шантажаваць іх, 
паклёпнічаць на іх! Але 1939 год 
— год нядоўгай сталінска-беры-
еўскай адлігі: Крапіва адважыўся 
выказацца тады, калі «адвага» гэ-
тая заахвочвалася звыш, паколькі 
была накіраваная супраць былых 
арганізатараў рэпрэсій — Ягоды 
і Яжова. Ды і другая «сталінка» 
атрыманая была ім зусім не вы-
падкова: спачатку ў 1951 годзе 
выйшла манаграфія будучага 
акадэміка «Працы І.В.Сталіна 
ў галіне мовазнаўства і задачы 
беларускай савецкай літаратуры» 
— і ў тым жа годзе ўзнагарода 
зноў знайшла героя.

У Пастарнака ёсць выдатныя 
радкі:

Не спи, не спи, художник!
Не предавайся сну!
Ты — Вечности заложник
У времени в плену.

Любы савецкі пісьменнік зна-
ходзіўся ў палоне ў часу. Крапіва, 
чыё жыццё таксама перакручанае, 
— не выключэнне. Але ён не быў 
усяго толькі чарговай ахвярай. Ён 
быў «першым вучнем», кажучы 
мовай Яўгенія Шварца, а калі 
развіць вобраз Барыса Пастарна-
ка, ён быў не палонным часу, а яго 
верным служкам — гадзіншчы-
кам, які сваёй творчасцю дбайна 
«змазваў» шасцяронкі механізму 
сацыяльных рэпрэсій.

Але ні слова аб тым мы не 
знойдзем у раскошным фаліянце, 
падрыхтаваным адным з самых 
масцітых беларускіх крытыкаў 
для ледзь ці не самай прэстыжнай 
кніжнай серыі ў краіне. Наўзамен 
партрэта пісьменніка на фоне 
часу мы атрымліваем жыццё 
святога Кандрата, які так шмат 
зрабіў для развіцця нацыяналь-
най культуры.

Літаратуразнаўства існуе для 
таго, каб тлумачыць чытачу тое, 
пра што ён мае права не ведаць. 
Бо літаратурная творчасць — з’ява 
сацыяльна-гістарычная, гісторык 
літаратуры і літаратурны крытык 
павінен упісаць свайго героя ў 
гістарычны кантэкст. Усё ёсць 

у прадмове: рэвалюцыя, вайна, 
мірная праца — няма Гісторыі, ад 
якой і аўтар прадмовы і камента-
роў, і рэдактар кнігі бягуць гэтак 
імкліва, што бабулька Кліа проста 
адмовілася іх даганяць.

Крапіва — не выключэнне, і яго 
«Выбраныя творы» — не выклю-
чэнне. Яны — сумнае правіла. Мне 
даводзілася пісаць аб выданні 
першых двух тамоў новага ака-
дэмічнага збору твораў Максіма 
Танка. Рэдакцыя, на жаль, змяні-
ла загаловак рэцэнзіі: замест «Са-
вецкі Танк» паставіла «Невядомы 
Танк». Сапраўды, маё пакаленне 
такога Танка — Танка трыццатых 
гадоў — папросту не ведала. Мы 
ведалі мудрага лірыка, тонкага фі-
лосафа, аўтара «Люцыяна Таполі» 
і «Нарачанскіх соснаў». А ўбачылі 
аўтара шматлікіх вершаў, у якіх 
паэт апяваў таго ж Сталіна. Не 
«Вечнасці закладніка», а браня-
вую савецкую машыну ўбачылі.

Ці віна гэта Максіма Танка? 
Гэта бяда яго. Час быў такі. Жыц-
цё было такое. Але аб усім гэтым 
у каментарах да вершаў не было 
сказана ні слова (ну, калі не лі-
чыць сціплай біяграфічнай давед-
кі аб правадыры народаў).

Але ж адмаўляючыся ад выка-
нання святога абавязку даследні-
ка — ад паўнавартасных камен-
тароў да літаратурных твораў, у 
тым ліку — сапраўды таленавітых 
(паспрабуйце напісаць, што Крапі-
ва бясталентны, — я першы буду 
шчыра абураны гэтым несправяд-
лівым паклёпам), беларускія лі-
таратуразнаўцы падаўжаюць ход 
таго самага гадзінніка сталінскай 
эпохі, да цікання якога некалі так 
абачліва прыслухоўваўся тройчы 
лаўрэат, герой працы і акадэмік 
(і колькі ж іх такіх яшчэ было!..). 
Мне давялося бачыць той самы 
спіс «сацыяльна-значнай» літа-
ратуры, які нядаўна так абурыў 
літ-генерал-сенатара Мікалая 
Іванавіча Ч. Мяне ў ім абурыла 
іншае. Там зноў называецца збор 
твораў Крапівы ў пяці тамах. 
Рыхтаваць яго зноў будуць тыя 
самыя спецыялісты, для якіх га-
дзіннік спыніўся за двое сутак да 
закрыцця «справы ўрачоў», а то і 
— за суткі да забойства Міхаэлса. 
Заключныя тамы папярэдняга 
збору твораў таго ж народнага паэ-
та яшчэ не раскупленыя — стаяць 
у кнігарнях, у старамодных мар-
коўна-чырвоных дэрматынавых 
або ледэрынавых вокладках. Але 
і новы відавочна не за гарамі.

Літаратурны працэс не склада-
ецца з жыццяпісаў святых. Але ў 
тым і заключаецца горкая праўда. 
Нельга выкінуць з гісторыі бе-
ларускай літаратуры і Валерыя 
Маракова, і Кандрата Крапіву, і 
Цішку Гартнага, і Петруся Броўку. 
Проста аб кожным трэба сказаць 
праўду і кожнаму знайсці вартае 
яго месца. Тады па гадзінніках, 
заведзеных у нашай гуманітарнай 
супольнасці, можна будзе жыць. 
Інакш званне народнага пісьмен-
ніка давядзецца прысвойваць 
стукачам і сэксотам — калі ўжо 
ўсё роўна ніхто аб іхніх рэальных 
заслугах гаварыць не збіраецца.

ВОГНІШЧА. ЖЫРАНДОЛЯ. 
АЛЬМАНАХ...

Анатоль ВЯРЦІНСКІ

Сённяшняя кіраўніца Берас-
цейскага абласнога аддзялення 
Саюза беларускіх пісьменнікаў 
не толькі выказала ў свой час ідэю 
выдаць альманах, але і выступі-
ла самым непасрэдчым чынам 
выканаўцам гэтай ініцыятывы. 
І не толькі склала рэдакцыйную 
калегію ды напісала прадмову, 
але... Але ўзяла на сябе клопа-
ты і ўкладальніка, і галоўнага 
рэдактара, і карэктара, і нават... 
наборшчыка. 

Словам, ёсць усе падставы павін-
шаваць Ніну Мацяш з дэбютам на 
новай для яе ніве — ніве рэдактара, 
выдаўца! І з дэбютам, скажу адра-
зу, паспяховым. Берасцейскі літа-
ратурны альманах, удала названы 
знакавым для нашай гістарычнай 
памяці словавобразам «Жырандо-
ля», займае ўвачавідкі адметнае 
месца сярод кніжных навінак. 
З’яўляецца, безумоўна, выразнай 
візітоўкай літаратурнай суполь-
насці Берасцейскага краю.

Ды паслухаем, як прэзентуе 
альманах у сваім звароце да чыта-
ча сама шаноўны рэдактар. «Вось і 
магчыміцца Табе ўбачыць творчае 
аблічча Берасцейскай абласной 
філіі Саюза беларускіх пісьмен-
нікаў, — пачынае прадмову Ніна 
Мацяш і далей піша: — Аблічча 
абрыснае, контурнае, рухомае 
стылем і зместам мастацкага пісь-
ма: у альманаху творы амаль паў-
сотні аўтараў. Табе няцяжка будзе 
заўважыць, якія мы ўсе адрозныя, 
непадобныя адно да аднаго. Калі 
ўзяць пад увагу і Твой, як у любо-
га-кожнага, зменлівы душэўны 
настрой, які заўжды ёсць важлі-
вай падсветкай індывідуальнага 
ўспрымання вакольнага свету ў 
цэлым і мастацтва ў прыватнас-
ці, дык спакойна думаецца, што 
нейчая паэзія ці проза абавязкова 
заадпавядае Тваім інтэлектуаль-
ным шуканням і эстэтычнаму 
густу. Што праўда, вольны і годны 
творца не стане дагодліва пат-
рапляць анічыім прынцыпам і 
вымогам. Бо, пры «нечалавечым 
глядзенні ў цемрадзь бездарож-
ную» (Я.Дашына), яго натхняе 
толькі ўласная корць сягання ў 
прадонныя вышыні ідэальнага. 
А паколькі й Ты, свядома ці неўс-
вядомлена, а прагнеш уздымнага 
даладдзя і прыгажосці ў жыцці, 
дык не маем сумнення: паразу-
меемся!».

Безумоўна, паразумеемся, 
спадарыня рэдактар! Кажу гэта 
як адзін з першых чытачоў. Як 
не паразумецца пасля такой 
прадмовы-прамовы, такога, мож-
на нават сказаць, пранікнёнага 
маніфесту.

«Жырандоля» з яе жаваранка-
мі (сімвалам натхнення) ды свеч-
камі (сімвалам святла) з’яўляецца 
ў дадзеным выпадку духоўным 
працягам «Берасцейскага вог-
нішча» Уладзіміра Калесніка. 
Ніна Мацяш — аддадзім ёй і тут 
належнае — не забывае пра гэта, 
пра справы, урокі і запаветы 
свайго Настаўніка. Яна гаворыць 
далей у прадмове: «Гэты альма-
нах рыхтаваўся з думкай пра най-
першага на Берасцейшчыне пісь-
менніцкага гуртавога і вадара, 
нашага непасрэднага кіраўніка, 
настаўніка і выхаваўцу Уладзімі-

ра Андрэевіча Калесніка. Ён і з 
неўявімай далечы затайнаванага 
тагасвецця дапытліва ўзіраецца і 
ў тых, кім непасрэдна апекаваўся 
на няпростай дарозе ў літара-
туру, і ў тых, з кім ён не паспеў 
пазнаёміцца асабіста, і хочацца 
верыць, што яму не сорамна за 
нашую творчую сябрыну».

Знаёмства са зместам альмана-
ха і, у праватнасці, з творамі яго 
асобных аўтараў — паэтаў, пра-
заікаў, перакладчыкаў, эсэістаў 
— пераконвае, што адказны іспыт 
перад светлай памяццю Настаўні-
ка вытрыманы годна.

 Вядома, перад укладальнікам-
рэдактарам і яе сябрамі па рэдак-
цыйнай калегіі Алесем Каско, 
Іванам Мельнічуком, Зінаідай 
Дудзюк і Міколам Пракаповічам 
стаяла далёка няпростая задача: 
як лепш прадставіць кожнага з 
сарака сямі аўтараў зборніка, як 
найбольш рацыянальна спарад-
каваць, арганізаваць, выстраіць 
кампазіцыйна надзвычай аб’ёмны 
і разнастайны ў жанравых і тэма-
тычных адносінах матэрыял. І 
з гэтай — адначасова і творчай, 
і арганізацыйнай, і тэхнічнай 
— задачай яны справіліся, выра-
шылі яе на добрым прафесійным 
узроўні. Апрача іншых чыннікаў, 
паспрыяла, мяркую, узятае за ўзор 
выданне часопіснага фармату са 
шмат якімі яго параметрамі, у 
прыватнасці, з адпаведным афар-
мленнем, з рубрыкамі (раздзела-
мі), з інфармацыйна-даведачным 
апаратам. Альманах гэтак жа 
кампануецца з пэўных рубрык. 
Вось яны: «Памяць», «Нашыя юбі-
ляры», «Мы», «З намі», «Нашыя 
госці», «Пад небам адзіным», «Літ-
показкі», «Для дзетак-малалетак», 
«Скарбы», «Усміхнёмся», «Нашыя 
аўтары». Тэксты суправаджаюцца 
фотаздымкамі аўтараў і эпіграфа-
мі, узятымі з таго альбо іншага іх 
твора. Змешчаныя лаканічныя, 
але змястоўныя даведкі пра аўта-
раў зборніка.

Агульнае ўражанне такое: 
пад вокладкай кніжкі-альмана-
ха, як пад страхою прасторнай, 
гасціннай гасподы, асветленай 
дзівоснай жырандоляй, утульна 
размясцілася Берасцейская лі-
таратурная сябрына. Як тут не 
паразумецца, не парадавацца, не 
павіншаваць і стваральнікаў, і 
аўтараў выдання, і яго патэнцый-
нага чытача! І як не падзякаваць 
за ініцыятыву і самаахвярную 
працу галоўнаму рэдактару аль-
манаха — Ніне Мацяш!

Травень 2008 г.

�ЗАПАВЕТ

Паэма Кабзара Украінскай Зямлі была 
напісаная ў сярэдзіне ХІХ стагоддзя,  яе 
«ЛіМаўскай» беларускай першапублікацыі ў 
перакладзе Ніны Мацяш — амаль дваццаць 
гадоў. «Чаму мне зарупіла перакласці яе? Ад 
недаўменнасці: няўжо гэтай паэме паўтарас-
та гадоў?..» —  прызналася перакладчыца.

Пра дальнабачную актуальнасць Шаўчэн-
кавай паэмы сведчыць і яе новая публікацыя 
— у стагоддзі дваццаць першым, у месяц 
нараджэння Кабзара...

І МЁРТВЫМ, І ЖЫВЫМ, І НЕНАРОДЖАНЫМ 
ЗЕМЛЯКАМ МАІМ НА УКРАІНЕ І НЕ 
НА УКРАІНЕ МАЁ СЯБРОЎСКАЕ ПАСЛАННЕ

Тарас ШАЎЧЭНКА

 Аще кто речет, яко люблю Бога, а брата 
своего ненавидит, ложь есть.

Саборнае пасланне Іаана. Гл.4, в.20.

І змяркае, і світае,
Дзень Божы мінае,
І зноў люд напрацаваны
І ўсё спачывае.
Толькі я, як акаянны,
І дзень і ноч плачу
На развілінах шматлюдных,
Ды ніхто не бачыць,
І не бачыць, і не знае –
Паглухлі, не чуюць,
Кайданамі мяняюцца,
Праўдаю таргуюць.
І Госпада зневажаюць, –
Людзей запрагаюць
Скрозь у ёрмы. Гаруць ліха,
Ліхам засяваюць.
А што ўродзіць? Пабачыце,
Што за жніво будзе!
Схамяніцеся, вар’яты,
Годзе, недалюдзі!
Паглядзіце на рай ціхі,
На сваю краіну,
Палюбіце шчырым сэрцам
Гэтую руіну,
Раскуйцеся, братайцеся!
У нянаскім краі
Не шукайце, не пытайце,
Чаго не бывае
І на небе, а не толькі
На чужым дзесь полі.
Ў сваёй хаце свая й праўда,
І сіла, і воля.
Няма другой дзесь Украіны,
Няма другога дзесь Дняпра.

А вам карціць адна чужына,
Там прэцеся шукаць дабра,
Дабра святога. Волі! волі!
Братэрства братняга! Знайшлі,
Няслі, няслі з чужога поля
І на Ўкраіну прыняслі
Вялікіх слоў пышнабукеты,
Дый больш нічога. Крычыцё,
Што вы не зглуміце жыццё
На ўклоны прад няпраўдай свету!
А гнецеся, як і дагэтуль!
І абдзіраеце жыўцом
Братоў паслеплых, грэчкасеяў,
А сонца-праўду гадаваць
Да немца, ў мілыя вам землі
Зноў прэцеся!.. Калі б забраць
І ўсю мізэрыю з сабою,
Дзядамі ўрванае дабро,
Тады застаўся б сіратою
З святымі горамі Дняпро!

Ох, калі б так стала, 
каб вас ды прыбрала,

Каб там і здыхалі, дзе вы узраслі!
Не плакалі б дзеці, маці б не рыдала,
Не чулі б у Бога вашае хулы.
І сонца б не грэла смярдзючага гною
На чыстай, шырокай, на вольнай зямлі.
І людзі б не зналі, што вы за арлы.
І не паківалі б на вас галавою.

Ацямцеся! Палюдзейце,
Бо ліха вам будзе:
Раскуюцца неўзабаве
Акутыя людзі,
Настане суд, загавораць
І Дняпро, і горы!
І пацячэ старэкамі
У сіняе мора
Кроў дзяцей бязрадных вашых,
І ў страшнай расплаце
Адцураецца брат брата
І дзіцяці маці.
І дым хмараю закрые
Сонца перад вамі,
І сваімі ж праклянецеся
Навек сынамі!
Умыйцеся! Вобраз Божы
Граззю не сквярніце.
І не ўводзьце дзяцей вашых
У зман, не дурыце,
Што іх доля — быць панамі...
Бо простае вока
Зазірне ажно ў душу ім…
Глыбока! глыбока!
Даўмеюцца, небаракі,
Чыя на вас шкура,
Дый заступяць, і прамудрых
Невукі адураць!

Каб вы вучыліся, як трэба,
То й мудрасць мелася б свая.
А то залезеце на неба:
«І мы не мы, і я не я,
І ўжо ўсё бачыў, і ўсё знаю,
Няма ні пекла, ані раю,
Няма і Бога, толькі я!
Ды куцы немец жылаваты,
А больш нікога!..» — «Добра, братка,
Што ж ты такое?» — «Няхай немец
Скажа. Мы не знаем».
Вось такая ў вас навука
У чужынскім краі!
Немец скажа: «Вы маголы».
«Маголы! Маголы!»
Залатога Тамерлана
Ўнукі-балаголы!
Немец скажа: «Вы славяне».
«Славяне! Славяне!»
Слава ж прадзедаў вялікіх
Зведзена дазвання!
І Калара  чытаеце,
Зубрыце штосілы,
І Шафарыка, і Ганка ,
І ў славянафілы
Так і пнецеся... І мовы
Славянскага люду —
Усе знаеце. А роднай —
Што ж... Некалі будзем,
Дасць Бог, і па-свойму мовіць.
Як немец пакажа,
Ды да таго й гісторыю
Нашу нам раскажа, —
Вось тады мы заходзімся!..
Добра захадзілі
Па нямецкаму паказу
І загаварылі
Так, што й немец не ўшалопаў,
Вучыцель вялікі,
А не толькі люд звычайны.
А гвалту! а крыку!
«І гармонія, і сіла,
Музыка, дый годзе.
А гісторыя!.. Паэма

Вольнага народа!
Дзе тым рымлянам убогім!
Бруты ў іх? Ды годзе!
У нас Бруты! і Каклесы! 
Во героі, во дзе! 
У нас воля вырастала,
Дняпром умывалася,
У галовы гора слала,
Стэпам укрывалася!»
Крывёй умывалася,
А спала на купах,
На казацкіх вольных трупах,
Абкрадзеных трупах!
Прачытайце толькі добра,
Агляньце нанова
Тую славу. Ды чытайце
Ад слова да слова,
Не мінайце ані цітлы,
А ні тое комы,
Усё ўкемце... дый спытайце
Тады сябе: што мы?..
Чые сыны? якіх бацькоў?
Кім? за што закуты?..
І ўбачыце, што ёсць ваша
Слава, вашы Бруты:
Рабы, ашмоцце, гразь Масквы,
Варшаўскі сметнік — ваша панства,
Яснавяльможнае гетманства.
Чаго ж вы ўзносіцеся, вы!
Сыны сардэчнай Украіны!
Што добра ходзіце ў ярме,
Шчэ лепей, як бацькі хадзілі?
Пыхлівым, вам і не на ўме:
З вас пасы ўюць, з іх тук тапілі.

Мо вы гордыя, што брацтва
Веру заступіла,
Што Сінопам, Трапезундам
Галушкі варыла?
Праўда!.. праўда, елі ўволю.
А вам цяпер вадзіць.
І на Сечы мудры немец
Картопельку садзіць,
А вы яе купляеце,
Ясцё на здароўе
Ды славіце Запарожжа.
А чыёю кроўю
Напоена зямля тая,
Што картопля родзіць, —
Усё роўна. Абы добрай

Была для гароду!
А гордыя, што мы Польшчу
Колісь завалілі!..
Праўда ваша: Польшча ўпала,
Дый нас раздавіла!
Вось як бацькі сваю лілі
Кроў за Маскву ды за Варшаву,
І вам, сынам, перадалі
Свае аковы, сваю славу!

Дазмагалася Ўкраіна
Да самага краю.
Горай ляха свае дзеці
Яе распінаюць:
Замест піва праведную
Кроў з-міжрэбраў точаць.
Прасвятліць, тлумачаць, хочуць
Матчыныя вочы
Сучаснымі яснотамі,
Павесці за векам,
За немцамі, недарэку,
Сляпую калеку.
Што ж, вядзіце, паказвайце.
Хай старая маці
Вучыцца, як новых дзетак
Трэба даглядаці.
Паказвайце!.. за навуку,
Не бойцеся, будзе
Добрай матчыная плата;
Ападзе палуддзе
З вачэй вашых ненасытных,
Пабачыце славу,
Славу-праўду сваіх дзедаў
І бацькоў лукавых.
Не ашуквайце ж сябе вы,
Мудрэйце, чытайце,
І чужое паважайце,
І свайго не хайце,
Бо хто маці забывае,
Таго Бог карае,
Той і ад дзяцей уласных
Цуранне зазнае.
Гоняць прэч таго ўсе людзі,
Чалавеку злому
Анідзе няма на свеце
Прытульнага дому.
Я рыдаю, як згадаю
Дзедаў нашых дзеі,
Незабыўныя, цяжкія.
Каб не помніць мне іх,
Я аддаў бы вясёлага
Веку палавіну.
Вось такая наша слава,
Слава Украіны.
Прачытайце ж унікліва,
Каб вам не спрасонку
Мроіліся ўсе няпраўды,
Каб з магіл высокіх
Выйшлі да вас вашы дзеды,
Каб вы распыталі
Пакутнікаў: каго, калі,
За што распіналі!
Абніміце ж, браты мае,
Найменшага брата, —
Хай да сплаканае маці
Прыйдзе ўрэшце свята,
Хай яна ўсміхнецца дзецям
І рукою цвёрдай
Блаславіць і пацалуе
Іх раскута й горда.
І забудзецца ўся ганьба
Даўняе часіны,
І ўваскрэсне ў добрай славе
Веліч Украіны.
І святлом, а не вячэрнім,
Ціха высь заззяе.
Абніміцеся ж, братове,
Малю вас, благаю!

14 снежня 1845. В’юнішча.

З украінскай пераклала Ніна МАЦЯШ.

АКСАНА ДАНІЛЬЧЫК

НА ЎЗРОЎНІ ПЯСЧЫНАК
* * *
Бачыць
ружовы пясок пад смарагдавымі 

пальмамі

Адчуваць
гарачы вецер які паглынае тваё дыханне

Чуць
шоргат змяі па зямной паверхні

На маіх далонях
застаўся пах сандалавага дрэва

Маё сэрца 
сціскаецца прадчуваннем шчасця

Жыць 

Кампутарная гульня

я ўваходжу ў гэты горад 
звычайны горад  
са звычайнымі будынкамі і вуліцамі
(дарэчы чыста падмеценымі)  
са звычайнымі дрэвамі
(звычайна зялёнымі)  
у ім ёсць гукі і мноства дарожных знакаў 
у ім ёсць паліцэйскія машыны з мігалкамі 
але я адчуваю:  
нешта не так 
нешта мяне палохае 
і раптам я разумею: ён пусты 
у ім няма людзей 
зусім няма 
усё так акуратна але людзей няма 
а таму
не спыняйся мая машына  
вывязі мяне з гэтай хірасімы 
прыпяці ці яшчэ якога жаху

гэта бесчалавечная гульня 

Падары сабе карціну

Праз вечаровы туман і дрэвы —
ззянне.

Ветру нябачнага шэпты-павевы —
наканаванне…

Фарбы празрыстыя, што па-за імі 
намалявана?

Так падсвядомасць зрывае вэлюм
неспадзявана.

Я да яе магу дакранацца 
рукою, 

вось яна,  з мноства асацыяцый — 
мроя.

* * *

Пустыня насамрэч жывая, 
а яе нерухомасць — уяўная.
Пра гэта ведаюць бедуіны,
якія кожны дзень
вяртаюцца на адно і тое ж месца
і не пазнаюць яго:
дзюны набываюць новыя формы,
над імі плывуць новыя аблокі,
а вецер дзьме ў іншы бок.
Толькі намёты застаюцца там, 

дзе былі.
Статычнасць хавае дынаміку,
пясок перацякае з месца на месца, 
і нішто не паўтараецца.
Але мяне цікавіць іншае —

ФЕЛІКС ШКІРМАНКОЎ

магчыма, менавіта ў той час,
калі навокал усё здаецца такім 

статычным,
жыццё якраз і набывае новую форму… 
На ўзроўні пясчынак.

* * *

Свет, 
які быў створаны 
на момант майго нараджэння, 
цалкам задавальняў 
сваёй прыгажосцю. 
Свет, 
які існуе на дадзены момант, 
не страціў сваёй прыгажосці. 
Проста я бачу яе адваротны бок.

Таямніца горада М. 

Выглядае ўсё звычайна:
не спыняецца станок,
простым рухам аднастайным
раз — аснова, два — уток.
Мы сумуем, размаўляем,
рвем паперу на шматкі,
а па горадзе гуляюць
чалавекі-павукі.
Ручкі пекныя малыя,
вочкі дробныя пустыя,
сэрца — мячык, поўны здрады,
ім ніхто нідзе не рады.
І, напэўна, паўхвіліны
не паспее прамільгнуць,
як сваёю павуцінай
наваколле аплятуць,
з бляклым выразам на твары
сочаць-ловяць шмат вякоў,
валакуць сваіх ахвяраў
да галоўных павукоў.
Гэтых злодзеяў някідкіх
у натоўпе не відно,
і ад іх усмешак брыдкіх
ратаванне ёсць адно:
павучыныя прыёмы
навучыцца заўважаць,
ды інсэктаў незнаёмых
да сябе не падпускаць.

* * *

Я — легіянер
на службе замежнай дзяржавы,

у руках — незнаёмая зброя,
у думках — чужая вера.
І цяпер
мяне безупынна джаліць 
пагарда старэйшых вояў
ды адсутнасць даверу.

Я нясу

панаванне новай улады
раз’яднаным малым народам,
што жывуць па сваіх законах.
Кожны дзень  
паступае загад за загадам,
кожны дзень — паход за паходам,
а я павінен выконваць.
Кожны дзень
як усе я спрабую стаць,
вочы — лёд, сэрца — скрыня, 
пазбаўленая ўспамінаў,
толькі вось ці магу я маўчаць,
калі ганьбяць маю краіну?..

Сто ксеракопій

Усміхацца капіравальнаму апарату
абсалютна бяспечна.
У той час, як вакол мяне адбываюцца –
ці не адбываюцца — нейкія рэчы,
я — з нахіленай галавою — 
каб выглядаць дарэчна —
усміхаюся капіравальнаму апарату —
бо гэта абсалютна бяспечна.

* * *

Ты пройдзеш муры гарадскія,
свабодная мара мая,
і там, дзе вятры гаманкія,
сустрэнеш усмешку Ікара,
ты знойдзеш найлепшыя словы,
і песня пакуль нічыя
напоўніцца небам вясновым,
свабодным ад змроку і хмараў.

І гэтая песня згадае
пра сон над далёкай ракой,
які прылятае бязважкі 
пад дрэваў аліўкавых цені,
пра тое, што кожнаму цяжка 
падняцца ў празрысты спакой, 
а неба ізноў заклікае
прайсці праз мяжу прыцягнення,

пра тое, што рукі не крылы,
а свет не пазбаўлены зла,
і нават у самых упартых
заўсёды сумненні ўзнікаюць,
пра тое, як цела спаліла
нясцерпная прага святла,
і як па-над здзіўленай вартай  
душа вольнай птушкай лунае.

Сынам Айчыны
Калі здараецца пакрыўджаным адчуць 

сярод сваіх
Сябе з-за нейкае прычыны,
Не пойдзеш ты ніколі да чужых,
Бо ты не набрыдзь, а ты сын сваёй Айчыны.
Ты перасіліш крыўду у сабе,
І паспрабуеш церпяліва разабрацца
З сябрамі, што пакрыўдзілі цябе,
І, як не цяжка, здолееш прызнацца,
Што ёсць ва ўсім не толькі іх віна,
А і твая, і гэта будзе чэсна, 
Бо здарылася ўсё толькі таму,
Што ў нейкі момант вашым думкам 

стала цесна.
І зразумеш, ўрэшце, ты,
Што у сваёй Радзіме-Маці
Вы дзеці родныя, а між сабой — браты,
І шлях адзін вам з ёй трымаці.
Дай Бог нам гэта ўсё асэнсаваць,
Каб больш ніякія нас не змаглі прычыны
На радасць ворагаў Дзяржавы раз’яднаць
Сыноў сваёй пакутніцы-Айчыны.

13 красавіка 2008 г.

Памяці Алеся Пісьмянкова

Святым духам над Бесяддзю Белы 
бусел ляціць,

І голас Алесеў з паднеб’я гучыць.
З намі ён неўміручы, і ўжо напрасткі даў,
Каб над Бесяддзю-рэчкай яго спеў 

не змаўкаў.
І мы чуем, як сёння, каго Бог прыласкаў,
Свае першыя крокі  да Алеся пачаў.
Гэта значыць, што будуць яго песні гучаць,
Покуль белыя буслы будуць ў небе лятаць.

26 лютага 2008 г.

Складанасці жыцця
Не ўсім пашчасціць з нараджэння
У радасць быць сваім бацькам, 
Адчуць іх шчырае імкненне
Аддаць любоў сваім сынам.

Адных лянота абцугамі
Трымае так, што не сысці.
Такія нават пад нагамі 
Не бачаць як, куды ісці.

Шмат хто ні дня не «прасыхае»,
Ён зранку ў пошуках «сваіх»,
І ліхаманкава шукае
Хутчэй схімічыць «на траіх».

І толькі той, хто мэту мае, 
Гатоў праз цяжкасці прайсці,
Ні дня дарэмна не губляе,
І смела крочыць па жыцці.

За куліхам піва з сябрамі
Бяздумна жыццё марнаваў.

На жаль, мне бракуе часу,
Каб выправіць нешта, спагнаць,
І застаецца аб гэтым
Употай сам насам ўздыхаць…

23 сакавіка 2008 г.

…У кожнага ў жыцці свая сцяжынка.
Не ўсіх яна выводзіць на бальшак.
І большасць да апошняга прыпынка
Не можа ў людзі выбіцца ніяк.

10 красавіка 2008 г.

Шкадую
Шкадую, што я ў маладосці
Аб вечным не разважаў.

�ДЗЕНЬ ПЕРАМОГІ

МАЗУР

Валерый КАЗАКОЎ

Мазур плакаў, непрыгожа, 
па-дзіцячы шырока размазваю-
чы слёзы па запалых, даўно не 
голеных шчоках. Плакаў роўма, 
захлёбваючыся, падвываючы 
пракураным, сіплым голасам. 
Часам гэтыя працяглыя гукі 
жалю і бездапаможнасці, адкры-
тыя і бяззбройныя, як малітва, 
захрасалі дзесьці глыбока ў горле 
і ператвараліся ў нечалавечы, 
пульсуючы ў гартані лямант. 
Адгадваючы няясныя контуры 
надыходзячай смерці, чалаве-
чая існасць замірала дзесьці ў 
глыбіні пахаладзелай душы і 
выпускала вонкі сваю звярыную 
сутнасць, якая ведала ўсё, усё 
разумела і, толькі не ўмеючы га-
варыць, ператварала чалавечую 
гаворку ў старажытнае і знаёмае 
прыродзе выццё. 

Калі ў перадсвітальным, вяс-
новым, яшчэ золкім марыве з 
трэскам вылецелі ўваходныя 
дзверы яго хаты і першы спалох 
супаў з няўлоўным імгненнем 
абуджэння, Мазур зразумеў: яго 
сёння заб’юць.

Пад звон бітага шкла ў хату, 
мацюкаючыся, убегла некалькі 
чалавек. Мазур спрасонку не мог 
разабраць іхніх твараў, толькі 
белыя каламутныя плямы, што 
вянчалі цёмныя сілуэты, нядоб-
рымі, сабачымі галасамі патраба-
валі яго. Гучна забожкала скры-
пучым, старэчым голасам Аўдоц-
ця, а ўслед за маці, агоўтаўшыся 
ад спалоху, загаласіла жонка. І 
гэты нарастальны жаночы плач 
дапоўнілі тры дзіцячыя, няроў-
ныя па сіле галасы. 

— Заткніцеся, сукі, — злосна 
загарланіў адзін з няпрошаных 
гасцей знаёмым Мазуру гола-
сам. 

Грымнуў стрэл, які заглушыў 
усё. Падслепаваты, афарбаваны 
ў кроў выбух падаўся нясцерпна 
яркім. Куля стукнула ў столь 
якраз над іхнім ложкам. Зверху 
пасыпалася нейкая пацяруха,  
што пахла потам і сажай. На се-
кунду запанавала цішыня, і толь-

кі рэха стрэлу працягвала балюча 
біцца ў кантужаных барабанных 
перапонках. 

— Выходзь, морда паліцайс-
кая, што самлеў, як баба? — зло-
сна прахрыпеў усё той жа знаёмы 
голас. 

Мазур сядзеў  на  ложку, 
звесіўшы натомленыя хадой 
кашчавыя ногі ў кароткіх белых 
зрэбніках з развязанымі на ноч 
матузамі. Ён адчуваў, як спалох, 
народжаны cтрэлам, разліваўся 
па целе, ператвараючыся ў гідкі, 
ліпкі страх. Нешта балюча стук-
нула па скуле, і ануча, якая пахне 
ягоным потам, накрыла галаву. 
Боль прагнаў страх; войкнуўшы, 
ён згроб з твару анучу — кінутыя 
кімсьці нагавіцы. 

— Адзявайся, халуй нямецкі, і 
выходзь з хаты. 

Мазур, не вымавіўшы ні слова, 
нацягнуў штаны. Выняў з кішэні і 
чамусьці беражліва паклаў на па-
душку асялок, які забыў учора ў 
кішэні. «Добра, што вока не выбіў, 
зараза», — падумаў ён, устаючы 
на слабыя ад страху ногі. Бабы і 
дзеці загаласілі з новай сілай.

Боты яму нацягнуць не далі, 
а перад выхадам з хаты сунулі ў 
рукі паношаны чорны драпавы 
пінжак, які, як яму падавала-
ся, усё яшчэ захоўваў смачныя 
гарадскія пахі. Пінжак гэты 
ён атрымаў гады два назад у 
райцэнтры разам з вінтоўкай і 
белай павязкай, на якой чорнай 
трывалай фарбай была напіса-
ная літара «Р». Да ўсёй гэтай 
амуніцыі прыкладалася папера, 
якая на беларускай і нямецкай 
мовах паведамляла, што падавец 
гэтага, Мазур Ігнат Харытонавіч, 
з’яўляецца паліцыянтам вёскі 
Замосце і знаходзіцца на службе 
акупацыйных уладаў. Паперу ён 
бярог, загорнутая ў чыстае тонкае 
радно, яна ляжала ва ўнутранай 
кішэні пінжака, які Ігнат пас-
пешліва апранаў, а ў спіну ўжо 
падпіхвалі прыкладамі вінтовак. 
Ззаду ў пяць галасоў выла ягоная 
сям’я. 

У двары ўздоўж плота стая-
лі чалавек дзесяць незнаёмых 
мужыкоў. Апранутыя па-розна-

му, зарослыя, з размаітай зброяй, 
яны панура і абыякава глядзелі 
на Мазура. Збоку ад варот на 
вялікай дубовай калодзе, дзе 
калолі дровы, сядзеў чалавек з 
худым, чыста выгаленым тварам, 
у чорнай каракулевай кубанцы з 
чырвонай салдацкай зоркай. Па-
над зелянковага колеру нямецкім 
фрэнчам на ім была аўчыная, 
фарбаваная цыбуляй камізэлька. 
Цёмна-сінія галіфэ з малінавым 
кантам, запраўленыя ў высокія 
хромавыя боты карычневага 
колеру, завяршалі ягоны незвы-
чайны гардэроб. Ні камандзіра, 
ні партызанаў Мазур не ведаў. 
«Можа, якія нетутэйшыя», — 
мільганула думка. 

— Таварыш камандзір, вось 
гэты паліцай, ён заўчора ездзіў у 
мястэчка і даклаў, гад, пра вашых 
хлопцаў. Ну, пра тых ля моста, 
якіх немцы пастралялі. 

Мазуру стала крыўдна. Ён ні 
да якіх немцаў ніколі не ездзіў, 
ні пра якіх партызанаў ля моста 
да ўчорашняга вечара не ведаў. 
Адэлькін кум, прыехаўшы з 
чыгуначнага раз’езду, распавёў 
вясковым аб тым, што мінулай 
ноччу партызаны замініравалі 
Чарняўскі мост і сядзелі ў заса-
дзе, чакаючы вайсковы цягнік. 
Сядзець, відаць, было сумна, 
хтосьці збегаў у Чарнаўцы і пры-
валок бутлю самагонкі. Хлопцы 
на галодны страўнік напіліся і, 
убачыўшы нямецкую мотадрызі-
ну, паспрабавалі падарваць міну, 
якая, пэўна, адсырэла або яшчэ 
па якіх прычынах не выбухнула. 
Тады Мікола, сын Ягора Кныша 
з Чарналесся, у сцельку п’яны, 
выскачыў з кустоў і стрэльнуў 
з вінтоўкі ў дрызіну. Немцы 
спынілі сваю тэхніку, а было іх 
чалавек дваццаць, пасаскоквалі 
на зямлю і перабілі партызан. 
Міколу, які, спатыкнуўшыся, 
сам скаціўся да насыпу і заснуў, 
скруцілі і павезлі з сабою. Мост, 
вядома, размініравалі і паставілі 
вартавых. Толькі ж партызаны 
тыя былі ўсе тутэйшыя, з атрада 
Міхася Карпавіча Затонскага, 
якога ўсе ў акрузе ведалі. 

— Нікуды я ня ездзіў, — злосна 
адгыркнуўся Мазур і тут жа атры-
маў па мордзе. 

— А ў цябе, халуйскае мурло, 
ніхто і не пытае! 

Мазур засоп, выціраючы раз-
бітыя вусны. Толькі цяпер да 
яго дайшло, што знаёмы голас 
належыць Шарапку — Івану 
Шарапчуку, былому калгаснаму 
рахункаводу. Івана акурат перад 
самай вайной забралі ў Чырвонае 
войска. У Замосці ён аб’явіўся зі-
мой сорак першага года, якраз пе-
рад шляхецкімі Калядамі. Хадзіў 
па вёсцы ціхім, нейкім прыстук-
нутым. Трохі адлежаўшыся і 
паправіўшыся, Шарапка пачаў 
часцяком наведвацца ў мястэч-
ка, а на масленіцу заявіўся ў 
вёску разам з немцамі, якія праз 
перакладніка паведамілі, што з 
сённяшняга дня Іван Шарапчук 
прызначаны старшым паліцаем 
іхняга паселішча і з’яўляецца 
паўнапраўным прадстаўніком 
новага парадку. Немцы прабылі ў 
вёсцы да абеду, трохі парабавалі 
і з’ехалі. Іван застаўся адзін. Дні 
праз два на фурманцы ў Замос-
це прыехалі яшчэ тры паліцаі. 
Людзі гэтыя былі нетутэйшыя і 
ў большасці сваёй п’янствавалі 
ў мясцовай школе, а начамі гвал-
цілі настаўніцу, якая, як гавораць 
злыя языкі, была мяшанкай і 
маўчала, баючыся за сябе і дваіх 
дзетак. Мужыка ў вучыцелкі не 
было, а ў вёску яе прывёз летам 
трыццаць дзевятага старшыня 

райвыканкама Іван Васілевіч 
Парэйка. На сёмае лістапада ў 
сорак другім годзе яго павесілі 
ў райцэнтры на вялікай старой 
ліпе разам з пяццю актывістамі 
падпольнага райкама партыі. 
Людзі пагаворвалі, што выдаў іх 
немцам Шарапка. 

І вось цяпер ён, той самы Ша-
рапка, які ўгаворваў Мазура за-
пісацца ў паліцаі, які патрабаваў 
ад яго паведамляць аб усім, што 
дзеялася на іх канцы вёскі, гэты 
самы Шарапка стаяў на ягоным 
двары, апрануты ў доўгі чырво-
наармейскі шынэль, з наганам у 
руцэ — і вінаваціў Ігната ў нейкіх 
несусветных грахах. Усё Замосце 
ведала, што Ігнат, якога Мазурам 
усе з дзяцінства і звалі, не мог 
пакрыўдзіць не толькі чалавека, 
— але й скаціну, а, бывала, спы-
няў калёсы і чакаў, пакуль дарогу 
перапаўзе шустры вуж або пера-
бяжыць клапатлівы вожык. 

— Мазур у нас божае бя, — здзек-
валіся з яго мужыкі ды аднагодкі, 
калі ён, пачырванеўшы, моўчкі 
ўставаў і сыходзіў, не жадаючы 
слухаць іх п’янага пахабнага 
выхваляння. Ягоныя аднагодкі 
ўжо на ўсю моцу жаніхаліся, а на 
Купалле такое вытваралі з дзеў-
камі ў Багданавым урочышчы, 
што і сказаць сорамна, а Мазур 
усё яшчэ хадзіў нецалованым. 
Гадоў у пятнаццаць ён закахаў-
ся ў Маню Аляхновіч і ўпотай 
сохнуў па ёй. Трэба адзначыць, 
што і Аляхновічыха таксама 
была яшчэ той цацай, з’едлівай 
ды непрыступнай, са шляхецкім 
гонарам. Хто толькі не падбіваў 
да яе клінні — усім ад варот 
паварот. Так што недалюблівалі 
яе і дзеўкі, і хлопцы. Лета перад 
вяселлем Мазуру мінуў ужо дзе-
вятнаццаты год, заахвоціўся ён 
па вечарах хадзіць на Галагаеў 
хутар. Прысунецца асцярожна, 
каб стары Галагай, Манін дзед, 
не заўважыў, сядзе на схаваную 
ў кустах бэзу лаўку і з нудой 
гадзінамі глядзіць на падслепа-
ватыя вокны соннай хаты. Там, за 
вышытымі фіранкамі, спакойна 
і нічога не ведаючы, спала яго 
адзінае зямное каханне. Чаго 
толькі ён не выдумляў: то вось 
бы хата загарэлася, а тут ён і ра-
туе з агню яе і ўсю радзіну; або ў 
цёмную і абавязкова дажджлівую 
ноч нападаюць на Аляхновічаў 
бандыты, ну і, натуральна, ён 
усіх пераб’е і заслужыць ейнае 
каханне. Потым гэтыя летуценні 
падаваліся яму дурасцю і дзяцінс-
твам, а пакуль ён сядзеў у сваёй 
засадзе і ледзьве стрымліваў 
слёзы крыўды і безвыходнасці. 
Яму было шкада сябе. Здаровы 
хлапец, у руках якога спорылася 
любая праца, ён быў аб’ектам уз-
дыхання многіх вакольных дзяў-
чат. Праўда, з пісьменнасцю ў яго 
былі нелады. Ды й як ім было не 
быць, калі бацька, даведаўшыся, 
што савецкая ўлада забараніла 
Закон Божы, забраў яго са шко-
лы са словамі: «Чытаць, пісаць 
крыху, сыночак, умеяш, і досыць! 
Працаваць трэба». Але ўсё гэта 
было даўно, а цяпер ён сядзеў як 
пень у бэзе і пакутаваў. Раптам 
Мазур здранцвеў ад нечаканасці, 
ззаду асцярожныя і далікатныя 
далоні кранулі ягоны твар. Не 
паварочваючыся, ён згроб гэтыя 
тонкія, прахалодныя, пахкія лет-
няй травой пальцы і прытуліўся 
да іх вуснамі. 

— Ну чаго ты, дурненькі, 
томішся сам і мяне ўжо які год 
сушыш? — далікатна гладзячы 
яго па галаве, спытала Маня, 
апускаючыся побач з ім на 
лаўку. 

Яны доўга, да болю ў вуснах 
цалаваліся. Свет кружыўся, а 
два сэрцы біліся, як дзве буйныя 
рыбіны на плыткаводдзі.

Ночы ляцелі, як хвіліны. На-
дыхаўшыся саладосцю дзявоц-
кіх вуснаў, Мазур днём араў як 
двухжыльны. Тады жывы яшчэ 
бацька, па-добраму гледзячы 
на сына, імкнуўся ў абедзенную 
спёку, калі ўсё ў акрузе замірала 
і паветра ператваралася ў ліпкі 
цягкі нектар з горкім дамешкам 
прычаўрэлай травы, даўжэй яго 
не будзіць. Аднойчы яны сушылі 
сена на сваёй дзялянцы ля Кацер-
лавага віру. Ігнат, з цяжкасцю 
выбраўшыся з пасляабедзеннага 
сну, кінуўся да выратавальнай 
рэчкі. Скінуўшы штаны, ён моц-
на адштурхнуўся ад пяшчанага 
берагу і нырнуў у празрыстую 
прахалодную ваду. Ужо ўсплыва-
ючы, размружыў павекі. Злёгку 
зеленкаваты падводны свет з мі-
льярдамі маленечкіх паветраных 
бурбалак, таямнічыя водарасці, 
якія паднімаюцца з цёмнай глы-
біні і хіляцца ўбок плыні, праныр-
лівыя печкуры на жоўтым пяску 
— усё гэта адкрылася ягонаму 
позірку. «Чаму людзі не ўмеюць 
жыць пад вадой?» — падумаў 
Мазур і падняў галаву насустрач 
надыходзячаму сонцу. Прама пе-
рад ім хутка рухаліся ўверх-уніз 
доўгія дзявочыя ногі, акружа-
ныя асляпляльнымі бурбалкамі, 
праплывалі белыя з карычневымі 
плямамі саскоў грудзі, падцягну-
ты жывот, прыгожыя загарэлыя 
рукі. Ігнат ад здзіўлення і неча-
канасці ледзь не захлынуўся. Ён 
коркам выскачыў з вады: перад 
ім на водмелі, закрываючы левай 
рукой грудзі, а правай — ніз жы-
вата, стаяла спалоханая Марыя. 
Пазнаўшы Мазура, яна піскнула 
і, павярнуўшыся да яго спіной, 
пабегла да берага. Ігнат, стаўшы 
на водмелі, як зачараваны гля-
дзеў ёй услед. Маня няспешна 
адціснула валасы, апранула на 
мокрае цела сарафан і павярну-
лася да яго. Іх падзялялі метры 
з тры неглыбокай, прагрэтай 
сонцам вады. Гарэзная ўсмешка 
павольна спаўзла з твару мала-
дзіцы, вочы напоўніліся цікаў-
насцю, змяшанай з сорамам і 
яшчэ нейкім пакуль не вядомым, 
але вельмі трапяткім пачуццём. 
Ігнат перахапіў гэты погляд, 
апусціў уніз вочы і, убачыўшы 
сваю паўсталую мужчынскую 
годнасць, з дзікім стогнам кінуў-
ся назад у ваду.

Наступная ноч стала першай і 
паклала пачатак адліку іх агуль-
нага жыцця. Ужо пасля вяселля і 
пасля нараджэння траіх дзяцей 
ды зачацця чацвёртага зноў і зноў 
ён успамінаў той першы салодкі 
чароўны туман...

Адкінуўшы здранцвенне, Ма-
зур памкнуўся да камандзіра: 

— Таварыш начальнік, дык 
гэта ж Шарапка і ўгаварыў мяне 
пайсці ў паліцаі, ён жа сам стар-
шы паліцай у нашай дзярэўні. 
Вы, таварыш, спытайце ў любога, 
вам усі скажуць. Ну які я паліцай? 
Так, адзін выгляд, я ж і партыза-
нам дапамагаю. У мяне там пад 
печкай і паперкі ёсць, — раптам 
Мазур асёкся і замоўк. — «Загубіў 
ты сябе, дурань! Не партызаны 
яны...» 

— Што ж ты, здраднік, замоўк? 
— з’едліва ўсміхаючыся, спытаў 
камандзір. 

«Не, не партызаны», — глуха 
забілася ў Мазура ў скронях 
кроў. 

— Сыч, давай-ка, памацай у яго 
пад печчу, — цяпер ужо па-расійс-
ку гучна крыкнуў камандзір. 

ПРОЗА17 (9)

Ігнат ведаў, што ніколі не меў ніякай справы ні да якой 

Радзімы, як і гэтая самая Радзіма ніколі нічога не давала 

ні яму, ні яго сям’і

«А халера іх тут разбярэш»... 
— падумаў Ігнат і атрымаў удар 
пад дых. 

Мазура білі нагамі. Ён не кры-
чаў, толькі выгінаўся, як вуж, 
спрабуючы закрыць то твар, то 
ніз жывата, але хутка, атупеўшы 
ад болю, скурчыўся і скамянеў. 

Сонца ўжо ўстала. Вакол Ма-
зуравага двара сабраліся сусе-
дзі. Бабы напаўголасу плакалі, 
мужыкоў амаль не было, а тыя, 
хто прыйшоў, стаялі ўдалечыні, 
моўчкі палілі, сплёўваючы сабе 
пад ногі. Відаць, ні ў кога не было 
жадання ўмешвацца ў чужую 
бяду, ды і што б дало тое ўмяшан-
не, акрамя новай бяды. 

— Вось, гаспа... таварыш ка-
мандзір, у падпеччы, у самым 
куту знайшоў, — абарваўшыся 
было на паўслове, атрасаючы са 
штаноў пыл, дагодліва забалба-
таў сярэдніх гадоў мужчынка ў 
куртатай целагрэйцы. — Пагля-
дзіце, тут і грошы ёсць, і паперкі 
нейкія. 

— Дай сюды, прыдурак, — зло-
сна гыркнуў на падначаленага 
чалавек, які сядзеў на калодзе, 
і з сілай тузануў з брудных рук 
круглую бляшаную скрынку з-
пад ледзяшоў. Не гледзячы на 
змесціва, начальнік няспешна 
засунуў яе ў кішэню камізэлькі 
і абыякава кінуў:

— Хопіць з яго, і так ужо 
ві даць, што бандыт, і нашым 
і вашым, сабака, умудраўся 
служыць. Дзе яго зброя? 

Вінтоўку шукалі па ўсёй вёс-
цы. Тыдні тры назад Мазур аддаў 
яе Трафіму, які збіраўся схадзіць 
на паляванне, а той, у сваю чаргу, 
пакінуў зброю Мазураваму цес-
цю. Дзед агоўтаў поруч з лесам 
агарод, пасадзіў бульбачку і 
цяпер начамі вартаваў, каб дзікія 
кабаны не з’елі ягоны ўраджай. 

Прынеслі старэнькую трохлі-
нейку і дзве абоймы з патронамі. 
Няшчаснага паднялі з зямлі, 
паставілі на калені і доўга неш-
та крычалі аб здрадзе Радзіме. 
Галава гула, Мазур слаба разу-
меў сэнс істэрычнага ляманту 
начальніка партызанаў або хрэн 
яго ведае каго. Ігнат ведаў, што 
ніколі не меў ніякай справы ні 
да якой Радзімы, як і гэтая самая 
Радзіма ніколі нічога не давала 
ні яму, ні яго сям’і. У палітыцы 
ён не разбіраўся, у войску не 
служыў, з вёскі не выязджаў ні 
разу, жыў сваім розумам, араў 
сабе зямлю, сеяў хлеб, гадаваў 
дзяцей, як умеў кахаў Маню, на 
чужое не квапіўся, у Бога не тое, 
каб не верыў, а так, ведаў, што 
Ён ёсць, і асабліва імкнуўся не 
дакучаць сваімі просьбамі або 
скаргамі, ну хіба калі ўжо зусім 
дапячэ. У паліцаі пайшоў ні па 
Шарапкіных угаворах, хоць і 
яны таксама былі. Неяк увосень, 
яшчэ на пачатку вайны, ноччу ў 
яго хату зайшлі трое. У адным ён 
прызнаў Івана Васілевіча Парэй-
ку, далёкая радзіна якога жыла ў 
вёсцы. У юныя гады будучы ва-
ласным начальнікам, спрабаваў 
беспаспяхова заляцацца да Мані. 
Можа, мінулыя пачуцці, а можа, 
восеньскі дождж, але нешта пры-
вяло яго са спадарожнікамі да 
Мазура. Хутка накрылі на стол. 
Ігнат выставіў паўтаралітровую 
бутэльку самагонкі. Пасядзелі, 
пагаварылі. Ужо сыходзячы, Іван 
Васілевіч адазваў гаспадара ўбок 
і папрасіў дапамагчы ягоным 
людзям. «Дарэмна табой рызы-
каваць не будзем, вунь, колькі на 
лавах сядзяць. Галоўнае, маўчы 
аб нашай дамоўленасці, ты ж 
у нас аднаасобнік, гэта цяпер 
і добра. Нібыта як і з савецкай 

уладай не згодным быў, так што 
дапамагай свайму народу. Прый-
дзе час, усё залічыцца». 

Людзі з лесу прыходзілі сап-
раўды нячаста. Калі Шарапка 
прыстаў, як мокры ліст, са сваім 
паліцайствам, Ігнат папрасіў у 
Івана Васілевіча парады. Разам 
вырашылі, што так будзе нават 
бяспечней. І ўсё б добра, але з 
сорак трэцяга, калі супраціў 
народных мсціўцаў адужэў і ў 

вёску пачалі заходзіць парты-
заны з іншых атрадаў, Мазуру 
стала цяжка. Парэйка загінуў, 
ды і цяжка было нешта растлума-
чыць чужым, часцяком не зусім 
цвярозым, узлаваным людзям. 
Партызаны ж былі рознымі, 
некаторыя, заскочыўшы ў хату, 
перш за ўсё пачыналі трыбушы-
ць куфары, патрабаваць сала, 
самагонкі і цягнуць маладух у 
адрыны. Мазур ад партызанаў 
не хаваўся, аднавяскоўцы — у 
многіх сваякі былі ў лясах — пра 
ягонае паліцайства маўчалі. 
Шарапка, мабыць, чуючы, што 
за Парэйку з ім разбяруцца, збег 
у мястэчка. Немцы ў іхняй глу-
хамані ўжо з год не з’яўляліся, 
так што жылі яны з Маняй, 
можна сказаць, спакойна. Ігнат, 
праўда, моцна хваляваўся, калі 
хто-небудзь з залётных, добра 
перакусіўшы, прымушаў стры-
ножыць авечку або зводзіў з 
двара цёлку. Тыдзень ён хадзіў 
нелюдзімым, цяжка ўздыхаў, аб 
чымсьці сам з сабою размаўляў, 
падоўгу таптаўся ў хляве, як раз-
злаваны кот, пырхаў на Маню, 
тая паблажліва ўсміхалася: «Ты 
вось пачакай, саветы вернуцца, 
наогул скаціну забяруць, і за-
станемся мы з аднымі курамі. 
Кінь ты ўсё і ня рві сабе душу, 
дурань ты мой, дурань». Жонка 
была ўжо на восьмым месяцы, і 
Мазур, паўздыхаўшы яшчэ дзеля 
парадку, падсаджваўся да яе і 
прыкладваў сваю, ужо сіваватую, 
галаву да вялікага, налітага жы-
вата. Ён уважліва ўслухваўся ў 
дзіўныя, ціхія гукі, якія жывуць 
усярэдзіне Мані. Ён чакаў з неча-
лавечай, звярынай ласкай, калі 
адтуль, з глыбіні яго каханай 
жанчыны хтосьці яшчэ нябачны 
і незнаёмы асцярожна піхне яго 
ў няголеную шчаку. Па гэтых та-
ямнічых штуршках ён спрабаваў 
адгадаць, хто, прызнаўшы ў ім 
свайго, хутка з’явіцца на свет. У 
Мазура было двое сыноў і дачка, 
цяпер, у адрозненне ад Мані, ён 
чакаў дзяўчынку. Яна яму нават 
снілася, такой жа прыгожай і та-
ямнічай, як яе маці ў той летняй 
і шчаслівай рацэ... 

Стоячы на каленях, Мазур 
бачыў толькі карычневыя боты 
партызанскага камандзіра. Каля 
левага падратага носа дыміўся 
недакурак прытарнай нямецкай 
цыгарэты. Шызы дымок, плос-
кай вузкай стужкай выгінаю-
чыся, як змяя, цягнуўся ўверх, 
раздвойваўся і, павольна вібрую-
чы, раставаў у цёплым паветры 
набіраючага сілу дня. 

Стрэлу Мазур не чуў, толькі 
неяк па-дзіцячы войкнуў і ўз-
няў да высокага бясхмарнага 
неба поўныя слёзаў і здзіўлення 
вочы. 

Спалоханыя стрэлам буслы 
зняліся з вялікага кола, якое 
Мазур з сынамі перад Вялікад-
нем прымайстраваў на бярозе, 

і закруціліся над асірацелай 
хатай...

Мазур ускочыў з ложка, ас-
таткі немарасцевага сну яшчэ 
луналі ў сонным паветры іх 
гарадской кватэры. «Чартаўня 
нейкая», — падумаў ён, асцярож-
на косячыся на Рыту, якая мірна 
сапела побач, — нібыта гэты дзіў-
ны сон мог абудзіць і напалохаць 
яго цяжарную жонку. 

Ігнат, якога так назвалі ў 
гонар дзеда, забітага пераапра-
нутымі ў партызанаў паліцаямі, 
пацягнуўся, каб выключыць 
начнік. Раптам на вялізным 
Рыціным жываце нарадзіўся 
маленечкі грудок, адтапырва-
ючы тонкую тканіну начной 
кашулі, ён зрабіў паўкола і заціх, 
спыніўшыся ля самай вяршыні. 
Хтосьці новы, незнаёмы, але ўжо 
да болю любімы, прызнаючы ў ім 
свайго, спрабаваў нешта сказаць 
Мазуру. 

Памяць часта падносіць нам 
дзіўныя неспадзеўкі. 

За вакном у перадсвітальным, 
вясновым, яшчэ золкім марыве 
нараджаўся новы дзень. Высока 
над горадам ляцелі буслы — вя-
лікія моцныя птушкі, якія, па 
народным мудрым разуменні, са 
старажытных часоў прыносяць у 
нашыя дамы шчасце. Хто ад каго 
залежыць у гэтым свеце — мы ад 
птушак ці птушкі ад нас? І хто 
ведае, дзе заканчваецца сон ды 
пачынаецца ява і куды разам з 
намі цячэ няўлоўны час?

АБІБОКІ

*

Наймацнейшая зброя чала-
вецтва — памяць, але мы ча-

мусьці ўспамінаем і паўтараем, 
як правіла, толькі дрэннае або 
вельмі дрэннае.

*

Калі ў нас няма гадзінніка і 
вокны пакоя шчыльна за-

штораныя, мы перастаем адчу-
ваць час, але гэта не выратоўвае 
нас ад старасці. 

*

Дзікія камяні, знявечаныя 
ветрам і холадам лістоўні-

цы. На сотні кіламетраў тайга і 
гнюс. Падкаменная Тунгуска аб 
чымсьці ўсхліпвае і мармыча на 
перакатах. Стары эвенк ведае, 
аб чым гаворыць рака, але ён 
забыў расейскую. Маўчым і п’ем 
гарбату.

*

Голец — моцная і прыгожая 
рыба, якая хапае па наіўнасці 

сваёй любы бліскучы прадмет, 
што патрапіў у бурную Таймыр-
скую рэчку. Часцей за ўсё сюды 
трапляюць блешні. Блешняў усё 
больш, а гольца ўсё менш, тое ж 
адбываецца і з абарыгенамі.

*

На верталёце завіслі над ба-
лотам, куды звалілася тое, 

што пазней назвалі Тунгускім 
метэарытам. Мы прыліплі да 
ілюмінатараў. Унізе авальная 
чорная прамоіна, абрамленая 
смарагдавай травой, падслепава-
та глядзела ў неба. Цень ад вер-
талёта падаваўся парушынкай 
у гэтым воку. Не ведаю, хто каго 
разглядваў.

*

На дне шэра-пяшчанай кат-
лавінкі маленькай крыніцы, 

што прытулілася на цяністым 
схіле яра, па чарзе ўздымаліся 
чатыры бурунчыкі. Малюсень-
кія гейзеры з толькі ім вядомай 
перыядычнасцю выкідвалі ўверх 
ваду, уздымаючы смешныя слуп-
кі рудых пясчынак. У кожнага з 
іх быў свой кратэр, сваё жарало, 
сваё індывідуальнае жыццё, 
пазначанае на шэрым дні пульса-
валымі плямамі. Крыніца была 
старажытнай і вяла свой радавод 
яшчэ з язычніцкіх часоў.

У дзяцінстве я часта прыхо-
дзіў сюды, клаўся на шырокую 
белую ад дажджоў і сонца дошку 
і, падпёршы галаву рукамі, гля-
дзеў у гэтае таямнічае акенца. 
У вёсцы яшчэ не было святла, і 
гэта быў мой першы тэлевізар 
з чатырма праграмамі. З часам 
мы прывыклі адзін да аднаго, і 
я навучыўся бездакорна вызна-
чаць, які з бурунчыкаў ажыве ў 
наступную хвіліну.

Даўно з’ехаў з гэтых месцаў, 
але, калі мне дрэнна, я падстаў-
ляю твар у далоні і бачу шэрае 
стромкае дно крыніцы з рудымі 
грудкамі і адгадваю, з якога 
ўздыбіцца смешны фантанчык 
дробных пясчынак. Я яшчэ ні 
разу не памыліўся.

*

Калі хочаш дакрычацца да 
чалавека, гавары цішэй. У 

цішыні жыве сэнс, сіла і каханне, 
але мы гэта, як правіла, забыва-
ем і з паўпаварота пераходзім на 
падвышаныя таны.

Тэлефонная трубка дагэтуль 
не можа прыйсці ў сябе ад таго, 
што мы ў яе накрычалі сёння 
ўначы.

*

Здзічэў сярод людзей ад дэфі-
цыту адзіноты. Доўгія гады 

я марыў аб маленькай хатцы ў 
восеньскай тайзе, дзе толькі я і 
дождж, ды рудая бязгучная завея 
ігліцы старых лістоўніц. 

Доўгія гады нешта мяне не 
пускае ў гэтую жаданую восень. 
Але я настырны, я прарвуся… 
Потым бы толькі не каяцца.

*

Аднаго чалавека падмануць 
вельмі складана, але чаму 

ж тады так проста ашукваюцца 
цэлыя народы. Адказ, на мой 
погляд, да прымітыву просты: 
праз ляноту.

Чалавек ідэнтыфікуе сябе з 
народам і з дзіўнай хуткасцю 
перакладае на яго адказнасць 
за сябе і сваю сям’ю, фактычна 
раствараецца ў ім. Народ жа не 
атаясамляе сябе з пэўным чала-
векам і не нясе перад ім ніякай 
адказнасці.

*

Разважаючы аб сутнасці чы-
ноўніка, ягоным прызначэн-

ні, сіле і слабасці, а галоўнае, 
усё глыбей спасцігаючы найс-
таражытную з навук — папера-
водства, я спрабаваў падабраць 
прыдатную выяву дзеля ёмістага 
азначэння свайго ж унутранага 
свету, — і, урэшце, прыйшоў да 
высновы, што чыноўнікі ўсяго 
толькі пыл на ботах улады, але 
каб яе сцерці, улада павінна 
нагнуцца.

*

Ніхто не ведае дня свайго, і 
чым дзень гэты стане для 

чалавека: ягоным пачаткам 
ці ягоным канцом. Хто адка-
жа, што адбудзецца з нашым 
унутраным Я там, за шчыльна 
захінутымі вокнамі астылых 
вейкаў? Не забягай наперад, ідзі 
сваім шляхам, які індывідуаль-
ны — як лініі вялікай мазаікі 
ўсеагульнага жыцця, любі сам, і 
хай цябе любяць навакольныя, і 

ў свой час ты атрымаеш адказы 
на ўсе пытанні; хутчэй за ўсё, у 
кожнага з нас яны будуць свае 
адмысловыя і не падобныя на 
адказы іншым, і толькі Вечная 
Немата астылых вуснаў будзе 
аднолькавай для ўсіх.

Чалавек і подласць — бра-
ты-двайняты. Вядома, гэта не 
заўсёды адно і тое ж, але гэта 
заўсёды жыве ў кожным з нас ад 
самага нараджэння. Не дзіўна, 
што мы стала спрабуем ахінуць 
яе ў нейкія іншыя рызы ды вы-
даць за дабрадзейства. Страшна 
падумаць, але дзесяткі гадоў 
брыдота бацьказабойства подла-
га хлопчыка Паўліка Марозава 
была эталонам для перайман-
ня, на гэтай гнюснай гісторыі 
выхаваныя мільёны ні ў чым 
не вінных людзей. Наогул, калі 
рыешся ў адкідах чалавецтва, 
— іх мы, чамусьці, гучна завем 
гісторыя, — дзівішся той ма-
більнасці, з якой нашыя амаль 
заўсёды несумленныя продкі 
прыстасоўвалі мінулае дзеля 
сваёй імгненнай выгады і ка-
рысці. Здзейсніўшы акт подласці 
ў адносінах да мінулага, яны 
рабілі рытуальнае дзейства па 
ператварэнні подласці ў дабрада-
ць для сябе і нас. Не думаю, што 
нашае пакаленне будзе чымсьці 
адрознівацца ад сваіх бацькоў і 
дзядоў. Крыўдна.

*

Толькі доля жабракоў быць 
багатымі без дастатку, але 

большасці з нас, людзей пасярэд-
ніх і па вялікім рахунку жабра-
коў духам, дасягнуць падобных 
вышыняў практычна не пад сілу. 
Жабракі просяць кавалак хлеба, 
мы ж, як правіла, просім і ў жыц-
ця, і ў Бога выгоды, здароўя, даб-
рабыту, ды і само жыццё. Яны, 
здаволіўшы голад, сыходзяць у 
свае нябесныя абсягі, дзе маюць 
зносіны з Невядомымі нам, а мы 
застаемся на сваім пажыццёвым 
пасту з працягнутай рукой або 
вымольным словам. Мы прыдум-
ляем мудрагелістыя байкі пра 
юродзівых, цураемся іх, пабойва-
емся за адвагу і цвярозасць мер-
каванняў, спяшаемся саўгануць 
мядзяшку і збегчы далей, пры 
гэтым адчуваем ці то пачуццё 
задавальнення ад падачы мілас-
ціны і датычнасці да Дабра, ці 
то суцяшаем сваё самалюбства 
сузіраннем ніжэйшай істоты, 
якая стаіць на сацыяльнай лес-
віцы значна ніжэй нас...

Вось так і жывем плячо ў пля-
чо: багатыя жабракі і жабракі ба-
гатыры; калі аб гэтым не думаць, 
можна пражыць цалкам сытае і 
шчаслівае жыццё. Таму пасярэд-
ні чалавек спрадвеку баяўся сваіх 
герояў і рэгулярна прыносіў іх у 
ахвяру свайму Страху.

*

Высока абаяльны чалавек «з 
прыродна-ласкавым тварам 

і голасам», як ён сам сябе часта 
рэкамендаваў. Мы дзеці любові, 
незалежна ад роду і ўзросту, мы 
стала ў нешта або ў кагосьці 
ўлюбляемся. Без любові жыць 
не цікава, таму мы пераносім 
свае пачуцці на самыя, здава-
лася б, непрыдатныя прадме-
ты і з’явы. Да прыкладу — на 
палітычных лідэраў. Іх рэйтынг 
— гэта каэфіцыент нашых да іх 
сімпатый. Выбары — банальны 
акт прызнання ў закаханасці. Па 
той жа вечнай схеме адбываецца 
і астуджэнне да прадмета нашых 
пачуццяў. Пасля расчаравання 
застаецца адваротны прысмак 
дарэмнага марнавання надзей і 
эмоцый. Кожны ўсё гэта выпра-
баваў на сабе.



18 � № 17 (101) � 30 мая 2008 г. «Новы Час»№22–23 � «Лiтаратурная Беларусь» � 

СШЫТАК 18 (10)

�СУПОЛКА

СЛОНІМШЧЫНА ПАЭТЫЧНАЯ
Каб шырока пазнаёміць рэспубліканскага чытача з літаратурнай 

Слонімшчынай, магчыма, не хопіць усіх нумароў «Літаратурнай Беларусі» 
за год. Таму што слонімская зямля — самая багатая на літаратурныя та-
ленты ў Беларусі.

Старажытны Слонім і яго ваколіцы маюць даволі багатыя літаратурныя 
традыцыі. Яшчэ са школы мы памятаем «Прамову» Івана Мялешкі (XVII ст.), 
з якою ён выступаў на Варшаўскім сейме ў прысутнасці караля Жыгімонта 
III Вазы. «Прамова» Мялешкі стала пачаткам своеасаблівага жанру палі-
тычнай сатыры ў беларускай літаратуры.

У XVIII стагоддзі ў Слоніме пры двары Міхала Казіміра Агінскага праца-
вала друкарня, існавала вялікая бібліятэка, быў тэатр і капэла. У друкарні 
выдаваліся кнігі на самая розныя тэмы, нават сам Агінскі пісаў вершы і 
надрукаваў іх у 2-х тамах пад псеўданімам Слонімскі грамадзянін. У гэты 
час пры двары гетмана жылі і працавалі на літаратурнай ніве пісьменнікі 
Францішак Хамінскі і Ігнат Ляхніцкі. Жыў тады ў Слоніме і пісьменнік Юзэф 
Каблянскі, а крыху пазней нарадзіўся тут Юліян Корсак (1806-1885), які пе-
ракладаў Дантэ, Шэкспіра, Шылера. У Жыровічах жыў і працаваў таленавіты 
пісьменнік Плакід Янкоўскі (1810-1872). З Жыровічаў родам былі браты 
Уладзімір і Яўген Хлябцэвічы (апошні шчыра сябраваў з Янкам Купалам). 
У 1983 годзе  Адам Мальдзіс і Іван Крамко апублікавалі створаныя ў 1622 
годзе творы жыровіцкага манаха Феадосія Баравіка, напісаныя на ўзорнай 
беларускай літаратурнай мове XVII стагоддзя.

У вёсцы Чамяры нарадзіліся празаікі, паэты, літаратуразнаўцы Максім 
Бурсевіч, Анатоль Іверс, Якуб Міско, Міхась Міско, Іван Чыгрын, Сцяпан 
Міско, Уладзімір Іскрык, Ігар Бурсевіч. У Слоніме жыў паэт, калекцыянер, 
мастак  Гальяш Леўчык.

Слонімшчына з’яўляецца радзімай беларускага паэта, празаіка, дра-
матурга пачатку ХХ стагоддзя Кандрата Лейкі. У вёсцы Рудаўка прайшлі 
дзіцячыя гады Валянціна Таўлая. На вялікі жаль, рана пакінулі гэты свет 
слонімскія літаратары Алесь Сучок, Валянціна Ададурава, Янка Карповіч, 
Іван Сяргейчык, Рудольф Пастухоў. Няма ў жывых вязняў сталінскіх лагераў 
— паэтаў Сяргея Дарожнага і Васіля Супруна. 

Калі вам не надакучыў спіс літаратараў Слонімшчыны, дык скажу яшчэ, 
што нашая зямля з’яўляецца радзімай Уладзіміра Ягоўдзіка, Уладзіміра Сака-
лоўскага, Янкі Саламевіча, Уладыся Цвяткова, Надзеі Дземідовіч, Ганны Шара-
мецьевай, Міколы Канановіча і іншых вядомых і малавядомых літаратараў.

Сёння ў Слоніме і раёне жывуць пяць сяброў Саюза беларускіх пісь-
меннікаў: Мікола Арочка, Алег Лойка, Зьніч, Аляксей Якімовіч і аўтар гэтых 
радкоў. Побач з намі, у адным горадзе, спрабуюць свае сілы маладзейшыя 
празаікі і паэты. Некаторыя з іх маюць ужо асобныя зборнікі. Гледзячы на 
іх, чытаючы іх, міжволі прыгадваюцца радкі Гальяша Леўчыка:

Ідзі і сей!

Праўдзіва зерне сей —

Зярнятак добрай мудрай думкі

На полі родным шмат развей —

Ідзі і сей!

Кліч паэта даўно пачуты на Слонімскай зямлі. Літаратурныя зярняты 
шчодра прарастаюць, каб чытачы паверылі ў шчырасць пачуццяў аўтараў, 
у іх любоў да сваёй Бацькаўшчыны.

Сяргей ЧЫГРЫН 

МІКОЛА АРОЧКА
Душа роднай мовы
У мовы маёй, нібы ў чалавека, —
Прыгожае цела, жывая душа.
То ж вам не чужацкі жаргон-недарэка
З нахабствам прыблуды і прыбыша.
У ім, як ў забруджаным лесе, — ў жаргоне:
Бляшанкі, бутэлькі, лаўжы, як вужы.
А родную нашу, хоць вечна ў загоне,
Ратуе жывучасць яе душы.
Як чыкае з форсам жаргон бюракрата,
Пагарда чынуш задзірае насы.
Ды дзіўна: іх штаты і ўсе апараты
Не створаць ні твора сапраўднай красы!
Жаргон — напракат — 

для экспансій прыдатны,
А твору патрэбна крынічка душы,
Народнай душы — і спагады, і праўды,
І моўнай душы, што не ўздзець на крыжы!
«Трасянка» — калечанне моўнага цела,
На ім ужо колькі рубцоў і шрамоў!
Але пад рубцамі трымціць, як трымцела,
Душа — адной з самых прыгожых моў!
Яна, пэўна, ў квантах нябачных разліта,
То вымкне са спадчыны звонам, слязой,
То ўзыдзе травой, стане зернямі жыта,
То гукамі слоў, што палоняць красой.
Здаецца, красе, патаптанай, абнылай,
Не ўстаць з бездухоўнай цямноты-глушы.
Ды чую — пульсуе творчая сіла,
Нязводная сіла моўнай душы!

Наканаванасць  

Сутыкнуліся — сумленне з прагай:
Годна жыць ці проста існаваць?
І сястра сумленнасці — адвага —
Пачала ў зацішак саступаць.
Мужнасць хоць прытоена і тлела,
Ды не перастала верадзіць,
Бо дарэшты не адпалымнела,
Толькі час хацела абхітрыць.
Згуба — ці даніна выжывання?
І разумны, можа, кампраміс.
Хоць паганіць вусны апяванне,
Не да твару дару одапіс.
Ды натоўп у тлуме плешча ў ладкі
І падносіць — хлеб, у госці — мёд.
Бегчы ад дароў тых без аглядкі!
Напярэймы ж — трыццаць сёмы год.
Ад ліхога нехрыста не збегчы.
І шчыруе ў сэрцы лёгкі зман.
Лёг на твары одум, горб — на плечы.
Нож — па венах, сэрца ў пекле ран.
Не зламалі, толькі надламалі.
Наце ж вам — для пешчаў і пацех!
Вынюхалі ўсё ж — не даравалі
Бацькаўшчынналюбны яго «грэх»!

Шкода толькі хвіль прыстасавання.
Свайму ж люду ў сэрцы не грашыў.
З лёсу ён не зняў наканавання
Марнаслоўем часу і душы.
І калі ж у здрадлівым пралёце
Мільгануў ён белізною шчок,
Уздыхнуць паспеў яшчэ ў самоце:
Ён ад трыццаць сёмага не ўцёк.

Укрыжаванне

Ты Богам мне пасланая, Марыя,
Каб разам адпакутаваць свой лёс...
І ўваскрасаюць вобразы жывыя:
Твая сястра з Віфаніі Марыя
Духмянаю пяшчотаю валос
Ісусу выцірае з ног стамлёнасць.
Гаючы дотык слухае Хрыстос.
Але ўпілася ў воблік задумёнасць.
І ўжо не цешыць цеплыня яднання
Святога Духу і яе душы.
Усё канае ў смутку прадчування
Цярністага цярпення на крыжы.
Ён бачыць зло, што возьме ў нас сыноў,
І людскасці трагізм — без пакаяння,
І рабства душ, і фарысейства слоў,
І на крыжы тым — наша ўкрыжаванне.

ІРЫНА ВОЙТКА
* * *
Якая ранняя вясна,
Якія светлыя аблокі!
І прадчуванняў навізна,
І промнік сонечны высокі
Нырае ў лужыну да дна.
— Ты не адна.
— Я не адна.
— З табой вясна.
— Са мной вясна.

* * *
Дрэмле дзіўная крыніца.
Дай з яе мне наталіцца,
Скінь аковы. Не грашы,
Дзе крыніца? 
— У душы.

* * *
Быць рабінай хачу танкалістай,
Каб між хвояў і елак ў бары
Яркай чырванню гронкі агністай
Адгарэць ад пары да пары.

* * *
Пакліч мяне, мая дарога,
Я ад цябе не адракуся.
Бо гаварыць на свеце з Богам
Хачу я словам Беларусі.

Пакліч мяне, не дай згубіцца
І патушыць агонь душы.
І навучы мяне маліцца
За тое, як мне трэба жыць...
Пакліч мяне, мая дарога...

ЗЬНІЧ
* * *
Алегу Лойку
...я ў самоце зорную дарогу
абдымаю подыхам тугі...
ноч бязмоўная чувае Богу...
й знічкі квецяць свету берагі...

...у Нябёсах велічна й таемна...
спіць зямелька ў ззянні аблачын...
чаму ж сэрца падае у бездань?..
жаліцца?.. ці нудзіцца аб чым?..

...я даброт ад свету не чакаю...
не шкадую чар, што адышлі...
ведаю, што я не годны раю...
і няма мне месца на зямлі...
...прагну я — у снах — 
  ды не ў магільных — 
вольна і спакойна спачываць...
на аблоках — нібыта на крылах —
Існае ў малітве спасцігаць...
...каб і ў ноч, і ўдзень —
Святым алеем — 
пра каханне Ангел мне спяваў...

...быццам тайна вечная рунее...
і сусвет мяне закалыхаў...

Матулям, 
сыны якіх надоўга знікаюць...

...яшчэ жывое ты, маё каханне,
і я жывы... малюся за цябе...
хай табе з сутоння да світання
ангельскі ўсё чуецца напеў...

...чую я, што тулішся ў трывогу...
што цябе замучыў дух тугі...
і няма паблізу анікога,
хто б цябе да сэрца прытуліў...

...і табе — у змроку прадсвітальным —
мрояцца магільныя крыжы...
быццам любы — крохкі і адчайны —
стрэчу з злыбядой не перажыў...

...мілая, малітвай супакойся...
гэта — духа цемры насланнё...
гэта — нашых грэшных душ забойца
мучае цябе сваім агнём...

...тыя, хто табе да смерці любы,
без каго нібы не можаш жыць —
Богам зберагаюцца ад згубы —
Покуль доўжыцца малітвы ніць...

...яна лепш ад ніткі Арыядны
нам дапамагае у бядзе...
яна — промень зорачкі Каляднай,
што ў задумку Божую вядзе...

...у ёй сыходзяцца шляхі і лёсы...
у ёй згасае дэманаў кумір...
у ёй усіх збірае Уваскрослы
на свой шлюбны векавечны пір...

...дык пакінь дарэмную трывогу...
не аддайся дэману тугі...
да крыві маліся — праз знямогу —
і збавення ўбачыш берагі...

МІКОЛА КАНАНОВІЧ
Кульбака для мамы

Натомлены розум. Хранічная стома.
Здабыткаў ні ў торбе, ні ў банку няма.
Кульбаку для мамы вязу я дадому —
учора купіла сястра.

— На кіёчку я езджу, — маці казала, —
нядобра ў бальніцу з такім.
І кульбаку купіць абавязала
на зайздрасць калекам другім.

...Спрацаваныя рукі. Стаптаныя ногі.
Поўнае сэрца дабра...
Я еду да маці. Яе дапамогі
мне хопіць да самага дна.

* * *
Мая галава — рэактар,
У якім пасяліўся вецер.
Сёння, учора, заўтра
Я авансам жыву на свеце.
Для некага стаў патрэбным,
Навек не застаўся ў зоне.
Травеньскім ранкам срэбным
Вярнуўся я жыць на волі —
На волі малой радзімы,
На волі сваіх пачуццяў,
Калі Край,

для ўсіх нас адзіны,
Накрыўся нябачнай жуддзю...

Хоць атруты ўсюды хапала —
Няма для заразы межаў —
Мой дом яна не забрала, 
Наша вёска ёй не належыць.
Многіх з той чорнай зоны
Прыняла тут мая радзіма.
Я ж вярнуўся проста дадому,
Шчасце — 

мець такую магчымасць.

Для мяне Беларусь — не дзюрка
На мапе чужой Еўропы.
Як чарнобыльская бабулька
Не знала пра ізатопы,
Так мы верылі ў мірны атам,
Каб не верыць цяпер нікому,
Каб з бядой ваяваць сам-насам
І прытым не паказваць стому...

Мая галава — рэактар,
Дзе думак пякучы вецер
Сёння, учора, заўтра
Трымае мяне на свеце.

* * *
Зелянее ўжо новы плот,
спакваля бярэцца імхом.
У плыні штогодніх турбот
пастарэў мой вясковы дом.

Я ў хаце — не часты госць.
Маці мерае тут куты.
Жыццё — такое, як ёсць,
а не такое, як марыў ты.

СШЫТАК19 (11)

Так ці гэтак прабавіць час –
кожны выбар даўно зрабіў!
Толькі вабіць і цягне нас
дом, дзе першы свой крок ступіў.

Хата кліча, калі з душы
падымаецца каламуць,
калі мерзнуць там ледзяшы
і ад холаду не заснуць.

Вясною кліча яна,
як мінаецца сон зімы,
калі рук чалавечых зямля
прагне, дзе б ні згубіўся ты...

За радзіму адказным быць,
боль трываць разам з роднай зямлёй —
сэнс галоўны, мабыць, каб жыць
і каб легчы травой на ёй.

АЛЕГ ЛОЙКА
Чатырохрадкоўі

* * *

Галопам свет імкне,
Шчаслівы, нешчаслівы...
Я — шчасны: шчасціць мне
Нашая ніва.

* * *
Праводжу сваю тайную вячэру
Ў зялёных венцах траў, кустоў і дрэў, —
Што стрэнемся на небе, я не веру,
Шчасліўлюся, што на зямлі сустрэў.

* * *
Па шчацэ б’е душагуб,
Мне няволі прагне, згуб, —
Б’е па ўставу, не па ўставу...
Я б другую не падставіў!

* * *
Натхнёны, ненатхнёны
Дараваць не магу
Таму, хто адлірычніў клёны
І туманоў смугу.

* * *
Праведнік я... рэдкі,
Хоць у Ватыкан, —
Не ведаюць суседкі:
Не з ген я, а з заган.

* * *
Ні дні, ні ночы
Не стамілі...
Што не дасніў,
Дасню ў магіле!

* * *
Па-над стратамі,
А не гульнямі
Плачу слязой прыватнаю
І агульнаю.

* * *
Даўся мне надоўга 
Комплекс Міндоўга, —
У якім жа канцэрне
Збыць яго церні?..

* * *
Прайшло, і ўсё, — вы мысліце, — забыта,
Нібыта ўсё было адным нібыта?...
Не абы чым, аднак, было капыта
Сталёваю падковаю падбіта!

* * *
Свет — гэта не рыфмы,
Бо б’е аглабінай
І свежыя лімфы,
І зорачкі гемаглабіна!.

* * *
Хадзіць — жыцця палова,
Хадзіць, яно не шкодзіць,
Хоць часта па галовах
Хадакі ходзяць.

* * *
Хай ні ведзьмай, ні шляхцянкай
Тын той не лічыўся, —
Хто назваў змяю мядзянкай,
Меддзю не лячыўся!

* * *
Не ў Падмаскоўі
Складаю чатырохрадкоўі:
Не для Пегасу
Падаражанне газу!..

* * *
Нашы тамы
Вышэй усіх станаў...
І хто сказаў, што мы —
Не тытаны?!

* * *
У часе ўсё, бы ў нераце,
Падобнее на здраду:
Думаў я: «Усё наперадзе...»,
Аказалася — ззаду!

ЮРЫНА ПАТАТА
Ты са мной
Ты заўсёды са мной,
Ці кахаеш, ці не...
Ты са мною вясной,
Ты са мной, калі выпадзе снег.
Ты са мной, ці хачу я таго,
А ці не —
Ты ўва мне.

Табе, прыгожы чалавек

Табе — самыя прыгожыя кветкі,
Табе — гор высокіх вяршыні,
Хто верыць і верыць не кіне.
Табе — далёкую далечыню,
Табе — цёплыя сонца прамені,
Хто ніколі не кіне верыць.
Табе — каляровыя сны,
Табе — бясконцыя песні,
Хто закаханы, кахае, чакае,
І верыць,
І верыць не перастане.

АЛЕНА РУЖ
Родная мова
Губляўся зрок у зорачак сівых,
І месячык тапіўся ў ранку.
А шчасце парасткаў малых
Чакала на вясновым ганку.
Наскрозь прабіўшы холад шкла,
Пакіне першая пралеска
Свой фіялет ля ручая
І пацалунак ля падлеску.
А сонейка ўстрывожыць цень,
Калі разыдуцца аблокі,
І, напаткаўшы новы дзень,
Заб’юць крынічныя вытокі.

Самотны дождж

Шапоча дождж пакутліва і сумна,
Штодзённы пыл сціраючы з акон,
Нібыта той гаротнік неразумны,
Што закахаўся ў чорны парасон.
І з быстрыні дажджу не знойдзеш 

выйсця,
К чужым турботам трапіўшы ў палон.
Плыве ў натоўпе абарваным лісцем
З вышыняў цноты звернуты анёл.

Пакутнік плача. Лужыны-слязінкі
Яго ляжаць, як мёртвыя каралі,
Дзе недарэчна-вострыя ільдзінкі
Халодзяць сарамліва хвалі.
Мы ж, зачыніўшы дзверы ад кахання,
Душу схавалі ў плоцкае цяпло.
Нам парасон паабяцаў расстанне,
Разбіўшы пацеркі, нібыта шкло.
Застаўся дождж ў самоце каля вокан
Чакаць прапаўшы чорны парасон,
І, утрапёны роспаччу глыбокай,
Да ранку плакаў несціханна ён.

ТАЦЦЯНА ТРАФІМЧЫК
Касцёлу Святога Андрэя
Пад Дахам неба Крыж Святыні.
Душа дрыжыць, бо побач Бог.
Дрыжаць сузор’і ў цёмнай сіні,
Анёл ступае на парог.

Гасподзь сузор’і уладарна
Сябе змушае праслаўляць,
Скляпенні зорачак крыштальных
Святой лампадкаю гараць.

Усё Яму пяе ўрачыста:
Анёлаў хоры і людзей.
І купал Храма голас чысты
Даносіць Богу — плынь падзей.

Усё жывое замірае
І кленчыць з вераю ў мальбе,
Даруй нам, Матачка Святая:
Грахамі крыўдзім мы Цябе.

Душа пакутуе і просіць,
Благае, ад віны дрыжыць,
Агонь любові слёзна росіць,
Ахвярна свечкаю гарыць.

Святыня Храма думкі ўзносіць,
Пачуцці, просьбы і любоў.
Збавіцель побач, Ён прыносіць
За нас зноў Цела сваё, Кроў.

Святар чысцюткі сустракае
Збавіцеля ля алтара,
І просіць шчыра, і благае,
І моліць неба і зямля.

Пад дахам неба Крыж Святыні.
Душа дрыжыць, бо побач Бог.
Дрыжаць сузор’і ў цёмнай сіні,
Анёл ступае на парог.

* * *
Спагадна-радаснае неба
Душу натоліць чысцінёй.
Вясновы час — крупінкі снегу,
Дажджынкі з талаю вадой.

Мякчэе сэрцайка сусвету,
Слязінкі коцяцца з вышынь,
Ён нарадзіўся першацветам,
Каб уваскрэснуць — Божы Сын!

Палагаднела, памякчэла
Зямля ад гэткай цеплыні,
Хрыстова Кроў і Яго Цела,
Як сонца ў душах між людзьмі.

Зямля далоні нахіліла,
Дзіцятка — гонар яе, ўзлёт.
Ніколі так ты не любіла,
Планета мукаў і бядот.

Збавенне толькі з Ім спазнаеш.
Самаахвярнасць з Ім прымі!
Няўжо ты, Божа, нас караеш? —
— Хрыста і мову прадалі?!

Заколатае ягня

Святое пісанне гаворыць душы,
Якая баліць палахліва,
Як жыць без пакутаў у мудрай цішы,
Каб сам сабе стаўся за дзіва.

Святое пісанне сем духаў Айца
Табе накіруе з паслугай,
Калі так збудуеш да смерці вянца
Жыццё, як ягня пад папругай.

Крывёю сваёй абагрэй увесь свет,
У кожным іскрынкай зардзіся
Чырвонай, жывою, як той «агняцвет»,
Усім і ўсяму пакарыся.

Хай колер крыві да жыцця павядзе
Таго, хто душой запрадаўся.
Народ твой пакутуе, ён у бядзе!
Хрыстос! Ён ягняткам назваўся!

ГАННА ШАРАМЕЦЬЕВА
* * *

Яны прыйшлі і сказалі:
Кажы, як мы.
Яны прыйшлі і сказалі:
Рабі, як мы.
Яны прыйшлі і сказалі:
Жыві, як мы.
Яны прыйшлі і сказалі,
Сюды прыйшлі і сказалі:
Ты — гэта мы.
А я жыла, як хацела,
Мой сведка — Бог,
Што я іначай не ўмела,
Дык мне — астрог.
Яны мой крыж растапталі:
Кажы, як мы.
Яны мой крыж растапталі:
Рабі, як мы.
Яны мой крыж растапталі:
Жыві, як мы.
Яны мой крыж растапталі,
Сюды прыйшлі і сказалі:
Ты — гэта мы.
А я жыву — я трываю —
Сама свая.
Адно адзінае знаю:
Я — гэта я!
Я знаю: сыйдзе навала
І пабяжыць...
Я тут жыла, тут трывала,
Тут буду жыць!

* * *
Помні ў горы і скрусе,
Што ты з Беларусі.
А што гэта значыць? —
А што ў нас не плачуць.
А як не стрываюць,
То слёзы хаваюць
У далёкім полі,
У глыбокім доле.
А дзе тое поле? —
Дзе вятры начуюць.
Не пытайся болей —
Ворагі пачуюць.

* * *
Пахвалебную песню складу я
Пра сяброўку сваю маладую,
Бо ў мае прыгажуні-сяброўкі
Бы шаўковыя нітачкі броўкі,
Бо блішчаць, нібы ясныя знічкі,
У маленькіх вушах завушнічкі.
Бо ў люстэрка яна паглядае,
Усміхаецца гожа ды смела,
Бо з усіх маладых маладая.
Мне ад белага вэлюму бела...
Абміні мая песня той ганак,
Дзе жыве мой няверны каханак,
Дзе блішчаць, нібы ясныя знічкі,
Абяцаныя мне завушнічкі. 

�АПОВЕД

НЕ З ПНЯ ВЫЧХАТАЯ
Lazdynu Peleda (Сава з ляшчыны) — псеўданім, якім падпісваліся літоўскія 

сёстры-пісьменніцы: Сафія Прыбылоўская (1867–1926) і Марыя Ластоўская 
(1872–1957) з Іваноўскіх (родам з Жамойці, паўночнага захаду Літвы). Сафія 
брала ўдзел у летувіскім адраджэнцкім руху, друкавалася ў газетах. Марыя 
перш пісала па-польску; у Пецярбургу ажанілася з юным Вацлавам Ластоўскім 
(1903). Марыіны творы Сафія з польскай перакладала на летувіскую і дру-
кавала пад супольным для іх абедзьвюх псеўданімам. Пасля смерці сястры 
Марыя пачала сама пісаць па-летувіску і друкаваць свае творы пад сваім 
сапраўдным імем.

Творчасці Лаздзіну Пяледы характарны «псіхалагічны рэалізм» (у савец-
кім літаратуразнаўстве адносілі да «крытычнага рэалізму»). У сястрынскім 
тандэме пяро Марыі вылучаецца апісаннем збольшага гарадскога побыту, 
Сафія ж больш пісала пра вёску. Зрэшты, Сафія па-за межамі Летувы не жыла, 
Марыя ж пабачыла Варшаву, Пецярбург, Рыгу.

Да абвяшчэння незалежнасці Летувой у 1918 годзе творчасць Лаздзіну 
Пяледы мела даволі змрочны характар, у найбольш знакамітых апавяданнях 
таго часу («Матуля павабіла», «Чароўная жалейка») найчасцей аповед закан-
чваецца смерцю, і найчасцей — ад прыроды і ў прыродзе; пасля абвяшчэння 
незалежнасці Летувы ў пісьменніц паболела аптымізму.

На беларускую мову Лаздзіну Пяледа перакладаецца ўпершыню.

Лаздзіну ПЯЛЕДА

Лекар адмовіўся ад лекаван-
ня, і Тамашыха вырашыла, што 
да яе набліжаецца несунятая 
смерць, ад якой ні адкупішся, 
ні адпросішся, бо не са сваёй 
ахвоты ідзе, але спаўняе волю 
Найвышэйшага.

Тамашыха спрабавала такімі-
сякімі хатнімі лекамі абараніц-
ца: дзе якія знаўцы былі, усе свае 
лекі давалі, але нічога не дапа-
магала; наадварот, Тамашыха 
знемагала штодня ўсё горш.

Добра паміраць адной! Але 
Тамашыха мела багата клопа-
таў, шмат пачатай і нясконча-
най работы, а тут хоць плач: 
ані нагі, ані рукі зрушыць не 
можа; вось, бы тое ўкінутае ў 
граззё свінчо, — ляжы, хоць 
сэрца б’ецца!

Найбольш рупілі двое ма-
ленькіх дзіцяткаў: двухгадовая 
Эйвачка і пяцігадовы — Янік.

— Хто іх памые, хто галоўку 
расчэша, хто кашульку апране, 
хто маленькіх выгадуе, каб 
выраслі ветлымі да людзей і 
карыснымі Богу?.. Мара? Ну не! 
Яна гультайка, соня, ветрагонка! 
Эгня? Пятроня? Урша? — думала 
Тамашыха, і вырашыла, што 
ніводная са згаданых дзяўчын 
яе не заменіць ані пры дзецях, 
ані пры гаспадарцы. — А што 
калі Ганутка? Так, Ганутка адна, 
калі хацела б, магла б быць і 
для дзетак маці, і ў хаце гаспа-
дыняй. Трэба з ёй пагутарыць, 
— вырашыла Тамашыха.

Ганутка была ў іх памочніца, 
з вельмі незаможных бацькоў, і 
як прыткнулася малым дзяўчом, 
так і вырасла тут, прывыкла да 
сваіх гаспадароў і не выправіла-
ся ад іх.

Тым часам дзверы пакою 
адчыніліся і да хворай са шклян-
кай нейкіх завараных зёлак 
увайшла Ганутка. Дзяўчына 
была высокая, ладнага целас-
кладу, чырванашчокая, сіняво-
кая, жоўтавалосая. Апранутая 
была проста, але чыста; адзіным 
упрыгожаннем былі тры падвес-
кі з бурштыну на белай шыі.

— Прынесла вам гарбаткі, 
— сказала дзяўчына, пасоўва-
ючыся са шклянкай да хворай, 
— выпіце, кажуць, гэтыя зёлкі 
ад цяжкасці сэрца дапамагаю-
ць; гэтым ранкам вам лепш, мо’ 
троху ясней?

— Дзякуй табе, сэрцайка, дзя-
куй, мая маленькая, за тваё руп-
ленне, — казала хворая, беручы 
шклянку і сёрбаючы гарбату. 
— Смачна, вельмі смачна; штод-
ня чагось новага прыдумляеш, 
але, відаць, хвароба неадольная, 
штодня…

— Ой, не кажыце, гаспадынь-
ка! Бог дасць, і пераменіцца на 
лепшае! — супакойвала дзяўчы-
на.

— Не, нябога! Няма чаго сябе 
падманваць, чую: маё падарожжа 
набліжаецца, трэба з вамі развіт-
вацца, усё-ўсё пакінуць…

Ганутчыны вочы набрынялі 
слязьмі, і колькі кропляў скацілі-
ся па прыгожых шчоках.

— Не плач, маленькая, той 
самы лёс усіх чакае, адных раней, 
іншых пазней; адзін аднаго таму 
мусім змяняць і рушыць далей 
пачатую працу.

Тут хворая выпрастала руку да 
Гануткі, якая стаяла пры ложку, 
прытрымліваючы шклянку ў 
слабой руцэ хворай.

— Ганутка, я ўжо даўно хачу з 
табой сур’ёзна пагаварыць, сядзь 
сюды да мяне!

Хворая не выпусціла Ганут-
чынай рукі са сваёй, трымала 
яе і пэўны час пільна ўзіралася 
сваімі запалымі вострымі вачы-
ма ў ласкавы твар Гануткі.

— Ганутка, я хачу цябе прасіць, 
— вымавіла хворая, — вельмі 
прасіць, — калі споўніш маё жа-
данне — спакойна памру…

— Ці ж можаце сумнявацца, 
гаспадынька! Вы мне за матку 
былі, і вучылі, і апраналі мяне; 
дзеля вас я ўсё-ўсё выканаю, 
толькі скажыце хоць паўслоўца; 
чаго я была б вартая, каб вам 
запярэчыла!

— Слухай, Ганутка, калі я ўжо 
вочы закрыю… ты… займі маё 
месца… будзь Юрку сяброўкай і 
маім дзецям маткай!.. Ганутка, 
я малю цябе, ці паслухаешся 
мяне!

Хворая глыбока ўздыхнула і, 
не выпускаючы рукі дзяўчыны 
са сваёй, неспакойна пазірала на 
яе, спрабуючы з твару прачытаць 
адказ, пакуль яго не вымавілі 
вусны дзяўчыны.

— Абяцаю, — сказала дзяўчы-
на, — калі Бог вас пакліча, са 
свайго жадання я адсюль не 
выпраўлюся, хіба калі іншая 
гаспадыня, прыйшоўшы, не будзе 
мяне трымаць…

— Не, не таго я хачу, — пера-
пыніла хворая, — ніякай іншай 
тут не можа быць; ты маеш быць 
не памочніцай, а гаспадыняй: 
мяне пахаваўшы, не цягнуць і з 
ведама касцёла заняць маё месца, 
ці згодная, Ганутка?

Ганутка пачырванела бы піво-
ня і не ведала, што адказаць 
— дыханне заняло.

— Мой Юрка чалавек добры, не 
пітун і не якісь ветраў брат, але, 
застаўшыся адзін, можа збочыць 
з каляіны, а тады што з дзецьмі 
будзе? Прыблытаецца якая дзеў-
ка, мной заашчаджанага майна 
змарнуе. Юрка мяккасардэчны, 
хіліцца, куды хіляць. Ну што, 
Ганутка, ад цябе залежыць мой 
спакой і вечны спачынак, скажы 
слоўца!

Ганутка ўжо не стрымлівала 
слёз, нахілілася да рукі хворай і, 
цалуючы яе, казала:

— Рабіце са мной, чаго пажа-
даецца, загадвайце, я ўсё споўню, 
але тут не ад мяне адной залежы-
ць… ой, Божа! Вас Бог падыме!.. 
Я сама не ведаю, што сказаць!… 
Па праўдзе…

— Ганутка, я і з Юркам пага-
вару; я разумею, што жанчыну 
вядуць, табе самой няма як па-
радзіцца, але я хацела б ведаць, 
ці ён да сэрца табе, ці зможаш 
яго кахаць?

Раптам дзверы пакою ад-
чыніліся, і ўвайшоў Юрка. Гэта 
быў чалавек крэпкі, малады, 
дужы, яснага твару, які ўпры-
гожвалі выразныя цёмныя вочы, 
шырокія і густыя бровы і такія ж 
вусы, закручаныя ўгару.

Ганутка з вялікай ахвотай пра-
валілася б у зямлю, каб гэта было 
магчыма. Хворая яе зразумела, бо 
ейную руку пусціла, кажучы:

— Ідзі цяпер, дзіцятка, пагля-
дзі, што дзе дзеецца; дзякуй за 
зёлкі, калі зможаш, яшчэ звары 
такіх.

Ганутка выбегла. Толькі на 
вуліцы ачомалася ад дзіўнага 
ўражання, але спакою вярнуць 
не магла.

На захадзе сонца Тамашыха 
згасла.

* * *

Тужліва стала ў хаце Тама-
шоў, вядома, як заўсёды пасля 
паховінаў; нават Эйвачка і Янік 
не гулялі ўжо шумна, як звычай-
на, толькі сядзелі ціха каля печы 
задуменныя, сур’ёзныя, ударам 
смерці агаломшаныя. Ганутка 
вяла гаспадарку яшчэ старанней, 
рупячыся, каб усё было ў парад-
ку. Юрка працаваў па-за хатай, і 
толькі надвячоркам ўсе збіраліся 
ў хату да вячэры.

Ганутка, паклаўшы на стол 
міску, соль, нож і лыжку для 
гаспадара, сама брала на калені 
Эйвачку і карміла дзіцё; Янік по-
бач, а гаспадар з іншага боку ста-
ла. Ад самага пахавання ніякай 
размовы, апрача гаспадарчых 
справаў, паміж імі не было. Пасля 
вячэры, прамовіўшы з дзецьмі 
пацеры дзеля вечнага спакою 
душачкі матулі, Ганутка клала іх 
і, пакуль засыналі, размаўляла з 
імі, гладзіла ім абодвум галоўкі 
і выцірала сабе слёзы.

Юрка, па сваім звычаі, браў 
скрыпку і, лёгка водзячы смыч-

ком па струнах, выводзіў тужлі-
выя напевы.

Калі дзеці засыналі, Ганутка 
бралася мыць посуд ад вячэры, і 
так канчаўся дзень за днём.

Гэтым вечарам, як і заўсё-
ды, Ганутка мыла посуд; Юрка 
павесіў скрыпку і, сеўшы да па-
гаслага агменю, закурыў люльку. 
Ганутцы было неспакойна, бо 
адчувала яго позірк. Юрка сап-
раўды пазіраў на яе, і Ганутка 
вырашыла, што набліжаецца 
пара, якая мае развязаць пытанне 
яе жыцця. Сэрца дзяўчыны моцна 
білася, рукі дрыжэлі; выціраючы 
талерку, ледзьве не выпусціла 
на зямлю. Не падманулася Га-
нутка...

— Ганутка, — сказаў Юрка, 
— як думаеш, людзі радзяць 
жаніцца; мне таксама відно, што 
гэтак аднаму цяжка, і дзецям 
апекаванне трэба; а табе як зда-
ецца?

— Табе воля, татусю, — адка-
зала дзяўчына, — чаго я магу вам 
парадзіць?!

Голас дзяўчыны быў нейкі 
незвычайны, Юрка неяк дзіўна 
пасміхнуўся і далей працягваў:

— Я ўжо адну выбраў: сур’ёзная, 
добрая, працалюбная і, падаецца, 
дзецям не была б кепскай…

Ганутка раптам ухапілася за 
вядро і выбегла праз дзверы па 
ваду. Юрка галавой пахітаў і, ус-
міхаючыся, сам сабе сказаў:

— Вярну я табе, жабанька, усё, 
і таго татуся, і ўсё, усё! Дар за 
дарам ідзе!

Засмяяўся, пацёр рукі і, уз-
няўшыся ад агня, пайшоў да 
свайго пакою. Лёг у ложак, але 
заснуць не мог, дык пачаў ду-
маць, як сваё пабуранае жыццё 
выпраўляць.

— Ганутка — альбо ніякай 
не трэба! — вырашыў урэшце. 
У думах прыгадалася яму адна 
пара, адна караценькая пара 
шчасця…

Было гэта летась. Яны ўдвух 
з Гануткай сена везлі, Ганутка 
была пры возе. Урэшце пачало 
цямнець. Юрка прымацаваў 
жэрдку і заскочыў на воз; Га-
нутка пераняла лейцы і пачала 
кіраваць.

Ці іх двух водар сена сп’яніў, ці 
злы дух апанаваў, ці свавольніца 
чарціха спакусіла, — таго ніхто 
не скажа, толькі раптам Ганутка 
апынулася ў Юркавых абдымках, 
яго вусны пры яе вуснах…

Прыехаўшы дахаты, Ганутка 
нават вячэры есці не пайшла, 
сказала, што баліць галава, і за-
чынілася ў сваёй каморы.

Назаўтра было свята. Дзяўчы-
на, выплакаўшыся праз усю ноч, 
яшчэ да світання апранулася і 
пайшла. Вярнулася толькі ўве-
чары, калі быў час гаспадарку 
абыходзіць. Ганутка узяла ка-
ромысла і, павесіўшы вёдры, 
пайшла паіць кароў. Юрка тым 
часам карміў коней; пабачыўшы 
Ганутку, адразу падышоў.

— Дзе была, Ганутка-лілейка? 
Я ўвесь дзе… — тут хацеў яе аб-
няць, але дзяўчына, трымаючы 
каромысла ў руках, выгукнула:

— Ані кроку! Інакш дам у шыю! 
Сапраўды, ці здурнеў, татусю?

Юрка рукі апусціў і стаяў 
бы сп’янелы, не могучы зразу-
мець прычынаў такой рэзкай 

перамены ў пачуццях маладой 
дзяўчыны.

— Бес учора нас апанаваў, 
забудзь! Ты бацька дзецям, муж 
жонцы, я заручоная таксама… 
— Потым дадала: — Татусю, хіба 
паіў карову? Не хоча піць!

— Здурнела ты са сваімі каро-
вамі! — адрэзаў Юрка. — Толькі 
запомні, што я табе за гэта адпом-
шчу! — Юркаў голас дрыжэў, быў 
узрушаны.

— За што? — спытала Ганут-
ка.

— За кпін; будзеш ведаць, як 
маё сэрца таптаць!.. Трэ’ было 
ўчора… адразу адштурхнуць!..

Ад таго дня яны не размаў-
лялі, пазбягалі адзін аднаго, 
прыкрыліся нейкай чэрствасцю, 
хаваючы ў глыбіні сэрца іскру, 
якая не мела полымем праўды 
заблішчэць… А калі даводзілася 
якую работу разам рабіць і Ганут-
ка казала Юрку «татусю», той, 
нахмурваючы бровы, працаваў 
унурыўшыся і пабуркваючы.

Цяпер лёс пазбавіў Юрку ад 
людзьмі намоўленай, а бацькам 
накінутай цяжкой аброці. Не ціс-
нуў ніхто ані пачуццяў іх двух, 
ані сумлення, аднак не насмель-
ваўся пераступіць праведзеных 
ім самім межаў і выказаць тое, 
што мкнулася ўгору.

Колькі разоў увечары Юрка 
сядаў да агня пакурыць люльку, 
а яна мыла посуд, агортвала яго 
вялікае замілаванне, хацелася 
схапіць дзяўчыну ў абдымкі, 
прыхіліць і сказаць ёй:

— Ганутка, звяжам свае жыцці 
вечным вузлом, не жыць нам 
паасобку!

Але тады прыгадваў узнятае 
ў яе руках на яго каромысла, у 
вушах звінелі словы:

— Ані кроку! Галаву перала-
маю, ты дзецям бацька, пасаро-
мейся!

Але вырашыў з ёй сур’ёзна 
паразмаўляць.

— Людзі радзяць мне жаніц-
ца; адну тут выбраў, — сказаў, 
пільна ўзіраючыся ў дзяўчыну, і 
ўсцешыўся, запэўніўшыся, што 
тое слова ўстрыгла ёй у сэрца.

Не падмануўся Юрка; тое 
слова пераследавала дзяўчыну 
праз усю ноч. Кахала яна Юрку 
даўно, але паказаць свае пачуцці 
не дазваляла ёй самалюбства, 
не пачувалася яму роўняй: ён 
гаспадар, а яна незаможная па-
мочніца…

Ён гэта разумеў і вырашыў 
рыхтавацца да вяселля. І толькі 
ў апошні дзень, калі трэба будзе ў 
касцёл ехаць, сказаць ёй, хто тая 
яго абранніца.

— Вось усцешыцца нябога! 
— думаў Юрка і неапісальна ра-
даваўся з такой сваёй задумы.

Ад ранку заўважыў Юрка, што 
Ганутка плакала; пасміхнуўся, 
адно вока прымружыўшы, а сабе 
падумаў:

— Вось табе дар за дар! І я ж 
плакаў з-за цябе; вось табе каро-
мысла, вось табе «татусь»!

Помсціў, але за тое каро-
мысла кахаў яе яшчэ мацней; 
адчуваў, што, каб яна тады сваім 
пачуццям волю дала, наўрад 
была б яму такой дарагой. Калі 
клаўся, марыў пра яе, вочы 
прымружыўшы, нібы бачыў яе, з 
нахмуранымі вейкамі, гнеўную, 

што пагражала яму, баронячы 
свой гонар і годнасць.

— Ганутка, — сказаў ён ёй 
зранку, — дапаможаш мне рых-
тавацца да вяселля; сёння трэба 
солада ўмачыць, вымыць бочкі 
на піва, а я паеду да млына, трэ-
ба пшаніцу на пірагі змалоць.

— Добра, татусю, — каротка 
адказала Ганутка, тады дадала: 
— А калі вяселле?

— Праз тры тыдні, — адказаў 
Юрка і, узяўшы з крука каптур, 
выйшаў праз дзверы.

Юрка вярнуўся позна, прывёз 
гару пакупак і двух габрэй-
чыкаў, тыя тады пачалі пакоі 
паперай аббіваць. Паперы былі 
і з кветкамі, і без іх, але ўсе 
прыгожыя. Аднак Ганутку не 
цешыла тое ўпрыгожванне, пра-
цавала, спрабуючы адолець сваю 
маркоту, але марна!

— Ці ж яна нічога яму не каза-
ла? Як я сваё абяцанне споўню? 
— думала Ганутка. — Паабяца-
ла… дзеткі-нябогі!.. Ён каго сабе 
знойдзе, але дзеці якую матку 
атрымаюць!

І заплакала Ганутка, шкадую-
чы, вядома, дзяцей…

— Буду дапамагаць ім двум, 
якая будзе, такая будзе, — пацяр-
плю, пакуль дзеці падрастуць, 
— вырашыла дзяўчына. — Па-
абяцала нябожчыцы і стрымаю 
слова!

Часам апаноўвала яе іншая 
думка,  але дзяўчына з  той 
думкай змагалася. Пасля таго 
здарэння паміж імі, калі ўсё 
сказала ксяндзу, стары ойча 
нават увышкі падскочыў у спа-
вядальні.

— Трэба любіць Бога! Як ты, 
бессаромная, можаш казаць, 
што кахаеш мужчыну! Пасла-
нец пекла пасеяў сваё семя ў 
тваё сэрца, каб душу апанаваць! 
Пакайся, маліся, святога духа 
прасі — даруе!

Ганутка малілася, пасцілася, 
урэшце пачала сумнявацца, 
ці каханне, якое апанавала яе 
сэрца, гэта сапраўды пасеенае 
бесам семя.

А час бег. Ужо апошняя ня-
дзеля прыйшла. Юрка з касцёла 
прыехаў позна, як заўсёды, і 
прывёз вялізную скрыньку. Не-
шта незвычайнае ў ёй было, бо, 
везучы, яе на каленях трымаў, а, 
унёсшы ў хату, у пакой на стол 
паставіў...

Прыйшоў прызначаны дзень. 
Юрка узняўся на досвітку і ўпер-
шыню падняў Ганутку.

— Ганутка, уздымайся, галуб-
ка! — сказаў, прыадчыняючы 
дзверы каморы.

Яна спужалася, падскочыла 
з ложка; гэтай ноччу зусім не 
спала, плакала, малілася, ма-
рыла…

— Хадзі сюды, Ганутка, — ска-
заў, калі яна выйшла, і, на-
блізіўшыся, узяў яе за абедзьве 
рукі.

— Ганутка, хадзем у пакой, 
я… хачу нешта табе паказаць.

Голас яго неяк дзіўна гучаў, 
Ганутка сама не ведала, што з ёй 
робіцца, і, не пярэчачы, пайшла, 
куды вялі.

Юрка раптам павярнуўся, каб 
паглядзець у твар дзяўчыны, і 
сказаў:

— Ганутка, чаго мы гэтак сябе 
мучаем! Годзе сябе падманваць! 
— Ганутка заміргала вачыма, 
хочучы стрымаць слёзы, ён да-
лей працягваў: — Я кахаю цябе 
і ты мяне; памерлая мая жонка 
прызначыла цябе на сваё месца 
за матку для дзяцей. Вось усё 
падрыхтавана, апранайся, сёння 
наш дзень!

Тут Юрка адчыніў скрыньку 
і выняў белую шаўковую кашу-
лю, даўгі вэлюм з вянком — усё 
гэта паклаў на стол, сам сабой 
задаволены.

— Што гэта значыць? — спыта-
ла глухім голасам Ганутка.

— Гэта значыць: апранайся, да-
ражэнькая, паехалі да касцёла... 
Вечарам ты ўжо тут гаспадыняй 
будзеш! — сказаў Юрка і захацеў 
яе прытуліць.

Ганутка стрымала яго, ад-
хіліўшы рукі, і сур’ёзна вымаві-
ла:

— Як гэта? Якую тут ласку ты 
робіш?

— Як ласку? — запытаўся раз-
гублены Юрка.

— Дзякуй за добрае сэрца, але 
я сёння пайду! Я не з пня сабакам 
вычхатая, не, не... Хоць сэрца гру-
коча, я пакпіць з сябе не дам!

Юрка не верыў сваім вушам. 
Як вінаваты перад суддзём заціх 
нясмелы, разгублены. Стаялі 
так абое адзін перад адным і 
маўчалі, нарэшце Юрка нясмела 
прамовіў:

— Ганутка, якая ты дзіўная, 
я думаў…

— Трэба не думаць, а па-чала-
вечы рабіць! — перапыніла Ганут-
ка. — Я маю матку, трэ’ было да 
яе з якім чалавекам ісці, і я, хоць 
нябога памочніца, змагла б табе 
не горш за іншую дзяўчыну на 
шыю гальштук навязаць; але не, 
ты, баронячы сваю ганарыстасць, 
робіш не па-чалавечы, а інакш, 
думаючы, што нябога памочніца, 
пабачыўшы твае ўпрыгожванні, 
кінецца табе ў ногі, пацалуе рукі, 
апранецца і паедзе на вяселле! 
Зусім не! Я таксама чалавек, не 
пень. Юрка, Бог бачыць, я кахаю 
цябе, але бывай, я сёння пайду!

— Ганутка!
— Годзе, годзе! Пашукай сабе 

якую жанчыну, каб было каму 
гаспадарку абыходзіць і з дзець-
мі рупіцца, а я пайду свайго 
вузельчыка вязаць! — сказала 
Ганутка і выйшла з пакою.

Юрка застаўся стаяць, здзіўле-
ны, зусім агаломшаны.

— Дурань я, чысты дурань! 
— вырашыў урэшце і пайшоў 
шукаць Ганутку.

Дзяўчына ўжо вязала свой 
вузельчык, калі Юрка увайшоў у 
яе камору; увайшоў і, стаўшы ля 
дзвярэй, не ведаў, што сказаць, 
як патлумачыць свае паводзіны. 
Яна, быццам не бачачы яго, збіра-
лася сур’ёзна, з нахмуранымі 
бровамі, як тады…

— Не злуй, Ганутка, я… я хацеў 
табе адпомсціць за цяжкую абра-
зу; ты ж сама ведаеш… я мужчы-
на, але ж плакаў… плакаў…

— Не было за што помсціць, 
— заўважыла Ганутка. — Ты 
скажы, хіба тады, каб не схапіла 
каромысла на цябе, ці сапраўды 
пакахаў бы мяне? Ці надумаў бы 
са мной жаніцца?

Юрка задумаўся, тады ска-
заў:

— Магчыма, што не.
— Кроў не вада, сэрца не ка-

мень, абодва здурніліся; я зразу-
мела і адолела сваё незаконнае 
пачуццё, ты ж, мужчына, не 
зразумеў. Чаму?

Узяла Ганутка вузел і выйшла; 
стрымаць ён не насмеліўся, пра-
водзіў яе поўнымі слёз вачыма, а 
калі не было ўжо яе ў двары, сеў 
на парог і, апусціўшы галаву ды 
схаваўшы твар рукамі, даў волю 
слязам...

— Хай будзе пахвалёны! — ска-
зала цётка Марта, уваходзячы ў 
хату, і, пабачыўшы Юрку, што 
сядзеў на парозе каморы, рукамі 
ўзмахнула: — Ну, што ж табе 

зрабілася, Юрачка?! Як прасіў, 
прыйшла пагаспадарыць, пакуль 
з касцёла вернецеся; аджа замест 
вяселля вось табе што!

Цётка Марта ведала пра ўсё і 
Юркаву задуму заўсёды ганіла. 
Цяпер ясна зразумела, што зда-
рылася.

— Ці я табе не казала, Юрачка? 
Пнём, а не дзеўкай была б, каб 
такім чынам паехала. Пнём, не 
дзеўкай!

— Хай тады бес адыме ўсё!..
Дзеці, прачнуўшыся, стая-

лі, адзін да аднаго тулячыся, і 
глядзелі, пальчыкі ў рот засу-
нуўшы, спрабуючы адгадаць, 
што здарылася, — адчувалі неш-
та незвычайнае, але запытаць не 
насмеліліся...

Юрка цяпер рэдка дома бываў, 
а калі і прыходзіў, дык словам не 
адзываўся. Часцей п’яны кідаўся 
ў ложак, а, выспаўшыся, ішоў 
ізноў выпіць.

Аднойчы, прыйшоўшы даха-
ты, пабачыў пярэпалах: суседскія 
жанчыны плакалі. Першы сказ, 
які ён пачуў, калі ўвайшоў, зача-
піў яго сэрца.

— Не дай, Госпадзе, дзецям 
без маткі застацца; калі бацька 
памірае — дзеці паўсіроты, але 
без маткі дык ужо сапраўдныя 
нябогі!

— Вядома, кажуць жа, што 
мужык толькі пры добрай жон-
цы чалавек. Во’ і гэты, здаецца, 
калі жонка была, сур’ёзны быў, 
а толькі памерла — і сур’ёзнасць 
бес адняў?

— Цыц, прыйшоў, глядзі!..
— Што тут здарылася? — запы-

таў Юрка, азіраючыся.
— Што здарылася? — рэзка 

абазвалася цётка Марта. — Эй-
вачка ў сажалцы тапілася!

— Езус Марыя! — заломваючы 
рукі, застагнаў Юрка і, гайда-
ючыся, паўтараў: — Эйвачка! 
Эйвачка!

Эйвачка была жывая, але не 
пазнала бацькі, які, прытуліўшы-
ся да ложка, глядзеў на яе, паў-
тараючы:

— Эйвачка, рутавая галіначка! 
Эйвачка-лілеечка! Эйвачка!..

Раптам, бы ачомаўшыся, за-
крычаў:

— Лекара! Лекара везці! Жыц-
цё пакладу, але толькі Эйвачку 
падыму! Цётка, цётка Марта! 
Пашлі каго, хай едзе!

Неўзабаве прыехаў лекар.
— Доўгая і цяжкая хвароба, 

— сказаў, — вялікага догляду 
трэба. Каторая тут матка? Скажу, 
чаго рабіць.

— Няма маткі, — адказала цёт-
ка, — каб была, дык і не пусціла б 
дзіця тапіцца! Я тут цяпер.

— Ну, дык вы зважайце, што 
скажу, — лекар пачаў распавя-
даць, як з хворай паводзіцца, 
чым карміць. Тады дадаў: — Калі 
ўсё выканаеце, дзяўчынка праз 
тыдзень скакаць будзе! Небяспекі 
няма.

Юрка не адыходзіў ад даччы-
нага ложка. Неспакойна праз 
акно ўзіраўся, чакаў, калі прыед-
зе сусед з лекамі.

Эйвачка спала, была моцна 
чырвоная, дыхала часта і раз-по-
раз бы плакала праз сон.

— Эйвачка, птушачка! Што 
з табой, Эйвачка? — пытаўся 
Юрка.

Дзяўчынка адплюшчыла вочы, 
азірнулася і зноў заплакала.

— Чаго плачаш, маленькая? 
Чаго хочаш? Скажы хоць слоўца! 
— маліў бацька.

Дзяўчынка ўздыхнула і ў сля-
зах сказала:

— Дзе Ганутка? Я Ганутку 
хачу!

Юркаў твар пачырванеў.
— Не плач, — сказаў, — я 

пайду і прывяду Ганутку. Цётка, 
пабудзь ля дзяўчынкі!..

Запрэг коней і паехаў у іншую 
вёску. Ехаў неспакойны, няпэў-
ны, што выканае дадзенае дачцэ 
слова.

— А калі не паслухае?.. Эй-
вачцы пагоршае, глядзі, памрэ, 
— думаў, — Божачка, не карай 
так балюча! Божачка, не карай! 
— паўтараў, б’ючы коней.

* * *

Ужо быў надвячорак, калі 
Юрка з Гануткай уехаў у свой 

двор. Эйвачка спала і не чула, 
што Ганутка стаяла пры яе ложку. 
Дзяўчынка спала, але сэрцайка і 
думкі працавалі, бо зноў пачала 
плакаць і Ганутку згадваць.

— Я тут, Эйвачка, ля цябе, не 
плач, маленькая! — прамовіла 
ціха Ганутка, пагладжваючы яе 
галоўку.

Дзяўчынка пасміхнулася і 
працягнула абедзве рукі:

— Ганутка, Ганутка, дзе ты 
была? Мне так сумна было, і Яні-
ку сумна, і татулю сумна, усім 
блага было без цябе, пацалуй 
мяне, Ганутка!

Увайшоў і Юрка. Эйвачка, па-
бачыўшы бацьку, сказала:

— Ідзі сюды, татусю, пацалуй 
Ганутку, прасі, каб ад нас не 
ішла, каб заўсёды была!

Юрка круціў у руках каптур, а 
Эйвачка зноў паўтарыла:

— Татусю, пацалуй Ганутку, 
прасі, каб ад нас не ішла, татусю, 
— і пачала плакаць, раздражнё-
ная непаслухмянасцю татусі, які, 
стоячы на месцы, чырванеў і не 
хацеў цалаваць.

— Ціха, ціха. Не плач, Эйвач-
ка; ідзі сюды, татусю, — сказала 
Ганутка, — ідзі сюды!..

Юрка наблізіўся, пахіліўся да 
Эйвачкі, пацалаваў яе, пагладзіў, 
а яна, абняўшы бацькаву шыю, 
ціха запытала:

— А чаму Гануткі не цалуеш?
— Ганутка зазлуе, — адказаў 

ціха бацька.
— Ганутка, ці ты не кахаеш 

татулю? За што не кахаеш?
— Кахаю, Эйвачка, кахаю; 

ідзі сюды, татусю, — сказала, 
— ад вас я нікуды не пайду, чаго 
мучыць дзіцёнка!..

Юркаў твар прасвятлеў, ён па-
дышоў да Гануткі, абняў яе.

— Ганутка мая! — сказаў, ца-
луючы яе узрушана.

Янік, які датуль ціха сядзеў у 
куце, ускочыў на ложак і закінуў 
рукі на Ганутчыну шыю.

— Ганутка, ты больш не пой-
дзеш ад нас? А цёткі казалі, што 
ты ўжо не прыйдзеш і Эйвачка па-
мрэ, а тата нап’ецца і знямее ў той 
гразі. А я таго страшна баюся.

— Лухту цёткі казалі! — пе-
рапыніў Юрка. — Ганутка цяпер 
будзе нашай мамай. Эйвачка хут-
ка акрыяе, і ўсе весела зажывем.

— Татусю, і ты ніколі больш не 
прыйдзеш дахаты такі страшны, 
як…

— Не, не, дзіцятка! — пера-
пыніў Юрка.

— Татусю, — сказала Эйвачка, 
— я ўжо здаровая; вазьмі скрып-
ку, заграй як калісьці! — тады, да 
Гануткі развярнуўшыся, сказала, 
— Ці ведаеш, Ган.. мамачка, мы 
ўжо даўно пацераў не мовілі, ані 
за вечны спакой душачкі той 
мамачкі не маліліся, — паскард-
зілася сірата.

— Цяпер штодня будзем 
мовіць, маленькая мая, цяпер спі, 
адпачывай і выздараўляй!

Эйвачка, прымружыўшы воч-
кі, ласкава пасміхалася, Ганутка 
гладзіла яе галоўку.

Промень сонца, якое спус-
калася на захад, прасклізнула 
праз акно, асвятляючы тых, хто 
сабраўся пры ложку хворай.

— Бог нам сваё блаславенне 
шле, Ганутка, — сказаў Юрка, 
надзяючы залаты пярсцёнак на 
палец дзяўчыны. — Мая, — ска-
заў ціха.

— Твая, — згодна дадала Га-
нутка, — твая, да сівага валаска, 
да труннай дошачкі.

1921 г.

З летувіскай мовы пераклаў 
Алесь МІКУС.

Помнік пісьменніцам у Вільні.

�ГУТАРКА

Арнольд МАКМІЛІН: 
«СПАДЗЯЮСЯ ПРЫЕХАЦЬ 
У КАСТРЫЧНІКУ З ЖОНКАЙ І КНІГАЙ»

ЧАЦВЁРТЫ «ПАНЯДЗЕЛАК» 
СУПОЛКІ «ЛІТАРАТАР»

ЛЕПШЫ ПІСЬМЕННІК-
ФАНТАСТ ЕЎРОПЫ — 
БЕЛАРУСКА

З прафесарам славістыкі 
Лонданскага універсітэта 
Арнольдам Макміліным 
сустрэцца падчас тыднёвага 
прыезду на Беларусь не так 
проста. Шчыльны графік 
вядомага крытыка і знаўцы 
беларускай літаратуры 
распісаны пагадзінна. 
А шматлікія сустрэчы 
з літаратарамі зусім не 
ўкладваюцца ў тэрмін 
знаходжання прафесара 
на Беларусі. Але ж спадара 
Арнольда можна сустрэць на 
адным з музычных канцэртаў 
ці імпрэзе. Захапленне 
музыкай, па словах прафесара, 
гэта асобная любімая сфера 
цікаўнасці:

— Я вельмі люблю музыку, 
таму не губляю магчымасці 
патрапіць і ў беларускую філар-
монію, — дзеліцца спадар Ар-
нольд у інтэрв’ю UFF-by.org.

— Вось зараз вырашыў сха-
дзіць на канцэрт мандаліннай 
і гітарнай музыкі. Мне ўвогуле 

падабаецца класіка і найперш 
творчасць Іагана Себасцьяна 
Баха. Сучасная музыка падабаа-
ецца выбарачна: не люблю, калі 
музыканты «шумяць»…

— Музыка, напэўна, другое 

захапленне пасля літарату-

ры?

— Літаратура — гэта іншае. 
Пра музыку я пачаў пісаць пад-
час 100-годдзя ад нараджэння 
А.С. Пушкіна — даклад «Пуш-
кінская лірыка ў руках рускіх 
кампазітараў». І гэта быў самы 
паспяховы даклад майго жыцця! 
Я ездзіў па Амерыцы, Францыі, 
Германіі, Швейцарыі… Потым 
былі «Гогалеўскія Пецярбурскія 
апавяданні і музыка» і «Даста-
еўскі і музыка». Шастаковіч, на-
прыклад, лічыў, што ў Дастаеўс-
кага музыкі было значна больш, 
чым многія думаюць. 

Аўтарытэтны замежны бе-
ларусіст Арнольд Макмілін 
пачынаў з вывучэння расійскай 
літаратуры і філалогіі. Але, 
зацікавіўшыся тэмай, напісаў 
дысертацыю пра лексіку бела-
рускай мовы XIX стагоддзя. Ужо 
ў 1977 годзе з’явілася першая 
манаграфія пра беларускую 
літаратуру ад вытокаў і да XX 
стагоддзя. Дзве апошнія кнігі 
— «Беларуская літаратура ў 50-60-

я гг. ХХ стагоддзя» і «Беларуская 
літаратура дыяспары» — былі 
перакладзеныя з ангельскай 
на беларускую мову і выйшлі ў 
Беларусі.

Сам спадар Макмілін валодае 
сямю мовамі, сярод якіх, вядома, 
і беларуская. Праўда, як кажа 
літаратуразнавец, «51 тыдзень 
размаўляю з жонкай па-расійску 
і толькі 1 тыдзень тут па-бела-
руску». Затое, прыязджаючы на 
Беларусь, паспявае папрактыка-
ваць мову, пабачыць сваіх сяброў 
з літаратурнага, навуковага і 
журналісцкага колаў, даведацца 
пра літаратурны працэс. 

— Я спрабую зразумець ва-
шую складаную «падвойную» 
сітуацыю. Для мяне дзіўна, калі 
чалавек шырока мысліць, але 
працуе ў арганізацыі, якая су-
пярэчыць ягоным перакананням. 
На гэта мой добры сябар Адам 
Мальдзіс сказаў вельмі дарэчы: 
найважней, што людзі пішуць, а 
не дзе пішуць.

Гуляючы па вуліцы, спадар 
Арнольд Макмілін мімаволі ідзе 
хутка, і толькі звярнуўшы на гэта 
ўвагу, ўсміхаецца — «звычка!» 
Зрэшты, на пытанне, ці падаба-
ецца госцю з Лондана гуляць па 
вечароваму Мінску, адказ атрым-
ліваецца шчыры:

— Асвятленне будынкаў — 
крыху недарэчнае. Такое адчу-
ванне, што асвятлялі ўсё, што пад 
руку пападзецца, не зважаючы на 
пекнасць, стыль ці прыгажосць. 
Тым больш, калі ў вас такія кло-
паты пра энергазберажэнне, для 
мяне гэта дзіўна. Але сам горад, 
безумоўна, прыемны.

Цяпер Арнольд Макмілін 
шчыльна працуе над кнігай па 
беларускай літаратуры перыяду 
ад 70-х гадоў і да сучаснасці. Пла-
нуе знайсці выдавецтва і прэзен-
таваць працу ўжо восенню:

— Спадзяюся прыехаць у на-
ступны раз дзесьці ў кастрычніку 
з жонкай і кнігай. Даследаванне 
будзе пачынацца з Барадуліна і 
Стральцова — яны самыя старэй-
шыя ў кнізе. Далей размова ідзе 
пра два Саюзы пісьменнікаў, пра 
сучасную сталічную і правінцый-
ную літаратуру. Вось толькі што 
кончыў раздзел п’ес для сцэны і 
друку. Потым будзе БумБамЛіт 
і сучаснікі руху, чатыры паэткі і 

пісьменніцы, сярод якіх Віка Трэ-
нас і Валажына Морт, а таксама, 
разам з імі, Андрэй Хадановіч. 
Асноўную працу вяду ў Лондане 
— у Скарынаўскай і Брытанскай 
бібліятэках. Бо сам пісьменнік ні-
чога не скажа пра сваю творчасць. 
Нават калі сяброўскія адносіны 
— гэта яшчэ не значыць, што 
хутчэй зразумееш кнігу.

— А вы чытаеце беларускіх 

аўтараў, якія пішуць па-расій-

ску?

— Я лічу, што аўтары, якія 
пішуць па-расійску, — расійскія 
пісьменнікі. Хаця, напрыклад, не 
лічу ўсіх, хто піша па-ангельску 
— ангельскімі пісьменнікамі. 
(Усміхаецца.) Калі праца над 
кнігай будзе завершана, наступ-
ны восеньскі прыезд стане яшчэ 
больш насычаным...

Але прафесар мяркуе не забыц-
ца адвесці вечар для канцэрту 
альбо беларускага тэатру.

Юлія МІХАЛЮК

�НАВІНА

На штогадовым фестывалі 
фантастычнай літаратуры 
«Еўракон» «лепшым 
новым аўтарам» за раман 
«Ганітва» была нядаўна 
названая празаік з Гомеля 
Ніка Ракіціна. Аўтару быў 
перададзены дыплом і 
бронзавы медаль.

Уганараваны раман бела-
рускай аўтаркі выйшаў у Рызе, 
а пісаўся, як прызналася Ніка 
Ракіціна карэспандэнту «Ком-
сомольской правды» в Белорус-
сии», сябру Саюза беларускіх 
пісьменнікаў Глебу Лабадзенку, 
«на прыступках Гомельскага па-
лаца Румянцавых і Паскевічаў». 
Падзеі фантастычнага рамана 
«Ганітва» заснаваныя на бела-
рускіх гістарычных рэаліях, а 
ўзорамі былі творы Уладзімі-
ра Караткевіча. «Яшчэ калі я 
вучылася ў 4-м класе, бацька 
падсунуў мне «Дзікае паляванне 
караля Стаха» і «Хрыстос пры-
зямліўся ў Гародні», — прызна-
лася Ніка. — І я назаўсёды зача-
равалася старадаўнімі рэаліямі 
і словамі!». А яшчэ ёй дапама-
галі энцыклапедычны давед-
нік «Беларуская міфалогія» і 
гістарычныя дакументы – дзеля 
дэталёвай дакладнасці... 

У «Ганітве», не зважаючы на 
фантастычнасць, – пазнаваль-
ныя для беларускага вуха на-
звы і мясцовасці: горад Омель, 
вёскі Строчыцы, Наўліца. Ды і 
апісаная краіна Лейтава – як ад-
галосак гістарычнай Літвы...

Ніка Ракіціна кіруе круж-
ком НЛА (Незвычайнае лі-
таратурнае аб’яднанне) пры 
Гомельскім абласным палацы 
творчасці дзяцей і моладзі. У 
1994 годзе яна стварыла ў Го-
мелі рыцарскі клуб. Каб ведаць, 
пра што піша, яна навучылася 
ездзіць верхам на кані.

Фестываль фантастычнай 
літаратуры «Еўракон» правод-
зіцца з 1972 года. Яго ладзіць 
Еўрапейскі саюз навуковай фан-
тастыкі. Штогод фестываль пра-
ходзіць у адным з еўрапейскіх 
гарадоў. У розныя гады лаўрэа-
тамі фестывалю былі вядомыя 
сёння пісьменнікі Станіслаў 
Лем, браты Стругацкія, Чынгіз 
Айтматаў, Карэн Шахназараў.

Кніга Нікі Ракіцінай выйш-
ла па-расійску. На фестывалі 
яна атрымала прапанову надру-
каваць «Ганітву» па-ўкраінску. 
Аўтар спадзяецца, што раман 
будзе апублікаваны на Радзіме 
— і па-беларуску. Чаго разам з 
новымі поспехамі «Літаратур-
ная Беларусь» і жадае таленаві-
тай гамяльчанцы.

Cябры суполкі «Літаратар» каля страчанага Дома літаратара.

Чарговая творчая справаздача 
творчай суполкі «Літаратар» 
матэрыялізавалася ў 
альманаху «Панядзелак». 

Чаму панядзелак? Менавіта 
ў гэты дзень маладыя паэты 
і празаікі збіраліся (пакуль 
была такая магчымасць) на 
сустрэчы ў Доме літаратара, 
каб абмеркаваць новыя творы, 
падыскутаваць, паслухаць па-
рады больш вопытных сяброў. 
Альманах «Панядзелак» — ча-
цвёртае па ліку выданне, у якім 
сабраныя лепшыя творы сяброў 
літаратурнай суполкі пры Саю-
зе беларускіх пісьменнікаў. На 
гэты раз яго старонкі прадстаў-
леныя для твораў амаль сарака 
сяброў творчага аб’яднання 
«Літаратар». 

С ё н н я  т в о р ч а я  с у п о л к а 
аб’ядноўвае ледзьве не 200 мала-
дых паэтаў і празаікаў з розных 
куткоў Беларусі, якія пішуць як 
на беларускай, так і на расійскай 
мовах. За час існавання гэтай 
своесаблівай літаратурнай шко-
лы больш за 60 «навучэнцаў»  
сталі сябрамі Саюза беларускіх 
пісьменнікаў, выдалі ствае 
кнігі. 

Ш м а т  г а д о ў  н я с т о м н ы м 
кіраўніком і настаўнікам твор-
чай моладзі з’яўляецца пісь-
меннік, колішні рэдактар лікві-

даванага часопіса «Першацвет» 
Алесь Масарэнка. «Семнаццаць 
гадоў ужо я займаюся з молад-
дзю, і гэта мая любімая праца. 
Аднойчы Анатоль Сыс сказаў 
мне: «Вучы дзяцей і сам не забы-
вайся вучыцца ў іх». І гэта сап-
раўды ёсць. Я і дня не кіраваў бы 
літаб’яднаннем, калі б не чакаў 
прыходу таленавітых дзяцей. 
А яны заўсёды з’яўляюцца. Я 
вяду адмысловы журнал, куды 
запісваю і прозвішчы, і гады 
нараджэння сваіх выхаванцаў, 
іх далейшы шлях, і магу засвед-

чыць: больш за 60 удзельнікаў 
«Панядзелку» сталі сябрамі 
Саюзу беларускіх пісьменнікаў. 
А ў шэрагах новастворанага 
праўладнага пісьменніцкага 
саюза — ніводнага майго выха-
ванца», — так распавядаў Алесь 
Герасімавіч у інтэрв’ю для Ра-
дыё Свабода.

З творамі сяброў «Літаратара» 
можна — акрамя вышэйназва-
ных альманахаў «Панядзелак» 
— азнаёміцца на адмысловым 
сайце http://litaratar.narod.ru.

С. Сыс.

кай, кабардзінскай, таджыкскай 
і іншых моў.

Развітанне з Рымай Казаковай 
адбылося ў чацвер у Цэнтраль-
ным доме літаратараў на Вялікай 
Нікітскай вуліцы. Грамадзянская 
паніхіда прайшла ў Вялікай зале 
ЦДЛ.

Прэзідэнт Расіі Дзмітрый Мя-
дзведзеў выказаў спачуванні 
родным і блізкім паэткі  ў сувязі 
з яе сконам.

Рыму Казакову пахавалі на Ва-
ганькаўскіх могілках Масквы.

Саюз беларускіх пісьменнікаў 
бязмежна смуткуе з прычыны 
смерці таленавітага Творцы, 
даўняй вернай сяброўкі беларус-
кай літаратуры і нашай аргані-
зацыі.

Сакратарыят СБП

СВЕТ23 (15)

ДЗЕ ЦЕЛА ШЫЛЕРА?

19–23 траўня ў Днепрапятроўскай вобласці Украіны адбылося 
штогадовае Міжнароднае Шаўчэнкаўскае свята «У  сям’і 

вольнай, новай…». Паўднёвая суседка Беларусі годна на дзяржаўным 
узроўні адзначыла сваю павагу да лепшага сына Украіны.

Удзел у мерапрыемствах ад Саюза беларускіх пісьменнікаў прыняў 
пісьменнік Алесь Рыбак.

У Валгаградскай вобласці Расіі з 13 па 26 траўня прайшлі Дні славянскай 
пісьменнасці і культуры, прысвечаныя асветнікам і стваральнікам 

славянскага алфавіту Кірылу і Мяфодзію.
Дні славянскай пісьменнасці адкрыліся імпрэзамі, прысвечанымі 20-год-

дзю з дня стварэння Валгаградскага філіяла Расійскага фонду культуры. Гра-
мадскае аб’яднанне, якое ўзначальвае прафесар Васіль Супрун, з’яўляецца 
арганізатарам фестывалю «Святая Русь», Пушкінскіх дзён, выпускае кнігі. У 
рамках дзён славянскай пісьменнасці і культуры ў Валгаградскай вобласці 
адбыўся фестываль песняў і народных традыцый «Славянскі дыван», веча-
рыны ўкраінскай, чэшскай і славацкай культур, XX Кірыла-Мяфодзьеўскія 
чытанні, канферэнцыя студэнтаў «Святыя Кірыла і Мяфодзій — заступнікі 
зямлі Ніжняй Волгі і Дона», канцэрты, выставы народнага майстэрства, 
кірмашы рускіх страваў.

Студэнты бралі ўдзел у алімпіядзе па філалагічных дысцыплінах. У ме-
рапрыемствах былі задзейнічаны дзеячы навукі, культуры, мастацтва, прад-
стаўнікі адміністрацыі рэгіёна, Валгаградскай епархіі Рускай Праваслаўнай 
Царквы, грамадскіх арганізацый, нацыянальна-культурных аб’яднанняў, 
студэнты і школьнікі.

Кароль Іспаніі Хуан Карлас I уручыў аргентынскаму паэту Хуану Гельману 
прэмію Мігеля дэ Сервантэса, найпрэстыжную літаратурную прэмію 

іспанамоўнага свету. Аўтар больш 20 паэтычных зборнікаў, Гельман пачаў 
пісаць вершы ў дзяцінстве. У адным інтэрв’ю, апублікаваным іспанскай 
газетай «Эль Паіс», Гельман успамінаў: «Калі мне было 7 ці 8 гадоў, мой 
старэйшы брат чытаў мне вершы Пушкіна на расійскай мове. Я ўцякаў у 
далёкі кут хаты і там праводзіў доўгія гадзіны, заваяваны музыкай вершаў, 
у якіх я не разумеў ні слова»...

Сталі вядомыя фіналісты расійскай літаратурнай прэміі «Нацыянальны 
бэстсэлер»: «Грэх» Захара Прылепіна, «Чалавек з яйкам» Льва Данілкі-

на, «Спаць і верыць: блакадны раман» Андрэя Тургенева, «Людзі з чыстым 
сумленнем» Ганны Казловай, «Мезенцэфалон» Юрыя Брыгадзіра і «Два 
куфары, бірузовы і нефрытавы» Аляксандра Сякацкага. Узнагароджанне 
пераможцаў адбудзецца 6 чэрвеня ў Санкт-Пецярбурзе. Галоўны прыз — 10 
тысяч даляраў. Акрамя таго, кнігу лаўрэата выдадуць тыражом 50 тысяч 
асобнікаў. Памер заахвочвальных прэмій — адна тысяча даляраў.

Напярэдадні 103-х угодкаў з дня нараджэння Міхаіла Шолахава па 
традыцыі прысуджаныя міжнародныя прэміі, якія носяць імя рускага 

пісьменніка. Аб гэтым паведаміў старшыня камісіі па прысуджэнні прэміі 
пісьменнік Юры Бондараў. Сёлета прэміяй адзначаныя масквічы Аляксандр 
Арцыбашаў, Аляксандр Бялоў, Святлана Ганчарова, Мікалай Нежынец, 
Мікалай Прусаў, а таксама Віктар Цясляроў з Волагды, Міхась Папоў з 
Архангельска, Леў Рабчыкаў з Сімферопаля, Валерый Здобнікаў з Ніжняга 
Ноўгарада і Юван Шасталаў з Ханты-Мансійска.

У маскоўскім Цэнтральным Доме літаратараў адбылася адзінаццатая 
цырымонія ўзнагароджання штогадовай літаратурнай прэміяй 

«Вянок». Яна заснаваная Саюзам пісьменнікаў Масквы і ўручаецца 
маскоўскім літаратарам, якія зрабілі значны ўнёсак у расійскую куль-
туру. На вечарыне ўшаноўвалі лаўрэатаў цяперашняга года: крытыка і 
літаратуразнаўцу Льва Аннінскага, паэтаў Сяргея Беларусца і Уладзіміра 
Вішнеўскага, кампазітара Аляксандра Журбіна, празаіка і публіцыста 
Аляксандра Нежнага. 

У Тарускім музеі сям’і Цвятаевых прайшоў VI Цвятаеўскі дзіцячы 
літаратурны фестываль-конкурс. У намінацыі «Аўтарства» прынялі 

ўдзел каля 20 чалавек, якія прайшлі папярэдні адбор. Журы конкурсу 
пад старшынствам паэта Вадзіма Цярохіна вызначыла пераможцаў: у 
конкурсе паэтаў — Надзея Шманава (10-ы клас, вёска Крукава), у конкурсе 
празаікаў — Кацярына Сорх (8-ы клас, г. Процвіна) і Арсень Шылоўскі 
(10 клас, г. Таруса). У фестывалі прынялі ўдзел юныя музыкі, кампазітары 
і вакалісты. 

Андрэй ВАЗНЯСЕНСКІ:

«ДАЙЦЕ МНЕ ДАГАВАРЫЦЬ...»

НЯМА РЫМЫ КАЗАКОВАЙ

Навукоўцы не знайшлі цела 
драматурга і паэта Фрыдрыха 
Шылера ў ягонай магіле... 

Група нямецкіх і аўстрыйскіх 
медыкаў і антраполагаў, якія 
даследавалі чэрап Фрыдрыха 
Шылера, пахаванага ў Ваймары, 
прыйшла да высновы, што ён на-
лежыць іншаму чалавеку. 

Яшчэ адзін чэрап, які таксама 
верагодна мог быць чэрапам 
Шылера, паводле аналізаў ДНК, 
таксама аказаўся нейчым яшчэ, 

піша газета The Guardian. Па 
звестках агенцтва Associated 
Press, змешчаны ў ваймарскай 
магіле скілет Шылера з’яўляецца 
фальшыўкай: ён складзены з 
костак некалькіх розных людзей. 
Дзе ж знаходзяцца сапраўдныя 
парэшткі аўтара «Марыі Сцюарт» 
і «Валенштэйна», невядома. 

Вядома, што Фрыдрых Шылер 
памёр у 1805 годзе і быў пахаваны 
ў Ваймары ў агульнай магіле. У 
1826 годзе бургамістр горада выра-
шыў перапахаваць паэта з ушана-

ваннямі, але падчас эксгумацыі з 
агульнай магілы было вынята 23 
чэрапы. Самы вялікі з іх палічылі 
прыналежным Шылеру. У 1911 годзе 
медык Аўгуст фон Фрорып прад’явіў 
грамадскасці яшчэ адзін «сапраўд-
ны» чэрап Шылера. Сучасныя ме-
дыкі вывучылі два чэрапы, параў-
ноўваючы іх ДНК з ДНК сваякоў 
паэта: ягонай сястры, сына і ўнука, 
а таксама з узорамі ДНК валасоў 
самога Шылера. Усе аналізы пака-
залі на тое, што тканкі парэшткаў 
належалі розным людзям. 

Па меркаванні даследнікаў, 
не выключана, што парэшткі 
Фрыдрыха Шылера маглі быць 
выкрадзенымі з магілы яшчэ ў 
XIX стагоддзі.

19 траўня ў падмаскоўным 
санаторыі «Перхушкава» на 
77-м годзе жыцця раптоўна 
адышла вядомая руская 
паэтэса, першы сакратар 
праўлення Саюза пісьменнікаў 
Масквы Рыма Казакова. 

Рыма Фёдараўна Казакова 
нарадзілася ў Севастопалі 27 сту-
дзеня 1932 года. Ранняе дзяцінства 
правяла ў Беларусі, школьныя 
гады — у Ленінградзе, дзе ў 1954 
скончыла гістарычны факультэт 

універсітэта. Працавала ў Хаба-
раўску выкладчыкам, рэдакта-
рам студыі кінахронікі. 

Першыя вершы былі апуб-
лікаваныя ў 1955 годзе, а ўжо ў 
1958-м выйшаў паэтычны зборнік 
«Встретимся на Востоке». У 1964 г. 
Р.Казакова скончыла Вышэйшыя 
літаратурныя курсы пры Саюзе 
пісьменнікаў СССР, з 1960-х гадоў 
жыла ў Маскве. У 1976-1981 гадах 
была сакратаром праўлення Саю-
за пісьменнікаў СССР. 

Рыма Казакова — аўтар дзе-
сяткаў зборнікаў вершаў, сярод 

якіх, «Там, где ты», «Стихи», 
«Пятницы», «В тайге не плачут», 
«Елки зеленые», «Снежная баба», 
«Помню», «Набело», «Страна 
Любовь», «Пробный камень», 
«Сойди с холма», «Сюжет надеж-
ды». У сваёй творчасці паэтэса 
абапіралася на лепшыя традыцыі 
фальклору, гарадскога раманса, 
айчыннай лірыкі ХХ стагоддзя. 
На вершы Рымы Фёдараўны 
напісана шмат папулярных пес-
няў. Рыма Казакова вядомая як 
публіцыст і перакладчык паэзіі 
з абхазскай, беларускай, літоўс-

75-гадовы юбілей адзначыў 
вядомы расійскі паэт 
Андрэй Вазнясенскі. Ён 
нарадзіўся 12 траўня ў Маскве 
ў сям’і гідраінжынера. 
У чатырнаццаць гадоў 
паслаў свае вершы 
Барысу Пастарнаку — і да 
смерці «перадзелкінскага 
адзінотніка» быў ягоным 
малодшым сябрам.

А.Вазнясенскі скончыў у 1957 
г. Маскоўскі архітэктурны інсты-
тут. Першыя вершы апублікаваў 
у 1958-м. Паэта называлі не толькі 
вучнем Пастарнака, але і «апош-
няга футурыста» Сямёна Кірсана-
ва. Першы зборнік «Мазаіка», вы-
дадзены ва Уладзіміры, наклікаў 
гнеў савецкіх уладаў. Рэдактара 
кнігі звольнілі з працы і нават 
хацелі знішчыць наклад. Другі 
зборнік «Парабала» адразу стаў 
бібліяграфічнай рэдкасцю.

У той час Нікіта Хрушчоў у 
змаганні з мацёрымі сталіністамі 
дапускае ідэалагічныя паслаблен-
ні. У СССР на стадыёнах ладзяцца 
шматлікія паэтычныя вечарыны, 
падобныя на антысталінскія мі-
тынгі. Праходзіць легендарная 
вечарына ў Політэхнічным, дзе 
гучаць радкі А.Вазнясенскага: 
«Пожар в Архитектурном/ Пылай-
те высоко/ Коровники в амурах/ 
Райкомы в роккоко».

Затым камуністычная ўлада 
ў ідэалагічным прэсінгу мастац-
тва звяртаецца да сталінізму. На 
А.Вазнясенскага разам з Яўгенам 
Еўтушэнкам і Бэлай Ахмадулі-

най абвальваецца дзяржаўная 
няміласць самога генсека СССР. 
На сустрэчы з дзеячамі мастацтва 
пад апладысменты залы Хрушчоў 
крычыць на «вялікай і магучай»: 
«Убирайтесь вон, господин Воз-
несенеский, к своим хозяевам! Я 
прикажу Шелепину, и он подпишет 
вам заграничный паспорт!».

А.Вазнясенскі падчас публічна-
га разносу цвёрда паўтараў: «Дайце 
мне дагаварыць».

Паэт сыходзіў з трыбуны ў 
нябыт. Дапамагло заступніцтва 
прэзідэнта ЗША Кэнэдзі, які па-
тэлефанаваў Хрушчову асабіста 
і папрасіў змякчыць лёс паэта. 
А.Вазнясенскаму дазволілі выеха-
ць у ЗША для выступаў...

На вершы паэта ў розныя часы 
былі напісаныя папулярныя эст-
радныя песні: «Мільён пунсовых 
ружаў» і інш. Лірыка-драматыч-
ная паэма «Юнона і Авось» на 
музыку Рыбнікава дагэтуль не 
сходзіць са сцэны. 

У 1978 г. А.Вазнясенскі атрымаў 
Дзяржаўную прэмію СССР. Ён 
— ганаровы член дзесяці акадэмій 
свету.

Свой новы юбілей 14 траўня 
паэт адзначыў у Тэатры-студыі 
Пятра Фаменкі. У вечарыне бралі 
ўдзел мастак-аніматар Аляксандр 
Пятроў, піяніст Яўген Кісін, рэжысё-
ры Марк Захараў і Юры Любімаў, 
кампазітар Аляксей Рыбнікаў.

Праз тое, што авангарду ў вер-
шах А.Вазнясенскага надаюцца 
рысы класікі, яго называюць пат-
рыярхам паэтычнага авангарда. 
Метафарычнае багацце лірыкі 
А.Вазнясенскага ў тым, што ён у 
супрацьлегласць апавядальнасці і 
складанаму сінтаксісу сцвярджае 
лаканізм, дынаміку, фрагментар-
насць. Цяжка знайсці паэта з такімі 
экстравагантнымі і запамінальны-
мі рыфмамі (акром беларускага ма-
эстра Рыгора Барадуліна). Пабра-
цім метафары, А.Вазнясенскі і сам 
падобны да яе, паколькі метафара 
— гэта і ёсць узнясенне.

А яшчэ ён — і аксюмаран: ад ша-
ленства генсека Хрушчова да прэзі-
дэнцкага віншавання Мядзведзева 
прайшло нядоўгае паўстагоддзя... 
«Паэт, нададзены яркай, сапраўды 
ўнікальнай здольнасцю, Вы сталі 
«спеваком сваёй эпохі», падарыўшы 
чытачам нямала выдатных твораў. 
Усе яны адрозніваюцца сапраўднай 
глыбінёй і праніклівасцю, нясуць 
у сабе магутны зарад духоўнасці і 
эмацыйнасці», — адзначаецца ў він-
шаванні новага расійскага лідэра.

У свае 75, маючы праблемы з 
голасам, Андрэй Вазнясенскі па-
ранейшаму піша і можа па-раней-
шаму запатрабаваць у любога ўла-
дара: «Дайце Мне дагаварыць!».

С.П.
Выкарыстаны матэрыялы 

http://ru.wikipedia.org, GZT.RU, ИА 
«Росбалт», ИТАР-ТАСС.

�ПОШУК

Васіль Якавенка. Нячывелле: 
Апавяданні і публіцыстыка. — Мн.: ГА 
БелСаЭС «Чарнобыль», 2008. — 432 с.

Новая кніга Васіля Якавенкі пацвяр-
джае адкрыты характар аўтара і яго прагу 
праўдзівасці ў мастацка-публіцыстычным 
спасціжэнні жыцця. Па-сутнасці, гэта па-
грамадзянску шчыры водгук-хроніка на 
падзеі сучаснасці.

Першы раздзел кнігі склалі апавяданні, 
нарысы, публіцыстычныя артыкулы ды 
інтэрв’ю канца 80-х — да дзён сённяш-
ніх. Другі раздзел — гэта незвычайная 
ў «аўтарска-кніжным жанры» хроніка 
«пераломнага або перабудовачна-адра-
джэнцкага часу, які яшчэ не закончыўся». 
Яна адлюстравана пісьменнікам у форме 
лістоў-зваротаў, пратаколаў БНФ, публі-
цыстычна-мастацкімі тэкстамі (некаторыя 
з іх — ананімныя...).

Многія тэксты — востра-палемічныя, 
смелыя. Некаторыя артыкулы-нарысы 
— крытычныя («дастаецца» ад аўтара і Зя-
нону Пазьняку, і Нілу Гілевічу, і Мікалаю 
Чаргінцу, і іншым). Многія тэксты запра-
шаюць да дыскусіі. Да прыкладу — «Чэлен-
джэр перабудовы». Большасць артыкулаў 
новай кнігі Васіля Якавенкі — пра наш 
няпросты літаратурны лёс («На Іслачы 
вецер гуляе», «Дужайцеся — адужаеце!»), 
пра жыццё нашай суседкі Украіны («Па-
мяранцавае ўзвіжанне: Украінскі досвед»). 
Запамінаюцца і кніжныя «літаратурныя 
партрэты»: пра пісьменніка-публіцыста 
Ігната Дуброўскага, пра мастака Міхала 
Карпука, пра Васіля Быкава, Барыса 
Кіта, а таксама пра Аляксандра Казуліна 
(«Хроніка бунтарскага чыну»).

Слова, якое дало назву кнізе — нячывел-
ле, — з напаўзабытых. Але не забываецца, 

на жаль, тое, што яно азначае: ядолю, 
насланнё, нешчаслівы лёс. За нячывеллю, 
казалі, і ў агонь кінешся. І кідаліся: хто ў 
агонь-барадзьбу, хто ў ваду-здраду.

А куды кінуцца беларусам сёння? Гэтае 
пытанне і задае пісьменнік — ды спрабуе 
шукаць на яго адказ у сваёй кнізе.

С.П.

Кастусь Акула. Заўтра ёсьць учора: 
раман; пер. з ангельскай, прадм. 
Ірыны Варабей. — Мінск : Медисонт, 
2008. — 200 с. — (Бібліятэка 
Бацькаўшчыны ; кн. 15).

Гэта вострасюжэтны раман вядомага 
пісьменніка, напісаны ў Канадзе для ка-
надыйскага чытача. Аўтар распавядае аб 
складаным лёсе беларускай жанчыны на 
фоне гістарычных падзей у Беларусі часоў 
Другой сусветнай вайны. Гераіня рамана 
Марыя Каравай, страціўшы сваю сям’ю і цу-
дам выжыўшы пасля двух расстрэлаў — і не-
мцамі, і партызанамі, — урэшце воляй лёсу 
апынулася ў Канадзе, дзе сустракае забойцу 
сваёй сям’і. Вера і бязвер’е, хрысціянская па-
корлівасць, барацьба за волю, міласэрнасць 
і помства — тыя адвечныя маральныя дыле-
мы, якія даводзіцца вырашаць Марыі, як і 
ўсяму беларускаму народу, якія не страцілі 
сваёй актуальнасці і сёння.

«Заўтра ёсьць учора» — адзіны англа-
моўны твор аўтара, у 1968 г. ён уваходзіў у 
лік бестселераў у Канадзе.

Кнігу Кастуся Акулы «Заўтра ёсьць учо-
ра» выдала «Згуртаванне беларусаў свету 
«Бацькаўшчына». Раман — 15 кніга з серыі 
«Бібліятэка Бацькаўшчыны» — выйшаў 
невялікім накладам (500 асобнікаў), таму 
ўсім прыхільнікам творчасці Кастуся Аку-
лы варта паспяшацца ў набыцці кнігі.

Н.К.

«БУДЗЬМА РАЗАМ!»
Грамадскае аб’яднанне «Саюз беларускіх пісьменнікаў» 
праводзіць акцыю «Будзьма разам!» і запрашае да супрацы 
ўсе зацікаўленыя культурніцкія арганізацыі, аб’яднанні, 
установы, гурткі. Мэта акцыі — выяўленне ў рэгіёнах краіны 
маладых талентаў, творчая, інтэлектуальная, маральная ды 
арганізацыйная дапамога ім.

Мы заклікаем адгукнуцца кіраўнікоў літаратурных аб’яднанняў 
універсітэтаў, гімназій і школ усіх рэгіёнаў Беларусі, а таксама 
маладых пачаткоўцаў. Дасылайце свае каардынаты, творы, 
прапановы, пытанні і просьбы на адрас: 220012, Мінск, завулак 
Інструментальны, д.6, пак. 214. 

Пасля агульнарэспубліканскага маніторынгу вас чакаюць май-
стар-класы вядомых беларускіх пісьменнікаў, прафесійныя дыспуты, 
падтрымка, сяброўскія экскурсіі і вандроўкі, публікацыі ў друку.

Будзьма разам!
Сакратарыят Саюза беларускіх пісьменнікаў 

«Літаратурная Беларусь» — гэта супольны праект Грамадскага 
аб’яднання «Саюз беларускіх пісьменнікаў», гэта альтэрнатыва 

адабранаму ў яго і цяпер падкантрольнаму штотыднёвіку 
«Літаратура і мастацтва».

Гэта фармаванне незалежнай творчай думкі нацыянальнай эліты.

Гэта імкненне супрацьстаяць татальнаму замоўчванню вольнага 
мастацкага слова ў дзяржаўных СМІ.

Гэта свабодная трыбуна паэтаў, празаікаў, драматургаў, крытыкаў і 
чытачоў Беларусі.

Гэта напамін аб тым, што Беларусь — і дзяржаўная, і літаратурная 
— створана пісьменнікамі, і яна патрабуе іхняй працы і апантанасці.

«Літаратурная Беларусь» — новы час чытання.

� З НАГОДЫ�АКЦЫЯ

ЛIТКАКТЭЙЛЬ

Кіраўнік праекта «ЛІТАРАТУРНАЯ БЕЛАРУСЬ» Алесь ПАШКЕВІЧ. Рэдактар Барыс САЧАНКА. Тэлефон для даведак: (8-017) 280-17-91. Мінск, вул. Фрунзе, 5, п. 307. 
Адрас электроннай пошты: sbp@tut.by

�ПАЛІЦА

ПАМЁР АНАТОЛЬ КІРВЕЛЬ
�ПАМЯЦЬ

ПАВАЖАНЫЯ ЧЫТАЧЫ «ЛІТАРАТУРНАЙ БЕЛАРУСІ»!

З прычыны недахопу сродкаў летнія выпускі дадатку будуць, магчыма, зменшаныя ў памеры. 
Як і ўсе папярэднія нумары «Ь», іх можна прачытаць у pdf-версіі на вэб-сайце Саюза беларускіх 
пісьменнікаў www.litbel.org .

Каб матэрыяльна падтрымаць незалежнае літвыданне, дасылайце свае ахвяраванні на рахунак 
«Новага часу» (пазначаецца ў кожным нумары), а таксама свае адрасы.

Будзьма разам!

...У афіцыйных СМІ шмат гаворыцца 
пра новаствораны праўладны 
Саюз пісьменнікаў. Цікава, а хто з 
літаратараў перайшоў у яго, пакінуўшы 
пісьменніцкі Саюз Купалы, Коласа, 
Танка, Быкава, Шамякіна, — Саюз 
беларускіх пісьменнікаў?

З павагай — Алег Лосік, выкладчык.

У красавіку 2006 года ў сакратарыят 
Саюза беларускіх пісьменнікаў былі пе-
рададзеныя заявы тых літаратараў, якія 
выйшлі з Саюза беларускіх пісьменнікаў і 
перайшлі ў новаствораную пісьменніцкую 
арганізацыю. У тым спісе — 75 прозвішчаў, 
якія — у мэтах эканоміі плошчы — «Ь» не 
бачыць неабходнасці друкаваць.

Выклікаюць абурэнне шматлікія 
факты сілавога ціску на членаў СБП з 
патрабаваннямі пераходу ў новаство-
раны СП — з пагрозамі страты працы. 
Найперш з гэтых прычынаў прыпынілі 
сваё членства ў Радзе СБП (але не ў ар-
ганізацыі!) Андрэй Федарэнка і Алесь 
Наварыч. Некаторыя ж, каб захаваць 
службовае месца ў дзяржаўных СМІ ці 
выдавецтвах, увайшлі ў новы СП, але 
афіцыйна не выйшлі (не перадалі адпа-
веднай заявы, як таго патрабуе Статут) з 
Саюза беларускіх пісьменнікаў. Мярку-
ем, што падобных — некалькі дзесяткаў, 
аднак гэта не супярэчыць заканадаўству 
Рэспублікі Беларусь.

Хоць, па-праўдзе, тое супярэчыць год-
насці літаратара ды і чалавечай логіцы... 

«Ь»

8 траўня ў Міску памёр празаік і паэт, 
выдавец, сябар Саюза беларускіх 
пісьменнікаў, адзін з аўтараў часопіса 
«Дзеяслоў» Анатоль Кірвель.

Анатоль Мяфодзьевіч Кірвель пачаў 
друкавацца напрыканцы шасцідзесятых 
гадоў, выдаў кнігі прозы «Човен Харона», 
«Мармуровы воўк», «Мёртвы горад», «Ласі-
нае крэда», паэтычны зборнік «Урбанія». 

Анатоль Кірвель нарадзіўся ў вёс-
цы Вітуніцы Докшыцкага раёна ў 1939 
годзе, частку свайго жыцця правёў у 
Санкт Пецярбурзе. Тым не меней, нават у 
Расіі Кірвель пісаў на роднай мове, быў ак-
тывістам беларускай дыяспары, выдаваў 
беларускамоўныя лісткі і газеты.

Пахаваны творца 11 траўня на могілках 
вёскі Тарасава непадалёк ад Мінска.

Сардэчная памяць пра чулага тавары-
ша, творцу і грамадзяніна надоўга будзе 
захоўвацца сярод ягоных сяброў і адна-
думцаў.

�ПЫТАННЕ

�АБВЕСТКА

05.30 Дэтэктыўны серыял «Таямніцы следс-
тва-2». Фільм «Заказчык» (Расія). 1-я серыя.
06.20, 07.10, 08.10 Добрай раніцы, Бела-
русь!
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.15 Навіны.
07.30, 11.50 Дзелавое жыццё.
08.20 Гатуем разам.
08.35 Сфера інтарэсаў.
09.10 Дэтэктыўны серыял «Працяг будзе» 
(Расія). 3-я серыя.
10.05 Меладраматычны серыял «Родныя 
людзі» (Украіна).
11.00 Меладраматычны серыял «Сэрцу не 
загадаеш» (Расія -Украіна).
12.10 Сямейны экран. Лірычная кінаапо-
весць «Да пабачэння, хлопчыкі» (СССР).
13.50 Мультфільм.
14.05 Гадзіна суду. Справы сямейныя.
14.45 Nota Bene.
15.15, 19.20 Навіны рэгіёна.
15.30 Дэтэктыўны серыял «Таямніцы следс-
тва-2». Фільм «Заказчык» (Расія). 2-я серыя.
16.35 Жаночае ток-шоў «Жыццё як жыццё». 
«Я больш не веру ў жаночае сяброўства».
17.45 Меладраматычны серыял «Сэрцу не 
загадаеш» (Расія -Украіна).
19.35 Зона Х.
19.55 Дэтэктыўны серыял «Працяг будзе» 
(Расія). 4-я серыя.
21.00 Панарама.
21.45 Ігравое шоў «Інтуіцыя».
22.45 Постаці.
23.25 Дзень спорту.
23.35 Прэм’ера. Крымінальная меладрама 
«Пацалунак матылька» (Расія).
01.15 Вось так шоў!

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Таццянін дзень». Шматсерыйны 
фільм. Расія, 2006 год.
10.00 Камедыйны серыял «Мая цудоўная 
няня», 2004 год.
11.00 Нашы навіны.
11.05 Навіны спорту.

11.10 «Модны прысуд».
12.00 «Малахаў+».
13.00 Нашы навіны.
13.05 Навіны спорту.
13.10 Серыял «Не нарадзіся прыгожай», 
2005 год.
14.10 «Кантрольны закуп».
14.40 «Людзі ў чорным».
15.05 «Дачка садоўніка». Шматсерыйны 
фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.00 Нашы навіны.
18.15 Навіны спорту.
18.20 «Дакументальны дэтэктыў».
18.55 «Таццянін дзень». Шматсер. фільм.
20.00 Час.
20.30 Нашы навіны.
21.00 Навіны спорту.
21.05 «З каханнем з Беларусі». Гала-кан-
цэрт зорак беларускай эстрады ў Ізраілі.
00.30 Нашы навіны.
00.45 Навіны спорту.
00.50 Дэтэктыў «Прынцып дэтэктыва 
Зэро». ЗША, 1998 год.
03.00 Нашы навіны.
03.20 Навіны спорту.
03.25 Фільм «Нявеста».
05.20 Нараджэнне легенды. «Іван Васіль-
евіч змяняе прафесію».
06.30 «Смеху дзеля».

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Афрамасквіч 2». Камедыйны серыял.
09.00 «Салдаты 14». Тэлесерыял.
10.00 «Новыя падарожжы дылетанта».
10.30 «24 гадзіны».
10.40 «Аўтапанарама».
11.00 «Крутыя хлопцы». Дзённік.
11.10 «Жыццё працягваецца». Тэленавэла.
12.00 «Танга ўтрох». Тэлесерыял.
12.50 «Відавочца прадстаўляе: самае 
смешнае».
13.00 «  Асабісты інтарэс» з Паўлам 
Карэнеўскім.
13.30 «24 гадзіны».

13.50 «Відавочца прадстаўляе: самае 
шакавальнае».
14.40 «Студэнты 2». Тэлесерыял.
15.30 «Крутыя хлопцы». Дзённік.
15.40 «Я-вандроўца».
16.00 «Ёсць кантакт».
16.30 «24 гадзіны».
16.50 «Афрамасквіч 2». Камедыйны серыял.
17.20 «Міншчына».
17.30 «Званая вячэра».
18.25 «Танга ўтрох». Тэлесерыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 «Камедыя па пятніцах»: «Красуні». 
22.30 «24 гадзіны».
22.55 «СТБ-спорт».
23.00 СТБ прадстаўляе: група «Лепрыкон-
сы»: «Канцэрт «Без даты».
00.25 «Відзьмо-невідзьмо». Агляд міжна-
роднага шоў-бізнэсу.
01.05 «Для тых, хто не спіць»: «Дракула 
3000». Германія-ПАР, 2004г.
02.30 «Па поўнай праграме».

06.45 Мультсерыял «Прыгоды Цітома».
07.10 Ранішняя падзарадка.
08.10 Кулінарная праграма «Смачна з 
Барысам Бурдой».
08.40 Шпіёнскі серыял «Лічыльнік зорак».
09.30 У гэты дзень.
09.35 Гадзіна суду з Паўлам Астахавым.
10.25 Серыял «Жанчына з водарам кавы».
11.25 Дакументальны серыял «Апошнія 
дні чалавека-легенды» (Францыя). Фільм 
«Джані Версачэ».
12.20 Сезон ля дачы.
12.50 Анекдот. LAD.
13.15 Мультсерыял «Прыгоды Цітома».
13.40 «Ляўшун». Мультфільм.
14.25 Пазакласная гадзіна.
14.40 Клуб былых жонак.
15.35 Кулінарная праграма «Смачна з 
Барысам Бурдой».
16.05 Гадзіна суду з Паўлам Астахавым.
16.55 Усё пра бяспеку.
17.30 Серыял «Жанчына з водарам кавы» 
(Мексіка).
18.35 Навіны культуры.
18.55 Футбол. Чэмпіянат Беларусі. «Шах-
цёр» (Салігорск) - БАТЭ (Барысаў). Прамая 
трансляцыя.

21.00 Калыханка.
21.20 «Цудоўная сямёрка». Эпізод сёмы.
22.00 Шок-О-ЛАД.
23.00 Баскетбол. НБА. Фінал. 1-ы матч.
00.45 Казанова.

07.00 Добрай раніцы, Расія!
09.00 «Мой срэбны шар. Алена Маёрава». 
Вядучы - Віталь Вульф.
09.50 Руская серыя. Серыял «Сямейныя 
таямніцы», Расія, 2001 г.
10.45 Весці. Дзяжурная частка.
11.00 Весці.
11.25 Мясцовы час. Весці- Масква.
11.45 Тэлесерыял «Крот», Расія, 2001 г.
12.45 «У Гарадку».
12.55 Тэлесерыял «Зацьменне», Расія.
13.50 Весці - Беларусь.
14.00 Весці.
14.20 «Кулагін і партнёры».
14.55 Суд ідзе.
15.50 Моладзевы серыял «Рамэа і Джуль-
ета», Аргенціна, 2007 г.
16.50 Весці - Беларусь.
17.00 Весці.
17.30 Мясцовы час. Весці-Маскоўская 
вобласць.
17.50 «Жанчына без мінулага». Тэлесеры-
ял.
18.50 Весці - Беларусь.
19.00 Весці.
19.25 Мясцовы час. Весці-Масква.
19.50 «Юрмала». Фэст гумарыстычных 
праграм.
20.55 Дабранач, маляняты!
21.05 Вострасюжэтны фільм «Брудная 
вайна» (ЗША). 2005г.
23.00 Весці - Беларусь.
23.10 Фільм «Мемфіская прыгажуня» 
(ЗША).1990г.

06.00 Інфармацыйны канал «Сёння рані-
цай».
08.00 Сёння.
09.00 Крымінальны серыял «Вуліцы пабі-
тых ліхтароў-8».
10.00 «Сёння».
10.20 «Якія перамаглі смерць».
10.45 «Авіятары».
11.15 Дэтэктыўны серыял «Шпікі-3».

13.00 Сёння.
13.30 Дэтэктыўны серыял «Ускосныя 
доказы».
15.35 «Агляд. Выратавальнікі».
16.00 Сёння.
16.25 Дэтэктыўны серыял «Вяртанне Мух-
тара-2».
18.30 «Агляд. Надзвычайнае здарэнне».
19.00 Сёння.
19.45 «Следства вялі...».
20.50 «Надзвычайнае здарэнне. Расследа-
ванне».
21.15 Прэм’ера. Вострасюжэтны фільм 
«Шпіёнскія гульні: Уцёкі».
23.10 Прыгодніцкі баявік «Снайпер».

09.30 Ралі. Чэмпіянат свету. «Ралі Акро-
паліса». Агляд.
10.30 Аўтаспорт. Чэмпіянат свету ў класе 
«Турынг». Часопіс.
11.00 Футбол. «Еўра-2008». Таварыскі 
матч.
11.45 Футбол. «Еўра-2008». Таварыскі матч. 
Францыя - Калумбія.
12.30 Футбол. «На шляху да «Еўра-2008».
12.45 Тэніс. Турнір «Вялікага шлему». Ад-
крыты чэмпіянат Францыі. Паўфінал.
13.45 Тэніс. «Гейм, сэт і Матч».
14.00 Тэніс. Турнір «Вялікага шлему». 
Адкрыты чэмпіянат Францыі. Паўфінал. 
Прамая трансляцыя.
19.00 Тэніс. «Гейм, сэт і Матч». Прамая 
трансляцыя.
19.15 Футбол. «Еўра-2008». Прэв’ю.
19.45 Футбол. «Еўра-2008». Прэв’ю.
20.15 «Самыя моцныя людзі планеты». 
Гран-пры суперсерый.
21.15 Тэніс. «Гейм, сэт і Матч».
21.30 Футбол. «Еўра-2008».
22.00 Футбол. «Еўра-2008». Таварыскі 
матч.
22.45 Футбол. «Еўра-2008». Таварыскі матч. 
Францыя - Калумбія.
23.30 Футбол. «Еўра-2008». Прэв’ю.
00.00 Тэніс. Турнір «Вялікага шлему». 
Адкрыты чэмпіянат Францыі. Паўфінал. 
Агляд.
01.00 Экстрэмальны спорт. Моладзевая 
зона.
01.30 Футбол. «Еўра-2008». Таварыскі матч. 
Францыя - Калумбія.
02.15 Тэніс. «Гейм, сэт і Матч».

06.30 Пазнавальны серыял «Гісторыі 
Міжземнамор’я» (Францыя).
06.55 Раўнавага: асяроддзе пасялення.
07.25 Існасць.
07.50 Добрай раніцы, Беларусь!
09.00 Навіны.
09.05 Здароўе.
09.40 Камедыйны серыял «Залатая цешча».
10.15 Шпілька.
10.50 Таемны густ.
11.25 Ранішняя хваля.
12.00 Навіны.
12.15 Залатая калекцыя савецкага кінема-
тографу. Музычная камедыя «Сем старых і 
адна дзяўчына» (СССР).
14.00 «Бабіна лета». Відэафільм АТН.
14.25 Алімпійская віза. На шляху да Пекі-
на-2008.
15.00 Навіны.
15.10 Навіны рэгіёна.
15.30 Парламент у асобах.
16.05 Гістарычны дакументальны цыкл 
«Летапіс часоў».
16.50 Вакол планеты.
17.35 Зона Х.
18.00 Навіны.
18.20 Тэлеклуб «Ваша лато».
19.20 Камедыя «Віла разладу, або Танец 
сонечнага зацьмення» (Украіна).
21.00 Панарама.
21.45 Фільм тыдня. Трагікамедыя «Пра 
Шміта» (ЗША).
00.05 Формула-1. Гран-пры Канады. 
Кваліфікацыя.

07.00 «Суботняя раніца».
08.00, 09.00 Нашы навіны.
09.05 Шматсерыйны фільм «Сябры». 145-я 
серыя. ЗША, 1994 год.
09.40 «Здароўе».
10.25 «Смак».
11.00 «Зваротны адлік».  «1939 год. 
Уз’яднанне».
11.30 «Вясна Інтэрнэшнл». Дакументальны 
фільм.

12.00 Тэлечасопіс «Саюз».
12.30 Тэорыя неверагоднасці. «Двай-
нікі».
13.45 Шматсерыйны фільм «Мушкецёры 
20 гадоў пасля». Расія, 1992 год.
16.00 Нашы навіны.
16.10 Навіны спорту.
16.15 Суботні «Ералаш».
16.50 «Дзесяць негрыцят» Мікіты Хрушчо-
ва».
17.25 «У свеце людзей».
18.30 Футбол. Чэмпіянат Еўропы 2008. 
Зборная Швейцарыі - зборная Чэхіі. Пра-
мая трансляцыя.
21.00 Нашы навіны.
21.25 Навіны спорту.
21.30 Футбол. Чэмпіянат Еўропы 2008. 
Зборная Партугаліі - зборная Турцыі. 
Прамая трансляцыі.
23.40 «Наша Belarussia».
00.05 Прэм’ера. Фільм «Драпежнік Юрс-
кага перыяду». ЗША, 2007 год.
01.40 Фільм «Формула».
03.00 Нашы навіны.
03.20 Навіны спорту.
03.25 Працяг фільма «Формула».
04.05 Драма «Я прызнаюся».
05.45 Вялікія авантурнікі. «Вольга з каме-
ня».
06.30 «Смеху дзеля».

06.20 «Я-вандроўца».
06.45 «Ваенная таямніца» з Ігарам Прака-
пенка.
07.35 «Прыгоды кенгуранят». Мультыплі-
кацыйны серыял.
08.00 «Трое зверху-2». Камедыйны серы-
ял.
09.00 «Наша хата».
09.25 «Вуліца Гогаля».
10.25 «Прачніся і спявай» з Ларысай Гры-
балёвай.
11.00 «Мінск і мінчане».
11.30 «Турысты». Тэлесерыял.
12.30 «Залатая калекцыя»: «Завяшчанне 
прафесара Доуэля». СССР, 1984г.
14.05 «Геркулес». Мультыплікацыйны 
серыял.

14.30 «Новыя падарожжы дылетанта».
15.00 «Народжаныя ў СССР».
15.45 «Відзьмо-невідзьмо». Агляд міжна-
роднага шоў-бізнэсу.
16.30 «24 гадзіны».
16.40 «Фантастычныя гісторыі».
17.30 «Наша справа».
17.40 «Прыватныя гісторыі».
18.30 «Паспець усё». Тэлегульня.
19.30 «24 гадзіны».
20.00 «СТБ-спорт».
20.10 «Сусветны блокбастар»: «Асноўны 
інстынкт 2». Германія-ЗША-Вялікабрытанія-
Іспанія, 2006г.
22.30 «Крутыя хлопцы». Народнае шоў.
23.30 «Арт-хаўс»: фільм Эміра Кустурыцы 
«Тата ў камандзіроўцы». Югаславія, 1985г.
02.00 «Бла-бла-шоў».
03.00 «Сеанс для дарослых»: баявік «Ад-
нойчы ў Кітаі 2». Ганконг, 1992г.

07.45 Дакументальна-пазнавальны серы-
ял «Свет вачыма жывёл» (Францыя).
08.10 Камедыйны серыял «Філ з будучыні» 
(ЗША).
09.00 Свая кампанія.
10.05 Доктарскія таямніцы з доктарам 
А.Цярэшчанка.
10.45 Сезон ля дачы.
11.25 Школа рамонту.
12.30 Добрыя навіны.
13.05 «Касмаполітэн». Відэаверсія.
14.10 «Тэатр. Абранае...». Артыст Ян Мац-
кевіч.
14.45 Рамантычная меладрама «Аголеная 
натура» (Расія). 1-я і 2-я серыі.
16.55 Гандбол. Чэмпіянат свету. Мужчыны. 
Плэй-офф. Беларусь - Расія. Прамая транс-
ляцыя.
18.30 «Спорт, спорт, спорт...» Сяргей Бу-
лыгін.
19.05 Камедыя становішчаў «Інспектар-
разявячы» (Францыя).
21.05 Анекдот. LAD.
21.25 Гісторыка-прыгодніцкі фільм «Чаты-
ры пяра» (ЗША - Вялікабрытанія).
23.55 Гандбол. Чэмпіянат Еўропы. Жанчы-
ны. Плэй-офф. Славенія- Беларусь.

07.00 Добрай раніцы, Расія!
07.55 «Ваенная праграма» Аляксандра 
Сладкова.
08.20 Мультсерыял «Марскія сабакі».
08.45 «Дыялогі пра жывёл».
09.20 Ранішняя пошта.
10.00 «Сінеманія».
10.30 Гарадок. Дайджэст. Забаўляльная 
праграма.
11.00 Весці.
11.10 Мясцовы час. Весці-Масква.
11.20 «Суботнік».
12.00 «Старажытныя адкрыцці.». Дакумен-
тальны серыял.
13.00 «Вакол свету».
14.00 Весці.
14.20 Прыгодніцкі фільм «Шлях у «Сатурн».
15.55 Прэм’ера. «Смяяцца дазваляецца». 
Гумарыстычная праграма.
17.00 Весці.
17.20 Мясцовы час. Весці-Маскоўская 
вобласць.
17.40 Прэм’ера. «Таемная фабрыка моды».
18.40 «Рэвізор».
19.10 Прэм’ера. «Крывое люстэрка. Тэатр 
Яўгенія Петрасяна».
21.15 Дэтэктыў «Адлік забойстваў» (ЗША). 
2002г.
23.25 Трылер «Глыбокае сіняе мора» 
(ЗША). 1999 г.

06.00 Інфармацыйны канал «Сёння рані-
цай».
08.00 Сёння.
08.25 Мультфільмы.
08.50 «Агляд».
09.20 «Без рэцэпту».
10.00 Сёння.
10.20 «Галоўная дарога».
10.55 «Кулінарны паядынак».
11.55 «Кватэрнае пытанне».
13.00 Сёння.
13.20 «Асабліва небяспечны!».
14.00 Моладзевая камедыя «Экстрэмаль-
ныя гонкі».

16.00 Сёння.
16.25 «Жаночы погляд». Міхаіл Шуфуцінс-
кі.
17.05 Дэтэктыўны серыял «Адвакат».
19.00 «Сёння».
19.45 «Прафесія-рэпарцёр».
20.20 «Праграма Максімум». Скандалы. 
Інтрыгі. Расследаванні.
21.30 «Рускія сенсацыі».
22.30 «Ты не паверыш!».
23.30 Трылер «Плецены чалавек».
01.25 «Дас іст фантасціш» з доктарам 
Князькіным.

09.30 Тэніс. «Гейм, сэт і Матч».
09.45 Футбол. «Еўра-2008».
10.15 Футбол. «Еўра-2008». Прэв’ю.
10.45 Тэніс. «Гейм, сэт і Матч».
11.00 Тэніс. Турнір «Вялікага шлему». Ад-
крыты чэмпіянат Францыі. Паўфінал.
12.00 Футбол. «Еўра-2008».
12.30 Футбол. «Еўра-2008». Прэв’ю.
13.00 Футбол. «Еўра-2008». Прэв’ю.
13.30 Матагонкі. Гран-пры Каталоніі. Уступ. 
Прамая трансляцыя.
14.00 Матагонкі. Гран-пры Каталоніі. 
Кваліфікацыя. Клас 125 куб. см. Прамая 
трансляцыя.
14.45 Матагонкі. Гран-пры Каталоніі. 
Кваліфікацыя. «Каралеўскі» клас. Прамая 
трансляцыя.
16.00 Тэніс. Турнір «Вялікага шлему». 
Адкрыты чэмпіянат Францыі. Жанчыны. 
Фінал. Прамая трансляцыя.
18.30 Тэніс. «Гейм, сэт і Матч». Прамая 
трансляцыя.
18.45 Снукер. Чэмпіянат свету ў Вя-
лікабрытаніі (Шэфілд). Фінал.
21.00 Футбол. «Еўра-2008».
21.15 Тэніс. Турнір «Вялікага шлему». 
Адкрыты чэмпіянат Францыі. Жанчыны. 
Фінал.
22.15 Кікбоксінг. Пары-Берсі.
00.00 Футбол. «Еўра-2008».
00.30 Покер. Тэксам Холдэм (Валенсія).
01.30 Баявыя мастацтвы. Байцоўскі клуб. 
Final Elimination (Японія).
02.30 Футбол. «Еўра-2008».

6 ЧЭРВЕНЯ, ПЯТНІЦА

7 ЧЭРВЕНЯ, СУБОТА

06.45 Індыйскае кіно. Баявік «Помста і 
закон». 2-я серыя.
08.30 Альманах вандраванняў.
09.00 Навіны.
09.10 Арсенал.
09.40 Камедыйны серыял «Залатая цеш-
ча» (Расія).
10.20 Культурныя людзі.
10.55 Nota Bene.
11.25 У свеце матораў.
12.00
12.10 Лірычная драма «Бывай, шпана 
замаскварэцкая...» (СССР).
14.05 «На здароўе!» Відэафільм АТН.
14.30 Хранікальна-дакументальны цыкл 
«Нябачны фронт» (Беларусь).
15.00 Навіны.
15.10 Навіны рэгіёна.
15.30 Любімыя камедыі. Фільм «Службо-
вы раман» (СССР). 1-я і 2-я серыі.
18.30 Суперлато.
19.25 Усе стыхіі.
19.55 Формула-1. Гран-пры Канады. Пра-
мая трансляцыя.
22.00 Панарама тыдня з Юрыем Прако-
павым.
23.30 Авантурная меладрама «Інтэр-
дзяўчынка» (СССР-Швецыя). 1-я і 2-я 
серыі.

07.00 АНТ прадстаўляе: «Нядзельная 
раніца».
08.00 Нашы навіны. 
09.00 Нашы навіны.
09.05 Нядзельная пропаведзь.
09.20 Шматсерыйны фільм «Сябры». 146-я 
серыя. ЗША, 1994 год.
09.55 «Шалапутныя нататкі» з Дз. Крыло-
вым.
10.15 Пакуль усё дома.
11.05 Фазэнда.
11.40 АНТ прадстаўляе: «Ранішняя пошта».

12.15 «Разумніцы і разумнікі».
12.55 Шматсерыйны фільм «Мушкецёры 
20 гадоў пасля». Расія, 1992 год.
16.00 Нашы навіны.
16.15 Навіны спорту.
16.20 АНТ прадстаўляе: «Міжнародная 
панарама».
16.40 Нядзельны «Ералаш».
17.10 «КВЗ». Прэм’ер-ліга.
18.45 Футбол. Чэмпіянат Еўропы 2008. 
Зборная Аўстрыі - зборная Харватыі. 
Прамая трансляцыя.
21.00 Контуры.
21.30 Футбол. Чэмпіянат Еўропы 2008. 
Зборная Германіі - зборная Польшчы». 
Прамая трансляцыя.
23.45 Што?Дзе?Калі? Фінал.
01.15 Джасцін Цімберлэйк у вострасюжэ-
тным фільме «Альфа-Дог».
03.00 Нашы навіны.
03.10 Навіны спорту.
03.15 Баявік «Выклік».
05.00 Нашы навіны.
05.05 Пакуль усё дома.

06.10 «Клуб «Белы чыюк».
06.55 «Дзіцячы сеанс»: фільм «Незвычай-
ныя прыгоды Карыка і Валі». СССР, 1987г.
08.00 «Трое зверху-2». Камедыйны серы-
ял.
08.55 «Аўтапанарама».
09.25 «Відавочца прадстаўляе: самае 
смешнае».
10.20 «Вялікі сняданак».
11.00 «Дабры дзень, доктар!».
11.30 «Турысты». Тэлесерыял.
12.30 «Залатая калекцыя»: «Школьны 
вальс». СССР, 1978г.
14.15 «Здаровае дзяцінства».
14.30 «Лінія лёсу».
15.00 «Культурнае жыццё» з Аляксандрам 
Яфрэмавым.
15.30 «Відавочца прадстаўляе: самае 
шакавальнае».
16.30 «24 гадзіны».

16.50 «Рэтраманія».
18.10 «Чуткі. Скандалы. Сенсацыі. Рассле-
даванні».
19.00 «Аўтапанарама».
19.30 «Тыдзень». Інфармацыйна-аналі-
тычная праграма.
20.30 «Фільм тыдня»: Прэм’ера. «Свята 
кахання». ЗША, 2007г.
22.30 «Спартыўны тыдзень».
23.00 «Чэмпіянат свету па ралі». Грэцыя.
00.00 «Па поўнай праграме».
00.35 «Бягляк з апраметнай». Тэлесеры-
ял.

07.35 Дабравест.
08.00 Мір вашай хаце.
08.10 Камедыйны серыял «Філ з будучыні» 
(ЗША).
09.00 Наша пяцёрачка.
10.05 Не своечасова.
10.45 Школа рамонту.
11.45 Клуб былых жонак.
12.50 «Лабірынты: каменныя крыжы». 
Фільм 2-і.
13.20 Прасоўванне+.
13.40 Гаспадар.
14.10 Святло далёкай зоркі. Пётр Сер-
гіевіч.
14.40 Цыкл праграм «Азёрная адысея». 
Возера Выганашчанскае.
15.15 «Страсці па культуры». Ток-шоў.
15.55 Меладраматычны серыял «Дзве 
зоркі» (Індыя).
18.05 Сацыяльная драма «Аварыя - дачка 
мянта» (СССР).
20.00 Анекдот. LAD.
20.25 Тэлебарометр.
20.45 Правы чалавека.
21.00 Хакей. НХЛ. Фінал Кубка Стэнлі.
22.45 Баскетбол. НБА. Фінал. Матч 2-і.

07.00 Весці.
07.10 «Бумбараш». 1971г.

08.25 Мультсерыял «Марскія сабакі», 
Францыя ,1996 г.
09.00 «Студыя «Здароўе».
09.35 «Смехапанарама».
10.07 «Сто да аднаго». Тэлегульня.
11.00 Весці.
11.15 «Сам сабе рэжысёр».
12.10 «Блакітная планета. Гісторыі акія-
наў». Дакументальны серыял (Вялікабры-
танія).
13.25 «Формула ўлады». Ясуо Фукуда 
- прэм’ер-міністр Японіі.
14.00 Весці.
14.20 Мясцовы час. Весці-Масква.
14.30 Дэтэктыў «Падзенне», 1993 г.
16.30 Весці. Дзяжурная частка.
17.05 «Сумленны дэтэктыў». Аўтарская 
праграма Эдуарда Пятрова.
17.40 Прэм’ера. «Танцы з Зоркамі». Се-
зон-2008.
19.00 Весці. Тыдні.
20.00 Фільм «Клашар» (ЗША). 2001г.
22.10 Фільм «Перавал пабітых сэрцаў» 
(ЗША). 1986г.
00.20 Заканчэнне эфіру.

07.35 «Дзікі свет» з Цімафеем Бажэна-
вым.
08.00 Сёння.
08.15 «Іх норавы».
08.50 «Усё адразу!».
09.20 «Ямо дома!».
10.00 Сёння.
10.20 «Quattroruote». Праграма пра аўта-
мабілі.
10.50 «Авіятары».
11.25 Фантастычны камедыйны баявік 
«Дзеці шпіёнаў-3: У трох вымярэннях».
13.00 Сёння.
13.25 Прыгодніцкі баявік «Капітан Алат-
рыстэ».
16.00 Сёння.
16.25 «Барацьба за ўласнасць».
17.05 Дэтэктыўны серыял «Адвакат».
19.00 Сёння. Выніковая праграма.

20.00 «Чыстасардэчнае прызнанне».
20.40 «Надзвычайнае здарэнне. Агляд за 
тыдзень».
21.25 «Галоўны герой» з Антонам Хрэка-
вым.
22.35 «Нядзельны вечар» з Уладзімірам 
Салаўёвым.
23.45 «Футбольная ноч».
00.15 Сюррэалістычная камедыя «Аві-
да».

09.30 Экстрэмальны спорт. Моладзевая 
зона.
10.00 Тэніс. «Гейм, сэт і Матч».
10.15 Футбол. «Еўра-2008».
10.45 Матагонкі. Гран-пры Каталоніі. 
Прамая трансляцыя.
11.15 Матагонкі. Гран-пры Каталоніі. 
Уступ. Прамая трансляцыя.
11.45 Матагонкі. Гран-пры Каталоніі. 
Гонка. Клас 125 куб. см. Прамая трансля-
цыя.
13.00 Матагонкі. Гран-пры Каталоніі. 
Гонка. Клас 250 куб. см. Прамая трансля-
цыя.
14.15 Матагонкі. Гран-пры Каталоніі. 
Гонка. «Каралеўскі» клас. Прамая транс-
ляцыя.
16.00 Тэніс. Турнір «Вялікага шлему». 
Адкрыты чэмпіянат Францыі. Мужчыны. 
Фінал. Прамая трансляцыя.
19.30 Тэніс. «Гейм, сэт і Матч». Прамая 
трансляцыя.
19.45 Веласпорт. Про Тур. «Крытэрыум 
Дафінэ Ліберэ». Пралог. Прамая транс-
ляцыя.
20.45 Мотаспорт па выходных.
21.00 Футбол. «Еўра-2008».
21.15 Тэніс. Турнір «Вялікага шлему». 
Адкрыты чэмпіянат Францыі. Мужчыны. 
Фінал.
22.00 Бокс.
00.00 Футбол. «Еўра-2008».
00.30 Футбол. «Еўра-2008». Групавы этап. 
Група «А». Партугалія - Турцыя.

Падпіска на «Новы час» праз банк
1. Выразаем купон.

2. Пішам прозвішча, імя, імя па бацьку і адрас.

3. Указваем суму аплаты.

4. Ідзем у адзяленне банка і здзяйсняем пералік грошай.

5. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

6. Кошт падпіскі за адзін нумар — 500 рублёў (на адзін месяц — 2000 рублёў).

ШАНОЎНЫЯ ЧЫТАЧЫ!
Газета «Новы час» распачынае падпіску на 2008 год. 

Падпісацца на выданне можна на перыяд ад 1 месяца 

да 1 года праз пошту або праз банк

Падпіска на «Новы час» праз пошту
1. Выразаем купон.

2. На ПАШТОВЫМ ПЕРАВОДЗЕ пішам суму грашовага пераводу ў лічбах і пропі-

сам.

3. У графе «Ад каго» пішам прозвішча, імя, імя па бацьку.

4. Ніжэй указваем адрас.

5. Ідзем на бліжэйшае паштовае аддзяленне і здзяйсняем паштовы перавод.

6. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем ў рэдакцыю.

7. Кошт падпіскі за адзін нумар — 500 рублёў (на адзін месяц — 2000 рублёў).



30 мая 2008 г. � № 17 (101) � 27«Новы Час»

27 ЗАМЕЖЖА

�АГЕНТ 007

Відавочна занепакоіўся і беларускі дыктатар, 
паколькі акрамя ідэй пра перанос перап-

рацоўкі нафты ў Расію, Пуцін выказаўся пра 
неабходнасць будаўніцтва новага нафтаправо-
да БТС–2, праз які сыравіна будзе паступаць у 
Еўропу ў абыход Беларусі. Важна, што літаральна 
напярэдадні заяў, які прагучалі з Крамля, Мінск 
пагражаў Еўропе не даваць нафты і газу, даклад-
ней, не выпускаць з трубаў тое, што прыходзіць з 
Расiі. Натуральна, калі б краіны ЕС па прыкладу 
ЗША ўвялі санкцыі супраць Беларусі, Масква 
магла б зноў прымяніць эфектыўную тактыку 
падвышэння цаны на энергарэсурсы, якая б 
дазволіла ўзяць пад кантроль беларускія трубы. 
Аднак Пуцін паступіў больш гнутка: замест таго, 
каб паставіць Лукашэнку ў віну прысваенне 
часткі імпартуемых нафты і газу ды продаж іх па 
больш высокай цане, мінулы-цяперашні кіраўнік 
Расіі давёў Еўропе, што ў выпадку якога б там ні 
было супрацьдзеяння з боку Лукашэнкі пачнец-
ца пракладка альтэрнатыўных трубаправодаў.

Geopolіtіka (Літва)

Момант, які трэба вызначыць, — гэта тое, 
што Лукашэнка не можа па ўласнаму 

свавольству кіраваць экспартнымі рэсурсамі, 
якія ідуць з Расіі ў краіны Еўрасаюзу. Таму ў 
дадзеным выпадку мова ідзе пра тое, што 
Лукашэнка (хоча ён таго або не) аб’ектыўна 
парушыў дамоўленасці з Расіяй. Пры гэтым 
мы ведаем, што ён даваў (і неаднаразова па-
цвярджаў) гарантыі бесперапынных паставак 
энергарэсурсаў з Расіі ў ЕС, якія прапісаны ў 
кантрактах. У гэтым пункце ён, натуральна, 
ставіць Расію ў складанае становішча... Таму 
можна прагназаваць, што рэакцыя расійскага 
боку (калі яна будзе мець месца) стане нега-
тыўнай для Беларусі.

КМ РУ (Расея)

Спадзявацца, што энергетычная блакада 
Еўропы працягнецца больш за два-тры дні, 

вельмі наіўна. У выпадку гіпатэтычнага ўзнік-
нення такой сітуацыі Еўрасаюз тэрмінова пры-
вядзе ў дзеянні ўсе рычагі ціску на Мінск, якія 
ў яго толькі ёсць. І як мінімум, Масква не будзе 
гэтаму пярэчыць. Палітычныя гульні з Віктарам 
Юшчанкам наўрад ці дадуць нейкі пазітыўны 
для Мінска выніку, паколькі гэта непазбежна 
прывядзе да пагаршэння адносін з Масквою, 

што будзе значыць трыумф геапалітычных 
планаў Вашынгтона. 

Фонд стратегической культуры (Расія) 

Лаяльнасцю былых саюзнікаў можна карыс-
тацца па-рознаму. Аляксандр Лукашэнка, 

напрыклад, з’ездзіў нядаўна ў В’етнам, каб да-
мовіцца наконт аднаўлення сувязяў, што існавалі 
ў часы Савецкага Саюзу. Між іншым, паспяхова. 
Нашчадкі Хо Шы Міна гатовы працаваць з любой 
рэспублікай былога СССР не толькі з эканамічна-
га пункту гледжання. Прэзідэнт В’етнама Нгуен 
Мінь Чыет у інтэрв’ю беларускаму тэлебачанню 
так і сказаў: «Гэта працяг добрых адносін, якія 
былі ў часы СССР». А што дабіўся наш МЗС са 
сваёй тэмай галадамору? 

«Der Spіegel Профіль» (Украіна) 

Без украінскай палітычнай і дыпламатычнай 
падтрымкі чарговую фронду беларускага 

прэзідэнта чакае непазбежны правал. Захад — як 
ЗША, так і ЕС — будзе ціснуць на Лукашэнку мас-
коўскімі рукамі. Прымаючы пад увагу няпростыя 
адносіны беларускага лідэра з палітычнымі на-
шчадкамі Ельцына, не цяжка прагназаваць, што 

ціснуць будуць з нейкім садысцкім задавальнен-
нем. Не трэба скідваць з рахункаў і традыцыйнае 
празаходняе лобі ў самой Беларусі. Палітыкі, якія 
стаяць на пазіцыях памяркоўнага беларускага 
нацыяналізму і неалібералізму, натуральна, 
актывізуюцца. А калі дадаць, што Лукашэнка 
знаходзіцца ў стане канфлікту з «гаспадарамі 
планеты», то застаецца толькі здзіўляцца суіцы-
дальнай смеласцю беларускага прэзідэнта. 

Вовремя.инфо (Украіна)

Пасля атрымання паўтарамільярднага крэдыту 
ад Расіі ў снежні мінулага года, у афіцыйных 

СМІ і кулуарах улады ўзнік міф, што пуцінскі пада-
рунак пойдзе на развіццё перадавых тэхналогій, 
якія дазволяць Беларусі стаць нейкім усходне-
еўрапейскім тыграм… Сапраўды, нягледзячы на 
рост газавых тарыфаў, тэмпы росту беларускага 
ВВП нават выраслі (каля 10 працэнтаў). Аднак, 
замест попыту на высокаадукаваных спецы-
ялістаў, якімі, па логіцы, беларусы маюць быць 
абавязаны інвестыцыйным праектам, назіраецца 
нешта адваротнае. «Тыгру» патрэбна не «шэрае 
рэчава», а танная працоўная сіла.

Евразийский дом (Расія) 

� ЯНЫ ПРА НАС: ЗАМЕЖНАЯ ПРЭСА ПРА БЕЛАРУСЬ

БАЦЬКА БОНДА
Iван БIЧ

28 мая брытанцы святкуюць 
сто гадоў з дня нараджэння 
Яна Флемінга, стваральніка 
культавага персанажа 
— агента 007 Джэймса Бонда. 
Прапануем нашым чытачам 
некаторыя цікавыя факты 
з біяграфіі Флемінга і лёсу 
выдуманага ім героя.

Першы раман пра Бонда 
Флемінг напісаў у 1952 годзе. 
Пасля гэтага ён штогод выпускаў 
па адной кніжцы пра прыгоды 
агента 007 да самай сваёй смерці 
ў 1964-м. Працу над новай кніжкай 
пісьменнік пачынаў выключна ў 
студзені, а заканчваў — у сакаві-
ку. Усе кнігі былі напісаны на яго 
ўласнай віле на Ямайцы, і згодна 
са спецыяльным графікам працы: 
раніцай Флемінг пісаў роўна ты-
сячу знакаў, потым купаўся, піў 
кактэйль, прымаў ланч на тэрасе, 
зноў ішоў на мора, пасля абеду 
пісаў яшчэ тысячу знакаў. Уве-
чары піў марціні і сустракаўся з 
жанчынамі. 

Прататыпам першай дзяўчы-
ны Бонда (Веспер Лінд у навеле 
«Казіно Раяль») была Крысці-
на Скарбек, легендарны агент 
брытанскай разведкі, якая ў час 
вайны працавала ў акупаванай 
Еўропе. 

Джэймс Бонд, агент 007 — самая 
доўгая сага ў гісторыя кіно, якая 
налічвае 22 фільмы. Існуе толькі 
дзве кінаэпапеі, якія сабралі ў 
кінатэатрах больш за 4 мільярда 
долараў — Джэймс Бонд і Гары 
Потэр. Спецыялісты лічаць, што 
як мінімум кожны трэці чалавек 
на зямлі бачыў хоць адзін фільм 
пра Джэймса Бонда.

Калі ў 1961 годзе прэзідэнт 
Джон Кенэдзі ўключыў кнігу 
Флемінга «З Расіі з каханнем» у 
спіс сваіх самых любімых кніг, 
продажы кніг пра Бонда выраслі 
ў ЗША ў астранамічных памерах. 
Да гэтага герой Флемінга быў 
малавядомы ў Штатах. 

Самым старым Джэймсам Бон-
дам быў Роджэр Мур, які сыграў 
славутага шпіёна, калі яму было 
58 гадоў, у фільме «Погляд на 
забойства» (1985). 

Згодна з кнігамі Флемінга, Джэ-
ймс Бонд вучыўся ў каледжы Fettes 
у Эдынбургу. Каледж з такой на-
звай сапраўды існуе. У ім у свой час 
вучыліся бацька Флемінга, а пазней 
будучы прэм’ер Вялікабрытаніі 
Тоні Блэр. Цікава, што адукацыя 
першага выканаўцы ролі Бонда 
— акцёра Шона Конэры — завяр-
шылася на курсах малочніка. 

У 2003 годзе Фонд літаратурнай 
спадчыны Флемінга дазволіў 
Чарльзу Хігсану напісаць пяць 
раманаў пра маладога Джэймса 
Бонда. Аднак першы раман «Зала-
ты плаўнік» (2005) не меў вялікага 
рэзанансу з-за буму вакол кніжак 
пра Гары Потэра. 

За часы існавання бандыяны 
з 1962 года, калі на экраны вый-
шаў «Доктар Но», Джэймс Бонд 
забіў у 22 серыях 150 праціўнікаў 
і спаў з 44 жанчынамі. Пры гэтым 
75 адсоткаў каханак агента 007 
спрабавалі забіць яго.

Самым першым шпіёнскім ме-
ханізмам, які ўжыў Джэймс Бонд 
у фільмах, быў звычайны прыбор 
Геллера для падліку ўзроўню 
радыяцыі. У фільме «Доктар Но» 
Бонд з дапамогай гэтага прыбора 
скануе карабель, на якім, на яго 
думку, знаходзіцца уранавая 
руда. У фільме «Шаравая малан-

ка» (1965) прыбор Геллера ўжо 
ўмантаваны ў тэлекамеру. 

У 2005 годзе ўладальнік прыват-
нага музея ў штаце Тэнесі набыў 
аўтамабіль Aston Martin DB5, на 
якім Бонд ездзіў у фільмах «Зала-
ты палец» і «Шаравая маланка», 
больш за мільён фунтаў стэрлін-
гаў. Машына была прададзеная 
разам з усімі шпіёнскімі прыста-
саваннямі — аўтаматамі ў крылах, 
маленькім тэлевізарам для сувязі 
з цэнтрам і г.д. Адзінае, што дэман-
тавалі, гэта крэсла-катапульту. 

У фільме «Шаравая маланка» 
Бонд лётае на мікраверталёце. 
Пасля выхаду фільма на экраны 
кіраўніцтва Пентагона зацікавілася 
перспектывай стварэння падобнай 
машыны. Праўда, эксперыменты з 
апаратам закончыліся правалам.

Падчас вайны завербаваны 
ў разведку Флемінг працаваў 
над планам па выкарыстанні 
вядомага акультыста Альстэра 
Кроўлі дзеля маніпуліравання 
Рудольфам Гесам, сакратаром 
Гітлера, які таксама захапляўся 
акультнымі навукамі. Аднак план 
Флемінга праваліўся з-за нечака-
нага вылету Геса ў Англію, дзе ён 
быў арыштаваны. Праўда, адзін з 
біёграфаў Флемінга лічыць, што 
пісьменнік браў удзел у аперацыі 
па выманьванню Геса ў Англію, 
аднак ніякіх дакументальных 
доказаў гэтага не прадставіў.

У 1997 годзе з’явілася інфар-
мацыя, што Флемінг звязаны 

з загадкай Марціна Бормана 
— аднаго з бонзаў Трэцяга рэйху, 
які знік пасля вайны. Быццам бы 
яго выкралі брытанскія шпіёны, 
якімі кіраваў Флемінг. Аперацыя 
называлася «Джэймс Бонд». 

У красавіку 2008 года на аўк-
цыёне было прададзена ліста-
ванне Яна Флемінга з Жаннай 
Фрамптон, якая працавала ў яго 
ў якасці сакратаркі. З перапіскі 
высвятляецца, што міс Фрамптон 
таксама брала ўдзел у распра-
цоўцы сюжэтнай лініі твораў. 
Дарэчы, лісты былі прададзены 
за 14 000 фунтаў — у пяць разоў 
вышэй за стартавую цану.

Акцёр Давід Нівен быў у вачах 
Флемінга самай лепшай канды-
датурай на ролю Джэймса Бонда 
ў фільме «Доктар Но». Аднак 
кіраўніцтва кінакампаніі EON 
Productions зрабіла выбар на ка-
рысць Шона Конэры. У 1967 годзе 
Нівен зняўся ў фільме-пародыі на 
фільмы пра Бонда. 

У 2007 годзе кінакампанія 
Appian Way, якая належыць Леа-
нарда дзі Капрыо, набыла права 
на экранізацыю біяграфіі Флемін-
га. Фільм павінен хутка з’явіцца ў 
кінатэатрах. Гэта ўжо чацвёртая 
спроба экранізацыі жыцця пісь-
менніка. Папярэднія вялікага 
поспеху не мелі. 

Акрамя шпіёнскіх раманаў, 
Флемінг пісаў кнігі для дзяцей. 
Як мінімум дзве з іх мелі адносны 
поспех у дзіцячай аўдыторыі.

У сакавіку 1960 года Флемінг 
сустрэўся з прэзідэнтам Джонам 
Кенэдзі. На сумесным абедзе 
Флемінг прапанаваў Кенэдзі не-
калькі ідэяў, каб дыскрэдытаваць 
Фідэля Кастра ў вачах кубінцаў. 
Прапановы пісьменніка прэзі-
дэнт адразу ж перадаў на разгляд 
Алену Далесу, дырэктару ЦРУ. 

У 1960 годзе кувейтская нафта-
вая кампанія замовіла Флемінгу 
кніжку пра гісторыю Кувейта 
і яго прамысловасць. Кніжка 
была напісаная, аднак свет не 
пабачыла: шэйхі палічылі, што 
аўтар крытыкуе дзяржаўны лад 
краіны.

З 1962 па 1989 гады фільмы пра 
Бонда выходзілі раз на чатыры 
гады. Пасля развалу Савецкага 
блока стваральнікам Бонда спат-
рэбілася 6 гадоў, каб прыдумаць 
чарговую серыю. Фільм «Зала-
тое вока» выйшаў на экраны ў 
1995-м. 

У 1933 годзе ў якасці журналіс-
та «Рэйтар» Флемінг пісаў рэпар-
таж з Масквы, з суда над англій-
скімі інжынерамі за шпіёнскую 
дзейнасць супраць СССР.

Імя Джэймс Бонд Флемінг не 
прыдумаў. Гэта было прозвішча 
аднаго арнітолага. Пасля таго, 
як імя Бонда стала вядомым 
на ўвесь свет, сапраўдны Бонд 
запатрабаваў ад Фленмінга якую-
небудзь кампенсацыю. Той за-
прасіў яго на Ямайку. Падчас 
праверкі на мяжы, памежнікі, 
калі даведаліся, што перад імі 
Джэмс Бонд, паспрабавалі шука-
ць у яго зброю. 

Пасля смерці Флемінга быў 
знойдзены нататнік, у якім пісь-
меннік запісаў некалькі думак 
наконт сюжэтаў будучых кніг 
пра прыгоды Бонда. Усе правы 
на іх дапрацоўку мае кампанія 
Ian Fleming Publications Ltd, у 
склад якой уваходзяць нашчадкі 
нябожчыка і некалькі вядомых 
пісьменнікаў. Некалькі гадоў 
таму яны замовілі Себасцьяну 
Фолку напісаць да стагоддзя пісь-
менніка чарговую серыю банды-
яны. Раман выстаўляецца на суд 
публікі 28 мая 2008 года. 

�ПУНКТ ПОГЛЯДУ�МІЖНАРОДНЫЯ НАВІНЫ

БРАЗІЛІЯ

Французска-бельгійскі альянс перамог у тэндэры на будаўніцтва 
двух гідраэлектрастанцый на рэчцы Мадэйра ў басейне ракі 

Амазонкі. Праект лічыцца вельмі супярэчлівым. Рашэнне пра будаўніц-
тва станцый стала падставай для адстаўкі міністра экалогіі Марына 
Сільвы. 

ВЕНЕСУЭЛА

Урад краіны заявіў пратэст кіраўніцтву ЗША пасля таго, як самалёт 
амерыканскіх ВПС парушыў паветраныя межы Венесуэлы. ЗША 

кажуць, што парушэнне межаў адбылося выпадкова. Эксперты звяр-
таюць увагу, што Каракас выставіў Вашынгтону абвінавачанне на 
наступны дзень пасля таго, як Інтэрпол вызнаў ідэнтычнымі запісы на 
кампутары, які належаў аднаму з лідэраў паўстанцкай групоўкі Рэва-
люцыйныя ўзброеныя сілы Калумбіі (FARC). Калі верыць запісам, FARC, 
што ўнесена ў спіс тэрарыстычных арганізацый, мае сталыя кантакты 
з Уга Чавесам. 

ГРУЗІЯ

Партыя прэзідэнта Міхаіла Саакашвлі перамагла на парламенцкіх 
выбарах, набраўшы больш за 60 працэнтаў галасоў выбаршчыкаў. 

Мядзведжую дапамогу апазіцыі зрабіла Масква, якая напярэдадні выба-
раў актыўна канфліктавала з Тбілісі наконт Абхазіі і Паўднёвай Асеціі.

ЗША

Барак Абама перамог на выбарах кандыдата ад дэмакратычнай 
партыі ў штаце Арыгон. Яго галоўны праціўнік Хілары Клінтан, 

аднак, здолела перамагчы ў Кентукі. Са слоў Абамы, пасля перамогі ў 
Арыгоне ён нарэшце атрымаў большасць дэпутатаў на будучым з’езде 
дэмакратаў, які павінен назваць кандыдата партыі на выбарах. 

Будучы кандыдат ад партыі рэспубліканцаў Джон Маккейн жорстка 
раскрытыкаваў словы Абамы наконт таго, што Іран сёння не ўяўляе 
такой пагрозы Штатам, як у свой час Савецкі Саюз. Маккейн назвай 
заяву дэмакрата «не прадуманай ацэнкай». 

ІСПАНІЯ

Хаўер Лопес Пенья, лідэр баскскай тэрарыстычнай сепаратысцкай 
арганізацыі ЕТА, быў арыштаваны ў Францыі. Лічыцца, што год таму 

Пенья быў ініцыятарам выхаду арганізацыі з дамовы аб прыпыненні 
баявых акцый. Таксама яго падазраюць у арганізацыі выбуху бомбы ў 
мадрыдскім аэрапорце ў 2006 годзе. 

ІТАЛІЯ

С ільвіа Берлусконі правёў першае паседжання свайго кабінету, 
які быў сфармаваны пасля перамогі правых партый на нядаўніх 

выбарах. Галоўная задача, якую паставіў прэм’ер перад міністрамі, 
— вырашыць праблему смецця ў Неапалі, дзе завалы непрыбраных 
адходаў на вуліцах дасягаюць памераў гор. 

КАЛУМБІЯ

Памёр Мануэль Маруланда — галоўныя лідэр паўстанцкай гру-
поўкі Рэвалюцыйныя ўзброеныя сілы Калумбіі (FARC ). За часы яго 

кіраўніцтва FARC ператварылася з атрадаў самаабароны сялян супраць 
латыфундыстаў у сапраўдную армію, якая кантралюе добрую частку 
краіны. FARC пры гэтым не адмаўляецца ад такіх сродкаў барацьбы, 
як тэрарызм і выкраданне людзей, асабліва іншаземных турыстаў. 
Прэзідэнт Калумбіі Урыбэ тым не менш прапанаваў новаму кіраўніцтву 
FARC пачаць мірныя перамовы.

КІТАЙ

Падчас трох дзён жалобы краіна ўзгадавала ахвяраў землятрусу ў 
правінцыі Сычуань. Па падліках, у выніку катастрофы 70 000 чала-

век загінулі, і яшчэ пяць мільёнаў засталіся без жылля. 

КУБА

Адміністрацыя ЗША заявіла, што ў хуткім часе дазволіць грамадзянам 
краіны кубінскага паходжання прадаваць мабільныя тэлефоны 

сваім родзічам на Кубе. У пачатку года Рауль Кастра, новы кіраўнік 
Выспы Свабоды, дазволіў кубінцам мець «мабілы». 

КУВЕЙТ

У выніку парламенцкіх выбараў кантроль над палатай дэпутатаў 
захавалі ісламісты і прадстаўнікі племянных альянсаў. Праўда, 

гэта наўрад ці будзе замінаць кіруючай дынастыі Аль-Сабах і далей 
праводзіць праамерыканскую палітыку. 

ПАКІСТАН

У Ісламабадзе адбылася сустрэча міністраў замежных спраў Індыі 
і Пакістана. Гэта быў першы кантакт пакістанскіх дыпламатаў з 

індыйскімі калегамі пасля фармавання ў краіне грамадзянскага ўраду. 
Тэмай сустрэчы была сітуацыя ў штаце Кашмір, дзе існуе моцны рух за 
стварэнне незалежнай дзяржавы сікхаў. 

БІТВА ЗА КІЕЎ ВАЧЫМА 
БЕЛАРУСКАГА ПАЛІТЭМІГРАНТА
Аляксей Шыдлоўскі, 

беларускі палітычны 
эмігрант, 

які вымушаны жыць 
сёння ў Кіеве, стаў 

нявольным сведкам 
выбараў мэра 

ўкраінскай сталіцы. 
Пра абставіны 

выбарчай кампаніі 
і яе вынікі для 

ўкраінскай палітыкі 
з Аляксеем 

Шыдлоўскім 
размаўляў 

карэспандэнт газеты 
«Новы час» Алег 

Новікаў.

— Чаму, на тваю 

думку, на выбарах 

мэра перамог Леанід 

Чарнавецкі?

— Фактараў перамогі Леаніда 
Чарнавецкага, на мой погляд, не-
калькі. Па-першае, гэта няздоль-
насць лідэраў дэмакратычных 
сілаў дамовіцца паміж сабой пра 
адзінага кандыдата. Тое, што на 
выбары ішлі і Турчынаў, і Клічко, 
раскалола дэмакратычны электа-
рат, і канкурэнцыю Чарнавецка-
му яны скласці не маглі. Другая 
прычына — зацікаўленасць прэзі-
дэнта Украіны і ягонага сакра-
тарыяту, якія ўжо даўно вядуць 
сваю гульню супраць Юліі Ціма-
шэнка, што ўзначальвае ўрад. У 
дадзеным выпадку Юшчанка быў 
больш зацікаўлены ў тым, каб 
мэрам застаўся Чарнавецкі, чым 
каб ім стаў прадстаўнік БЮТ ці 
блоку Клічко. І трэцяя прычына 
— гэта папулізм Чарнавецкага, 
якім ён здолеў перацягнуць на 
свой бок амаль увесь электарат 
перадпенсійнага і пенсійнага 
ўзросту. Разносы чыноўнікам 
на нарадах, публічная раздача 
кватэр тым, хто даўно стаіць у 
чарзе, — усё гэта крыху нагад-
вае ранняга Лукашэнку. Аднак 
ёсць адно «але». У кіеўскую раду 
прайшлі блокі правадэмакра-
тычных партый, і колькасць 
прадстаўнікоў ад іх перавысіць 
колькасць прадстаўнікоў ад бло-
ку Чарнавецкага ды лаяльных 
да яго. Будзем назіраць, як рада 
Кіева супрацьстаіць свайму мэру, 
і паглядзім, ці будзе ад гэтага 
карысць жыхарам горада.

— На твой погляд, Чарнавец-

кі — «аранжавы» ці «антыа-

ранжавы»?

— Чарнавецкі сышоў з «аран-
жавага» блоку і вырасціў сябе ў 
самастойную палітычную сілу, 
прынамсі на ўзроўні сталіцы. І 
стараецца не дапусціць, каб яму 
прыпісвалі нейкія палітычныя 
перакананні. Ён выдае сябе за 
простага мэра — народнага мэра. 
Але пры гэтым на майскіх выба-
рах ён адыграў важную ролю ў 
палітычным змаганні Юшчанкі 
і Цімашэнка і зрабіў дзейснымі 
словы прэзідэнта, што «выбары ў 
Кіеве стануць для Цімашэнка яе 
Ватэрлоо». Таму, на мой погляд, 
ні да «аранжавых», якія зараз рас-
падаюцца на кавалкі, ні да «анты-

аранжавых», якія пасля сыходу 
з прэм’ерскага крэсла Віктара 
Януковіча не маюць зараз ніякага 
ўплыву ва ўладзе, Чарнавецкі не 
належыць.

— Чаму дэмакраты не зма-

глі знайсці агульную мову?

— Кіеўляне сотні разоў зада-
валі пытанне каля агітацыйных 
палатак дэмакратычных кан-
дыдатаў: «Чаму вы не можаце 
дамовіцца?» Спадзяванне, што 
нехта з іх здыме сваю кандыда-
туру ды дадасць галасы другому, 
захоўваліся да апошняга. Але 
надзвычайныя амбіцыі, што 
характэрна для ўсіх украінскіх 
палітыкаў, зрабілі сваю справу, і 
чуткі пра адзінага кандыдата так 
чуткамі і засталіся. Немагчымас-
ць дамовіцца яшчэ раз пацвердзі-
ла працэс расколу «аранжавай» 
кааліцыі ва ўсіх накірунках. У 
бліжэйшы час унутраныя праб-
лемы ў кааліцыі могуць наогул 
прывесці да яе расфармавання 
ды з’яўлення ў Вярхоўнай Радзе 
нейкай іншай кааліцыі, кшталту 
Юшчанка—Януковіч супраць 
Цімашэнка. Або наадварот — тут 
чакаць можна чаго заўгодна.

— Як ацэньваеш іх перадвы-

барчую кампанію?

— Адсутнасць забароны на 
любую агітацыю не зрабіла пе-
радвыбарчую кампанію канды-
датаў больш цікавай. Банальныя 
метады прапаганды, раздача 
шэрых газетак ды каляндарыкаў 
з выявай кандыдата, наяўнасць 
на кожным куце горада палаткі з 
агітматэрыяламі — усё гэта ўжо 
нецікава стомленаму ад паліты-
ку кіеўляніну. І гэта яскрава 
пацвердзілася яўкай на выбары 
ўсяго толькі 52 працэнтаў ад 
агульнай колькасці выбаршчы-
каў. Патрэбны або адпачынак 
ад выбараў, якія ідуць тут амаль 
бесперапынна ўвесь час, або 
нейкія новыя піяр-метады, якія 
б зноў прымусілі людзей заду-
мацца і прыйсці на выбары. На 
гэтым фоне вылучалася агітацыя 
кандыдата ад Партыі рэгіёнаў 
Васіля Горбаля, які арганізаваў 
бясплатны канцэрт «Скорпіанс» 
на Еўрапейскай плошчы, ды мік-
рааўтобусы з моцнай гукаўзмац-

няльнай апаратурай 
ад Партыі камуністаў, 
якія ездзілі па горадзе 
ды круцілі песні Вік-
тара Цоя.

— Будучыня «аран-

жавага» кабінету ў 

кантэксце паразы ў 

Кіеве?

— Зараз прэзідэнт 
не  дасць кабінету 
міністраў і Юліі Ціма-
шэнка сысці ў адстаў-
ку, бо шалёны рост 
коштаў на прадукты 
ды паслугі забівае 
рэйтынг яе блоку. А ў 
гэтым прэзідэнт вель-
мі зацікаўлены як ас-
ноўны канкурэнт Ці-
машэнка на будучых 
прэзідэнцкіх выбарах. 
Тое ж тычыцца і маг-
чымых датэрміновых 
парламенцкіх выба-
рах,  дзе  Юшчанка 
жадае забраць дэмак-
ратычны электарат 

пад свой новаўтвораны «Адзіны 
цэнтр». Кабміну дадуць папра-
цаваць да восені, і тады, калі яго 
рэйтынг упадзе ніжэй плінтуса, з 
трэскам будзе праведзенае ягонае 
расфармаванне. 

— Ці ёсць шансы ў Юшчанкі 

пераабрацца на другі тэрмін 

пасля правалу «Нашай Украі-

ны» 25 мая ў Кіеве? Нагадаем, 

што яго партыя атрымала 

каля двух адсоткаў.

— Нельга казаць пра правал 
Юшчанкі ў Кіеве 25 мая. Пра-
валілася прапрэзідэнцкая пар-
тыя НУНС, але зараз яна зусім 
аддалілася ад Юшчанкі, менавіта 
таму ён пры дапамозе прэзідэнц-
кага сакратарыяту і стварае «Ад-
зіны цэнтр». Лідэр блоку НУНС у 
Кіеве — міністр унутраных спраў 
Юры Луцэнка — знаходзіцца зараз 
у апале. Прэзідэнт абвінавачвае 
міністра, што той занадта шмат 
займаецца палітыкай, замест таго, 
каб выконваць свае службовыя 
абавязкі. Да таго ж на Луцэнку 
заведзена крымінальная справа па 
факце бойкі з мэрам Чарнавецкім, 
і ў любы момант ёй могуць даць 
ход. Гэта не правал Юшчанкі, а 
правал сілаў, якія называюць (ці 
называлі сябе) прапрэзідэнцкімі, 
але пры гэтым спрабавалі Юш-
чанкам кіраваць. Але атрымалася 
гэта не лепш, чым калі хвост спра-
буе кіраваць сабакам.

— Твая публікацыя ў «На-

шай Ніве» пра тое, з якімі 

цяжкасцямі ты, вядомы палі-

тычны актывіст, сутыкнуў-

ся, калі намагаўся атрымаць 

палітычны прытулак у Чэхіі, 

выклікала вялікі грамадскі 

рэзананс у Беларусі. Ці нешта 

змянілася з таго часу? 

— Пасля публікацыі ў «НН» 
артыкулу пра мае эмігранцкія 
прыгоды, прадстаўнікі чэшскага 
міністэрства замежных спраў 
прынеслі мне свае прабачэнні 
ды выказалі ўпэўненасць, што ў 
будучым, калі я пажадаю па сы-
ходжанні шасцімесячнага каран-
тыннага перыяду зноў атрымаць 
прытулак у Чэхіі, праблем ні з 
візай, ні з атрыманнем прытулку 
не будзе. Пакуль гэта адзіны доб-
ры зрух у маёй справе.

ВЕНДЗІ АЛЕКСАНДЭР 

Старшыня шатландскага філіяла 
брытанскай Лейбарысцкай 

партыі Вендзі Александэр падкла-
ла канкрэтную свінку прэм’еру-
аднапартыйцу Гордану Браўну, у 
якога зараз і так справы дрэнныя, 
як ніколі. Нагадаем, што па выні-
ках мясцовых выбараў, якія мелі 
месца 1 мая, лейбарысты аказаліся 
трэцяй партыяй у краіне, упершы-
ню з 40-х гадоў мінулага стагоддзя 
прапусціўшы наперад ліберал-дэ-
макратаў. І вось цяпер у дадатак Вендзі заявіла, што на працягу бліжэйшых 
гадоў неабходна правесці рэферэндум пра незалежнасць Шатландыі. 
Цэнтральнае кіраўніцтва лейбарыстаў, якое ніколі не ішло ў шатландскім 
пытанні далей прызнання права краю на аўтаномію, знаходзіцца не ў сваёй 
талерцы. Яшчэ большы канфуз выклікалі словы Александэр пра тое, што 
Гордан Браўн у курсе планаў шатландскіх лейбарыстаў наконт самастойнай 
Шатландыі, і нават падтрымлівае іх. Па яе словах, такім чынам лейбарыс-
ты змогуць перахапіць ініцыятыву ў Шатландскай нацыянальнай партыі 
(SNP), якая сёння кіруе ўрадам аўтаноміі і збіраецца правесці рэферэндум 
пра незалежнасць прыблізна ў 2010 годзе. Калі, на думку Вендзі, правесці 
галасаванне раней, SNP згубіць давер электарату. Выступаючы ў парла-
менце, Браўн заявіў, што не меў ніякіх размоў з Вендзі Александэр адносна 
рэферэндуму пра незалежнасць. Наглядальнікі, каментуючы дзіўны дыялог 
Браўна і Александэр, мяркуюць, што прэм’ер, відавочна, згубіў кантроль 
над партыяй. Што да Шатландыі, то зараз за незалежнасць ад Лондану 
выступаюць 34 працэнта шатландцаў, 50 працэнтаў — супраць. 

АЛЕН ЛОВЕНТХАЛ

Сябра Сенату штата Каліфорнія 
ад Дэмакратычнай партыі, 

з ініцыятывы якога сенат прага-
ласаваў за адмену закона, што 
забараняў дзяржаўным службоў-
цам быць сябрамі Камуністычнай 
партыі. Закон таксама забараняў 
прымаць на службовыя пасады 
ў дзяржаўныя інстытуты людзей, 
якія на працягу пяці папярэдніх 
гадоў былі сябрамі арганізацый з 
камуністычнай ідэалогіяй. Закон 
быў прыняты ў 1953 годзе, калі ў 
ЗША ішло паляванне за прыхіль-
нікамі левых поглядаў, г.з. у часы 
макартызму. Толькі праз 55 гадоў сенатары прызналі, што камуністы 
могуць быць дзяржаўнымі чыноўнікамі. На думку аўтара папраўкі, штат 
павінен гарантаваць усім грамадзянам вольныя правы, нягледзячы 
на іх ідэйныя забабоны. Прапанова адмены закону выклікала цікавую 
палеміку сярод сенатараў. Прадстаўнік фракцыі рэспубліканцаў заявіў, 
што закон нельга чапаць, камунізм застаецца небяспечным для ЗША, 
паколькі яго прыхільнікі застаюцца пры ўладзе на Кубе і ў Кітаі. Ален 
Ловентхал у адказ заявіў, што камунізм як сістэма поглядаў ужо мёртвы 
і Штатам не пагражае. Большасць сенатараў (24 супраць 16) падтрымалі 
пазіцыю дэмакрата. Такім чынам, Каліфорнія стала першым з 6 штатаў, 
дзе дзейнічаюць падобныя законы, што адмовілася ад дыскрымінацыі 
сяброў Кампартыі. 

ГЕНАДЗЬ ЗЮГАНАЎ 

Зюганаў, лідэр расійскіх ка-
муністаў, трапіў у цэнтр не-

звычайнага палітычнага скан-
далу міжнароднага маштабу. 
Яшчэ 12 красавіка гэтага года ў 
сталіцы Калмыкіі горадзе Эліста 
на мітынгу камуністаў былі пры-
няты дзве рэзалюцыі. Першая 
— «традыцыйная» — супраць 
«антынароднага» прэзідэнта 
Калмыкіі Кірсана Ілюмжынава. 
Другая — экзатычная, у падтрым-
ку правоў тыбецкага народа. Сэнс 
прыняцця другой рэзалюцыі, 
відавочна, звязаны з тым, што 
калмыкі, як і тыбетцы, вераць у 

Буду, таму і салідарныя з братамі па верыў у Гімалаях, якія патрабуюць ад 
Пекіна паважаць іх правы і культуру. Расія — вялікая краіна, таму тэкст 
рэзалюцыі дайшоў да кітайскай амбасады ў Маскве толькі напрыканцы 
месяца. Можна толькі ўявіць шок дыпламатаў з КНР: Кампартыя Кітая 
актыўна падтрымлівае КПРФ. Дыпламаты адразу звярнуліся да кіраўніц-
тва партыі: як гэта разумець? Пакуль кіраўніцтва партыі думала, на каго 
«павесіць» пракол у Элісце, адна з арганізатараў мітынгу заявіла, што 
загад прыняць рэзалюцыю па Тыбету быў дадзены асабіста… Зюганавым. 
Зюганаў, натуральна, заявіў, што ён не ведаў ні пра якую рэзалюцыю, і 
каб рэабілітавацца перад кітайцамі, зноў публічна асудзіў заклікі байкоту 
пекінскай Алімпіяды. Аднак наўрад ці на гэтым калмыцкі інцыдэнт будзе 
вычарпаны. На думку аглядальнікаў, трэба чакаць як мінімум вялікай 
чысткі ў партыйных структурах КПРФ на поўдні Расіі. 

БНР: ТЫБЕЦКІ ВАРЫЯНТ
Алег ПЯТРОЎ

Праблема Тыбету застаецца 
да гэтага часу актуальнай 
таксама і з-за эфектыўнай 
мадэлі арганізацыі тыбецкіх 
эмігрантаў. 

Адразу адзначым, што тэма 
дзяржаўнасці Тыбету з юры-
дычнага пункту гледжання су-
пярэчлівая. Палеміка тычыцца 
галоўным чынам перыяду паміж 
1912 і 1950 гадамі. У 1912 годзе 
тагачасны Далай Лама абвясціў, 
што Тыбет, які ўвайшоў у склад 
Кітаю ў 1720 годзе, вяртае сабе 
незалежнасць. На той час у са-
мім Кітаі толькі-толькі скінулі 
манжурскую дынастыю, і цэнт-
ральнаму ўраду ў Пекіне было 
не да Тыбету. Потым пачалася 
палітычная анархія 20-х, потым 
вайна з японцамі, потым паміж 
Мао і Чан Кайшы. Увесь гэты час 
Тыбет быццам быў незалежным. 
Аднак як тады разумець тое, што 
дэлегацыя Тыбету прысутнічала 
на кітайскай канстытуцыйнай 
асамблеі 1925 года? Чаму ў 1945 
годзе заснавальнікі ААН не за-
прасілі тыбетцаў стаць сябрам 
арганізацыі? 

Так ці інакш, у 1950 годзе Мао 
Цзэ Дун накіраваў у Тыбет войска 
і аднавіў статус-кво. Прычым, 
заўважым, прыход кітайцаў не 
сустрэў асаблівага супраціву. 
Пралогам нараджэння маса-
вай тыбецкай эміграцыі стала 
паўстанне ў сакавіку 1959-га. 
Афіцэр Народнай-вызвольнай 
арміі КНР запрасіў яго Светласць 
маладога Далай Ламу ХІV у тэатр 
на спектакль. Праўда, з адной 
умовай — прыехаць без асабістай 
аховы. Прычым з такой настой-
лівасцю, што хутка па Лхасе 
пайшла гуляць плётка, быццам 
тэатральная пастаноўка — звы-
чайная пастка. У дзень імпрэзы 
каля палацу Далай Ламы сабраў-
ся натоўп у 300 тысяч чалавек, каб 
перашкодзіць яго выхаду. Заклікі 
абараніць Далай Ламу хутка 
змяніліся больш радыкальнымі 
— выкінуць кітайцаў. У Лхасе 
з’явіліся барыкады. 19 сакавіка 
пасля абстрэлу з гармат кітайца-
мі палаца Далай Ламы, апошні 
вырашыў эміграваць у Індыю. За 
ім пацягнуліся і іншыя. 

Сёння ў цэлай Індыі пражывае 
ад 100 да 150 тысяч эмігрантаў з 
кітайскага Тыбету. У некаторых 
раёнах яны складаюць нават 
большасць насельніцтва. Ты-
бецкім Маямі лічыцца горад 
Дхарамсала, якім пражывае каля 
100 тысяч выхадцаў з Тыбета 
— кожны другі жыхар горада. 
Тут знаходзіцца рэзідэнцыя Да-
лай Ламы. Праўда, калі верыць 
інфармацыі турыстычных гідаў, 
знешне будынак выглядае дас-
таткова сціпла: ён падобны да 
нейкай школы ў вёсцы. 

Цікава, што горад у якасці 
сталіцы тыбецкіх эмігрантаў 
быў абраны самімі індусамі. 
Калі Далай Лама збег у Індыю, 
тагачасны прэм’ер краіны Джа-
вахарлар Неру прапанаваў яму 
заснаваць у Дхарамсале «ўрад у 
эміграцыі». 

Эміграцыя, як ні парадаксаль-
на гэта гучыць, мела і пэўны пазі-
тыў эфект, у прыватнасці, даз-

воліла радыкальна рэфармаваць 
архаічныя інстытуты тыбецкага 
грамадства. Па сутнасці, Тыбет 
да прыходу камуністаў уяўляў 
сабой адсталую тэакратыю. У 
краі не было ніводнага ВНУ, не 
кажучы пра сістэму школьнай 
адукацыі. Дзейнічала старадаў-
няя прававая сістэма. Паводле яе 
законаў, практыкаваліся публіч-
ныя пакаранні, калі асуджанаму 
паступова адсякалі часткі цела. У 
якасці сродкаў допыту ўжываліся 
бочкі, запоўненыя камарамі, зме-
ямі і мошкамі.

Каб змяніць светапогляд на-
сельніцтва, неабходна было перш 
за ўсё зламаць стары апарат чы-
ноўнікаў, моцна звязаны з манас-
тырамі. У эміграцыі Далай Лама 
не меў апазіцыі з боку рэтраг-
радаў і змог адаптаваць старую 
сацыяльна-культурную сістэму 
пад стандарты цывілізацыі. З 
2002 года ў Дхарамсале нават пра-
ходзіць конкурс Міс Тыбет. 

Фармальна, Далай Лама — 
толькі духоўны лідэр. Ён сам 
кажа пра сваю цяперашнюю 
пасаду: «палітык, які напалову 
сышоў у адстаўку». Уся выканаў-
чая ўлада належыць ураду, які 
абіраецца парламентам. 

Упершыню створаны ў 1960 
годзе (сёння ўжо дзейнічае пар-
ламент 14-га склікання), тыбецкі 
парламент фармуецца шляхам 
складанай працэдуры. Двух дэле-
гатаў абірае тыбецкая дыяспара 
Еўропы, аднаго — Амерыкі, 30 
абіраюць эмігранты, якія пражы-
ваюць у Індыі, двух вылучаюць 
будысцкія школы. Нарэшце, трох 
сяброў парламенту прызначае 
Далай Лама. Балатавацца ў пар-
ламент мае права грамадзянін 
любой краіны, калі ён паходзіць з 
Тыбету, ва ўзросце ад 25 гадоў. 

Выбары галоўным чынам 
адбываюцца на базе гэтак зва-
ных «маленькіх парламентаў» 
— саветаў тыбецкіх грамад. Калі 
грамада мае больш за 160 чала-
век, яна можа атрымаць права 
«маленькага парламенту». Сёння 
па ўсім свеце існуе 38 цэнтраў 
тыбецкай эміграцыі. 

Цікава, што тыбетцы дасюль 
не стварылі ніводнай палітыч-
най партыі, хаця сярод іх шмат 
крытыкаў канцэпцыі Далай Лама, 
у прыватнасці ідэі дасягнення 
свабоды для Тыбету выключна 
мірным шляхам. Яшчэ больш 
апанентаў выступае супраць пазі-
цыі Далай Ламы пра захаванне 
Тыбету ў складзе Кітая ў абмен 
на шырокую аўтаномію, кшталту 
той, якую мае Ганконг. 

Аднак вернемся да палітычнай 
сістэмы тыбецкай эміграцыі. 
На базе парламенту фармуецца 

ўрад з міністрамі і прэм’ерам. Імя 
цяперашняга першага міністра 
— Лобзан Тэнзін. Ён былы манах. 
Дарэчы, аднойчы пасаду міністра 
займала жанчына.

Штаны ў міністэрствах — іх, 
дарэчы, зараз сем — працірае аж 
700 чыноўнікаў. 

Адзін з галоўных накірункаў 
дзейнасці ўрада — дапамога 
тыбетцам, якія бягуць з Кітаю. 
Кожны год, нягледзячы на да-
рагі кошт паслуг праваднікоў 
(500 еўра за нелегальны пераход 
праз кітайска-індыйскую мяжу) 
і пагрозу быць забітымі памеж-
нікамі, у Індыю бягуць адна-дзве 
тысячы тыбетцаў. Збягае перш за 
ўсё моладзь. Урад цалкам бярэ на 
сябе дапамогу бежанцам. Дзяцей 
накіроўваюць у школы, што існу-
юць пры шматлікіх манастырах, 
раскіданых па ўсёй Індыі. Пасля 
заканчэння школы можна пра-
цягваць навучанне ў ВНУ — Ты-
бецкім Інстытуце медыцыны і 
астралогіі, які знаходзіцца ў той 
жа Дхарамсале.

Іншыя міністэрствы Тыбета 
— рэлігіі, культуры, адукацыі, 
бяспекі, эканомікі, здароўя. 

Натуральна, урад выконвае і 
прапагандысцкія задачы. Ён звя-
заны са шматлікімі грамадскімі 
арганізацыямі па ўсяму свету, 
якія змагаюцца за незалежнасць 
Тыбету. 

У афіцыйнага Пекіна ёсць свае 
козыры ў тыбецкім пытанні. Кі-
тайскія гісторыкі спасылаюцца 
на статыстыку: да ўсталявання 
ў Тыбеце рэжыму Далай Ламы 
напрыканцы ХVІІІ стагоддзя, тут 
жыло 8 мільёнаў чалавек. На 1959 
год у рэгіёне засталося толькі 1,2 
мільёна насельніцтва. Выключ-
на дзякуючы рэформам, у часы 
КНР колькасць тыбетцаў вырас-
ла да 5 мільёнаў на 2000 год. Не 
кажучы пра агульную сістэму 
адукацыі, пра тое, што з часоў 
Далай Ламы прадуктыўнасць 
тутэйшай гаспадаркі вырасла 
ў 30 разоў. Нарэшце, сярэдняя 
працягласць жыцця тыбетца 
ўзнялася з 35 гадоў (1950) да 67 
гадоў (2000). І ўвогуле, што каза-
ць, калі Далай Лама ў 1998 годзе 
прызнаўся, што яго адміністра-
цыя атрымлівала штогод па два 
мільёны долараў ад ЦРУ і пра-
водзіла падрыхтоўку паўстанцаў 
у штаце Каларада?

Гучыць цалкам лагічна. Аднак 
чаму тыбетцы сёння выходзяць 
на вуліцы, патрабуючы неза-
лежнасці, а партрэты з выявай 
Далай Ламы з 1996 года ў Тыбеце 
забароненыя? 

Атрымліваецца, што ўрад у 
Дхарамсале ім больш родны, чым 
у Пекіне.

� З НАГОДЫ�ПОВЯЗЬ ЧАСОЎ

«КАЛАСЫ ПАД СЯРПОМ ТВАІМ» 
ПА КАРАТКЕВІЧУ Ў РТБД

«СЛУЦКАЕ ЕВАНГЕЛЛЕ» Ў ЭЛЕКТРОННАЙ ВЕРСІІ

� З НАГОДЫ�ПРЭМ’ЕРА

Алена АНІСІМ, супрацоўнік Інстытута 
мовы і літаратуры імя Якуба Коласа і Янкі 

Купалы НАН Беларусі

У красавіку ў акадэмічным 
Інстытуце мовы і літаратуры 
імя Якуба Коласа і Янкі Купалы 
(сфармаваным у пачатку 2008 
года на базе двух інстытутаў) 
прайшла Міжнародная 
канферэнцыя «Дыялекталогія 
і гісторыя беларускай мовы». 

Кульмінацыйным момантам 
канферэнцыі варта прызнаць 
«круглы стол» «Пісьмовая спад-
чына Беларусі: праблемы вы-
дання і захавання». Яго своеасаб-
лівым упрыгожаннем сталася 
прэзентацыя двух дыскаў: «Слуц-
кае Евангелле: беларускі рукапіс 
ХVI ст.» і «Шэдэўры літаратурнай 

спадчыны Беларусі». Праца па іх 
стварэнні вялася ў межах праек-
таў, што выконваліся па заданні 
Беларускага рэспубліканскага 
фонду фундаментальных дасле-
даванняў (2005–2007 гады). Над 
«Евангеллем» працаваў калектыў 
пад кіраўніцтвам кандыдата 
філалагічных навук, старшага 
навуковага супрацоўніка аддзе-
ла гісторыі беларускай мовы 
Інстытута мовы і літаратуры 
Паляшчук Наталлі Вікенцьеўны. 
Ініцыятарам і адным з выканаў-
цаў другога праекта з’яўляецца 
доктар філалагічных навук, за-
гадчык аддзела сучаснай бела-
рускай мовы Інстытута мовы 
і літаратуры Русак Валянціна 
Паўлаўна. Непасрэдны ўдзел у 
абодвух праектах прымалі такса-
ма супрацоўнікі Нацыянальнай 
бібліятэкі Беларусі. 

Здзейсненая праца ўражвае. 
Мультымедыйны дыск «Слуцкае 

Евангелле: беларускі рукапіс ХVI 
ст.» уяўляе сабой алічбаваны 
тэкст Слуцкага Евангелля, яго 
рэканструкцыю, лінгвістычнае і 
кадыкалагічнае апісанне помні-
ка, слоўнік, навукова-даведачны 
апарат. Арыгінал тэксту захоў-
ваецца ў Мінскім Епархіяльным 
упраўленні. Работа па яго аліч-
боўцы вялася па блаславенні 
Мітрапаліта Мінскага і Слуцкага 
Патрыяршага экзарха Усяе Бела-
русі Уладыкі Філарэта. Да гэтага 
часу пра Слуцкае Евангелле ве-
далі нямногія, і доступ да тэксту 
быў абмежаваны. Такім чынам, 
дзякуючы новым тэхналогіям, па 
сутнасці ўпершыню ў навуковы 
зварот уводзіцца рукапісны пом-
нік, створаны ў 1581 годзе князем 
Юрыем Алелькавічам. 

Дыск «Літаратурная Беларусь» 
змяшчае шматлікія творы на-
шай нацыянальнай літаратуры 
ад вытокаў мастацкага слова, 

уключаючы такіх асобаў, як 
Кірыла Тураўскі, Мікола Гу-
соўскі. Знайшлі тут сваё месца 
і ананімныя творы, а таксама 
творы сучасных пісьменнікаў. 
Усяго на дыску размешчана 150 
аўтараў і 2000 літаратурных ад-
зінак. Буйныя эпічныя палотны 
(як, прыкладам, «На ростанях» 
Якуба Коласа) уведзены пакуль 
толькі асобнымі часткамі. Акра-
мя тэкстаў старонкі змяшчаюць 
апісанне біяграфіі адпаведнага 
аўтара, яго фота, асноўныя вехі 
творчасці, бібліяграфічны да-
веднік. Тэксты суправаджаюцца 
навуковымі каментарамі. 

Надзвычай аздабляе і надае 
дадатковую каштоўнасць дыску 
гукавое суправаджэнне асобных 
старонак. Гэта вершы, пакладзе-
ныя на музыку, што даўно сталі 
любімымі песнямі слухачоў 
розных пакаленняў, а таксама 
жывыя галасы класікаў, якія ўжо 

Аляксей ХАДЫКА

16 мая ў Рэспубліканскім Тэатры беларускай драматургіі на 
вуліцы Крапоткіна, 44 адбыўся афіцыйны прэм’ерны паказ 
спектакля «Каласы пад сярпом тваім» па аднайменным рамане 
Уладзіміра Караткевіча. Як і на першым прагоне гэтай п’есы 16 
сакавіка, ён прайшоў з аншлагам — вабяць імя аўтара ды назва 
рамана, які быў і застаецца культавым у беларускай літаратуры. 
16 сакавіка аўтару гэтых нататак давялося пачуць рэпліку адной 
рускамоўнай глядачкі да яе сяброўкі: «Ведаеш, гэта адзіны 
раман, які я прачытала па-беларуску!»

Такім чынам, п’еса папросту запраграмаваная на поспех. 
І да пастаноўкі гэтага манументальнага відовішча, у якім 
задзейнічаны лепшыя акцёры тэатра, пачынаючы ад Ігар Сiгаў у 
галоўнай ролі пана Юрыя, рэжысёр тэатра Валеры Анісенка, які ў 
ролі вядучага сам выходзіць на сцэну, рыхтаваўся не адзін год.

Як рыхтаваўся прэм’ерны спектакль, мне расказала Ларыса 
Калiноўская, галоўны адмiнiстратар тэатра.

най прэм’еры прайшло некалькі 
месяцаў, у якія ўкладзены знач-
ны аб’ём працы. За месяц на 
сцэне можна паставіць казачку, 
а сур’ёзную літаратуру і драма-
тургію так хутка — ніколі. 

Да п’есы прыцягнута багата 
маладых студэнтаў, нават пер-
шакурснікаў Акадэміі мастац-
тваў і Універсітэта культуры і 
мастацтва — так вырашыў га-
лоўны рэжысёр у дачыненні да 
роляў маладых герояў. У пэўным 
сэнсе, гэта рызыка — вядома ж, 
што ролю чатырнаццацігадовай 
Джульеты звычайна аддаюць ак-
торкам у росквіце сіл — 25–30 га-
доў. Бо, каб перадаць сур’ёзныя 
пачуцці, патрэбны і жыццёвы, і 
вялікі тэатральны досвед. Тут 
Валеры Анісенка пайшоў іншым 
шляхам, і, здаецца, не памы-
ліўся. Хаця дзеля мяне было б 
цікавей, каб ад пачатку да канца 
ў спектаклі былі б задзейнічаны 
нашы акцёры. Натуральна, яны 
мне бліжэй — таму я асабліва 
адзначу Надзею Цвяткову ў ролі 
Майкі. Раней мы яе бачылі ў нас 
толькі ў «характарных» ролях, а 
зараз яна выйшла як галоўная 
гераіня, гэта значыць, адбылася 
змена амплуа, і адбылася вельмі 
ўдала і пераканаўча. Яе ролю 
можна назваць адкрыццём «Ка-
ласоў пад сярпом тваім».

Ад гледачоў я чула розныя 
водгукі. Прыкладам, адна на-
стаўніца выказвала захапленне 
тым, што далі выйсці на сцэну 
студэнтам. Яна перакананая, 
што жыццёвы і прафесійны 

дэбют у такой сур’ёзнай рабо-
це будзе для іх незабыўным 
успамінам назаўсёды. Нават 
для тых, хто не застанецца ў 
прафесіі. Добра відаць, што на-
суперак нулявому тэатральнаму 
досведу студэнты вельмі шмат 
папрацавалі, і гэта ўвасобілася 
ў станоўчыя якасці створаных 
імі вобразаў (малады Алесь За-
горскі ў першай дзеі — студэнт 
БДУКіМ Ілля Ясінскі, толькі ў 
другой — ужо наш Дзяніс Пар-
шын).

Удалы дэбют таксама студэ-
нткі-выпускніцы Барыса Гер-
лавана, мастачкі па касцюмах 
Марыны Шусты. Такім чынам, 
спектакль адбыўся, і цяпер ідзе 
на ацэнку гледача. Ужо само 
імя рамана і аўтара забяспечвае 
яму поспех: на першую прэм’еру 
білеты былі дадзены ў касы 
за два месяцы, і амаль адразу 
раскуплены, нават збольшага 
калектыўнымі заяўкамі. Тое 
ж адбылося і зараз, перад афі-
цыйнай прэм’ерай. Так што 
спяшайцеся не прапусціць свой 
шанец, прыходзьце да нас, мы 
вас чакаем!

P.S.

Тэатральны сезон падыход-
зіць да заканчэння. Трупу РТБД 
чакаюць на фестывалях у Кіеве 
і Херсоне на Украіне, а таксама 
ў Вісбадэне (ліпень). Пажадаем 
акцёрам поспехаў, а гледачам 
параім сачыць за афішай: у чэр-
вені спектаклі тэатра ў Мінску 
яшчэ працягнуцца.

пакінулі гэты свет, але дзякуючы 
новым тэхналогіям могуць быць 
пачутыя сённяшнімі зацікаўле-
нымі карыстальнікамі. Непасрэд-
ны выканаўца праекта, адзін з са-
мых актыўных прапагандыстаў 
яго вынікаў доктар філалагічных 
навук Валянціна Паўлаўна Русак 
задаволеная здзейсненай працай, 
але ўжо мае пэўны намер па яе 
ўдасканаленні і папаўненні. 

Сумесная праца супрацоўнікаў 
Інстытута мовы і літаратуры 
імя Якуба Коласа і Янкі Купалы 
НАН Беларусі і Нацыянальнай 
бібліятэкі Беларусі яскрава свед-
чыць, наколькі плённымі могуць 
быць вынікі дзейнасці зацікаў-
леных людзей. Няма сумнення ў 
тым, што прэзентаваныя дыскі 
з’яўляюцца важкім укладам 
у развіццё нашай беларускай 
нацыянальнай культуры. Таму 
хацелася б, каб вынікі гэтай грун-
тоўнай навуковай працы сталі 
як найхутчэй даступнымі для 
выкладчыкаў, настаўнікаў, студэ-
нтаў, школьнікаў — для ўсіх, хто 
шануе і любіць сваю гісторыю, 
мову, літаратуру і культуру. 

— Сапраўды, Валеры Ані-
сенка апошнія два гады толькі 
і  жыў гэтай пастаноўкай, а 
планаваў яе ўжо вельмі даўно 
— гэта была патаемная мара. 
Да інсцэніроўкі падступаліся па 
нашай просьбе і Андрэй Курэй-
чык, і Васіль Дранько-Майсюк 
(сын Валерыя Дранько-Май-
сюка, які працуе ў нас у літа-
ратурнай частцы і з’яўляецца 
вельмі таленавітым аўтарам). 
Прапановы апошняга — а ён 
схільны да буфанаднай сты-
лістыкі — асабіста мне вельмі 
спадабаліся, гэта выглядала 
цікава і незвычайна. Але Ва-
леры Анісенка — чалавек ін-
шага пакалення, прыхільны да 
больш сур’ёзнага і класічнага 
падыходу, выбраў свой шлях 
— скажам так, шлях тэатраль-
нага глабалізму. Яму хацелася 
падняць і выявіць карані бела-
рускасці, нацыянальнай мен-
тальнасці, ахапіць, па-сутнасці, 
неабдымнае. Сам раман вельмі 
вялікі і поліфанічны — у ім і 
гісторыя расійска-беларускіх 

палітычных адносін, і лірыч-
ная меладраматычная лінія 
(Гелена і Майка, «шматкутнікі 
кахання»). А можна прасочваць 
беларускія традыцыі, гісторыю 
шляхецкага стану — з рамана 
цікава браць і гэтую сюжэтыку ў 
поўным аб’ёме. Усё прысутнічае 
ў шматпланавай прозе Карат-
кевіча. Я, па шчырасці, баялася 
за вырашэнне складанай задачы 

— увасобіць аўтарскую палі-
фанічнасць думкі і апавядання. 
Было зразумела, што ў кожным 
выпадку давядзецца нешта 
рэзаць, рэзаць па жывому, бо 
заўсёды шкада геніяльнага 
Караткевічавага тэксту — а іна-
чай вывесці генеральную лінію 
п’есы немагчыма па часе.

І н ш ы м і  с л о в а м і ,  ц я ж к а 
паставіць «энцыклапедыю бела-
рускага жыцця» на тэатральных 
падмостках.

I гэта не толькі мы так ка-
жам пра вялікія і складаныя 
п’есы. Магчыма, вам на першай 
неафіцыйнай прэм’еры нешта 
падалося не дастаткова адпраца-
ваным. На першы неафіцыйны 
прагон, і старыя тэатралы гэта 
добра ведаюць, трупа зазвычай 
выходзіць у вельмі напружа-
ным стане — усе нервуюцца, 
назапасілася стомленасць, яшчэ 
не пачутая рэакцыя залы, якая 
часта непрадказальная. Бывае, 
там, дзе чакаеш апладысментаў 
ці смеху, — павісае цішыня, і на-
адварот. І гэта таксама акцёрам 
трэба спачатку адчуць, а ўжо 
потым выйсці на афіцыйную 
прэм’еру сканцэнтраванымі, 
упэўненымі ў сабе, ужо трошкі 
супакоенымі. 

Увогуле, лепш за ўсё гляд-
зяцца сёмы-дзесяты паказы. 
Пакуль акцёры і рэжысёр «у 
матэрыяле» — вельмі цяжка 
выйсці з вобраза, са спектакля, 
убачыць сябе збоку. А гэта абса-
лютна неабходна. А ў гледача 
— свежае вока, і яго рэакцыя 
падказвае правільны шлях, як 
давесці пастаноўку да даскана-
ласці. Што вельмі важна, з ча-
сам сыходзіць «перадпрэм’ерны 
мандраж». 

Гэты спектакль рабілі доўга 
— бо перад вамі «поўнафармат-
ная» двухактавая п’еса, працяг-
ласцю дзве гадзіны пяцьдзесят 
хвілін, з вялікай колькасцю 
задзейнічаных акцёраў. Ад пер-
шай чыткі тэкстаў да неафіцый-

«Драйв»: АЎТАКАТАРСІС БЕЗ АЎТАКАТАСТРОФАЎ

ШВЕЦЫЯ — БЕЛАРУСЬ: СЯБРОЎСТВА ПРАЗ ЛІТАРАТУРУ
Аляксей ХАДЫКА

22 мая ў зале Палаца мастацтва 
ў Мінску было шматлюдна, 
але сабраліся там не мастакі, 
а аматары літаратуры. Другі з 
чатырох вечароў, прысвечаных 
прыгожаму пісьменству і 
паэзіі Швецыі, што ладзяцца 
ў рамках Дзён шведскай 
культуры ў Беларусі, кіраўнік 
Аддзялення пасольства 
Швецыі ў Мінску Стэфан 
Эрыксан адчыніў пажаданнем, 
каб і ў пісьменнікаў Беларусі 
зноў з’явіўся свой палац, 
а культурныя сувязі двух 
краін — Беларусі і Швецыі 
— працягвалі паглыбляцца.

Літаратурнае жыццё Швецыі 
можа выклікаць зайздрасць у 
беларусаў: у краіне з насельніц-

твам, параўнальным з нашым па 
колькасці, штогод выдаецца каля 
80 мільёнаў кніг, а сярэдні наклад 
мастацкай літаратуры — 13 тысяч 
паасобнікаў на выданне. Шырока 
прадукуюцца аўдыёкнігі, наклад 
якіх дасягнуў больш 1 мільёна 
на год — сучасны чалавек такім 
чынам можа далучацца да высо-
кай літаратуры, едучы ў аўто або 
грамадскім транспарце.

Як заўважыў Стэфан Эрыксан, 
цешыць, што сучасныя формы 
літаратурных выданняў з’явіліся 
і ў Беларусі, а таксама тое, што 
творы шведскага прыгожага пісь-
менства, паэзіі, дзіцячая літарату-
ра (найперш спадчына славутай 
Астрыд Ліндгрэн) пераўвасабля-
юцца па-беларуску. Паступова 
пачынаецца адваротны працэс 
— азнаямленне шведаў з беларус-
кай культурай. На літаратурную 
вечарыну з беларускага боку 
прыйшлі якраз тыя, чые творы на 
шведскую перакладаў сам Стэфан 
Эрыксан, — паэты Уладзімір Няк-
ляеў і Вольга Іпатава, пісьменнік 
Уладзімір Арлоў, філосаф Валян-

цін Акудовіч, бард і паэт Віктар 
Шалкевіч. Апошні бліскуча правёў 
вечарыну, дэманструючы надзвы-
чай жывы акторскі талент.

Шведскія пісьменніцы Сіла 
Наўман, Солья Крапу, Іда Бёр’ель 
і перакладчык з польскай і фран-
цузскай моваў на шведскую 
Андэш Будэгорд, як выявілася, 
далёка не чужыя для нашай 
краіны. Сіла Наўман ужо была 
ў Беларусі з творчай прэзента-
цыяй каля 10 год таму, а Андэш 
Будэгорд сябраваў і перакладаў 
славутага польскага журналіс-
та, ураджэнца Пінска Рышарда 
Капусцінскага. Так ці іначай, 
вечар 22 мая ў Мінску (літаратур-
ныя прэзентацыі з тым самым 
складам удзельнікаў адбыліся з 
21 па 24 мая таксама ў Полацку, 
Лунінцы і Баранавічах) прайшоў 
надзвычай цёпла і шчыра. Гучалі 
не толькі тэксты па-шведску і па-
беларуску, але і спевы: Някляеў 
з Эрыксанам пад акампанемент 
Шалкевіча выканалі шведскую 
песню, а шведскія літаратаркі 
— беларускую. 

� З НАГОДЫ�ЛІТСКРЫЖАВАННІ

Марыя МАРТЫСЕВІЧ 

17 мая ў Акадэміі мастацтва 
пры падтрымцы Польскага 
інстытуту адбылася 
літаратурна-музычная акцыя 
«Драйв». Сяргій Жадан 
(Харкаў), Павал Гюле (Гданьск), 
Віктар Шалкевіч (Гродна), 
Андрэй Хадановіч, Сяргей 
Пукст і АТМАРАВІ (Мінск) завялі 
залю з паўабароту.

Павал Гюле (нар. 1957) без пера-
большання — культавы польскі 
пісьменнік. У 2007 годзе ў Гдань-
ску ўрачыста адзначалі 25-годдзе 
яго раману «Вайзэр Давідэк». 
Аповед пра габрэйскага хлоп-
чыка, які знік пры загадкавых 
абставінах, раман-дыялог з твор-
часцю Гюнтэра Граса, роздум над 
лёсам пасляваеннай Польшчы 
і калісьці нямецкага, а цяпер 
польскага Гданьску дагэтуль зна-
ходзіць шчыры водгук у сэрцах 
многіх палякаў. У Мінск жа Гюле 
завітаў на прэзентацыю бела-
рускага перакладу іншай сваёй 
кнігі — раману «Мерседэс-Бенц. З 
лістоў да Грабала» (у беларускае 
выданне таксама трапілі тэксты 
са зборніка «Апавяданні на час 
пярэбараў»). Пра што «Мерседэс-
Бенц»? Галоўны герой вучыцца 
кіраваць машынай у постсацы-
ялістычным Гданьску і, каб паза-
бавіць прывабную інструктарку, 
расказвае ёй аўтамабільныя 
прыгоды сваіх бабулі і дзядулі 
ў міжваенным Львове. Усё гэта 
ў форме лістоў да чэшскага пісь-
менніка Багуміла Грабала.

Сяргій Жадан (нар. 1974) без 
перабольшання — культавы паэт 
і пісьменнік украінскі. Гэта самы 
любімы аўтар 20–30-гадовых ужо 
не толькі ва Украіне, але і ў Расіі, 
Польшчы, Нямеччыне... Рэакцыя 
мінскай публікі пераканаўча да-

вяла, што цяпер — і ў Беларусі. 
Пра што яго творы? Пра жыццё. 
Пра каханне. Пра людзей. Пра 
падарожжы. Пра футбол. Пра 
смерць. Фармальна Сяргій Жадан 
прэзентаваў у Мінску беларускі 
пераклад свайго першага раману 
«Дэпеш Мод», які быў надрука-
ваны ў ARCHE №10–2006. Але, на 
радасць прысутным, збольшага 
гучалі яго драйвовыя вершы з 
мінулагодняга зборніку «Мара-
дона» і новага — «Эфіёпія».

Як такія два розныя аўтары 
раз’едуцца на адной сцэне, паз-
бегнуўшы ДТЗ? Гэта пытанне 
не давала мне спакою цэлы тыд-
зень да пачатку «Драйву», якога 
многія ў Мінску чакалі як свята 
мастацтва і галоўнай падзеі се-
зону. Як выявілася, раз’ехаліся 
цудоўна. Дзякуючы дасведчанай 
камандзе беларускіх рэгуліроўш-
чыкаў:
• музыкам Сяргею Пуксту і 

АТМАРАВІ, якія акампаніра-
валі літаратуры;

• барду Віктару Шалкевічу, які 
выступіў у амплуа акцёра і 
фантастычна прачытаў пача-
так раману «Мерседэс-Бенц» 
у перакладзе Марыны Шоды; 

нейкім дзіўным чынам яму 
за секунду ўдавалася пераў-
васобіцца то ў пана інструк-
тара Чажастага, то ў дзядулю 
Караля, то ў карэспандэнта 
«Таймс», то ў машыніста Гна-
цюка — усё гэта пад бурную 
рэакцыю публікі; 

• Таццяне Урублеўскай, бела-
рускай перакладчыцы «Дэпеш 
Мод», якая на пару з Сяргіем 
Жаданом агучыла ўрывак з 
раману. «Дык хто ты такі?» 
— пытаўся ў гледачоў Жадан, 
увайшоўшы ў ролю пастара, 
вялебнага Джонсан-і-Джонса-
на. — «Васьміног!» — адказвалі 
з залі.

• паэту і перакладчыку Андрэю 
Хадановічу, які, як яму і на-
лежыць, быў на сцэне паэтам 
і перакладчыкам Андрэем 
Хадановічам. Напару з Сяр-
геем Пукстам ён прачытаў 
некалькі ўласных вершаў пад 
арыгінальны акампанемент, 
а напару з Жаданом чытаў 
тэксты апошняга. Вершы Жа-
дана гучалі то па-беларуску, то 
па-ўкраінску, то на абедзвюх 
мовах адначасова. Моўных 
бар’ераў на паэтычных даро-

гах не назіралася: беларусы 
разумелі без перакладу не 
толькі ўкраінскую мову, але і 
польскую, смеючыся з анекдо-
таў Паўла Гюле, не чакаючы 
сінхрону.

Анекдоты Паўла Гюле тычы-
ліся яго кніжкі «Мерседэс-Бенц». 
У самым пачатку раману галоў-
ны герой, трапіўшы ў аварыю, 
вымушаны, не выходзячы з 
машыны, памяняцца месцамі 
з інструктаркай паннай Ціўле. 
Усё адбываецца ў знакамітым 
польскім фіяціку — «народным 
аўтамабілі» (як жартуюць самі 
палякі, гэта адзіны аўтамабіль, 
які блаславіў Папа Рымскі, бо 
ён такі маленькі, што ў ім не-
магчыма саграшыць). Гюле: 
«На прэзентацыю маёй кнігі ў 
Кракаве дырэктар выдавецтва за-
прасіў сапраўдную інструктарку 
— такую ж пекную, як апісаная 
мной панна Ціўле. Напрыканцы 
прэзентацыі нечакана ад’ехала 
закуліссе, і мы пабачылі кар-
кас маленькага «фіята». Нам 
прапанавалі паўтарыць эпізод 
з перасаджваннем на вачах у 
гледачоў. Мы паспрабавалі — і 
перакуліліся. Літаратура — вы-
думка. Я падмануў чытача». 

Апісваць падрабязнасці таго, 
што адбывалася на сцэне і сярод 
гледачоў, тым, хто там не пры-
сутнічаў, вельмі небяспечна. 
Крытык Ганна Кісліцына паспра-
бавала зрабіць гэта ў сваім блогу 
— і адразу ж атрымала каментар 
ад паэта Алеся Аркуша: «Так 
апісала, нібыта там нейкая секта 
трасуноў збіралася».

Калі адкінуць гумар, ад ас-
ноўнай пяцёркі выступоўцаў і 
праўда патыхала шаманствам 
— на мяжы з нейкім боска-паэ-
тычным адкрыццём. Іх вершы, 
проза і музыка штосьці незаў-
важна змянілі ў паветры, а што 
— няясна. «Здарова, трасуны!» 
— чамусьці захацелася павітацца 
з Хадановічам на наступны дзень. 

«Ю а вэлкам: месца ў секце хопіць 
усім!» — быў адказ.

Сяргій Жадан. 
З кнігі «Эфіёпія»
Смерць матроса рачнога флоту 
схаваная ў прыбярэжнай гліне,
покуль ён робіць сваю работу,
покуль мусоны стаяць у даліне.

Ціхія баржы, імклівыя шхуны,
што ў акіяны зносіць вадою,
кранаюць хрыбта басовыя струны,
гавораць: яна не будзе з табою,

гэта жанчына, са срэбрам у горле,
з сэрцам са слановае косці,
настойваецца на ўласным горы,
не дачакаўшы тваёй мілосці,

кінула ўсё, што таіла ў мэтах,
дажджы хавае глыбока ў целе.
Чуеш, па валасах яе медных
рыбалавецкія плачуць арцелі?

Таму плыві сабе паўз парогі,
паўз мігатню электрычных 

турбінаў,
як найдалей ад сваёй трывогі,
як найдалей ад гэтай краіны.

На залатыя агні малярыі,
на стомлены голас дзевы Марыі,
на сутонне адэскіх туманаў,
цёплых ад мулу тлустых ліманаў.

На плаўнікі пурпуровыя скумбрыі,
на горкія хвалі марскога іспыту,
на верную смерць, на холад па скуры
ад чорнай крыві, 

ад тэхнічнага спірту.

Тады папросіш хоць трохі ласкі,
каб адыходзіць не так глыбока,
каб не забылі табе пакласці
па срэбнай манеце на кожнае вока.

А потым цемра ляжа на грудзі
і зоркі табе перастануць сніцца.
А потым і сэрца змушана будзе 
спыніцца.

Пераклаў з украінскай 
Андрэй Хадановіч 

КУЛЬТУРА

Злева — Сяргій Жадан, справа — «сябры навек» Павал Гюле і Віктар Шалкевіч, 
пасярэдзіне — «чалавек-аркестр» Сяргей Пукст. 

«ЭРАЗМУС МУНДУС» ПА-БЕЛАРУСКУ

МУЗЫЧНАЕ ПАДАРОЖЖА НА СВЯТОГА ЮР’Я

Вольга ЛІСІЧОНАК

На днях у адукацыйным і культурным вымярэнні Беларусі 
адбылася адна выключна важная падзея: Еўрапейскі 
гуманітарны універсітэт атрымаў статус паўнавартаснага 
ўдзельніка еўрапейскай праграмы акадэмічнага абмену 
«Эразмус». ЕГУ — стаў першым не толькі з ліку беларускіх ВНУ, 
аднак і ВНУ на ўсёй прасторы СНД. 

більнасці ў сферы вышэйшай 
адукацыі, вядомая як «Эразмус 
Мундус», была зацверджана 
Еўрапейскім парламентам яшчэ 
ў 2001 годзе і практычна адразу 
атрымала прыярытэтны статус. 
Гэта новая глабальная схема, 
якая павінна падвысіць пры-
вабнасць еўрапейскай адукацыі 
ў вачах сусветнай супольнасці. 
Праграма накіраваная на тое, каб 
узмацніць еўрапейскае супра-
цоўніцтва і міжнародныя сувязі 
ў галіне вышэйшай адукацыі з 
дапамогай высакаякасных кур-
саў падвышэння кваліфікацыі, 
якія дазваляюць студэнтам і 
стыпендыятам з усіх краінаў 
свету паступаць у аспірантуры 
знаных еўрапейскіх універсі-

тэтаў. Майстар-класы і стыпен-
дыі, прадугледжаныя праграмай, 
павінны садзейнічаць развіццю 
ўзаемастасункаў паміж разна-
стайнымі культурамі.

Зусім нядаўна Еўрасаюз вы-
казаў намер узняць прэстыж 
еўрапейскіх універсітэтаў у свеце 
і павялічыў фінансаванне сты-
пендыяльных праграмаў у галіне 
адукацыі. З гэтай нагоды Еўрака-
місія прапанавала павялічыць 
бюджэт «Эразмуса Мундуса» на 
2009–2013 гады да памеру ў 950 
мільёнаў еўра — гэта значыць, у 
чатыры разы ад ранейшага, што 
дае значна больш магчымасцяў 
для яшчэ большай колькасці сту-
дэнтаў навучацца ў прэстыжных 
еўрапейскіх універсітэтах.

Анатоль МЯЛЬГУЙ

Гэты год для арганізатараў 
фэсту сучаснага фальклору 
«Таўкачыкі» выдаўся багатым 
на падзеі. Толькі нядаўна 
адбыліся філарманічныя 
канцэрты на Каляды, як ужо 
падаспелі «Таўкачыкі на Юр’я». 
Як калядны фэст, так і юраўскі 
не абышоўся без запрашэння 
ў Мінск аўтэнтычных 
выканаўцаў, якія і тады, і цяпер 
сталі своеасаблівай сенсацыяй 
канцэртных пляцовак 
«Таўкачыкаў». Нагадаю, 
героямі калядак у Беларускай 
дзяржаўнай філармоніі сталі 
выканаўцы з Любанскага 
раёна, а вось майскія канцэрты, 
што адбываліся гэтым разам у 
сталічным Палацы ветэранаў, 
упрыгожылі сваімі спевамі 
этна-гурты Жыткавіцкага і 
Веткаўскага раёнаў Гомельскай 
вобласці.

У ініцыятара фэсту «Таўкачыкі 
на Юр’я» Юрыя Выдронка і яго 
каманды ёсць свая вельмі цікавая 
задума: разам з аўтэнтычнымі 
носьбітамі нацыянальнага фаль-
клору — вясковымі бабулямі і дзя-
дулямі — аднаўляць свята Юр’я ў 
беларускіх вёсках, у натуральнай 
атмасферы існавання фальклору. 
Вось і ў гэтым годзе 6 мая для 
жыхароў вёсак Чэрнічы, Пагост, 
Семурдцы, Хільчыцы Жыткавіц-
кага раёну выдалася вельмі запа-
мінальнымі. Тут пры ўдзеле Юрыя 
і яго сяброў было рэканструявана 
старажытнае свята Юр’я. 

Карані гэтага абраду сягаюць у 
глыбіню вякоў, у часы паганства, 
калі нашы прашчуры звяраліся з 
малітвамі да паганскіх багоў Вя-
леса і Ярылы — да ахоўнікаў хат-
няй жывёлы і хатняй гаспадаркі, 
апекуноў урадлівасці і закаханых. 
У часы хрысціянства гэты абрад 

трансфармаваўся ў пакланенне 
Святому Юр’ю — пасярэдніку па-
між Богам і людзьмі, які будзіць 
ад зімовага сну зямлю, пускае на 
яе расу — наталяе яе смагу. Таму 
найперш гэта было свята першага 
выгану хатняй жывёлы ў поле, аб-
радаў захавання яе ад дзікіх жывёл 
і злых чар нядобразычліўцаў...

Пасля «палявога» ўвасаблення 
святкавання Юр’я, фэст рушыў 
у сталіцу. Тут адбываўся працяг 
свята ўжо ў выглядзе канцэртаў 
айчынных гуртоў і салістаў, выка-
наўцаў з розных краін, якія сусед-
нічаюць з Беларуссю. Але і гэтыя 
канцэрты, па традыцыі, было 
вырашана адчыніць спевамі вяс-
ковых выканаўцаў — этнаграфіч-
нага ансамбля «Хільчанка» з вёскі 
Хільчыцы Жыткавіцкага раёну. 
Святочную танальнасць іх высту-
пу працягнуў фальклорны дуэт В. 
Рагалевіча і Г. Мірановіч. Аснову 
рэпертуару выканаўцаў, якіх па 
праву можна назваць носьбітамі 
старажытнага фальклору Палес-
кага рэгіёну, складаюць песні, 
што адлюстроўваюць ментальнас-
ць, маральныя і звычаёвыя нормы 
нашага народа. Але ёсць і больш 
познія запазычанні, якія ў народзе 
«пераплаўленыя» на палескі лад 
«галаснога спеву». З’яўляюцца ў іх 
рэпертуары і прыпеўкі эратычна-
га характару, якія выканала Ганна 
Мірановіч. У іх распавядаецца пра 

захварэўшага старога дзеда, якога 
бабка вылечыла эксклюзіўным 
метадам, калі яны разам «успамі-
налі маладосць да сёмага поту...» 
Жарт быў успрыняты «на ура», 
пры гэтым слухачы адзначылі 
шляхетнасць выканаўцы, якая не 
апусціліся да пошласці на патрэбу 
нізкім густам.

А вось фальклорна-этнаграфіч-
ны ансамбль «Стаўбунскія вячор-
кі» — прапанаваў свой эксклюзіў 
— урыўкі ўнікальнага абраду «Па-
хаванне стралы», які звычайна 
прыходзіцца на Ушэсце. Цікава, 
што гэты ансамбль мае ў сваёй 
творчай біяграфіі выданне двух 
вінілавых дыскаў «Традыцыйная 
музыка Палесся», якія пабачылі 
свет у 1989 годзе. Ці знойдзецца 
цяпер якая-небудзь дзяржаўная 
ўстанова культуры ў незалежнай 
Беларусі, каб выдаць запісы ўні-
кальных спеваў Палесся? Добра, 
што каманда Юрыя Выдронка не 
толькі рэканструюе абрады на 
месцах, але і фіксуе іх на відэа-
носьбітах да больш спрыяльных 
часоў, у скарбонку нашчадкам.

А тое, што гэта магчыма ва ўмо-
вах нашай глабалізаванай рэчаіс-
насці, давёў дзіцячы этнаграфічны 
калектыў мінскай школ №3. Ужо 
самім фактам свайго існавання і 
сваімі цудоўнымі спевамі. Заслуга 
кіраўніка, Святланы Яфімавай, тут 
відавочная. Прыкладам станоўчых 

зменаў у стаўленні да нацыяналь-
нага фальклору можна назваць 
музыку вядомага гурта «Нагуаль», 
які арыентуецца на свой асабісты 
«этнічны сюррэалізм». Пры ўсёй 
інструментальнай разнастайнасці 
«Нагуаля», іх музыка паступова 
«збеларушчваецца», здабывае 
ўніверсальную мастацкую каш-
тоўнасць. 

Яшчэ адна асаблівасць «Таў-
качыкаў» — іх міжнародны кан-
тэкст. Па-першае, у яго канцэртах 
прыняў удзел вядомы курдскі 
музыкант, які жыве і працуе ў 
Мінску, — Масуд Талебані са сваім 
гуртом «Авіндар». Музыкі гурта, у 
тым ліку і вядомы гітарыст N.R.M. 
Піт Паўлаў, пазнаёмілі слухачоў з 
народнай і духоўнай музыкай Кур-
дыстана, выканалі з «усходнім ак-
цэнтам» беларускую фальклорную 
кампазіцыю «Ой, бору мой»...

Па-другое, па ўжо ўсталяванай 
традыцыі «Таўкачыкаў», на яго кан-
цэрты запрашаюцца лепшыя этніч-
ныя і фолк-мадэрн-гурты Еўропы. У 
гэтай пачэснай справе сапраўднага 
міжнароднага культурнага абмену 
вельмі дапамагае арганізатарам 
Польскі інстытут у Мінску, дзяку-
ючы якому гэтым разам у сталіцу 
завіталі ўнікальныя калектывы з 
Польшчы і Украіны — гурты «Тран-
скапэла» і «Карпаціяны».

«Транскапэла» — вядомы поль-
скі фальклорны калектыў, які 
выконвае музыку такіх рэгіёнаў, 
як Малапольшча, Галіцыя, Бу-
кавіна, Трансільванія, а таксама 
польскія, украінскія, гуцульскія 
і яўрэйскія клезмерскія мелодыі. 
Вось і на сваім першым канцэрце 
ў Мінску польскія выканаўцы 
ўразілі беларусаў не толькі вы-
канаўчым прафесіяналізмам, 
дзівоснымі інструментамі, але 
і музычнай разнастайнасцю: 
гучалі і народныя танцавальныя 
мелодыі, і фантазіі на тэмы гу-
ральскага фальклору, і імправі-
зацыі, якія можна смела аднесці 
да стылістыкі этна-джаза...

Вялікім пазітыўным патэн-
цыялам валодаюць музыканты 
ўкраінскага world-music-гурта 
«Карпаціяны», якія аддаюць пе-
равагу гуцульскаму і палескаму 
фальклору. Але робяць гэта ў 

надзвычай экспрэсіўнай манеры, 
якую вызначае голас і пластыка 
таленавітага фронтмэна «Кар-
паціян» Валерыя Гладунца. Бо 
яскравыя народныя мелодыі Кар-
пат былі ім не толькі спеты, але і 
выяўлены харэаграфічна. Што ж 
тычыцца палескіх фальклорных 
мелодый, то ўкраінскія музыкі 
былі вельмі рады, што на «Таўка-
чыках» ім пашчасціла пабачыць 
канцэрт выканаўцаў з беларускага 
Палесся, пачуць песні, роднасныя 
ўкраінскаму фальклору. Гэта быў, 
сапраўды, варты ўрок ашчаднага 
стаўлення да народных крыніц, 
узаемнага ўзбагачэння выканаў-
цаў фальклору з розных краін.

На жаль, слухачы, якія завіталі 
ў фестывальныя дні ў Палац ветэ-
ранаў, так і не дачакаліся гукаў 
дуды ад знанага і паважанага 
музыканта і фалькларыста Алеся 
Лася, які прысутнічаў у канцэрт-
най залі, але на сцэну не быў зап-
рошаны. Думаю, што прабачэнні 
музыку ўжо прынесены, і гэтая 
недарэчнасць не сапсуе адносінаў 
Алеся з арганізатарамі «Таўкачы-
каў». Зрэшты, арганізацыйная пра-
машка не перашкодзіла слухачам 
атрымаць асалоду ад сустрэчы з 
сапраўдным мастацтвам, бурнымі 
апладысментамі вітаць народных 
выканаўцаў і выказваць надзею на 
новыя фестывальныя сустрэчы.

20 мая Еўрапейская камісія 
прадставіла ЕГУ універсітэц-
кую хартыю праграмы «Эразмус 
Мундус», асноўнай мэтай якой 
з’яўляецца фармаванне адзінай 

еўрапейскай прасторы ў межах 
так званага Балонскага працэсу 
праз забеспячэнне і заахвочванне 
студэнцкай мабільнасці (кож-
ны студэнт еўрапейскай ВНУ 

павінны правесці мінімум адзін 
семестр, навучаючыся па спецы-
яльнасці ў ВНУ іншай краіны), 
абмен выкладчыкамі, распрацоў-
ку транснацыянальных вучэбных 
планаў, рэалізацыю міжнарод-
ных інтэнсіўных праграм і развіц-
цё панеўрапейскіх прафесійных 
сетак. Такім чынам, прыняцце 
ЕГУ ў праграму «Эразмус» — гэта 
прызнанне высокіх заслугаў 
універсітэта. З набыццём новага 
міжнароднага статусу ігнараваць 
факт існавання універсітэта ў вы-
гнанні робіцца ўсё складаней.

Нагадаю, што сама праграма 
супрацоўніцтва і развіцця ма-


